
رووداو - هەولێر
ژنێكی دانیشتووی هەولێر بەناوی تریفە سەردار، لەلایەن هاوژینەكەیەوە بە "ئەنقەست" دەكوژرێ، بەڵام لە دادگا بەپێی ماددەی 

كوشتنی "بە هەڵە" بە پێنج ساڵ بەندكردن سزادەدرێ.
دادپزیشكی  راپۆرتی  و  "بەڵگە  دەڵێت:  تریفەیە،  كەسوكاری  پارێزەری  كە  ئیسماعیل  فاخیر 
دەیسەلمێنن كە تریفە لەلایەن )س.ح(ی هاوژینی كوژراوە، دەبوو بەگوێرەی مادەی 406 لە یاسای 
سزادانی عێراقی سزا بدرێ، بەڵام لە دوایین دانیشتنی دادگا، دادوەر ماددەكەی گۆڕی بۆ 411 
و گوتی: بەڵگەكان بەس نین، هیچ شایەتێك نییە.. لە هیچ قانوونێكدا نەبووە پیاوێك بە 

بەرچاوی منداڵەكانیەوە ژنەكەی بكوژێ و تەنیا پێنج ساڵ بەند بكرێ". 
بەڵام سامی رۆژبەیانی، پارێزەری )س.ح( رەتیكردەوە تریفە كوژرابێ و دەڵێت خۆی 
كوشتووە. سامی بە )رووداو(ی گوت: "ئەو ماددەیەی كە ئەو پیاوەی پێ سزادراوە 

هیچ پەیوەندی بە كەیسەكەوە نییە، تەنیا لەبەر ئەو هۆكارە دادوەر بە مادەی 
411 سزای دا، چونكە چەكەكەی لەنێو ئۆتۆمبێلەكە بووە. دادوەر 
ئەو بڕیارەی بۆیە داوە تاوەكو هاوسەنگی لەنێوان هەردوولا 

رابگرێ، ئەگەرنا دەبوو ئەو پیاوە ئازاد بكرێ".

گرووپی قەیران:
تەعریبێكی نوێ لە كەركووك 

دەستیپێکردووە

ژنكوژێك تەنیا بە پێنج ساڵ 
بەندكردن سزا دەدرێ

مامۆستا جەعفەر
)دیداری ته‌مه‌ن(

بایه‌خی مێژوویی خۆی له‌ده‌ستدا
دانیمارك ژنە شەڕڤانێكی 

كورد سزا دەدات
4

12

شیعەكان 
دەگەڕێنەوە 

شنگال

لە سویسرا 
گەڕاوەتەوە و لە 

هەولێر كەوتووەتە 
سەر جادە 

ئازاد سوبحی 
شاعیرێك

لە شارێكی دژە 
ئەفڵاتونیدا

8 ئابووری

4 راپۆرت

4 ئەدەب

13 کۆمەڵایەتی

یەكێتی 35% و گۆڕان 12%ی پۆستەكانی 
حكومەتیان دەوێت

باران ناهێڵێت 
جووتیاران 

زەوییەكانیان 
بكێڵن

رووداو – سلێمانی

بزووتنــەوەی گــۆڕان، ســەرقاڵی رووپێویــی 
پۆســتەكانی هەرێمــی كوردســتانە و دەیەوێ لە 
گــەڕی نوێــی دانوســتاندنەكانی لەگــەڵ پارتــی 
دیموكراتــی كوردســتان، لــە ئەگــەری بڕیاردان 
لەســەر بەشــداریی لــە حكومــەت، بچێتــە نێو 
وردەكاریی دابەشكردنی پۆستەكانەوە. یەكێتیش 
گەیشــتووەتە ئــەو بــاوەڕەی پارتــی 50 بە 50 

پۆستەكانی لەگەڵ بەش ناكات.
هێمــن شــێخانی، ئەندامی جڤاتی نیشــتمانی 
بزووتنەوەكەیــان  بزووتنــەوەی گــۆڕان، دەڵــێ 
بەدواداچــوون و لێكۆڵینــەوە لــە پۆســتەكان و 
وردەكارییەكانــی تەنیــا بــۆ ئــەوە دەكات، لــە 
ئەگــەری بەشــداریی لــە حكومــەت بەركەوتەی 
هەڵبژاردنــی خــۆی داوا بكات نــەك وەك لایەنی 
دیكــە زیــاد لە پێویســت داوا بــكات: "ئێمە 12 
كورســیمان هەیە و 12%ی پۆســتەكانی هەرێمی 
كوردستان بەركەوتەی هەڵبژاردنی ئێمەیە لەگەڵ 
جێگری سەرۆكی حكومەت". هەروەها ئەندامێكی 
جڤاتی نیشتمانی ئەو بزووتنەوەیە گوتی "12%ی 
پۆســتەكان و جێگری سەرۆكی حكومەتمان داوا 
كــردووە، لــە چوارچێــوەی ئەوەشــدا وەزارەتی 
پێشــمەرگە و ســێ وەزارەتــی خزمەتگوزاریمان 

بەردەكەوێ".
ســەبارەت بــە دانوســتاندنەكانی پێكهێنانی 
حكومــەت، ئەندامێكــی ســەركردایەتی یەكێتی 
دانوســتاندنەكانی  وردەكاریــی  ئــاگاداری  كــە 
حیزبەكەیەتــی لەگــەڵ پارتــی، بــە )رووداو(ی 
گــوت: "لە دوایین دانیشــتندا پارتــی و یەكێتی 
نەگەیشــتنە هیــچ ئەنجامێك، بەڵام لــەم چەند 

رۆژەی رابــردوودا پەیوەندی تەلەفۆنی بەردەوام 
هەیە لە نێوانیاندا و ئەو شتانەی ناكۆكی هەبوو 
لەســەریان، لــە رێــگای تەلەفۆنــەوە تاوتوێــی 

دەكەن".
بەرپرســانی یەكێتی لە لێدوانەكانیان جەخت 
لەســەر هاوبەشــی راســتەقینە لــە حكومــەت 
كــە  لێكدەدرێتــەوە  وا  ئەمــەش  دەكەنــەوە، 

داوای فیفتــی بە فیفتی لە پارتــی بكەن. بەڵام 
ئەندامێكی ســەركردایەتی یەكێتی رەتیدەكاتەوە 
"هاوبەشــی راســتەقینە" كە حیزبەكــەی داوای 
دەكات، مەبەســت لێــی 50 بــە 50 بێت "ئێمە 
بە پارتیمان گوتــووە پەنجا بە پەنجامان ناوێ. 
قۆناغەكە سەختە و دەزانین كە دەبێ رازی بین 
بەوەی پەنجا بە پەنجای بەرپرســیارێتییەكەش 

لە ئەســتۆ بگرین، ئێمە 21 كورســیمان هەیە و 
واقیعێكــی جوگرافیــاش هەیە كــە حوكمی تێدا 
دەكەیــن، هــەردوو دۆخەكــە لەیــەك دەدەین و 
دەكاتە 35%ی پۆستەكان و ئەوەمان بەسە". ئەو 
ئەندامەی ســەركردایەتی یەكێتی گوتیشی "سەد 
لــە ســەد كاك قوبــاد دەبێتە جێگری ســەرۆكی 

حكومەت".

هەردووكیان داوای جێگری سەرۆكی حكومەت دەكەن

رووداو – ستۆكهۆڵم 

ژنێكی كوردی دانیشتووی سوێد دەدرێتە 
بەر چەقۆ و بریندار دەكرێ، تا دەگەیەنرێتە 
نەخۆشــخانە گیانــی دەردەچێ. پۆلیســی 
شــاری یۆتۆبــۆری دەڵێــت گومانلێكراوەكە 

ناسیاوی قوربانییەكە بووە.
هەفتــەی رابــردوو، ژنێكــی تەمــەن 37 
ســاڵ بەنــاوی )پەیمــان. ئا( كــە كوردی 
باشووری كوردســتانە و ساڵانێكە لە سوێد 
دەژی، لەلایــەن هاوژینــی پێشــوویەوە بــە 
چەقــۆ كوژرا. بەگوێــرەی راپۆرتی پۆلیس، 
 Mölnlycke هەفتــەی رابردوو لــە گەڕەكی
لە باشــووری رۆژهەڵاتی شــاری یۆتۆبۆری، 
ژنێكی نزیك 40 ســاڵان، بە نیوە مردوویی 

دۆزراوەتەوە و تا گەیەندراوەتە نەخۆشخانە، 
گیانی دەرچووە، گومانلێكراوی ســەرەكیی 
رووداوەكەش كەســی ناسراوی قوربانییەكە 
بــووە. تۆمی نیومــان، بەرپرســی مێدیایی 
پۆلیســی یۆتۆبــۆری رایگەیانــد :"ژنەكــە 
لــە نزیــك ماڵەكەی خــۆی و لەكاتی هاتنە 
دەرەوەی بــۆ ســەر كار، لەلایەن كەســێك 
بە چەقۆ هێرشــی كراوەتە ســەر". نیومان 
راشــیگەیاند كــە گومانلێكراوی ســەرەكیی 
تاوانەكــە پیاوێكــی نزیــك 50 ســاڵانە و 

دەستگیركراوە.
بەپێــی زانیارییەكانــی )رووداو( ئەو ژنە 
خەڵكــی باشــووری كوردســتانە و زیاتر لە 
20 ســاڵە لە ســوێد دەژی. پەیمان، زیاتر 
لــە 7 ســاڵە بە فەرمــی لە هاوســەرەكەی 

جیابووەتــەوە و خاوەنــی دوو منداڵ بوون. 
كەسێكی نزیك لە هەردووكیان بە )رووداو(
ی راگەیاند: "پەیمان و هاوژینی پێشــووی، 
هیچ كێشەیەكی زەق لە نێوانیاندا نەمابوو". 
ئــەوەی  "بەهــۆی  دەڵێــت:  وەك  بــەڵام 
كەسێكی سوێدی لە ژیانی پەیماندا هەبووە، 
هاوژینەكەی پێشووی هەڕەشەی لێكردووە". 
ئەو سەرچاوەیە گوتیشی: ")ر.د( هاوژینی 
پێشووی پەیمان، هەر بە هیوای ئەوە بووە 
رۆژێــك لــە رۆژان بچێتــەوە لای پەیمــان، 
ئەمــەش زیاتر جوڵاندوویەتی بــۆ تاوانێكی 

لەو شێوەیە".

ژنێكی كورد لە سوێد دەكوژرێ

رووداو - دهۆك

بەڕێوەبەری گشــتی گەشتوگوزاری دهۆك 
ئامــاری ئــەو گەشــتیارانەی ئاشــكراكرد بۆ 
ســەری ساڵ لە شاری دهۆك دەبن و دەڵێت 
پێشــبینی دەكەیــن 45 هەزار گەشــتیار بۆ 
شەوی سەری ساڵ روویان لە دهۆك بكەن.

عوبەیدوڵــا داود، بەڕێوەبــەری گشــتیی 

گەشتوگوزاری دهۆك بە )رووداو(ی راگەیاند: 
"دهۆك بە شــارێكی گەشــتیاری ناســراوە، 
ئامانجــی ئێمــەش رازیكردنی گەشــتیارانە، 
بۆیە بڕیارمان دا ئاهەنگێكی كراوە لە پاركی 
نەورۆز لە سەنتەری شاری دهۆك رێكبخەین. 

ئاهەنگەكەش بەبێ بەرامبەرە".
بەپێی پلانی دەستەی گەشتوگوزار ئەوان 
لە هەموو بۆنەیەكدا پێنج رۆژ پێش بۆنەكە و 

پێنج رۆژ دوای بۆنەكە، واتە 10 رۆژ ئاماری 
گەشــتیاران وەردەگرن. لە 25ی مانگیشەوە 
دەستیان كردووە بە وەرگرتنی ئاماری هاتنی 
گەشــتیاران و تاوەكــو 5ی كانوونی دووەمی 

2019 ئاماری گەشتیاران وەردەگرن.
عوبەیدوڵــا داود دەڵێــت: "بەپێــی ئــەو 
ئامارەی لە بازگەكان وەرمانگرتووە، لە ماوەی 
سێ رۆژدا 10 هەزار گەشتیار لە پارێزگاكانی 

عێراق و دەرەوە گەیشــتوونتە شاری دهۆك، 
رۆژانــەش نزیكــەی 4000 گەشــتیار روویان 
لە دهــۆك كردووە و پێشــبینی دەكەین 45 
هەزار گەشتیار بۆ سەری ساڵ روو لە دهۆك 

بكەن".
جگە لەو ئاهەنگــە جەماوەرییەی لەلایەن 
بەڕێوەبەرایەتــی گەشــتوگوزاری دهۆكــەوە 
رێكخــراوە، چەندیــن ئاهەنگــی تایبــەت و 

خێزانیش بەڕێوەدەچن. بەڕێوەبەری گشــتی 
"بەپێــی  دەڵێــت:  دهــۆك  گەشــتوگوزاری 
زانیارییەكانمــان لــە 35 شــوێن، لەوانــەش 
هوتێل و كافتریاكانی سەنتەری شاری دهۆك 
بەبۆنەی ســەری ســاڵەوە ئاهەنگ دەگێڕن". 
 200 گەشــتوگوزار  زانیارییەكانــی  بەپێــی 
گۆرانیبێژ بەشداری لەو ئاهەنگانە دەكەن كە 

100یان بیانین.

45 هەزار گەشتیار شەوی سەری ساڵ لە دهۆك دەبن

80 كۆمپانیای عێراقی گەشتیار دەهێننە هەرێمی كوردستان راپۆرتە هەواڵ

رووداو - هەولێر
بۆ سەری ساڵی تازە لە ناوەڕاست ‌و خوارووی عێراقەوە زیاتر لە 80 كۆمپانیا گەشتیار بۆ هەرێمی كوردستان دەهێنن. جیاواز لە ساڵانی رابردووش بۆ ئەمساڵ 

گەشتیاری ئێرانی بە گرووپ دێنە كوردستان. مەولەوی جەبار، سەرۆكی دەستەی گەشتوگوزاری هەرێمی كوردستان بە )رووداو(ی راگەیاند، لە رۆژانی پێش سەری ساڵدا 
هاتنی گەشتیاری عێراقی بۆ ناوچە جیاجیاكانی كوردستان بەردەوامە. گوتیشی :"بۆ ئەم سەری ساڵە لە شارەكانی عێراقەوە زیاتر لە 80 كۆمپانیا گەشتیاری، گەشتیار بۆ 

هەرێمی كوردستان دەهێنن، جگە لەوەش گەشتیارێكی زۆر بە ئۆتۆمبێلی تایبەتی خۆیان هاتوونەتە كوردستان". 

رووداو – ستۆكهۆڵم 

ژنێكی كوردی دانیشــتووی سوێد لەلایەن مێردی 
پێشــوویەوە دەدرێتە بەر چەقــۆ و بریندار دەكرێ، 
تا دەگەیەنرێتە نەخۆشخانە گیانی دەردەچێ، بكوژ 
دوای رووداوەكــە خۆی رادەســتی پۆلیــس كردووە، 
پۆلیس دەڵێت گومانلێكراوەكە ناسیاوی قوربانییەكە 

بووە.
هەفتەی رابردوو، ژنێكی تەمەن 37 ساڵ بەناوی 
)پەیمــان. ئــا( كە كوردی باشــووری كوردســتانە 
و ســاڵانێكە لــە ســوێد دەژی، لەلایــەن هاوژینــی 

پێشوویەوە بە چەقۆ كوژرا.
ئەگەرچی لە هیــچ ناوەندێكی فەرمی و میدیایی 
ئــەو وڵاتــە بــاس لــە رەچەڵەكی ئــەو ژنــە نەكرا، 
بــەڵام لە نێــو رەوەندی كوردی دەنگــی داوەتەوە و 
چالاكڤانانی سوێدیش بە كوشتن بە پاساوی شەڕەفی 

دەبەستنەوە. 
وەك لــە راپۆرتی پۆلیسیشــدا هاتووە، هەفتەی 
رابــردوو لــە گەڕەكــی Mölnlycke لــە باشــووری 
رۆژهەڵاتی شاری یۆتۆبۆری، ژنێكی نزیك 40 ساڵان، 
)بەپێــی زانیارییەكانی پۆلیس( بە نیــوە مردوویی 
دۆزراوەتەوە و تا گەیەندراوەتە نەخۆشــخانە، گیانی 

دەرچــووە، گومانلێكراوی ســەرەكیی رووداوەكەش 
كەسی ناسراوی قوربانییەكە بووە.

لــە رۆژی رووداوەكەدا پۆلیس لە نزیك شــوێنی 
رووداوەكــە دوو گومانلێكــراوی دەســتگیركردبوو، 
ئێــوارەی هەمان رۆژیش بكوژی ژنەكەی دەســتگیر 

كرد.
تۆمــی نیومــان، بەرپرســی مێدیایی پۆلیســی 
یۆتۆبۆری رایگەیاند "ژنەكە لە نزیك ماڵەكەی خۆی 
و لەكاتــی هاتنــە دەرەوەی بــۆ ســەر كار، لەلایەن 
كەسێك بە چەقۆ هێرشی كراوەتە سەر و هەوڵەكانی 
پۆلیس بــۆ كۆكردنەوەی بەڵگە بەردەوامە". نیومان 
راشــیگەیاند كە گومانلێكراوی ســەرەكیی تاوانەكە 
پیاوێكی نزیك 50 ســاڵانە و دەســتگیركراوە. بەڵام 
پۆلیس هیچی لەبارەی ناو و رەچەڵەكی قوربانییەكە 
و تۆمەتبارەكە بڵاونەكردووەتەوە، بەبیانووی ئەوەی 

رووداوەكە لەژێر لێكۆڵینەوەدایە.
بەڵام بەپێی ســەرچاوە تایبەتەكانی رووداو، ئەو 
ژنە خەڵكی باشووری كوردستانە و زیاتر لە 20 ساڵە 
لە سوێد دەژی. پەیمان، زیاتر لە 7 ساڵە بە فەرمی 
لە هاوســەرەكەی جیابووەتەوە و خاوەنی دوو منداڵ 
بوون. كەســێكی نزیك لە هەردووكیان بە )رووداو(
ی راگەیانــد: "پەیمــان و هاوژینــی پێشــووی، هیچ 

كێشــەیەكی زەق لە نێوانیاندا نەمابوو". بەڵام وەك 
دەڵێت: "بەهۆی ئەوەی كەســێكی سوێدی لە ژیانی 
پەیماندا هەبووە، هاوژینەكەی پێشــووی هەڕەشەی 
لێكــردووە". ئــەو ســەرچاوەیە گوتیشــی: ")ر.د( 
هاوژینی پێشووی پەیمان، هەر بە هیوای ئەوە بووە 
رۆژێك لە رۆژان بچێتەوە لای پەیمان، ئەمەش زیاتر 

جوڵاندوویەتی بۆ تاوانێكی لەو شێوەیە".
پەیمان دوای جیابوونەوەی لە )ر.د( هۆشــداری 
پێدابــوو كــە هیچ پەیوەندییەكی لەگەڵــی نەماوە و 
توخنی نەكەوێ، بەڵام )ر( پلانێكی درێژخایەنی بۆ 
دانــاوە و لە رێگــەی پەیداكردنــی كار لە نزیك ئەو 
شــوێنەی پەیمــان لێی ژیاوە، چاودێریــی كردووە و 

دواجار توانیویەتی شوێنەكەی بدۆزێتەوە. 
هەر بەپێی سەرچاوە تایبەتەكەی )رووداو(، دوای 
تاوانەكە )ر( خۆی تەســلیم كردووە و تاوانەكەشــی 
بە چەقۆ كردووە نەك دەمانچە، وەك لە بەشێك لە 

مێدیاكاندا بڵاوكراوەتەوە. 
ئانا سڤانســۆن، چالاكڤانــی مافەكانی مرۆڤ بە 
)رووداو(ی گوت: "كوشــتن بە پاســاوی پاراســتنی 
نامــووس تــا ئێســتا لــە ســوێد هەیــە و زۆربــەی 
رووداوەكانیش پەیوەندی بەو كەسانەوە هەیە كە لە 

دەرەوەی سوێدەوە هاتوون".

گوتیشی: "رووداوی كوشتنی ئەو ژنە سەد لەسەد 
پەیوەندی بە كولتووری نامووسپەرستییەوە هەیە".

پێشتر میدیا و چالاكڤانانی سوێد ئەو تاوانانەیان 
زۆر زەق دەكردەوە كە لەلایەن پەنابەرانی ئەو وڵاتەوە 
دەكران، بەڵام ئێســتا خۆیان لە ئاشكراكردنی ناو و 

رەچەڵەكی تاوانباران دەپارێزن.
هانا ئەنوەر، چالاكڤانێكی كوردی سوێد، دەڵێت: 
"تا ئێستا مێدیاكانی سوێد رێزیان لە مافی كەسی و 
پاشخانی كۆمەڵایەتی قوربانی و تاوانبارەكە گرتووە 
كــە باس لە رەچەڵــەك و خێزانی ناكەن، بەڵام ئەم 
رووداوانــە بۆخــۆی كاریگەرییان لەســەر ســومعەی 
كورد و رەوەندی كوردی لە سوێد و ئەوروپا هەیە و 

جێگەی داخە".
 گوتیشی: "چ لەلایەن سوێدییەكان، چ بەشێك لەو 
رێكخراوانەی حەزیان بە كورد نییە، كار لەسەر ئەوە 
دەكرێت، هاوشێوەی پێلا و فادیمە و قوربانییەكانی 
دیكــە، لەژێر نــاوی كولتووری نامووسپەرســتی لە 

كۆمەڵگەی كوردی بدەن".
وێڕای بەرزبوونەوەی رووداوەكانی كوشــتنی ژنان 
بە پاســاوی شــەرەف لە ســوێد و ئەوروپــا، بەڵام 
لەماوەی سێ ساڵی رابردوو دا كەمترینی ئەو تاوانانە 

لەناو رەوەندی كوردی تۆمار كراوە. 

حەوت ساڵ بوو لەیەك جیاببوونەوە

ژنێكی كورد لە سوێد لەلایەن مێردی 
پێشوویەوە دەكوژرێ

ناسر عەلی
رووداو - دهۆك

گەشتیاران پۆل پۆل روو لە دهۆك دەكەن، هەر 
لە ئێستاوە لە مۆتێل و هوتێلەكان شوێن بۆ خۆیان 
دەگرن. لە زۆر شوێنی دهۆك ئاهەنگ ساز دەكرێ، 
یەكێكیان ئاهەنگێكی جەماوەرییە و بێ بەرامبەرە. 
نزیكەی 200 گۆرانیبێژ لەو ئاهەنگانە گۆرانی دەڵێن 

كە 100 هونەرمەندیان بیانین.
جیاواز لە ســاڵانی رابردوو، ئامادەكارییەكی زۆر 
بۆ ئاهەنگەكانی ســەری ســاڵ لە دهۆك كراوە. لە 
35 شــوێن ئاهەنگی تایبەت، خێزانی و جەماوەری 
دەكرێــن. لەوانــەش ئاهەنگێكی جەمــاوەری بەبێ 
بەرامبەر لە پاركی نەورۆز لە سەنتەری شاری دهۆك.
گشــتیی  بەڕێوەبــەری  داود،  عوبەیدوڵــا 
گەشــتوگوزاری دهــۆك بــە )رووداو(ی راگەیانــد: 
"دهۆك بە شــارێكی گەشتیاری ناســراوە، بۆیە لە 
زۆربــەی بۆنەكاندا خەڵكێكــی زۆر رووی تێدەكەن، 
ئامانجــی ئێمــەش رازیكردنــی گەشــتیارانە، بۆیە 

بڕیارمــان دا ئاهەنگێكی كــراوە لە پاركی نەورۆز لە 
ســەنتەری شــاری دهۆك رێكبخەین. ئاهەنگەكەش 
بەبــێ بەرامبەرە و هەموو كەس دەتوانێ بەشــداری 

تێدا بكات".
بــە گوتــەی عوبەیدوڵڵا، لــەو شــەوە ئاهەنگە 
جەماوەرییەدا شــەش هونەرمەند بەشداری دەكەن، 
لەوانــەش عەبدولقەهار زاخۆیــی كە هونەرمەندێكی 
ناسراوی كوردستانە. هەروەها خانمە گۆرانیبێژێكی 

لوبنانیش بەشداری لە ئاهەنگەكەدا دەكات.
عوبەیدوڵڵا ئامــاژەی بەوەدا كە ئامادەكارییەكی 
تەواویــان كردووە بۆ پێشــوازی لەو گەشــتیارانەی 
بەنیازن شــەوی ســەری ســاڵ لە دهۆك بمێننەوە. 
10 تیمیان رێكخســتووە كە لە بازگەكان پێشوازی 
لە میوانەكان دەكەن و رێنمایی بەسەر گەشتیاراندا 

دابەش دەكەن.
بەپێی پلانی دەســتەی گەشــتوگوزار ئەوان لە 
هەمــوو بۆنەیەكدا پێنج رۆژ پێــش بۆنەكە و پێنج 
رۆژ دوای بۆنەكە، واتە 10 رۆژ ئاماری گەشــتیاران 
وەردەگرن. لە 25ی مانگیشــەوە دەستیان كردووە 

بــە وەرگرتنی ئاماری هاتنی گەشــتیاران و تاوەكو 
5ی كانوونــی دووەمــی 2019 ئاماری گەشــتیاران 

وەردەگرن.
عوبەیدوڵــا داود دەڵێت: "بەپێــی ئەو ئامارەی 
لــە بازگــەكان وەرمانگرتووە، لە ماوەی ســێ رۆژدا 
10 هەزار گەشتیار لە پارێزگاكانی عێراق و دەرەوە 
گەیشــتوونەتە شــاری دهۆك، پێشــبینی دەکەین 
ژمارەی گەشتیاران لەشەوی سەری ساڵدا بگاتە 45 

هەزار گەشتیار".

جگــە لــەو ئاهەنگــە جەماوەرییــەی لەلایــەن 
بەڕێوەبەرایەتی گەشتوگوزاری دهۆكەوە رێكخراوە، 
چەندیــن ئاهەنگی تایبەت و خێزانیش بەڕێوەدەچن 
كە بەشــێكیان تایبەت بە كریستیانەكانی سنووری 

پارێزگای دهۆكن.
بەڕێوەبەری گشتی گەشتوگوزاری دهۆك دەڵێت: 
"بەپێــی زانیارییەكانمــان لە 35 شــوێن، لەوانەش 
هوتێــل و كافتریاكانــی ســەنتەری شــاری دهۆك 
بەبۆنەی ســەری ســاڵەوە ئاهەنگ دەگێــڕن، چوار 

لەوانە تایبەت دەبن بە كریستیانەكانی شاری دهۆك. 
هەروەها لە ئاكرێ و زاخۆ و ئامێدی و شــوێنەكانی 

دیكەش ئاهەنگی تایبەت دەكرێن".
بەپێی زانیارییەكانی گەشتوگوزار 200 گۆرانیبێژ 
بەشداری لەو ئاهەنگانە دەكەن كە 100یان بیانین. 
لــە هونەرمەنــدە دیارەكانــی دهــۆك، عەبدولقەهار 
زاخۆیی لە دهۆك ئاهەنگ دەگێڕێ، بڵند ئیبراهیم لە 

ئەوروپا و هەڤاڵ ئیبراهیمیش لە هەولێر.
خــاوەن هــۆڵ و هوتێلــەكان دەڵێــن ئەمســاڵ 
گەشتیارێكی زۆر روویان لە دهۆك كردووە و هەر لە 

ئێستاوە شوێنیان بۆ خۆیان دابین كردووە.
ســیهاد زاویتەیی، خاوەنی هۆڵی رۆز لە شــاری 
دهۆك، بۆ شــەوی سەری ساڵ ئاهەنگێكی خێزانی 
لە هۆڵەكەی رێكخســتووە. ســیهاد بــە )رووداو(ی 
گوت "ئەمســاڵ بازاڕی هۆڵەكان بۆ شــەوی سەری 
ساڵ زۆر گەرمە، لە زۆربەی هۆڵەكان ئاهەنگ هەیە، 
هۆڵەكەی ئێمەش ئاهەنگی هەیە، نرخی هەر مێزێك 
50 هەزار دەبێ. هەر لە ئێســتاوە نیوەی مێزەكان 
فرۆشــراون". ســەبارەت بــە میوانەكانیــش گوتی 

"زۆربــەی میوانەكانمان خەڵكی شــارەكانی دیكەی 
كوردستانن و میوانی بیانیشی تێدان".

نرخــی بەشــداری لــە ئاهەنگەكان بــە گوێرەی 
ئەســتێرەی هوتێــل و هۆڵــەكان، هەروەهــا ئــەو 
هونەرمەندانەی بەشداری لە ئاهەنگەكان دەكەن، لە 
شوێنێك بۆ شوێنێكی دیكە جیاوازە. سیهاد دەڵێت 
:"لــە هەندێــك هۆڵی دهۆك بەهــای بلیت بۆ یەك 

كەس گەیشتووەتە 100 دۆلار".
بەڵام سەندیكای هونەرمەندانی دهۆك دژی هێنانی 
گۆرانیبێژی بیانییە بۆ ئاهەنگەكانی ســەری ســاڵ. 
ئەڤین حوسێن بەرپرسی سەندیكای هونەرمەندانی 
كوردســتان - لقــی دهــۆك بــە )رووداو(ی گــوت: 
"ئێمــە لەگەڵ هێنانــی هونەرمەندانی بیانی نین بۆ 
ئاهەنگەكانی سەری ساڵ، رێنمایی تایبەت بە خۆمان 
هەیە بۆ هێنانی هونەرمەندی بیانی بۆ ئاهەنگەكان. 
ئــەو كافێ و هــۆڵ و هوتێلانەی هونەرمەندی بیانی 
دێنــن، دەبێ باح بدەنە ســەندیكا، ئەمە لە هەموو 

وڵاتان وایە، تەنیا لە كوردستان نەبێ".

45 هەزار گەشتیار شەوی سەری ساڵ لە دهۆك دەبن

شكار ئەحمەد
رووداو - هەولێر

پیاوێــك لــە چەمچەمــاڵ كــە خــۆی وەك 
چارەســەركارێكی گیایــی دەناســێنێ، چەندین 
رێگــەی جیــاواز بەكاردەهێنــێ بۆ چارەســەری 
نەخۆشی، بەڵام وەزارەتی تەندروستی پێیوایە ئەو 
كارانــەی ئەو هیچ بنەمایەكی زانســتییان نییە و 
ئەركی وەزارەتی ناوخۆ و قایمقامیەتی چەمچەماڵە 

رووبەڕووی ببنەوە.
حوسێن مستەفا محەممەد، تەمەنی 50 ساڵە 
و بە شــێخ حوســێن ناوبانگی دەركــردووە. ئەو 
دەڵێــت 21 ســاڵە نەخــۆش لەڕێگــەی دەرمانی 
گیایی و شــێوازی جیاواز چارەســەر دەكات، ئەو 
بــە )رووداو(ی گوت: "لە ســاڵی 1997ـەوە ئەو 
كارەكە دەكەم و لە ســاڵی 2005ـەوە سەنتەری 
دەرمانــی گیاییم لە چەمچەماڵ داناوە، بڕوانامەی 
كۆمەڵەی رووەكناســانی كوردســتان، وەزارەتی 
تەندروستیی عێراق. ئەكادیمیای میسر و ئێرانیشم 

هەیە".
ئــەو بانگەشــەی ئــەوە دەكات كــە لــە یەك 
خولەكەدا چارەسەری نەخۆشیی شەقیقە دەكات 
و دەڵێت: "بۆ چارەســەری ئەو كەسانەی تووشی 
شەقیقە بوون، نەشتەرێكی باریكی نەشتەرگەری 
یــان مووســێك بەكاردەهێنم و چەند شــوێنێكی 
نێوچەوانــی بریندار دەكــەم، دوای یەك خولەك 
شــەقیقەكە و ژانە ســەرەكەی نامێنێ و بۆ هەتا 
هەتایە چاك دەبێتەوە، ئەم بیرۆكەیەشــم لەوەوە 
وەرگرتووە كە لە ســەردەمی فیرعەونەكان، هەر 
كەســێك شــەقیقەی هەبووایــە، لــەم رێگەیەوە 

چارەسەریان كردووە".

شــێخ حوســێن ئامێرێكی هەڵواسینی مرۆڤی 
دانــاوە و دەڵێت نەخۆشــی فەقەراتی پشــتیش 
چارەســەر دەكات: "ســاڵی 1997 پزیشــكێكی 
تایبەتمەنــدی فەقــەرات شــێوازی چارەســەری 
هەڵواســینی  ئەویــش  فێركــردم،  فەقەراتــی 
ســەرەوخواری مــرۆڤ بوو، رێگاكــەم بەكارهێنا 
كــە نەخۆشــەكە حــەوت رۆژ و رۆژانە 7 خولەك 

هەڵدەواسم و كێشەی فەقەراتی نامێنێ".
بەڵام وەزارەتی تەندروســتی كارەكانی شــێخ 
حوســێن رەتدەكاتــەوە و پێیوایــە ئــەو كارانــە 
مەترسین بۆ سەر نەخۆش و تەندروستی گشتی. 
خاڵس قادر، بەڕێوەبەری گشتی دیوانی وەزارەتی 
تەندروستی بە )رووداو(ی گوت: "ئەو كارانەی ئەو 
پیاوە دەیكات زانســتی نین و مەترسین بۆ سەر 
تەندروستیی نەخۆشەكە و تەندروستی گشتیش، 
بۆیە پێشتر لەڕێگەی قایمقامیەتەوە شوێنەكەیمان 

داخستووە". 
دكتۆر خاڵــس قادر گوتیشــی: "لەبەرئەوەی 
ئــەو كەســانە پزیشــك نیــن و مۆڵەتیــان لــە 
ئێمــە وەرنەگرتــووە، بۆیە ناتوانین راســتەوخۆ 
لێپرســینەوەیان لەگــەڵ بكەیــن، بۆیــە ئەركی 
وەزارەتــی ناوخــۆ و پارێــزگا و قایقامیەتەكانــە 
رووبەڕوویــان ببنــەوە، داواش لــە هاووڵاتییــان 
دەكەین چارەسەر و دەرمانەكانیان بەكارنەهێنن، 
بەتایبەتی ئەوانەی نەخۆشی درێژخایەنیان هەیە، 
چونكە زیانی بۆ كەســەكە و تەندروستیی گشتی 

هەیە، هەروەها هەڵخەڵەتاندنی خەڵكیشە".
رێبەر رۆستەم، سەرۆكی رێكخراوی جانۆدێرما 
بۆ پزیشــكی تەواوكاری، كــە مۆڵەتی فەرمی لە 
فەرمانگەی رێكخراوە ناحكومییەكان وەرگرتووە، 
بــە )رووداو(ی گوت: " ئەم كەســە بە شــفرە و 
مــووس نێوچەوانی نەخۆشــەكان بریندار دەكات 
گوایە فشار لە سەری كەم دەكاتەوە و شەقیقەكەی 
چارەســەر دەكات، ئەمە هیچ بنەمایەكی زانستی 
نییــە و تەنیا بۆ راكێشــانی ســەرنجی خەڵك و 

گەرمكردنی بازاڕی خۆیەتی".
حكومــەت چەندینجار شــوێنەكەی بە شــێخ 
حوســێن داخســتووە، بــەڵام ئەو كــە خۆی بە 
"حەكیــم" ناودەبــات، پێیوایــە خزمەتی خەڵك 
دەكات، بۆیــە دژایەتــی دەكرێــت: "وەزارەتــی 
ســەدان  دەكــەن،  دژایەتیمــان  تەندروســتی 
جــار شــوێنەكەمان داخــراوە، تەنانــەت بەهۆی 
چارەسەركردنی شەقیقەی نەخۆشەكانیش ماوەی 
7 مانگ شوێنەكەیان داخستین، ئێستا رێگەمان 
پێنــادەن بیكەین، لەبەرئەوەی بە پارەیەكی كەم 
دەیكەیــن، تەنانــەت پــارە لە خەڵكی هــەژار و 
پێشمەرگە و كەسوكاری شەهیدانیش وەرناگرین".

لــە چەنــد رۆژی رابــردوودا شــێخ حوســێن 
گرتەیەكی ڤیدیۆیــی بڵاوكردەوە كە تێیدا لەگەڵ 
كەســێكی دیكە بە چنگ جۆرە گۆیژێك دەخۆن، 
ئەوانــەی  بەتایبــەت  و  خەڵــك  دەكات  داواش 
نەخۆشــیی دڵیــان هەیە بیخۆن، لەبــارەی گرتە 
ڤیدیۆییەكــە بــە )رووداو(ی گوت :"لــە كۆنەوە 
بۆ ئەوانەی كێشــەی دڵیان هەیــە بەكارهێنراوە، 
نەخۆشــەكە لە ماوەیەكی كەمــدا چاكبووەتەوە، 
بۆیــە لــە ئەڵمانیــا توێژینــەوەی لەســەر كرا و 
دەركەوت هەموو كێشــەكانی دڵ، گوشاری خوێن 
و تەنگەنەفەســیش لە مــاوەی 3 رۆژدا ناهێڵێ، 
تەنانــەت چەوریــی خوێنیــش دەتوێنێتــەوە و 
دەمارەكانیش پــاك دەكاتەوە، بۆیە بەشــێوەی 
حەب دروســتیان كردووە و ئێســتا من دەیدەمە 

نەخۆشەكانم".
بەڵام دوای بڵاوبوونەوەی ڤیدیۆكە، رێكخراوی 
جانۆدێرمــا هۆشــدارییان دا، رێبەر رۆســتەم بە 
وەســفكردنی  و  "ناســاندن  گــوت:  )رووداو(ی 
لەڕادەبــەری ئەم جۆرە رووەكــە بێ مەرام نییە، 
بەتایبەت كە ئەو دەڵێت بەشێوەی حەب لەلای من 
هەیە، هەروەها بێجگە لە ســوودەكانی، زیانیشی 
هەیە. ئەگەر بە وریاییەوە بەكارنەهێنرێت دەبێتە 
هــۆی دروســتبوونی نەخۆشــی هیمۆفیلیــا لەو 
كەسانەی نەخۆشیی دڵیان هەیە، ناشبێت لەگەڵ 
دەرمانی نەخۆشیی دڵ بخورێت، چونكە مەترسی 
بۆ سەر نەخۆشەكە دروستدەكات، هەروەها بەهیچ 
شــێوەیەكیش بۆ ئافرەتی دووگیــان نابێت. ئەو 
كەسانەشی كێشەی برینی گەدە یان هەستیاریی 
گەدەیان هەیە نابێت بیخۆن، چونكە سكچوون و 
رشــانەوە دروســتدەكات، بەڵام ئەو كەسە باسی 

ئەوانەی نەكردووە".

سەدان جار شوێنەكەی داخراوە

وەزارەتی تەندروستی دەرەقەتی شێخ حوسێن نایەت

وەزارەتی تەندروستی

كارەكانی 
شێخ حوسێن 
مەترسین بۆ سەر 
تەندروستیی 
گشتی

نرخی بلیتی ئاهەنگی هۆڵەكان 
گەیشتووەتە 100 دۆلار

خاوەنی هۆڵێك

100 گۆرانیبێژی بیانی ئاهەنگ دەگێڕن

پەیمان لەگەڵ دوو منداڵەکەی

ئەنجوومەنی ئاسایش: گاڵتەجاڕانەیە رژێمی سووریا باسی تیرۆر بكاتراپۆرت
رووداو - هەولێر

ئەنجوومەنی ئاسایشی هەرێمی كوردستان لەبارەی ئەوەی هەندێك میدیای سەر بە سووریا ناوی مەسروور بارزانی، راوێژكاری ئەنجوومەنی ئاسایشی هەرێمی كوردستانیان 
لە لیستی ئەو ناوانە هێناوە كە هاوكاریی ئۆپۆزیسیۆنی سوورییان كردووە. راگەیێندراوێكی بڵاوكردەوە و رایدەگەیێنێت "مایەی گاڵتەجارییە رژێمێكی شۆڤێنی و سەركوتكار و دژە 

كورد، كە بۆ مانەوەی خۆی پاڵپشتیی تیرۆریستانی كرد تاوەكو وەكو بەدیلێكی باشتر لە تووندڕۆكان خۆی بنوێنێت، باسی تیرۆر بكات". ئەنجوومەنی ئاسایش هەروەها دەڵێت 
"رژێمێك چەكی قەدەخەكراوی دژ بە خەڵكی ســیڤیل بەكارهێنابێت و بە ســەدان هەزار هاووڵاتیی ســووریای خەڵتانی خوێنكردبێت و بە ملیۆنانی دیكەی ئاوارە كردبێت، دەبێت چ 

ئیعتبارێكی هەبێت تا بانگەشەی دروستكردنی لیستێكی وا بكات؟!."

نەوزاد مەحموود 
رووداو - سلێمانی 

رووپێویــی  ســەرقاڵی  گــۆڕان،  بزووتنــەوەی 
پۆستەكانی هەرێمی كوردستانە و دەیەوێ لە گەڕی 
نوێــی دانوســتاندنەكانی لەگەڵ پارتــی دیموكراتی 
كوردســتان، لە ئەگەری بڕیاردان لەســەر بەشداریی 
لە حكومــەت، بچێتە نێو وردەكاریی دابەشــكردنی 
نیشــتمانی  جڤاتــی  ئەندامێكــی  پۆســتەكانەوە. 
بزووتنــەوەی گــۆڕان دەڵــێ: "جێگــری ســەرۆكی 
حكومــەت، بەركەوتــەی هەڵبژاردنــی بزووتنــەوەی 

گۆڕانە و ئەوەش بە پارتی گوتراوە".
رۆژی 2018/12/19 شــاندی دانوســتاندنكاری 
پارتی دیموكراتی كوردستان و بزووتنەوەی گۆڕان بۆ 
گفتوگۆ لەبارەی قۆناغی پاش هەڵبژاردنەكانی هەرێمی 
كوردستان و پرۆسەی پێكهێنانی كابینەی حكومەت 
كۆبوونەوە. لەدوای كۆبوونەوەكەش راگەیێندراوێكی 
هاوبەشــیان بڵاوكــردەوە كە لە بەشــێكیدا هاتووە: 
"كۆبوونەوەكە لە كەشــوهەوایەكی بەرپرســانە و بە 
ئومێــدی كاركردنی هاوبەش بەڕێوەچــوو، هەردوولا 
جەختیــان لــەوە كــردەوە كــە پرۆســەی گفتوگــۆ 
بەردەوامە بۆ دەستنیشانكردنی ئەو خاڵە هاوبەش و 
زۆرانەی لە روانگەی هەردوو شاند هەیە بۆ بەرنامەی 
كابینەی حكومەت بە ئامانجی باشــتركردنی بژێوی 

خەڵك و چاكسازیی ریشەیی لە هەموو بوارەكان".
بزووتنەوەی گۆڕان، دەستیكردووە بە رووپێوی بۆ 
هەموو پۆســتەكانی هەرێمی كوردستان. بەپێی ئەو 
زانیارییانەی )رووداو( لە بەرپرســێكی بزووتنەوەكە 
وەریگرتووە "لە سەرۆكی حكومەتەوە تاوەكو دەگاتە 
بەڕێوەبــەری ناحیــەكان، هــەر لە زاخــۆوە تاوەكو 
خانەقین، وردەكاریی ئەو پۆستانە و لە ماوەی چوار 
ســاڵی رابردوودا بەدەســت كام لایەنەوە بوون و لەم 
كابینــە نوێیەدا بەپێــی بەركەوتەی حیزبەكان چۆن 

دابەش دەكرێنەوە".
نەسرەدین مەحموود، ئەندامی جڤاتی نیشتمانی 
بزووتنــەوەی گۆڕان دەڵێ، ئــەو رووپێوییەی گۆڕان 

كردوویەتــی لــە چوارچێوەی ئــەو ئامادەكارییانەیە 
دیكــە  لایەنەكانــی  لەگــەڵ  بزووتنەوەكــە  كــە 
دەســتیانپێكردووە بۆ پرســی پێكهێنانی حكومەت 
:"ئەگــەر گــۆڕان بڕیاربێت بەشــداریی لە حكومەت 
بــكات، دەبــێ بە ژمارە و داتا بەرچــاوی روون بێت 

هەرێمی كوردستان چەند پۆستی هەیە". 
گوتیشــی: "ئێمــە كــە دوو ئیدارەیــی و پەنجــا 
بــە پەنجــا و دابەشــكاریی حیزبــی رەتبكەینەوە، 
بێگومان دەمانەوێ لە هەموو كوردســتان پۆستمان 
هەبــێ. بۆ ئــەوەی رووكاری دوو ئیدارەیی نەمێنێ و 
تێكبشــكێنرێ، تەنانەت دەمانەوێ لە بەغداش وەك 
براوەی هەڵبژاردن بە وەرگرتنی پۆست و خزمەتكردن 

بەشداری بكەین".
بەرپرســانی پارتی دیموكراتی كوردستان دەڵێن 
لە ئەنجامــی ئەو كۆبوونەوانەی پێشــتر كردوویانە، 

دەركەوتووە كەشوهەوای گفتوگۆ لەگەڵ بزووتنەوەی 
گــۆڕان ئەرێنیتر و گونجاوتر بووە لەو كۆبوونەوانەی 
لەگــەڵ یەكێتــی بەڕێوەچوون. بەرپرســێكی پارتی 
دیموكراتی كوردســتان هۆكاری ئەوە باس دەكات و 
دەڵێ: "یەكێتی پاكێجی دیكە تێكەڵ بە پێكهێنانی 
حكومــەت دەكات، بۆ نموونــە وەزارەتێكی بەغدا و 
پارێــزگاری كەركــووك، بەڵام ئەوەی گۆڕان لەســەر 
مێزی گفتوگۆ لەگەڵ ئێمە باســی دەكات، پرسیارە 
لەبارەی بەرنامەی حكومەت و گۆڕان چی بەردەكەوێ 
و چۆن وەك هاوبەشی راستەقینە دەرفەتی بەشداریی 

دەبێت".
بزووتنــەوەی گــۆڕان لە چــوار ســاڵی یەكەمی 
دەســتبەكاربوونی وەك هێزێكــی سیاســی نــوێ، 
ئۆپۆزســیۆنبوونی هەڵبژارد و نەچووە نێو پرۆسەی 
گفتوگۆكانی پێكهێنانی كابینەی شەشەمی حكومەت. 

چوار ســاڵی دواتر، هەرچەندە كورســییەكانی خۆی 
بەدەستهێنابووەوە، رێكخەری پێشووی بزووتنەوەكە 
هــەرزوو بــە "چوار ســاڵی ئــارام" دەرگای لەســەر 
دانوســتاندن كردەوە بۆ ئــەوەی ئەزموونێكی دیكە 
لەنێو دەســەڵات تاقیبكەنەوە. بــەڵام لەنیوەی رێگا 
لەگــەڵ هاوبەشــە ســەرەكییەكەیان، واتــە پارتــی 
دیموكراتی كوردستان، لە پرسی سەرۆكایەتی هەرێمی 
كوردستاندا تووشی كێشە هاتن و دەرگاكانیان لەسەر 
یەكتری داخســت و دوو ســاڵی دواتری حكومەتیان 

جێهێشت بۆ پارتی و یەكێتی.
رۆژی 2018/12/12 شــاندێكی بــاڵای خانــەی 
راپەڕاندنــی بزووتنــەوەی گۆڕان لــە هەولێر لەگەڵ 
شــاندێكی بــاڵای پارتــی كۆبوونــەوە، دواتــر لــە 
راگەیێندراوی هاوبەشــی كۆبوونەوەكەدا ئاشــكرایان 
كرد كە لەسەر چوار خاڵ رێككەوتوون، یەكێك لەوانە 

نۆژەنكردنەوەی پەیوەندییەكانی نێوانیانە.
 هێمــن شــێخانی، ئەندامــی جڤاتی نیشــتمانی 
بزووتنەوەكەیــان  دەڵــێ  گــۆڕان،  بزووتنــەوەی 
و  پۆســتەكان  لــە  لێكۆڵینــەوە  و  بەدواداچــوون 
وردەكارییەكانــی تەنیا بۆ ئــەوە دەكات، لە ئەگەری 
بەشداریی لە حكومەت بەركەوتەی هەڵبژاردنی خۆی 
داوا بكات نەك وەك لایەنی دیكە زیاد لە پێویســت 
داوا بكات: "لە هەڵبژاردنی پێشوو ئێمە لایەنی دووەم 
بووین و یەكێتی ســێیەم بوو، بەڵام پۆستی جێگری 
سەرۆكی حكومەتیان پێدرا لە كاتێكدا حكومەت یەك 
جێگری هەبوو، ئێستا كە گۆڕان لایەنی سێیەمە، بە 
هەموو پێوەرێك پۆستی جێگری سەرۆكی حكومەت 

بەركەوتەی گۆڕانە و داوای دەكەین".
ئــەو بەرپرســەی بزووتنــەوەی گــۆڕان دەڵێت: 
"پرســی جێگری ســەرۆكی هەرێــم و كاراكردنەوەی 

بابەتەكــە لێدەگەڕێیــن بۆ پەرلەمــان و رێككەوتنی 
نێوان لایەنەكان، چونكە ئەوە بە یاسا دادەڕێژرێتەوە، 
بەڵام ئێمە 12 كورسیمان هەیە و 12%ی پۆستەكانی 
هەرێمی كوردســتان بەركەوتەی هەڵبژاردنی ئێمەیە 

لەگەڵ جێگری سەرۆكی حكومەت".
هەرچەندە جڤاتی نیشتمانی بزووتنەوەی گۆڕان، 
لە دوایین كۆبوونەوەی خۆیدا شاندی دانوستاندكاری 
خۆی سەرپشك كرد بۆ گفتوگۆ لەگەڵ پارتی و بڕیاری 
بەشداریی بزووتنەوەكەیان هێشتەوە بۆ رازیبوون لە 
رەوتی گفتوگۆكان، بەڵام وەك نەسرەدین مەحموود، 
باسی دەكات، رازیبوون لە گفتوگۆكان بەمانای ئەوە 
دێــت "لە بەرنامەی حكومەت رازیبین و حكومەتەكە 
حكومەتێكــی جددی بێت و ژیان و گوزەرانی خەڵك 

باشتر بكات". 
گوتیشی: "ئێمە بەڕاستی دەمانەوێ لە كابینەی 
نوێدا بە كردەیی دوو ئیدارەیی نەمێنێ و بە كردەییش 
بەشــداریی راســتەقینەی لایەنەكان لەو حكومەتەدا 
ببینین،‌ ئەوەش كارێكی سەخت نییە ئەگەر بتوانین 

لەسەری رێكبكەوین".
تاوەكــو ئێســتا لەو دوو گــەڕەی گفتوگۆكان كە 
بەڕێوەچوون، ئاماژەكان زۆرتر بەرەو ئەوە دەچن كە 
هەریەكە لە پۆستی جێگرێكی سەرۆكی پەرلەمان و 
جێگری ســەرۆكی هەرێم بدرێنە بزووتنەوەی گۆڕان. 
بەڵام ئەندامێكی جڤاتی نیشتمانی ئەو بزووتنەوەیە 
گوتــی "12%ی پۆســتەكان و جێگــری ســەرۆكی 
حكومەتمان داوا كردووە، لە چوارچێوەی ئەوەشــدا 
وەزارەتی پێشمەرگە و سێ وەزارەتی خزمەتگوزاریمان 
بەردەكــەوێ، بــەڵام دەبێ بزانیــن پارتی و یەكێتی 
لەســەر مەســەلەی كەركووك و بەشــداریی یەكێتی 
بەچی دەگەن، چونكە وا دەردەكەوێ بەهۆی پرسی 
پارێزگاری كەركووك، گفتوگۆكان بە خاڵی بنبەست 

بگەن".

رووپێوی پۆستە گەورە و بچووكەكانی هەرێمی كوردستان دەكات

گۆڕان جێگری سەرۆكی حكومەت و 12%ی 
پۆستەكانی دەوێت

نەوزاد مەحموود
رووداو - سلێمانی 

بەرپرســانی یەكێتی نیشــتمانی كوردســتان 
گەشــبینن بەوەی دوای پشــووی ســەری ساڵ، 
رێككەوتنــی حیزبەكەیان و پارتی بۆ پێكهێنانی 
كابینــەی نوێی حكومەت پێ بنێتــە قۆناغێكی 
بەرهەمدارەوە. ئەندامێكی سەركردایەتی یەكێتی 
دەڵێت لە دوایین كۆبوونەوەدا بە پارتییان گوتووە 
كە لەبەر ئەوەی بەربژێرەكەیان بەبێ پشــتیوانی 
پارتی بووەتە سەرۆك كۆمار، دەبێ لە بەرامبەردا 
پارتــی شــتێك بداتــە یەكێتــی بــۆ پێكهێنانی 
كابینــەی نوێ. بەڵام بەرپرســێكی پارتی دەڵێ 
"بەهۆی یەكێتییــەوە پارتــی نەیتوانیوە لەگەڵ 
گــۆڕان و لایەنەكانی دیكە پێكهێنانی حكومەتی 

نوێ ببڕێنێتەوە".
ئەو "شــتە"ی یەكێتی چاوەڕێیە پارتی واژۆی 
لەســەر بكات، كرۆكــی ناكۆكیەكەیانە، ئەویش 
دانانــەوەی پارێزگارێكــی كــوردە كــە بەربژێری 
یەكێتی بێت بۆ كەركووك. واتە كلیلی كردنەوەی 
پێكهێنانــی  دانوســتاندنی  داخــراوی  دەرگای 
حكومەت لە كەركووكــە، بەڵام پارتی لە دوایین 
كۆبوونەوەی لەگەڵ شاندی یەكێتی، پێشنیازیان 
كــردووە ئەگەر یەكێتی هەر ســووربێت لەســەر 
ئەوە، بۆ ئەوەی تەنگژە بۆ پێكهێنانی حكومەت 

دروستنەبێ، تاوتوێی داواكانیان بكەنەوە.
ئەندامێكی سەركردایەتی یەكێتی كە ئاگاداری 
وردەكاریی دانوستاندنەكانی حیزبەكەیەتی لەگەڵ 
پارتی، بە )رووداو(ی گوت: "لە دوایین دانیشتندا 
پارتی و یەكێتی نەگەیشتنە هیچ ئەنجامێك، بەڵام 
لەم چەنــد رۆژەی رابردوودا پەیوەندی تەلەفۆنی 
بەردەوام هەیە لە نێوانیاندا و ئەو شتانەی ناكۆكی 
هەبوو لەسەریان، لە رێگای تەلەفۆنەوە تاوتوێی 
دەكەن. دەتوانم بڵێم لەم هەفتەیەدا دانوستاندنی 
نێوان پارتی و یەكێتی و گۆڕان دانوســتاندنێكی 

تەلەفۆنی بووە".

ئــەو ئەندامــەی ســەركردایەتی یەكێتــی كە 
هەلومەرجــی گفتوگۆكان بە هەســتیار دەزانێ و 
داوای كرد ناوی بڵاونەكرێتەوە، دەڵێ: "جاران لە 
بەرامبەر ئەوەی ئێمە پشتیوانی پارتیمان دەكرد 
لــە ســەرۆكایەتی هەرێــم، ئەوانیش پشــتیوانی 
ئێمەیــان دەكرد لە ســەرۆكایەتی كۆمــار، بەڵام 
ئەمجــارە ئێمە بە هەوڵــی خۆمــان بەربژێرمان 
لــە ســەرۆكایەتی كۆمــار دەرچووە، بــۆ ئەوەی 
پشــتیوانی پارتی بكەین لە سەرۆكایەتی هەرێم 
دەبێت شــتێكمان دەســتبكەوێ. دەبێ یەكێتی 

پۆستی پارێزگاری كەركووك وەربگرێتەوە".
ئــەو بۆچوونی پارتی لەســەر داواكارییەكەی 
یەكێتی ئاشكرا دەكات و دەڵێت: "شاندی پارتی 
گوتیــان كە رۆشــتنەوە پاكێجێكی نــوێ ئامادە 
دەكــەن. ئەو پاكێجــە داواكارییەكانــی گۆڕان و 
یەكێتی تێدا رەچاو كراوە و وەڵامتان دەدەینەوە، 

بەڵام هێشتا ئەو وەڵامەمان پێنەگەیشتووە".
لــە دوای هەڵبژاردنــی پەرلەمانــی  پارتــی 
كوردستانەوە دوو جار سەردانی سلێمانی كردووە 
بۆ وتووێژ لەگەڵ یەكێتی و گۆڕان، جارێكیش لە 
هەولێر لەگەڵیان كۆبووەتەوە، بەڵام هەوڵەكان بۆ 
یەكلاكردنەوەی دەستەی سەرۆكایەتی پەرلەمان 

بەر لە كۆتایی ساڵی 2018 بێئاكام مایەوە. 
ئەو ئەندامەی سەركردایەتی یەكێتی، هۆكاری 
رێكنەكەوتنیــان لەگەڵ پارتــی رووندەكاتەوە و 
دەڵێ "كاتێك دەستەی سەرۆكایەتی پەرلەمانمان 
هەڵبژارد، پارتــی بە واژۆی 50 كەس پرۆژەیەك 
دێنێــت و داوای كاراكردنــەوەی ســەرۆكایەتی 
هەرێــم دەكات، ئــەوە لــە پەرلەمــان دەكات و 
پێویســتی بە گفتوگۆ نابێ لەگــەڵ ئێمە. دواتر 
پرۆژە یاسای ئەنجوومەنی وەزیران دێنێت و دوو 
جێگر بۆ ســەرۆكی حكومــەت دادەنێت و دەڵێ 

ئەوە پەرلەمان كردوویەتی و دیســان پێویســتی 
بــە گفتوگۆ نابێــت لەگەڵ ئێمە. ئەو دەســتانە 
كەشــفن. ئێســتا یەكێتی لەو قۆناغە دەرچووە 
فێڵی لێبكرێــت، چەند كەســێك نانێرین پارتی 
فێڵیــان لێبكات و بێنــەوە بڵێن لەگــەڵ پارتی 
رێككەوتووین. ئەو رێككەوتنەی دەكرێت دەبێت 
بهێنرێتە ئەنجوومەنی سەركردایەتی و پەسەندی 

بكات".
چاوەڕێــی  یەكێتــی  بەرپرســانی  ئێســتا 
بەپێــی  گفتوگۆكانــن.  دەســتپێكردنەوەی 
زانیارییەكان، پارتی دوای ســەری ساڵ شاندێك 
دەنێرێتــەوە ســلێمانی كە قســەی نوێــی پێیە 
لەبــارەی داواكارییەكانی یەكێتــی بۆ پارێزگاری 
كەركــووك و داخوازییەكانــی گــۆڕان كــە داوای 
روونكردنــەوەی زۆرتــری كردووە بــۆ كارنامەی 

حكومەت لە چوار ساڵی داهاتوودا. 

رابەر ســەید ئیبراهیم، ئەندامی سەركردایەتی 
یەكێتی لەوبارەوە دەڵێت: "لە برایانی پارتییەوە 
چاوەڕێــی وەڵامێكــی ئەرێنیــن.. لە ســلێمانی 
پارێزگار بەدەســت گۆڕانەوەیە و لە كەركووكیش 
لەبەرئەوەی پارتی بەشداریی هەڵبژاردنی نەكرد، 
ئێمــە شــەش كورســیمان هەیە، بۆیــە بەمافی 
خۆمانی دەزانین پۆســتی پارێــزگاری كەركووك 

وەربگرینەوە".
 ئەندامێكــی دیكەی ســەركردایەتی یەكێتی 
كــە  راســتەقینە"  "هاوبەشــی  رەتیدەكاتــەوە 
حیزبەكــەی داوای دەكات، مەبەســت لێی 50 بە 
50 بێــت "ئێمە بە پارتیمان گوتــووە پەنجا بە 
پەنجامان نــاوێ. قۆناغەكە ســەختە و دەزانین 
كــە دەبێ رازی بیــن بەوەی پەنجــا بە پەنجای 
بەرپرسیارێتییەكەش لە ئەستۆ بگرین، ئێمە 21 
كورســیمان هەیە و واقیعێكی جوگرافیاش هەیە 
كە حوكمی تێدا دەكەین، هەردوو دۆخەكە لەیەك 
دەدەین و دەكاتە 35%ی پۆســتەكان و ئەوەمان 

بەسە".
بەڵام پارتی لە حاڵەتی بەشداریی بزووتنەوەی 
گۆڕان و كۆمەڵی ئیســامی، 50%ی پۆستەكانی 
بــۆ نامێنێتەوە، ئەگــەر یەكێتــی داوای 35%ی 
پۆســتەكان بكات "ئەگەر گۆڕان 15%یشی بوێت 
و كۆمەڵیــش بێتــە نێو حكومەتــەوە ژمارەیەك 
لــە پۆســتەكانی دەوێ، كەواتــە پارتــی بە 45 

كورسییەوە 50%ی بۆ نامێنێتەوە".
نــووری حەمەعەلی، ئەندامی ســەركردایەتی 
پارتی گوتیشــی، حیزبەكەی لە بەرپرســیارێتی 
تێدەگات و لەبەر پۆست پەكی حكومەت ناخات 
و دوای سەری ساڵ دەست بە گفتوگۆ دەكەنەوە 
"دەبــێ پارتــی و یەكێتــی و گــۆڕان و هەمــوو 
لایەنەكان، بەپێی قورســایی خۆیان بەشــداریی 

بكەن و داوای پۆست بكەن".
لەنێوخۆی یەكێتیش، دیاریكردنی بەربژێر بۆ 
ســەرۆكی پەرلەمان هێشتا بە ئاڵۆزی ماوەتەوە. 
كۆسرەت رەسوڵ پێداگیری دەكات لەسەر ئەوەی 
رێــواس فایەق بكرێتە ســەرۆكی پەرلەمان. ئەو 
ئەندامەی ســەركردایەتی یەكێتی كە نەیویســت 
ناوی بڵاوبكرێتەوە، دەڵێ: "ســەد لە ســەد كاك 
قوبــاد دەبێتــە جێگــری ســەرۆكی حكومەت و 
هەر لەنــاو حكومەت دەبێت. قوبــاد تاڵەبانی و 
بێگەرد دەبێت یەكێكیان لاببرێن، بە دڵنیاییەوە 
كاك قوبــاد لانابرێ و بێگەرد تاڵەبانی لادەبرێ، 
هەرچەندە لەناو یەكێتی چەند بەرپرسێكی وەك 
مــەلا بەختیار، عومــەر فەتاح، ســەعدی پیرە، 
شۆڕش ئیسماعیل، پەروین كاكە حەمە و رابەری 
ســەید ئیبراهیــم كار بۆ ئــەوە دەكــەن بێگەرد 
تاڵەبانی بكرێتە ســەرۆكی پەرلەمان، بەڵام ئەوە 

سەركردایەتی یەكلای دەكاتەوە".

یەكێتی داوای 35%ی پۆستەكانی 
كابینەی نوێ دەكات

یەكێتی لە بەربژێركردنی قوباد 
تاڵەبانی بۆ جێگری سەرۆكی حكومەت 
یەكلایی بووەتەوە

ئەندامێكی سەركردایەتی یەكێتی

گۆڕان داوای وەزارەتی پێشمەرگە و سێ وەزارەتی خزمەتگوزاری دەکات

یەکێتی هەر رێکەوتنێک لەگەڵ پارتی بکات، لە سەرکردایەتی دەنگی لەسەر دەدات

وەزارەتی ئەوقاف: بۆچوونی موفتی عێراق داعشانەیە	راپۆرت

رووداو - هەولێر
وەزارەتی ئەوقاف و كاروباری ئایینیی هەرێمی كوردســتان وەڵامی فەتواكەی مەهدی ئەلســومەیدەعی، موفتی عێراق دەداتەوە و دەڵێت "بەتوندی دژی 

لێدوانەكانی ناوبراوین و‌ ئە‌م جۆرە‌ بۆچوونە‌ ھە‌ڵانە‌ بە‌تە‌واوی وە‌ك بۆچوونی گرووپی دڕندەی داعشە، بۆیە‌ داوادەكەین رێكاری یاسایی لە بەرامبەردا بگیرێتەبەر". 
مەهدی ئەلسومەیدەعی گوتبووی، بەشداریی موسڵمانان لە ئاهەنگەكانی كریسمس و سەری ساڵی نوێ حەرامە. وەزارەتی ئەوقاف دەڵێت "ساڵانە لێره ‌و لەوێ 

چەند دەنگێكی ناساز بەرزدەبنەوە، لەبری باسی پێكەوەژیان و رێزگرتن له ‌پەیڕەوكارانی ئایینیی مەسیح و قەبوڵكردنی بەرامبەر، بە چەندین وشەی برینداركەر هێرش 
دەكەنە سەر بۆنەی هاووڵاتییانی مەسیحی"

یەك دینارم 
وەرنەگرتووە و 
خۆبەخشانە كار بۆ 
جووتیاران دەكەم

ناسر عەلی
رووداو - دهۆك

لەدوای 16ی ئۆكتۆبەرەوە، قســەی شیعەكانی 
شــنگال بەهۆی پاڵپشــتی میلیشــیاكان بەسەر 
مەزهەب و پێكهاتەكانــی دیكەدا زاڵ بووە. ئەوان 
دەســتیان بــە نۆژەنكردنەوەی ســێ لە هەشــت 
مەزارە شــیعییەكەی ســنووری شــنگال كردووە. 
هەفتەی رابردووش شیعەكانی شنگال بوونە هۆی 
سەرهەڵدانی كێشەیەكی كۆمەڵایەتی لە شنگال و 

دوو كەسیان لێ برینداركران. 
سەید مەحمود رەزا كەسایەتیی شیعەمەزهەب 
لە شــنگال و نوێنەری شیعەكانی شنگال دەڵێت، 
زیاتر لە 800 ســاڵە لەگەڵ ئێزدی و ســوننەكان 
لە شــنگال دەژین و هیچ كێشەیەك لە نێوانماندا 
نەبــووە، بــەڵام لەدوای پەلاماری داعش بۆ ســەر 
شــنگال لە ئابــی 2014 ، دەســتكرا بە تێكدانی 

پێكەوەژیانی ئاینی و نەتەوەیی لە شنگال.
كاتێــك داعش پەلاماری شــنگالی دا زیاتر لە 
6000 كوردی ئێزدی رفاندن و زۆربەی پیاوەكانی 
كوشــتن، وەكــو كەنیزەكیــش مامەڵــەی لەگەڵ 
ئافرەتەكانیان كرد. چەكدارانی داعش دەســتیان 
گەیانــدە مــەزاری ئاینیی پێكهاتەكانــی ئەوێ و 

27 مەزاری ئێزدییەكان و 8 مەزاری شــیعەكانیان 
تەقاندنەوە.

بەشــێك لە ئێزدییەكان هەوڵ دەدەن، شنگال 
بكرێتــە هەرێمێكی ســەربەخۆ، چونكە پێیانوایە 
لــەدوای پەلامارەكەی داعش ئیدی شــتێك لەوێ 
نەماوە بەناوی پێكــەوە ژیانی ئاینی و مەزهەبی. 
ئێزدییــەكان عەرەبە ســوننەكانی ناوچەكە بەوە 
تۆمەتبار دەكەن كە چاوســاغییان بۆ چەكدارانی 
داعــش كردووە لەكاتــی پەلامارەكەیان بۆ ســەر 

شنگال.
دوای وەدەرنانی چەكدارانی داعش لە شــنگال، 
ئیدارەی شــنگال بەدەســت هەرێمی كوردستان و 

حكومەتی عێراق و گرووپەكانی سەر بە پەكەكەوە 
بــوو، بــەڵام لــەدوای 16ی ئۆكتۆبــەر، ئیدارەی 
شــارەكە كەوتە دەســت میلیشــیاكانی حەشدی 

شــەعبی، هەرزوو بەرپرســە ئیدارییەكانیان لادا و 
چەند كەسێكی نزیك لە خۆیان دانا.

ئێستا شیعەكانی شنگال بەهێزەوە گەڕاونەتەوە 

شــنگال. سەید مەحموود دەڵێت نزیكەی ساڵێكە 
بەشێك لە شیعەكان گەڕاونەتەوە شنگال "ئێستا 
نزیكــەی 500 شــیعە گەڕاونەتــەوە ســەنتەری 

شــنگال، لەسەر خەرجیی خۆمان و مەرجەعیەتی 
ئــەم ناوچەیــە دەســتمان بــە نۆژەنكردنــەوەی 
مەزارەكانمــان كردووە، یەكەم مەزار كە نۆژەنمان 
كردەوە مەزاری ســەیدە زەینەب بوو، شــوێنێكی 
پیرۆزە و مەراســیمەكانمان لــەوێ بەڕێوەدەبەین، 
جگە لەوەش دەستمان كردووە بە نۆژەنكردنەوەی 

دوو مەزاری دیكە".
بەپێی ئامارەكان 70%ی دانیشــتووانی شنگال 
كوردی ئێزدین، 20%یان كوردی موسڵمانن )شیعە 
و سوننە(، 10% عەرەب و كریستیان و توركمانن. 
لەدوای رزگاركردنی شــنگال لە دەست چەكدارانی 
داعش، تەنیا 15%ی دانیشتووانەكەی گەڕاونەتەوە 

و زۆربەیان هێشتا لە كەمپەكانی دهۆك دەژین.
مەحمــا خەلیــل، قایمقامــی قــەزای شــنگال 
كــە كــوردی ئێزدییــە، دەڵێــت راســتە زۆربەی 
دانیشتووانی شنگال ئێزدین، بەڵام شنگال شارێكی 
فرەڕەنگە، موسوڵمان و عەرەب و كریستیان لەوێ 

هەن و سەدان ساڵە بەیەكەوەن.
سەبارەت بە گەڕانەوەی شیعەكان بۆ شنگال، 
مەحمــا خەلیل دەڵێــت :"هەر كەســێك خەڵكی 
رەســەنی شــارەكە بێ و دەســتی لەگــەڵ داعش 
تێكــەڵ نەكردبێ، مافــی خۆیەتی بگەڕێتەوە، جا 

سەر بە هەر پێكهاتە و ئاینێك بێ".

مەزارگەكانیان لە شنگال نۆژەن دەكەنەوە

شیعەكان دەگەڕێنەوە شنگال

تەنیا 15%ی دانیشتووانی شنگال گەڕاونەتەوە شارەكەیان

نوێنەری شیعەكانی شنگال

تا ئێستا 500 شیعە 
گەڕاونەتەوە 

شكار ئەحمەد
رووداو - هەولێر

ســكاڵای چــوار جووتیــاری كــورد كــە لەلایەن 
جووتیارێكــەوە بردرایــە دادگای رەســافە لە بەغدا، 
دووبارە كەیســی شایســتە داراییەكانی جووتیارانی 
هەرێمــی كوردســتانی هێنایــەوە بەربــاس. فارس 
حوســێن كــە جووتیارێكــی كــوردە، لەگــەڵ دوو 
پارێزەری خۆبەخش ماوەی 9 مانگ كاریان لەســەر 
كەیســەكە كرد و دوای 15 دانیشتنی دادگا توانییان 

كەیسەكە ببەنەوە.
رێبیــن شــەمامكی، یەكێــك لــەو پارێزەرانــەی 
خۆبەخشــانە كاری لەســەر كەســەكەی مام فارس 
كــردووە، بــە )رووداو(ی گــوت: "لە مانگی ســێی 
ئەمســاڵدا مام فــارس لە كۆنفرانســێكدا داوای كرد 
كارێــك بكەین تاوەكــو مافــی جووتیارانی هەرێمی 
كوردســتان لە حكومەتی عێراق وەربگرینەوە، داوای 
لــە ئێمەش كرد وەكو پارێــزەری خۆبەخش لەگەڵی 
بیــن، مــن و پارێزەر بەشــدار حەســەن بڕیارمان دا 

لەگەڵ مام فارس بچینە بەغدا".
مام فارس و دوو پارێزەرە خۆبەخشەكە یەكەمجار 
دەچنــە لای وەزیری پێشــووی بازرگانیــی عێراق و 
یاداشتێكی لەبارەی شایستە داراییەكانی جووتیارانی 
هەرێمی كوردســتان دەدەنێ، بەڵام ئەو پێیاندەڵێت 

ئەو دەســەڵاتی خەرجكردنی پارەكەی نییە و دەبێ 
ســەرۆكوەزیران خەرجــی بكات، ئەوانیــش 15 رۆژ 
مۆڵــەت دەدەنــە وەزیری بازرگانی، بــەڵام وەڵامیان 
ناداتــەوە، بۆیە مام فارس ســكاڵا لەســەر وەزیری 
بازرگانی عێراق و كۆمپانیای دانەوێڵە تۆمار دەكات.

فــارس حوســێن عەبدوڵڵا بــە )رووداو(ی گوت: 
"9 مانگ لەمەوبەر چوار ســكاڵامان لەسەر وەزارەتی 
بازرگانیی عێراق و كۆمپانیای دانەوێڵەی عێراق تۆمار 

كردبــوو، یەكێك لە ســكاڵاكان هی مــن بوو لەگەڵ 
ســێ جووتیاری دیكە، كە وەكالەتیان بۆ كردبووم، 
دادگاییەكە لەلایــەن دوو دادوەری ژن بەڕێوەدەچوو 
كــە هەریەكەیان دوو ســكاڵای لەلابــوو، لە 14 مین 
دانیشــتنی دادگادا پارێــزەری وەزارەتــی بازرگانــی 
و كۆمپانیــای دانەوێڵــەی عێراق چەنــد بەڵگەیەكی 
بێبنەمایان خستەڕوو، بەڵام ئێمە بەڵگەی تەواومان 

بۆ دادگا خستەڕوو".
لــە 15 میــن دانیشــتندا، دادگای رەســافە لــە 
بەرژەوەندی مام فارس بڕیاری دا، مام فارس لەبارەی 
ئەو خاڵانەی كە بوونە هۆكاری بردنەوەی كەیســەكە 
گوتی: "بە سێ هۆكار توانیمان كەیسەكە ببەینەوە، 
ئەوانیــش: یەكــەم: جووتیارانی كوردســتان هەموو 
ســاڵێك بە گرێبەست گەنمەكان رادەست دەكەین و 
دەبێت لەبەرامبەردا شایستە داراییەكانیان پێبدرێت. 
دووەم: ئــەو گەنمە لەلایــەن تاقیگەكانی خۆیانەوە 
پشــكنینی بۆ كــراوە و هیــچ كێشــەیەكی نەبووە. 
سێیەم: گەنمەكە كراوە بە ئارد و دابەشكراوە، بۆیە 
هیچ بیانوویەكیان نەما و دادگا بەڵگەكانی پەســەند 

كرد و داواكەمان بردەوە".
ئەم بڕیارەی دادگای رەســافە، حكومەتی عێراق 
ناچــار دەكات شایســتە داراییەكانــی جووتیارانــی 

هەرێمی كوردستان بدات كە 554 ملیار دینارە".
دەگوترێت ئەو كەیسەی مام فارس بردوویەتیەوە، 

تەنیا خۆی لێی ســوودمەند بــووە، بەڵام مام فارس 
رەتیدەكاتەوە و دەڵێت: "راســتە حكومەتی عێراقی 
پابەندكــراوە بە پێدانی مافەكەی ئێمە، بەڵام من نە 
یەك دینارم وەرگرتووە و نە وەریشــیدەگرم تاوەكو 

یەك جووتیار مابێت پارەكەی لە بەغدا وەربگرێ".
دەربارەی ئــەو وادەیەی كە بۆ حكومەتی عێراق 
دیاریكراوە و دەبێت شایستە داراییەكانی جووتیارانی 
هەرێمی كوردســتان بدات، رێبین شەمامكی دەڵێت: 
"پێویســتە تاوەكو كۆتایی مانگــی داهاتوو پارەكە 
بــدەن، ئەگەرنا بەپێی یاســا پارەی قەرەبووشــیان 
دەكەوێتە سەر كە 27 ملیار دینارە و دەكاتە 5%ـی 

رووداو - هەولێر

ســەردەمانێك لە یەكینەكانی پاراســتنی ژنان 
)یەپەژە( نیشانشكێن بوو، لە كاتی شەڕی كۆبانێدا 
تەنیا چەند مەترێك لە چەكدارانی داعشــەوە دوور 
بوو. چوار ســاڵ بەســەر ئەو شــەڕەدا تێپەڕیوە، 
كەچی جوانە پاڵانی تەنانەت لە دانیماركیش هەست 
بە ئارامی ناكات و بە ئێلەكی دژەگوللەوە دەگەڕێ، 
حكومەتی دانیماركیش وەك چەكدارە گەڕاوەكانی 

داعش مامەڵەی لەگەڵ دەكات.
جوانــە بە رۆژنامەی )تایمــز(ی بەریتانی گوت 
كە لە گەڕەكێكی كۆپنهاگنی پایتەخت ئاپارتمانێكی 
پێدراوە "خەڵكانێكی زۆری سەر بە جیهادییەكانی 
تێدایــە، كەیفیــان بە مــن نایەت و دەموچاویشــم 
دەناسنەوە". هەر بۆیە بە ئێلەگە دژە گوللەكەیەوە 

لە ماڵ دەردەچێ.
بەڵام نیگەرانییەكانی جوانە تەنیا لە خەڵكانی 
گەڕەكەكەی نییە، بەڵكــو حكومەتی دانیماركیش 
تەنگی پێهەڵچنیوە. هەفتەیەك پێش قسەكانی بۆ 

)تایمــز(، هێزە ئەمنییەكان هەموو ئاپارتمانەكەی 
بــەدوای چەكدا گەڕابــوون، دواجاریش دەســتیان 
بەســەر تاكە كۆپی كتێبــی یادەوەرییەكانی لەژێر 
ناونیشانی "شەڕڤانانی ئازادی"دا گرتبوو، بە گوتەی 
جــوان "ئــەوان پێیانوایــە كتێبەكــە ئامرازێكە بۆ 

راكێشانی چەكدار".
لە دوای كریســمەس، سزای نۆ مانگ بەندكردن 
لە یەكەیەكی تایبەت بە داعشەكان چاوەڕێی جوانە 
دەكات، تاوانــی كچە كوردەكە ئەوەیە كە یاســای 
پێشــێل كردووە و بۆ شــەڕی دژی داعش رووی لە 
رۆژهەڵاتی نێوەڕاست كردووە. جوانە بە تووڕەییەوە 
دەڵێ: "پێتوایە هەستم چۆن بووبێ كاتێك لە چوار 
دانیشــتنی دادگای دانیماركــدا دادوەرێكی ئافرەت 
پێم بڵێ تۆ هەڕەشەیت؟ هیچكات ستایشی منیان 
نەكرد كە لە حەوت ســاڵی رابردوودا شــەڕی دژی 

جیهادیزمم كردووە".
جوانە كە لــە كەمپی ئــاوارە رۆژهەڵاتییەكانی 
نزیــك رومادی لەدایكبووە، خۆی بە شۆڕشــگێڕی 
ئازادیی كوردستان و ئافرەتان دەزانێ، ئەو لەیەك 

كاتدا لەگــەڵ كۆمەڵگای دانیمــارك و خێزانەكەی 
خۆیشــیدا كێشەی هەبووە. لە تەمەنی 18 ساڵیدا 
و كاتێك "بەهاری عەرەبی" رۆژهەڵاتی نێوەڕاستی 
گرتــەوە، جوانــە رووی لە ســووریا كــرد و چووە 
ناو یەپەژە، لەوێش لەپاڵ مەشــقە ســەربازییەكان 
كۆبوونەوەی "هۆشــیاركردنەوە" هەبووە، كە تێیدا 
بــاس لەوە دەكــرا ئافرەت نابێ ئارایشــت بكات و 
پێویستە ئەو هۆشــیارییە ساختەیەی فیمینیزمی 
رۆژئاوایــی لەبیــر بكــەن. بەگوتــەی جوانــە، لە 
یەكێك لە كۆبوونەوەكانــدا فەرماندەیەكی ئافرەت 
تیشــێرتەكەی هەڵكردووە و سینەی دەرخستووە، 
تاوەكو پیشانیان بدات كە نابێ شەرم لە جەستەی 

خۆیان بكەن.
وەك لــە راپۆرتەكــەدا هاتــووە، ژمارەیــەك لە 
رێساكانی ئەو هێزە بەدڵی جوانە نەبووە، لەوانەش 
ئــەوەی كــە ئافرەتان نابــێ پەیوەندییــان لەگەڵ 
هاوڕێ پیاوەكانیان هەبێ، دەبووایە بەردەوام جلی 
ســادە لەبەر بكــەن و تەنانەت نابــێ لەبەر چاوی 
پیــاو ددانیشــیان بشــۆن. شــەڕڤانە ئافرەتەكان 

بەپێچەوانەی پیاوەكان مافی بەكارهێنانی مۆبایل و 
تۆڕی كۆمەڵایەتییان نەبوو. ئەم رێسایانە جوانەیان 

وەها لێكرد بگەڕێتەوە دانیمارك. 
بەڵام هێرشــی داعش بۆ ســەر شنگال جارێكی 
دیكــە جوانــەی پەلكێــش كــردەوە. لــە شــەڕی 
كۆبانێدا وەكو نیشانشــكێن نــاوی دەركرد و وەك 
خــۆی بــە )تایمز( دەڵــێ "چاوەڕێــم نەدەكرد لە 
كۆبانــێ بە زیندوویی دەربچم. مــن تاكە كچ بووم 
كــە لە یەكەكــەی خۆمان رزگارم بــوو". دوای ئەو 
شــەڕەش جوانە جارێكی دیكە گەڕایەوە كۆپنهاگن 
و لە دیمانەیەكی تەلەڤزیۆنیدا باســی شــەڕەكەی 
كــرد، خێزانەكەی بەوە تووڕە بوون، لە گەڕانەوەی 
پێشتریشیدا باوكی ناوی جوانەی دابوو بە پۆلیس. 
جوانــە جارێكــی دیكە لە تەمەنی 22 ســاڵیدا 
گەڕایەوە سووریا، ئەوجارەیان مەشقی بە ئافرەتان 
دەكــرد، لەوانــەش ئێزدییەكان. بەڵام لــەو كاتەدا 
یەپــەژە داوایــان لــە ئافرەتــە كوردەكــە كردبوو 
هەمــوو ژیانی بۆ "دۆزەكەی" تەرخان بكات، جوانە 
داواكەی رەتكردەوە، لەو كاتەوە رووی لە هێزەكانی 

پێشمەرگە كرد.
جوانە بە )تایمز(ی راگەیاندووە كە لە دانیمارك 
و سووریاش لە كاتی شەڕ و ئارامیشدا پیاوان هەوڵی 
قۆســتنەوەی تەمەنی كەم و مەترســییەكانی سەر 
ژیانیان داوە، لەوانەش پێشمەرگەیەك بردوویەتیە 
ماڵی پیاوێك كە داوای سێكســی لێكــردووە، ئەو 
كەســەی لــە دەزگای هەواڵگریــی دانیمــارك بــۆ 
لێكۆڵینەوە لە كەیسەكەی دانراوە، تۆمەتی رەفتاری 
نەشــیاو لەگەڵ زۆر ئافرەتی لەســەرە، پەیوەندی 
لەگەڵ پێشــمەرگەیەك بە ناوی )ر(ش توندوتیژی 

لێكەوتبووەوە. 
جوانــە پاڵانی كە ئێســتا تەمەنی 25 ســاڵە و 
شــەش هەفتەش لــە گرتووخانەكانــی دانیماركدا 
بەندكــراوە، هێشــتاش لە كەشــی شــەڕدا دەژی 
"بیری مەیدانی شەڕ دەكەم، بەشە جەنگاوەرەكەم 
هەمیشــە دەیەوێ لەوێ بــێ"، لە كاتێكدا دڵگرانە 
بەوەی نەیتوانی لە شەڕی رزگاركردنی رەققەدا بێ 
و خەونی ئەوەیە ســوپایەكی جیهانی بۆ ئافرەتان 

دابمەزرێنێ.

من مافی جووتیارانم لە بەغدا وەرگرتەوە 
نەك بەرهەم ساڵح

پارەی جووتیارانی هەرێمی كوردستان".
بڕیارەكــەی دادگا حكومەتی عێراق ناچار دەكات 
پارەی هەمــوو جووتیارانی هەرێمی كوردســتانیش 
بــدات، رێبیــن شــەمامی گوتی: "بەپێی یاســا ئەم 
بڕیــارەی دادگا بــۆ هەمــوو جووتیارەكانــی دیكەی 
هەرێمــی كوردســتانیش دروســتە، چونكــە هەمان 
كێشەیان هەیە، بۆیە جووتیارانی هەرێمی كوردستان 
دەتوانن ســكاڵا تۆمار بكەن، لەڕێگەی ئەو بڕیارەوە 
بــە یەك دانیشــتنی دادگا دەتوانین مافی یاســایی 

هەموویان وەربگرینەوە".
دوای دۆڕاندنی كەیسەكە، وەزیری بازرگانی داوای 
لــە ئەنجوومەنی وەزیران كــردووە رەزامەندی بدرێت 
لەســەر شایســتە داراییەكانــی جووتیارانی هەرێمی 
كوردســتان، مام فارس دەڵێــت: "لە 2018/12/27 
محەممەد هاشــم، وەزیری بارزگانی لە نووســراوێكدا 
داوا لــە ســەرۆك وەزیرانــی عێــراق دەكات پــارەی 
شایستەی جووتیارانی هەرێمی كوردستان بۆ ساڵانی 
2014، 2015، 2016 بدات كە دەكاتە 576 ملیار و 
885 ملیۆن دینار، بەڵام وەزارەت 499 ملیار دیناری 
لەبەردەســتدایە و پێویســتیان بە 77 ملیار دیناری 

دیكەیە".
ئەگــەر وەزارەتــی بازرگانــی و حكومەتی عێراق 
پارەی جووتیارانی هەرێمی كوردســتان نەدەن، مام 
فــارس و پارێزەرەكانی رێگای دیكە دەگرنەبەر، مام 
فارس دەڵێت: "ئەوكات وەكالەتی هەموو جووتیارانی 
هەرێمی كوردستان وەردەگرین و بەخۆبەخشی كاریان 
بــۆ دەكەین، لــە دادگای فیدراڵــی، رێكخراوی فاوی 
نێودەوڵەتی و نەتەوە یەكگرتووەكانیش سكاڵا لەسەر 
حكومەتــی عێراق و وەزارەتی بازرگانی و كۆمپانیای 

گەنمی عێراق تۆمار دەكەین".
ســاڵح،  بەرهــەم  هەوڵەكانــی  بــە  ســەبارەت 
ســەرۆككۆماری عێراقیش بۆ دابینكردنی شایســتە 
داراییەكانــی جووتیارانی هەرێمی كوردســتان، مام 
فارس گوتی: "چوار ساڵە چاوەڕوانی دەسەڵاتدارانین 
مافــی جووتیاران لە حكومەتی عێــراق وەربگرنەوە، 
بەڵام نەیانتوانی، ئێمە حكومەتی عێراقمان ناچاركرد 
پابەند بێت بەپێدانی مافەكانیان نەك بەرهەم ساڵح".

كێشەی 
جووتیارانی 
كوردستان 
دەبەمە نەتەوە 
یەكگرتووەكان

مام فارس: 

لە گیانی خۆی دەترسێ

ژنە شەڕڤانێكی كورد لە دانیمارك 
بە نۆ مانگ بەندكردن سزا دەدەرێ

جوانە پاڵانی

لــە  دەیگــوت  نەوشــیروان  كاك  رووداو: 
سەركردایەتییەك كار ناكەم، سالار عەزیز و مامۆستا 
جەعفــەری تێدابێ، ئەم ناكۆكیانە شەخســی بوون، 

یان فیكری بوون؟
هەڤــاڵ كوێســتانی: ئــەوەی كە باســت كرد لە 
كۆنفرانســی یەكەمی كۆمەڵە روویــدا، ناكۆكییەكان 
هەڵبەتــە تێكەڵەیــەك بــوون لە ناكۆكــی فیكری، 
سیاســی و شەخســی. ئــەوان ماوەیەكــی زۆر بوو 
بــە یەكەوە كاریان دەكرد. گەیشــتبوونە شــوێنێك 
كاركــردن بە یەكەوە بۆیان زەحمەت بوو. بۆیە كاك 
نەوشیروان پێیوابوو ئەگەر ئەوان لەو سەركردایەتییە 

بن، ئەو كار ناكات. 
رووداو: بەڵام دواجار ئەوان لە سەركردایەتییەكەدا 

بوون؟
هەڤاڵ كوێســتانی: كۆنفرانس بــۆ چەند رۆژێك 
دواكەوت، دواتر بە هەوڵی چەند كەسێك گرژییەكان 
خاوبوونەوە. بەڵام كاك ســالار و مامۆســتا جەعفەر 
نەهاتنــە نێــو ســەركردایەتی كۆمەڵــەوە كــە لــە 

كۆنفرانسی یەك هەڵبژێردران.
رووداو: جیاوازیــی بۆچوون هەبوو لەســەر ناوی 
كۆمەڵــە، كــێ بوون ئەوانــەی داوایــان دەكرد ناوی 

كۆمەڵەی رەنجدەرانی كوردستان/ عێراق بێ؟
هەڤاڵ كوێســتانی: دوو بۆچوون هەبوو، هەر لە 
ســەرەتاوە كە كۆمەڵە لە ساڵی 1970 دروستبووە، 
بەناوی كۆمەڵەی ماركسی لینینی ئەندێشەی ماوتسی 
تۆنگ كوردســتان بووە، كۆمەڵە بۆ ئەوە دامەزرابوو 
لە چوارچێوەی ســنووری كوردســتانی عێراق ئیش 
بــكات. لە كۆنفرانس بەرەیەك كە زیاتر بەرەی كاك 
نەوشیروان و گروپی زیندان بوون، پێداگرییان لەسەر 
ئــەوە دەكرد كە نابێ وشــەی عێراق بــە كۆمەڵەی 
رەنجدەرانــەوە بێ، بەرەكەی دیكــە ئەوانەی خۆیان 
بــە درێژەپێدەری كۆمیتەی هەرێمــەكان یان خەتی 
شــەهید ئارام دەزانی، لەگەڵ ئەوەدا بوون كۆمەڵەی 
رەنجدەرانــی كوردســتان/ عێــراق بێ، بــۆ ئەوەی 
سنووری كاركردنی كۆمەڵە دەستنیشان بكات. بەڵام 
كە خرایە دەنگدانەوە، بوو بە كۆمەڵەی رەنجدەرانی 

كوردستان. 
رووداو: تــۆ لــە كتێبەكەتدا دەڵێی مــام جەلال 
كوردستانی بوو، بەڵام وەكو داش عێراقییەكان بیری 

دەكردەوە؟
هەڤاڵ كوێستانی: مام جەلال زۆری مەبەست بوو 
باڵانسی ناكۆكییەكانی ناو كۆمەڵە رابگرێ، بەڵام لە 
واقیعدا زیاتر پشــتیوانی لەبەرەی كاك نەوشــیروان 
دەكرد، چونكە بەرەكەی دیكەی بە بەرەیەك دەزانی 
كــە رەنگــە رۆژێك لە رۆژان لە خەتــی ئەو دەربچن 
یان لەگەڵ ئەو گیانە چەپی و گەنجییەیان تووشــی 
رووبەڕبوونــەوە ببێ. من پێموایــە مام جەلال زۆرتر 
عێراقی بوو وەكو سیاسییەك، وەكو سەركردەیەكی 
عێراقــی بیــری دەكــردەوە. مەبەســتم ئەوەیــە لە 

چوارچێوەی كوردستانی عێراق بیری دەكردەوە.
رووداو: لــە ســاڵی 1980 – 1981 كۆمەڵێــك 
كەس لەناو شاری سلێمانی تیرۆركران، وەكو نووری 
حەمەعەلی، عەبدولی ســوران، شەفیق ئاغا، ئەمانە 
بۆچی كوژران؟ ئەو نامانەی كە بۆ وریا نێردرابوون، 
تۆ لە كتێبەكەتدا سەرپێیی باست كردوون، بۆچی؟ 
هەڤــاڵ كوێســتانی: مــن لە هــەر شــتێكدا كە 

شــایەتحاڵ نەبووبــم، یان زانیاری زۆر زۆر دروســتم 
لەسەر راستیی رووداوەكە نەبووبێ، باسم نەكردووە. 
مــن هیچ لــەو نامانەی وریام نەبینیــوە. مام جەلال 
زۆر ناڕەحەت بوو، تەنانەت بەیاننامەیەكیشی دەركرد 
كە ئەوە بە تاوان دەزانێ و كوژراوەكان بە شــەهید 
لە قەڵەم دەدا. تەنانەت هەڕەشــەی ئەوەی كرد كە 
ئەگەر دەركەوت یەكێتــی ئەو كارەی كردبێ، واز لە 

یەكێتی دێنێ. 
رووداو: هەندێك ســەركردەی یەكێتی دەڵێن ئەو 
نامانــەی بــۆ وریای وەهاب نووســراون، خەتی كاك 

نەوشیروانن؟
هەڤــاڵ كوێســتانی: من بــۆ خۆم ئــەو نامانەم 
نەبینیون، تەنیا بیستوومە ئەو نامانە نێردراون بۆ وریا 
و دواتریش وریا لەسەری كوژرا. بەڵام گومان دەكەم 
ئــەو نامانە بە خەتی كاك نەوشــیروان نووســرابن، 
چونكە كاك نەوشیروان هەر پەیوەندییەكی هەبووبێ 
بە رێكخســتنەكانی ناوشار، لەڕێی ســەركردایەتیی 

ناوخــۆی كۆمەڵــەوە پەیوەنــدی كــردووە، نەك بۆ 
كادیرێك یان ئەندامێكی رێكخستنەكانی ناوشار نامە 

بنووسێ. 
رووداو: ئەی شێركۆی شێخ عەلی و جەمالی عەلی 

باپیر بۆچی كوژران؟
هەڤاڵ كوێستانی: جەمالی عەلی باپیر یەكێك بوو 
لە فەرماندە زۆر ئازاكانی یەكێتی. فەرماندەی هەرێمی 
چوار بوو. شێركۆش یەكێك لە فەرماندە زۆر ئازاكانی 
حیزبی سۆسیالیست بوو. فەرماندەی هەرێمی پێنج 
بوو. ئەوان هەردووكیان لە یەك ناوچە بوون. ئەوان 
جیا لــە فەرماندەی هەرێمەكانــی دیكە توانیبوویان 
جۆرێك لە هەماهەنگی لە ناوچەكەی خۆیان بەرقەرار 
بكەن. ئەو پاســاوەی كە ســەركردایەتی هەیبوو بۆ 
نەهێشــتنی هێزی سۆسیالیســت لــەو ناوچەیە كە 
ئەنجامەكــەی بە كوژرانی شــێركۆ و جەمــال و 10 
پێشمەرگەی دیكە و برینداربوونی نۆی دیكە كۆتایی 
هات، ئەوە بوو كە گوایە نامەیەكیان دەستكەوتووە، 
تاهیــری عەلی والــی ناردوویەتی بۆ ســەركردایەتی 
سۆسیالیست، لە نامەكەدا باسی پلانێك دەكات كە 
بەدەستیانەوەیە بۆ پەلاماردانی سەركردایەتی یەكێتی 
لە ناوچەی نێوزەنگ، بەگوێرەی ئەو پلانە هێزەكانی 
سەید كاكە و شێركۆی شێخ عەلی لە پشتی قەڵادزێوە 
پەلاماری ســەركردایەتی یەكێتی دەدەن. لەولاشەوە 
هێزەكانی سۆسیالیســت لەگــەڵ قیادەی مۆقەتە لە 
دیــوی ئێرانەوە پەلامــاری هەمان ناوچــە دەدەن و 
دەتوانن ئابڵوقەی سەركردایەتی بدەن. سەركردایەتی 
گەیشــتە ئەو بڕوایەی ئەگەر ئەم دەستپێشــخەرییە 
نەكــەن، ئەوان پەلاماری ســەركردایەتی دەدەن. من 
نازانــم ئــەم زانیارییە تا چەند راســت بوو، بەڵام لە 
هەمــوو حاڵەتەكاندا ئەگەر ئــەو پلانە هەبووبێ یان 
نا، ئەو حاڵەتەی لە نێوان جەمال و شێركۆدا روویدا، 
حاڵەتێكی نادروســت بوو، زیانی زۆری بە یەكێتی و 

سۆسیالیست و بەگشتی بە شۆڕشی كورد گەیاند.
رووداو: ئەگەر باســی شەڕی پشتئاشان بكەین، 
تــۆ باس لــەوە دەكەی كە ئــەو بەڵگانەی خرابوونە 
بەردەســتی ئێوە جیــاواز بوون لەگــەڵ ئەوانەی بە 
فیعلی هاتنە دەســتتان. بە تایبەتیش لەوێ باســی 
حاڵەتێــك دەكــەی كە پێشــمەرگەیەك فانیلەیەكی 
سپی دەرهێناوە و دەیەوێ خۆی تەسلیم بكات، بەڵام 
بەداخەوە بەوپەڕی دڕندەییەوە دەكوژرێ، ئەم هەموو 

رق و كینەیە لەچییەوە سەرچاوەی گرتبوو؟ 
هەڤاڵ كوێســتانی: جوڵانەوەی كــورد ئەوەندەی 
رق و كینــەی بەرامبەر نەیارەكانــی ناوخۆ هەبووە. 
ئەوەندە رق و كینەی بەرامبەر دوژمنە سەرەكییەكانی 
نەبــووە. هەمیشــە بە چــاوی پیلانگێڕی ســەیری 
یەكدیمــان كردووە. ئێمە پێمانوابوو قیادەی مۆقەتە 
دروستكراوی ئێران و بە پلان و بەرنامەی ئێران دێن 
بۆ تێكشــاندنی شۆڕشی نوێی گەلەكەمان. ئەوانیش 
بە هەمان دید ســەیری شۆڕشــی نوێیــان كردووە و 

پێیانوابــووە بــۆ لەباربردنی ئــەو بەرنامەیە هاتووە 
كە پێشــتر شۆڕشــی ئەیلول هەیبووە. حیزبەكانی 
دیكەی وەكو سۆسیالیســت، پاسۆك و شیوعی و.. 
كەوتوونەتــە ژێر كاریگەری یەكێــك لەو بەرانە. ئەو 
دوو بەرەیــە بــۆ ئەوەی شــەرعیەت بدەنە كارەكانی 
خۆیان، هەوڵیانداوە لایەنی بەرامبەر بە موئامەرەچی 
و پیلانگێــڕ وێنا بكەن. من لە شــەڕی پشتئاشــان 
نموونەیەكــی بچووكــم هێناوەتــەوە، بەشــێكی بۆ 
ناشیرینكردنی كوشــتنی مرۆڤە، بەشێكی دیكەشی 
بــۆ ئەوەیە بڵێم ئەو هێزانــەی پێیانوایە حەقیقەتی 
رەهایــان لایە وانییە، چونكە ئەو بەڵگانەی دەخرانە 
بەردەم و گوێی ئێمە، هێزیان دەدا بە نووسینەكانی 
ئێمە بۆ هاندانی پێشمەرگە و كادیر و رێكخستنەكانی 
خۆمــان. یان بۆ تێگەیاندنی جەماوەر كە حەقیقەت 
لای ئێمەیــە و لایەنەكــەی دیكــە زۆر مەترســیدارن 
لەســەر شۆڕش. بەهەمانشــێوە لایەنەكانی دیكەش 
هەمــان كاریــان دەكرد. بەڵام كاتێــك تۆ بەڵگەكان 
دەبینــی، ئەوەنــدە بەهێزنیــن پاســاوت بدەنێ بۆ 
ئەوەی تۆ پەلاماری لایەنێكی دیكە بدەی. من دوای 
شەڕی پشتئاشان قەناعەتێكم لەلا دروستبوو كە لە 
نووسیندا كارێك نەكەم لایەك شەڕكردن بەرامبەر بە 
لایەنێكی دیكە بە ڕەوا بزانێ. یان خەڵك هان بدەم 

بۆ شەڕكردن.
رووداو: یەكێتیی نووســەران لە شــاخ، یەكێتیی 
نووســەرانی یەكێتی بوو یان یەكێتیی نووســەرانی 

هەموو نووسەرانی كوردستان؟ 
هەڤــاڵ كوێســتانی: ئەوكاتــەی مــن بــووم بە 
پێشمەرگە لە ساڵی 1979، لەوێ كۆمەڵێك نووسەری 
دیكــەم بینی وەكو رەفیق ســابیر و ئەحمەد دڵزار، 
هەردووكیان ئەندامی نووسەرانی كورد بوون لە شار، 
من یەكێتی بووم، ئەوان شیوعی بوون. لەناو هەموو 
حیزبەكاندا كۆمەڵێك نووسەر هەبوون، بەڵام بەهۆی 

ئەو دابڕانە قووڵەی لە نێوان پارتی و یەكێتیدا هەبوو، 
هیچ جۆرە هاتوچۆیەك لە نێوان نووسەرانی ئێمە و 
پارتی نەبوو. ئەو نووسەرانەی لەگەڵ سۆسیالیست و 
شیوعیدا بوون و لە یەك ناوچەی جوگرافیدا دەژیاین، 
دوای گۆڕینەوەی بیروڕا گەیشــتینە ئەو قەناعەتەی 
مادام ئێمە بێبەشــبووین لەوەی نووسینەكانمان لە 
بڵاوكــراوە فەرمییەكانی عێراقدا بڵاوبكرێنەوە، دەبێ 
قەوارەیەك دروســت بكەین بۆ نووســەرانی كورد لە 
شــاخ، هەمیــش بڵاوكراوەیەكمان هەبــێ بۆ ئەوەی 

نووسینەكانی خۆمانی تێدا بڵاوبكەینەوە.
رووداو: یەكێــك لەو نووســەرانەی هاتنە دەرەوە 
حەمەســەعید حەسەن بوو، كتێبێكیشــی نووسی، 
تۆ لە كتێبەكەتدا دەڵێیت كاك نەوشــیروان مستەفا 
گوتوویەتــی كتێبەكــە ببینین و بــۆی چاپ بكەین، 
بەڵام ئەو خۆی دەڵێت مام جەلال بڕیاری داوە نەك 

نەوشیروان.
هەڤــاڵ كوێســتانی: كاك حەمەســەعید ســاڵی 
نەوشــیروان  ئــەوكات كاك  1983 هاتــە دەرەوە، 
لە دەشــتی هەولێر بوو، مــام جەلالیش لە ناوچەی 
خۆشناوەتی، پشتیوانی ئەندازیار كە ئێستاش ماوە 

ئاگاداری كردمەوە كاك نەوشــیروان دەیەوێ سەعات 
چوار پەیوەندیت پێوە بكات. كاك حەمەسەعیدیش 
كــە زانی كاك نەوشــیروان پەیوەندیم پێوە دەكات، 
گوتــی: منیــش حەز دەكەم قســەی لەگــەڵ بكەم، 
كتێبێكــم هەیە دەمەوێ چاپی بكــەم، بەڵام بەر لە 
چاپكردنی حەز دەكەم رای ئەویش وەربگرم. من لە 
پەیوەندییەكەدا كە كاك حەمەسەعیدیش ئامادەبوو، 
پێمڕاگەیاند كاك حەمەسەعیدیش هاتووەتە دەرەوە، 
كاك نەوشــیروانیش خۆشــحاڵیی خــۆی دەربڕی و 
بەخێرهاتنی كرد. ئینجا پێمگوت نووسینێكی هەیە 
دەیــەوێ چاپــی بكات، بــەڵام پێش ئــەوە دەیەوێ 
بیبینی، ئەویش بە دەق گوتی: "بینینی منی ناوێ، 
خــۆ ئێمە حیزبی بەعس نین سانســۆرمان لەســەر 
كتێــب هەبێ. چی نووســیوە وەكو خۆی بۆی چاپ 

و بڵاوبكەنەوە".
رووداو: بەڵام حەمەسەعید دەڵێت ئەوەی لەسەر 

منی نووسیوە هیچی راست نییە؟
هەڤاڵ كوێســتانی: ئــەوە مەیلــی خۆیەتی، من 
وەڵامی قســەكانی ئەو نادەمەوە. ئەو میوان بووە لە 

كەرتی پارێزگاریی رادیۆ نەك لە رادیۆ. 
رووداو: زنجیرە وتارێكت نووســی بەناوی )قیادە 
مۆقەتە لە نێوان لاوەكی و سەرەكیدا( مەبەستت ئەوە 
بوو كە بڵێی حكومەت ســەرەكییە و قیادە مۆقەتە 

لاوەكییە؟
هەڤــاڵ كوێســتانی: مەبەســتم ئەوە بــوو بڵێم 
قیادەی مۆقەتە لە باتی ئەوەی حكومەتی عێراق بە 
دوژمنی سەرەكی خۆیان بزانن، یەكێتییان بە دوژمنی 
سەرەكی خۆیان دەزانی. بە پێچەوانەوە ئێمە قیادەی 
مۆقەتمــان بە دوژمنــی ســەرەكی نەدەزانی و نابێ 

ئەوانیش ئێمە بە دوژمنی سەرەكی خۆیان بزانن.
رووداو: تــۆ دژی ناردنی هێزی پشــتیوانی بووی 
بۆ رۆژهەڵاتی كوردســتان، تەنانــەت ئامادە نەبووی 
بەیاننامەی یەكێتی نووسەرانیش واژوو بكەی كە لە 

دژی كۆماری ئیسلامی ئێران بوو.

هەڤاڵ كوێســتانی: ئەو شەڕەی لە ساڵی 1982 
لە نێوان یەكێتی و ئێران روویدا، شــەڕی پشتیوانی 
لــە حیزبی دیموكرات بوو، زۆر پێشــمەرگە تەنانەت 
سەركردەش لەگەڵ ئەو شەڕەدا نەبوون. من پێموابوو 
ئەو شــەڕە لــە قازانجی یەكێتی نییە و پاســاویش 
دەدەینە ئێران بۆ ئەوەی پەلامارمان بدەن، هەروەها 
ئێمە ناچار دەكات بەرەو ئەوە بچین لەگەڵ حكومەتی 
عێــراق رێكبكەوین. ســەبارەت بــە بەیاننامەكەش، 
كاك محەممــەدی حەمەباقــی نامەیەكــی بــۆ كاك 
نەوشیروان ناردبوو، نووسیبووی ئێمە وەكو یەكێتی 
نووســەرانی كوردســتان پێویســتە پشــتیوانی لەو 
هەڵوێستە نەتەوەییەی یەكێتی بكەین. داوای لە كاك 
نەوشــیروان كردبوو كە من بەیاننامەكە بنووسم. بۆ 
نەمنووسی؟ من پێموانەبوو ئەوە شەڕێكی نەتەوەیی 
بێ، ئێمە شەڕێك دەكەین دەرەقەتی نایەین. بێجگە 
لەوە نووســەری لایەنەكانی دیكەشمان تێدابوو. ئەو 
مافەمان نییە بە ناوی نووسەری لایەنەكانی دیكەش 

پشتیوانی لە هەڵوێستی یەكێتی بكەین. 
رووداو: دەگوتــرێ ئەو شــەڕەی یەكێتی لە دژی 
ئێران بۆ خۆشــكردنی زەمینەی گفتوگۆ بوو لەگەڵ 

حكومەتی عێراق، گفتوگۆش كرا.
هەڤاڵ كوێســتانی: مــن پێموابوو ئــەو حاڵەتە 
یەكێتی بــە ناچاری بەرەو گفتوگــۆ دەبات، چونكە 
لە هەموو لایەكــەوە بە نەیار و دوژمنەكانی ئابڵوقە 
درابوو، تەنیا لایەك بتوانێ هەناسەیەكی تێدا بدات، 
ئەوەیــە لەگەڵ حكومەتی عێــراق رێكبكەوێ. بەڵام 
مــن نەمدەزانی لە ژێرەوە پەیوەندی هەیە بۆ ئەوەی 
ئەو گفتوگۆیە بكرێ. جگە لەوەش پێشتر هەوڵێكی 
ئاشتەوایی هەبوو لە نێوان یەكێتی و قیادەی مۆقەتە، 
مــن پێموابوو بەهۆی ئەو شــەڕەوە ئەو هەوڵە لەبار 
دەچــێ. چونكە قیادەی مۆقەتەش بەشــدار بوو لەو 
شــەڕەی دژی دیموكــرات. خاڵێكــی دیكە پێموابوو 
ئەوەندەی مەزاج و ســۆز رۆڵی بینیوە لەو بڕیارەدا، 
ئەوەندە لێكدانەوە و شیكردنەوەی ورد و زانستیانەی 

واقیعەكە رۆڵی نەبینیوە.
رووداو: كچ و كوڕێك كە رەدووكەوتوون، لەلایەن 
پێشمەرگەوە تەسلیمی خێڵ دەكرێنەوە و هەردووكیان 
دەكوژرێن، ئەمە چۆن لەگەڵ یاساكانی ئێوە دەگونجا 
كە بە حیساب ئێوە حیزبێكی پێشكەوتنخواز بوون.

هەڤاڵ كوێستانی: ئەوانەی كە ئێمە پێیاندەڵێین 
شۆڕشــی كــورد، لــە ســەرەتاوە شــۆڕش نەبوون، 
ئەوەندەی راپەڕینی چەكداری یان عەشایەری بوون. 
راســتە ئێمە وەكــو بەرنامەی تەرحكــراو ئاماژەمان 
پێدابــوو كــە شــۆڕش دەبــێ لــە ئاســتی گۆڕانی 
كۆمەڵایەتــی و ئابووری و سیاســیدا بــێ، بەڵام لە 
واقیعــدا ئەو گۆڕانكارییانەمان بۆ نەكرا. من باســی 
رەدووكەوتنم كردووە بۆ ئەوەی بڵێم ئەو شۆڕشــەی 
ئێمە نەیتوانی ئــەو حاڵەتە كۆمەڵایەتییە بچووكانە 

چارەسەر بكات.
رووداو: جیابوونەوەی ئاڵای شۆڕش بۆچی روویدا؟
هەڤاڵ كوێســتانی: من كە چوومــە دەرەوە دوای 
ماوەیــەك هەســتم بــەو دووبەرەییەی نێــو كۆمەڵە 
كــرد، بەرەی كاك نەوشــیروان و بــەرەی كۆمیتەی 
هەرێمــەكان. دواتــرش گرووپــی زیندان كــە هاتنە 

دەرەوە چوونە پاڵ بەرەی كاك نەوشیروان. ناكۆكیی 
نێوان ئەو بەرەیە بە فیكری و شەخسییەوە گەیشتنە 
شــوێنێك بــە روونــی دیار بــن، بەرەی دەســەڵات 
پێیوابوو بەرەكەی دیكە هەوڵی رێكخستنی ژێربەژێر 
دەدەن، هەوڵ دەدەن كۆمەڵە و یەكێتی لاواز بكەن. 
لایەنەكــەی دیكــەش پێیانوابــوو ئــەوان لایەنێكی 
مەزڵوومن، پۆســت و پلەیان لێدەســەندرێتەوە. من 
پێموایــە رەفتاری لایەنی دەســەڵات لەناو كۆمەڵەی 
رەنجدەران كارێكی وای كرد ئەو لایەنەی دیكە خۆیان 
بــە قوربانی و مەزڵووم بزانــن. بۆیە ناچاربوون بیر 
لــەوە بكەنــەوە وەكــو رەوتێكی فیكری و سیاســی 

رەفتار بكەن.
رووداو: تۆ بۆخۆت لەگەڵ ئاڵای شــۆڕش بووی؟ 

بۆچی ئەو تۆمەتەیان دەخستە پاڵ تۆ؟
هەڤــاڵ كوێســتانی: مــن هاوڕێیەتییەكی گەرمم 
لەگــەڵ زۆربــەی برادەرانــی ئاڵای شــۆڕش هەبوو. 
هاوســۆزیش بــووم لەگــەڵ كۆمەڵێك هەڵوێســت و 
بۆچوونیانــدا. كۆمەڵێك ســەرنج و بۆچوونم هەبوو 
لەسەر سیاسەتی ســەركردایەتی كۆمەڵە و یەكێتی 
كــە زۆرجار لەگــەڵ بۆچوونی ئاڵای شــۆڕش یەكی 
دەگرتەوە، بەڵام قەت ئیشم لە رێكخستنەكانی ئاشدا 

نەكردووە. 
رووداو: بەڵام لە دیدارێكت لەگەڵ مام جەلال، ئەو 

پێتدەڵێت شیعرەكەت بوو بە شەفاعەت بۆت؟
هەڤاڵ كوێستانی: مام جەلال چەند بەڵگەنامەیەكی 
خســتە بەردەســتم و گوتی تۆ پەیوەندیت بە ئاڵای 
شۆڕشــەوە هەیــە، تەنانــەت پێیگوتم تــۆ لە ئاش 
ئاشــتری. دواجــار مام جەلال چاوپۆشــیكردنی لەو 
تۆمەتانەی دەیخستە پاڵ من، بۆ ئەوە گێڕایەوە كە 
كاتی خۆی شــیعرێكم لە میهرەجانی دووی شیعری 
كوردی خوێندووەتەوە كە بۆ پێشــمەرگە و شۆڕشم 
نووسیوە. ئیدی شەفاعەتەكەی خستە پاڵ شیعرەكە. 
رووداو: ساڵی 1989 تۆ جارێكی دیكە مام جەلال 
دەبینــی و یەكێك لــەو داواكارییانــەی لێی دەكەی 

ئەوەیە كە مەلا بەختیار ببینی، بۆ؟
هەڤــاڵ كوێســتانی: مــام جــەلال لــە دەرەوە 
گەڕابــووەوە، زۆربــەی خەڵــك چوونــە تــاران بــۆ 
پێشوازی، بەڵام من نەچووم. هەواڵی منی پرسیبوو، 
گوتبووی فڵان رۆژ دەگاتەوە قاســمەڕەش و با بێت 
بیبینم، منیش چووم بۆ قاسمەڕەش، خەڵێكی زۆری 
لێبــوو، من لە ژوورەكــەی كاك مولازم عومەر بووم، 
ئازادی سەگرمەش لەوێ بوو، زۆر بە سەختی بریندار 
بووبوو، كاتێك مام جەلال هات بۆ لامان باوەشێكی 
گەرمی پێداكردم و ستایشــی كردم، پاشــان گوتی: 
شــەو وەرە بۆ لام قســە دەكەین، كە چووم بۆ لای 
زۆر بە گەرمی پێشــوازی لێكردم، تەنانەت پێیگوتم 
من بەناوی خۆم و مەكتەبی سیاسی و سەركردایەتی 
یەكێتیشەوە داوای لێبوردنت لێدەكەم كە كاتی خۆی 
هەڵوێستێكی نادروستمان بەرامبەر بە تۆ وەرگرتووە. 
لــەوێ داوای لێكردم كار بكەمــەوە لەگەڵ یەكێتی. 

یان پێویستییەكم هەبێ بۆم جێبەجێ بكات، منیش 
گوتم، سوپاستان دەكەم هیچم ناوێت، تەنیا دەمەوێ 
مــەلا بەختیار ببینم كە ئەوكات لــە زیندان بوو. لە 
قســەكانی مام جەلال تێگەیشــتم كە دەیانەوێ بەم 
نزیكانــە مەلا بەختیار ئــازاد بكەن، من كاتێك مەلا 
بەختیــارم بینی، ئەو دیــدەی مام جەلالم پێگەیاند. 

هەرچەندە ئەو پێیوابوو ئازادی ناكەن.

هەڤاڵ كوێستانی، نووسەری كتێبی )ئەو رۆژانەی نیشتیمان هی هەمووان بوو( بۆ )رووداو(:

مام جەلال پێیگوتم 
تۆ لە ئاش ئاشتری

هەڤاڵ كوێســتانی، نووســەری كتێبی )ئەو رۆژانەی نیشــتیمان هی هەمووان بوو( لە بەشی چوارەم 

و كۆتایــی هەڤپەیڤینەكــەی لەگــەڵ بەرنامەی پەنجەمۆردا كە شــەوی هەینی ســەعات 22:05 خولەك 

لــە كەناڵی رووداو پەخش دەكرێ، باســی ناكۆكییەكانی نێو كۆمەڵەی رەنجدەرانی كوردســتان دەكات 

كە لە كۆنفرانســی ســێیەمدا گەیشتە لوتكە و بە ئاشــكرا هەست بە ســەرهەڵدانی دوو باڵی جیاواز 

لەنێو كۆمەڵەدا دەكرا، باڵی دەســەڵاتدار بە رابەرایەتی نەوشــیروان مســتەفا، هەروەها باڵی كۆمیتەی 

هەرێمەكان بە رابەرایەتی مەلا بەختیار كە دواجار ئاڵای شۆڕش دروست دەكەن.

هەڤپەیڤین: كاوە ئەمین

رووداو – سلێمانی

بەشی چوارەم و كۆتایی

ئاش نەبووم، بەڵام 
لەگەڵ هەندێك 

هەڵوێستیان بووم

ناكۆكییەكانی نەوشیروان مستەفا 
لەگەڵ سالار عەزیز و مامۆستا جەعفەر 
فیكری و شەخسی بوون

مام جەلال لەنێو كۆمەڵەدا زیاتر 
پشتیوانی بەرەی كاك نەوشیروانی 
دەكرد

گومان دەكەم نامەكانی وریا بە خەتی 
كاك نەوشیروان نووسرابن

مام جەلال گوتی 
ئەگەر یەكێتی 
نووری حەمەعەلی 
و شەفیق ئاغای 
كوشتبێ، واز لە 
یەكێتی دێنێ

شۆڕشەكەی ئێمە 
نەیتوانی چارەسەری 
حاڵەتێكی سادەی 
وەكو رەدووكەوتنیش 
بكات

هەڤاڵ كوێستانی و مام جەلال

وەزیری پەروەردە دەستلەكاركێشانەوەی پێشكەشی سەرۆكوەزیران كردووە 

رووداو - هەولێر
شەیما حەیالی، وەزیری نوێی پەروەردەی عێراق رایگەیاند، دەستلەكاركێشانەوەی خۆی پێشكەشی سەرۆكوەزیران كردووە، ئەوەش دوای بڵاوبوونەوەی دەنگۆی 

ئەوەی برایەكی ئەندامی رێكخراوی داعش بووە. وەزیری پەروەردەی حكومەتی عێراق رایگەیاند :"هیچ رۆژێك لەگەڵ هیچ پارت و فراكسیۆنێكی سیاسی كارم نەكردووە، 
كەسێكی پیشەییم لە زانكۆی مووسڵ و لەلایەن فەرماندە ئەمنییەكانیش ناسراوم، تاوەكو ئێستاش لە كارەكەم بەردەوامم، كەسوكارمان لە نەینەوا لەلایەن تیرۆریستان 

رفێندراون و ناچاركراون لەكارەكانیان بەردەوام بن، لەوانەش برام كە داعش لەژێر هەڕەشە ناچاری كرد لە فەرمانگەكەی خۆی بمێنێتەوە، بەڵام بێ ئەوەی چەك هەڵبگرن 
و لە كوشتنی هیچ عێراقییەك یارمەتیان بدەن".

کوردستانی

هەوڵ دەدرێ 
راپۆرتەكەی یۆنامی 
بۆ چارەسەری 
كێشەی كەركووك 
زیندوو بكرێتەوە

رووداو – هەولێر

زیاتــر لــە نیــو ســەدەیە چارەنووســی ناوچــە 
كێشەلەســەرەكان یەكێك لە هۆكارە سەرەكییەكانی 
ئاڵۆزیی پەیوەندی نێوان كورد و حكومەتی ناوەندیی 
عێراق بووە. هەوڵەكانی دوای رووخانی رژێمی بەعس 
بۆ یەكلاكردنەوەی كێشــەی ئەو ناوچانە سەركەوتوو 
نەبــوون. گرووپی قەیرانی نێودەوڵەتی لە راپۆرتێكدا 
تیشــك دەخاتە ســەر دواییــن گۆڕانكارییەكانی ئەو 
دۆسیەیە و چۆنێتی بەشداریی لایەنە نێودەوڵەتییەكان 

لە چارەسەركردنی دۆخی ئەو ناوچانە.

 
دەستەواژەی ناوچەی ناكۆكی 

لەسەر

هەرێمــی كوردســتان لــە دەســتووری عێراقــدا 
بــە "هەرێمــی فیــدراڵ" ناوی بــراوە، ئەمــەش وەها 
دەخوازێ ســنوورێكی دیاریكراوی لەگەڵ ناوچەكانی 
دیكــەی عێراقــدا هەبێ. دواكەوتنــی جێبەجێكردنی 
مــادەی 140ی دەســتوور بووەتە هــۆی ئەوەی هەر 
دەســتەواژەی "كێشەلەســەر" خــۆی كە پێناســە و 
بنەمای مامەڵەكــردن لەگەڵ ئــەو ناوچانەیە، ببێتە 
مایەی مشــتومڕ، بۆ نموونە توركمانەكانی كەركووك 
پێیانوایە ناوی "كێشەلەسەر" نابێ بۆ ئەو ناوچانەی 

پارێزگاكە بەكاربهێنرێ كە كوردی كەمیان تێدایە.
عەنــان خەلیــل ئیســماعیل، بەرپرســی بەرەی 
توركمانی لە سەعدیە، لە دیمانەیەكی مانگی ئاداری 
گرووپــی قەیرانــدا لە بــری دەســتەواژەی "ناوچەی 
تێكــەڵاو"  "ناوچــەی  دەســتەواژەی  كێشەلەســەر" 
بەكاردەهێنــێ و دەڵــێ "دەبــێ چاوخشــاندنەوە بە 
ناونانی ئەم ناوچانە بە كێشەلەســەر بكرێ، چونكە 
لــە ناوچەكەی من لە ســەعدیە دانیشــتووی كوردی 
زۆری لــێ نییــە، بۆیــەش هیچ بیانوویــەك نییە بۆ 
ئەوەی بە ناوچەی كێشەلەســەر ناو ببرێ". هەرچی 
لایەنی كوردییە جەخت لەوە دەكاتەوە كە كوردەكانی 
سەعدیە لە چوارچێوەی پرۆسەی تەعریبدا دەركراون، 

ئەگینا ناوچەكە خۆی كوردییە.
عەرەبــی ســوننە كە دوای ســاڵی 2003 پێگەی 
سیاســییان لاواز بووە، لەســەر بنەمای روانگەیەكی 
"كێشەلەســەر"  دەســتەواژەی  ناوەندگــەراوە 
رەتدەكەنــەوە. جەبــار لهێبــی، ئەندامــی ئیــدارەی 
قەرەتەپــە، لە مانگــی ئاداری ئەمســاڵ بە گرووپی 
قەیرانــی راگەیاند "ناكرێ هیچ ناوچەیەك لە وڵاتێكی 
یەكپارچــەدا كێشەلەســەر بێ، دەكــرێ ناكۆكیمان 
لەسەری هەبێ، ئەمەش تەنیا لەسەر ئیدارەدانی ئەو 
ناوچانەی دەكەونە سەر سنووری هەرێمی كوردستان 
كە خۆی بەشــێكە لە عێراق و دەوڵەتێكی سەربەخۆ 

نییە".
لهێبــی دانــی بــەوەدا نــاوە كــە "لــە نەوەكانی 
پێشترەوە زانیومانە لە سییەكان و پێش سییەكانیش 
كــورد دانیشــتووی ســەرەكیی قەرەتەپــە و ناوچە 
پەیوەندیــدارەكان بوون، بــەڵام ئەمە مێژووە و ئێمە 

ئێستا پێكەوە دەژین".

دوای 16ی ئۆكتۆبەر

راپۆرتەكــە دەڵێــت، لای كــورد "كۆنترۆڵكردنی 
هەمیشــەیی ناوچە كێشەلەســەرەكان وەك ئاواتێك 
ماوەتــەوە كە وەدی ناهێنــرێ". بە تایبەتیش لەبەر 
ئــەوەی عێــراق، ئێــران و توركیــا دژی دامەزرانــی 
دەوڵەتێكی كوردین كە بتوانــێ لەڕووی ئابوورییەوە 
لەسەر پێی خۆی بوەستێ. رووداوەكانی ئۆكتۆبەری 
2017ش ئامادەیی ئەو وڵاتانەی بۆ بەرەنگاربوونەوەی 

ئەو خەونە سەلماند.
بەرپرســێكی ئۆپۆزیســیۆنی هەرێمی كوردستان 
لە كانوونی دووەمی ئەمســاڵدا بــە گرووپی قەیرانی 
راگەیانــد :"ئێســتا نزیكین لــەوەی بگەڕێینەوە ئەو 

كەركووك.. تەعریبێكی
نوێ لە سایەی پارێزگارێكی بەوەكالەتدا

 )فۆتۆ: رووداو(

دەبوو كاتێكی باشترمان بۆ گشتپرسییەكە 
هەڵبژاردبایە، چونكە بەو هۆیەوە زۆر شتمان 
لەدەست چوو

بەرپرسێكی پارتی لە كەركووك: 

راپۆرتی گرووپی قەیران لەسەر ناوچە كێشەلەسەرەكان...

شوێنەی لە ساڵی 1991 لێی بووین، تاكە جیاوازیی 
دۆخی ئێستامان ئەوەیە كە ئێستا باڵەخانە، هۆتێل 
و ریســتورانتی بریقەدارمان هەیە". كاربەدەســتێكی 
حكومەتی هەرێمیش جەخت لەوە دەكاتەوە كە "ئەمە 
لە یاری مار و پەیژە دەچێ. ئەمڕۆ لە خانەی 99ەوە 

گەڕاوینەتەوە بۆ خانەی یەك".
كاربەدەستێكی پارتی لە كەركووك، مانگی ئایاری 
ئەمساڵ بە ئامادەكاری راپۆرتەكەی گرووپی قەیرانی 
گــوت كە "كــورد مافــی خۆیەتی دەوڵەتــی هەبێ، 
بــەڵام دەبوو كاتێكی باشــترمان بۆ گشتپرســییەكە 
هەڵبژاردبایە. هەموو جیهان لەدژی ئێمە هەڵگەڕانەوە. 
بەهــۆی گشتپرســییەوە زۆر لە دەســتكەوتەكانمان 

لەدەستدا".
لــە هەڵبژاردنەكانــی ئایــاری 2018ی پەرلەمانی 
عێراقــدا، پارتی رایگەیاند كە مــادام مەلەفی ئەمنی 
شــارەكە بەدەست حەشــدی شــەعبییەوە بێت، لە 
پارێــزگای كەركووك بەشــداری هەڵبــژاردن ناكات. 
ئــەوكات بەرپرســێكی پارتــی بە گرووپــی قەیرانی 
گــوت: "یەك دوو كورســی پەرلەمانی عێراق هیچ لە 
راســتییەكانی كەركووك ناگــۆڕێ. تەنیا هەڵبژاردنی 
ئەنجوومەنــی پارێــزگا دەتوانــێ وێنــەی بارودۆخی 
كەركــووك بگۆڕێ و ســەرەتایەك بــێ بۆ گفتوگۆی 
جــدی لەبــارەی داهاتووی شــارەكە". بەرپرســەكە 
جەختی لــەوەش كردووەتەوە كە هەركات حكومەتی 
نوێی عێراق پێكهات، ئەوانیش دەگەڕێنەوە كەركووك. 
لە كاتی هێرشەكانی 16ی ئۆكتۆبەردا، ژمارەیەك 
لــە بەرپرســانی كــورد پێیانوابــوو كــە "بەغــدا بۆ 
هەمیشــە ئەو ناوچانــەی كۆنترۆڵ كــردەوە". بەڵام 
بەرپرســێكی توركیا بە گرووپی قەیرانی راگەیاندووە 
كــە كۆنترۆڵكردنی ئەو ناوچانە جێگیر نییە، بۆیەش 
"كەركووك پێویستی بە چارەسەرێكی سیاسی هەیە".
عــەرەب و توركمانەكانــی كەركووك هەڵوێســتی 
و  ئۆكتۆبــەر  هێرشــەكانی  بەرامبــەر  جیاوازیــان 
ئاكامەكانــی بۆ ســەر ناوچەكــە هەبوو. تەحســین 
كەهیــە، ســەركردەیەكی توركمانــە شــیعەكان لــە 
ئەنجوومەنی پارێزگا، بە گرووپی قەیرانی راگەیاندووە 
"توركمانە شیعەكان بە هاوكاریی حكومەتی ناوەندی 
و هێــزی میلیشــیا شــیعەكان ئــەو دەســەڵاتەیان 
بەدەســتهێناوەتەوە كــە مافی خۆیان بــووە". بەڵام 
سیاســەتكارێكی كەركووك بە وریاییەكــی زیاترەوە 
دەڵێ "میلیشیا تائیفییەكان خەریكە لەسەر حیسابی 
هێزە حكومییەكان بەهێزتر دەبن. ئەمە بۆ ئارامی و 

پێكەوە ژیانی شارەكە مەترسیدارە".
بەپێی راپۆرتەكە، هێزەكانی حەشــدی شــەعبی 
خۆیان لە چوونە ناوچە سوننەنشینەكانی دەوروبەری 
حەویجە بەدووردەگرن و تەنیا لەسەر رێگاكان جەولە 
دەكەن. چاودێرێكی دۆخی ئەمنی كەركووكیش باس 
لــەوە دەكات كە "خەڵكی ناوچەكە بەدەســت داعش 
و حەشــدەوە دەناڵێنن، چونكە هەردووكیان خەڵكی 
ناوچەكــە بــە هــەواداری لایەنی بەرامبــەر تۆمەتبار 

دەكەن".
راكان ســەعید جبووری، پارێزگاری بە وەكالەتی 
كەركــووك، تۆمەتبــار دەكرێ بــەوەی "تەعریبێكی 
نوێ"ی لە كەركووك دەستپێكردووە، دەگوترێ هانی 
عەرەبەكانــی ناوچەكــە دەدات بێنە ناو شــارەكەوە. 
ژمارەیــەك لە لایەنگرانــی راكان ســەعید ئاماژە بۆ 

ئەوە دەكەن كە ئەوانەی دەهێنرێنە ناو كەركووكەوە 
عەرەبــی ئــاوارەی ناوچەكانــی رۆژئــاوای پارێزگای 
كەركووكــن. بەڵام خەڵكی شــارەكە نیگەرانن لەوەی 
گرووپێكی ئەتنیكی لەسەر حیسابی گرووپەكانی دیكە 

دەهێنرێنە ناو شارەكەوە.

ساختەكاری لە هەڵبژاردنی 
ئەنجوومەنی پارێزگا

لــە هەڵبژاردنی پەرلەمانی عێراقــدا لە پارێزگای 
كەركووك، یەكێتی نیشــتمانیی كوردســتان شــەش 
كورسی لە كۆی 12 كورسی پارێزگاكە بەدەستهێنا. 
هــەر ئــەوكات گومانــی ســاختەكاری لــە ژماردنی 
دەنگــەكان دروســتبوو. عەبدولڕەحمان ئەلعاســی، 
ســەركردەیەكی عەرەبی كەركووك، بە ئامادەكارانی 
راپۆرتەكــەی راگەیانــدووە :"خەڵــك گاڵتەیــان بــە 
هەڵبژاردنەكانی كەركــووك دەكرد و دەیانگوت ئێمە 
عەگالمان خســتە نێو سندوقەكانی دەنگدان، كەچی 

شەڵوار دەرچوو".
ژماردنــەوەی دەنگــەكان بەدەســت هیچــی لــە 
ئەنجامەكانــی هەڵبژاردنی پەرلەمانــی لە كەركووك 
نەگــۆڕی و یەكێتــی وەك خاوەنی شــەش كورســی 
مایەوە. بەپێی راپۆرتەكە، هەڵبژاردنی پەرلەمانی لە 
كەركووك لە ئێستاوە نیگەرانی ئەوەی دروستكردووە 

كە لە هەڵبژاردنەكانی ئەنجوومەنی پارێزگاشدا هەمان 
شت دووبارە دەبێتەوە.

لە سەرەتای ئاداری ئەمساڵ لایەنە سیاسییەكانی 
كەركــووك لەســەر ئــەوە رێككەوتن كە لــە نیوەی 
یەكەمــی 2019دا هەڵبژاردنی ئەنجوومەنی پارێزگای 
كەركووك بەڕێوەبچێ. ئەمە لە ساڵی 2005 بەدواوە 
یەكەم هەڵبژاردنی لەو جۆرە دەبێ. لە ئایاری 2018 

ئەلعاســی ئاماژەی بۆ ئەوە كــرد كە كۆپیكردنەوەی 
ئــەم هەڵبژاردنــە )واتــە هەڵبژاردنــی پەرلەمانــی( 
كاریگەرییەكی نێگەتیڤ لەســەر چارەســەری دۆزی 
كەركــووك دادەنــێ "عەرەبەكان هەرگیــز متمانە بە 

پرۆسەی سیاسی ناكەنەوە".
تەحســین كەهییەش دەڵێت: "ترسم هەیە لەوەی 
ســاختەكارییەكان جارێكــی دیكــە لــە هەڵبژاردنی 
ئەنجوومەنی پارێزگاشــدا رووبدەن، كاریگەریی ئەمە 
لەسەر داهاتووی كەركووك زۆر لە ساختەكارییەكانی 

هەڵبژاردنی پەرلەمانی زیاتر دەبێ".

دابەشكردنی دەسەڵات

دەرچوونــی هێزەكانــی پێشــمەرگە لــە ناوچــە 
هێزەكانــی  لاوازی  وجــوودی  و  كێشەلەســەرەكان 
حكومەتــی عێراق و حەشــد لە ناوچەكــە رێگەی بۆ 
داعــش خۆشــكردووە لە دیــوی رۆژئــاوای پارێزگای 
كەركووك سەرئێشەی ئەمنی دروستبكاتەوە. گرووپی 
قەیــران پێیوایە ئەم گۆڕانكارییــە ئەمنییە رێگە بۆ 
هاوكاریی نوێی ســوپا و پێشــمەرگە خۆشــدەكات. 
سیاســییەكانی  هەڵوێســتی  دیكــەوە  لەلایەكــی 
كەركووكیــش بەرامبەر بەشــداریی كورد لە ناوچەكە 
گۆڕاوە، بەتایبەتیش سیاسییە عەرەبەكان. تەنانەت 
پارێــزگاری بــە وەكالەتــی كەركووكیــش هەســتی 
بــەوە كردووە كە هێــزە نێودەوڵەتی و ناوچەییەكان 

دەیانەوێ دۆخی كەركووك چارەسەر بكەن.

عەفیفە ئەلجومەیلی، ئەندامی مەكتەبی سیاســی 
حیزبــی مەشــروعی عەرەبــی، بە گرووپــی قەیرانی 
راگەیانــدووە :"كــورد دەبێ بگەڕێتــەوە كەركووك و 
هەمــوو ناوچە كێشەلەســەرەكان و دەبێ بەشــداری 
لە پڕۆســەی سیاســیی ئێرەدا بكەن. تەنانەت هێزە 
ئەمنییەكانــی كوردیــش دەتوانــن بگەڕێنــەوە و لە 

مەلەفی ئەمنیــدا رۆڵیان هەبێ، بەڵام ئەمە دەبێ بە 
رێككەوتن لەگەڵ بەغدا و رێككەوتنی پێشــوەختەی 
سیاســیی هەموو لایەنەكان بێ، شــیوازی مامەڵەی 
ئاســایش و پێشــمەرگە لەگــەڵ عەرەبــەكان جێــی 
قەبوڵ نەبوو، بەڵام ئەو هێزە ئەمنییانەش كە ئێستا 
كۆنتڕۆڵی كەركووكیان لەدەستە باشتر لەوان لەگەڵ 

عەرەبەكاندا مامەڵە ناكەن".
بەپێی راپۆرتەكە، ســەرەڕای ئەم هەڵوێســتەش 
زۆرینەی دانیشتووە غەیرە كوردەكان دژی گەڕانەوەی 
هێــزی ئاسایشــن، ئەمــەش بەربەســتە لەبــەردەم 

رێككەوتنی هێزە سیاسییەكانی كەركووك. 
محەممەد كەمال، ئەندامی ئەنجوومەنی پارێزگای 
كەركووك لەســەر لیســتی پارتی، بــە ئامادەكارانی 
راپۆرتەكــەی راگەیاندووە :"دەبــێ هێزێكی هاوبەش 
بــۆ ئیدارەكردنی مەلەفی ئەمنیــی كەركووك هەبێ، 
ئەو هێزەش لە ســوپای عێراق، پۆلیســی فیدراڵی، 
پێشــمەرگە و ئاســایش پێكهاتبــێ. دەبــێ هەركام 
لەو هێزانە ئەركی پاراســتنی ئاسایشــی ناوچەیەكی 
دیاریكراویــان پێبدرێ، بۆ ئــەوەی )لەگەڵ یەكدی( 
تووشــی پێكــدادان نەبــن. ئێمــە پێویســتمان بــە 
ئیدارەیەكی هاوبەشیشــە لە كەركــووك كە دەبێ بە 

رێككەوتنی بەغدا و هەولێر پێكبهێنرێ".
هەرچەنــد هەمــوو لایەنــەكان لەســەر ئیــدارە و 
ئاسایشــی هاوبەشــی پارێــزگای كەركــووك كۆكن، 
بــەڵام میكانیزمەكانــی بەدیهێنانــی ئــەو ئامانجــە 
خاڵــی ناكۆكیی لایەنەكانە. ئــاوات ئەمین، ئەندامی 
ئەنجوومەنــی پارێــزگای كەركووك، ئامــاژە بۆ ئەوە 
دەكات كــە "هەمــوو كــەس )لە كوردســتان( دەبێ 
لــەوە تێبگات كە لە كەركــووك ئێمە مامەڵە لەگەڵ 
خەڵكدا دەكەین، نەك ناوچەیەكی دیاریكراو. مادەی 
140 چیدی بۆ چارەســەری كێشەی كەركووك باش 
نییە. كۆی پڕۆسەكە دەبێ بەسەر كۆمەڵێك مەلەفی 
بچووكتــردا دابەش بكرێ، بەغــدا و هەولێرش دەبێ 
لەسەر مەلەفی ئەمنی كەركووك رێكبكەون". ئەندامە 
كوردەكــە جەخت لــەوە دەكاتــەوە یونامی دەبێ لە 
وردەكارییەكانی )پڕۆســەی چارەســەریی( كێشەی 

كەركووكدا بەشدار بێ.
توركمانــی  ئەندامــی  ســادق،  مەهــدی  عەلــی 
ئەنجوومەنــی پارێزگای كەركووك، پێیوایە :دەبێ لە 
پرســە هەرە ئاسانەكانەوە بەرەو پرســە ئاڵۆزەكان 
هەنــگاو بنێین، بۆ نموونە یەكــەم هەنگاوی یونامی 
دەتوانــێ كردنــەوەی فڕۆكەخانەیەكــی نێودەوڵەتی 
لــە كەركووك بــێ، دواتر رێگەیەك بــۆ دامەزراندنی 
ئیدارەی هاوبەش بدۆزرێتەوە". ئەندامە توركمانەكەی 
ئەنجوومەنــی پارێــزگا جەخــت لەوە دەكاتــەوە كە 
"لــە كەركووك هیچ شــتێك بــە دەســەڵاتی زۆرینە 

یەكلاناكرێتەوە".
دیالە: خانەقین

لە مانگی حوزەیرانی 2014، هەردوو شارۆچكەی 
ســەعدیە و گوڵاڵە كەوتنە دەست چەكدارانی داعش، 
بــەڵام شــاری خانەقین لــە ژێر دەســتی هێزەكانی 
پێشمەرگە ماوە. پێنج مانگ دواتر هێزەكانی یەكێتی 
و حەشــدی شــەعبی داعشــیان لــەو دوو ناوچەیــە 
دەركــرد. لە دوای هێرشــەكانی ئۆكتۆبــەری 2017، 

ململانێكان لە خانەقین گۆڕان. 
بەگوێرەی راپۆرتەكە حەشد لە ناوچەكە باڵادەست 

بــوو، حكومەتــی عێــراق وجوودێكــی ئەوتــۆی لە 
ناوچەكەدا نەبوو، بەتایبەتیش لــەڕووی ئیدارییەوە، 
ئەمەش رێگەی خۆشكرد بۆ ئەوەی "حەشد لە رێگاكان 
ســەرانە لە بازرگانەكان وەربگــرێ و خەڵكی غەیرەـ 
شیعە بتۆقێنێ". زیاد دەلۆیی، ئەندامی ئەنجوومەنی 
پارێزگای دیالە لەسەر لیستی یەكگرتووی ئیسلامی، 
بە گرووپی قەیران دەڵێ میلیشــیاكانی حەشــد رێز 
لە یاســا و حكومــەت ناگرن، لە كاتێكــدا دامەزراوە 

ئیدارییەكانی ناوچەكەیان پڕكرد لە شیعە. 
ئــەم هەنگاوانەی حەشــد وای لە خەڵكی كوردی 
خانەقین كرد ناوچەكەیان چۆڵ بكەن كە ژمارەیەكی 
زۆریــان هێشــتا نەگەڕاونەتەوە. جیا لەمە، حەشــد 
تۆمەتبــار دەكرێن بەوەی ژمارەیەك خێزانی كوردیان 
لــە گوڵاڵە دەكــردووە. خەلیــل خــوداداد خالیدی، 
بەرپرســی ئۆفیســی یەكێتی لە گوڵاڵــە، لە مانگی 
ئــادار بە گرووپی قەیرانی راگەیاندووە "700 خێزانی 
كورد ناوچەكەیان جێهێشتووە". هەروەها ئاشكراشی 
كردووە عەرەبە ســوننەكان، كە پێشتر لەگەڵ داعش 
بوون، لەگەڵ حەشد كەوتوون و ئەمە وەكو دەرفەتێك 

بۆ تۆڵەسەندنەوە لە كورد بەكاردەهێنن.
خەلیــل خــوداداد لەبــارەی رووداوەكانــی 16ی 
ئۆكتۆبەری پارساڵیش بە گرووپە نێودەوڵەتییەكەی 
راگەیانــدووە "یەكێتــی بڕیاری دا هاوكاریی ســوپای 
عێراق بكات بۆ ئەوەی هەردوو لایەن لە خوێنڕشــتن 

دوور بن".
گرووپــی قەیــران لەگەڵ ژمارەیەك سیاســەتكار 
و بەرپرســی خانەقیــن قســەی كــردووە، هەموویان 
جەختیان كردووەتەوە لەوەی پێویستە دۆخی ناوچەكە 
ســەقامگیر بكرێتەوە، بۆ ئەمەش دەبێ دەســەڵاتی 
ئەمنــی و ئیــداری دابەش بكرێنــەوە و رێككەوتن و 
متمانە لەسەر ئاستی كۆمەڵگا جیاوازەكانی ناوچەی 

خانەقین بەدی بهێنرێن.
 لــە چەند مانگــی رابــردوودا گفتوگۆكانی نێوان 
بەغــدا و هەولێر گەرموگوڕتــر بوونەتەوە. راپۆرتەكە 

ئامــاژە بــۆ ئــەوە دەكات هــەردوو لایــەن ئەوەیــان 
پیشانداوە كە ئامادەی گفتوگۆن، یونامیش ئامادەیی 
دەربڕیوە لەســەر بنەمای رووپێــوی 2009ی ناوچە 
كێشەلەســەرەكان لە نێــوان هەرێمی كوردســتان و 
حكومەتی عێراقدا نێوەندگیری بــكات. راپۆرتەكەی 
2009 بناغەیەكــە بــۆ دەســتپێكردنی دیالۆگ نەك 

چارەسەری دەمودەستی كێشەكان.
ئامادەكارانی راپۆرتەكە پێیانوایە یەكەم هەنگاوی 
چارەســەركردنی  دەبــێ  یەكگرتــووەكان  نەتــەوە 
ئاكامــی ئەو هەنگاوە توندانەی عێــراق بێ كە دوای 
گشتپرسی لەلایەن بەغداوە لەسەر هەرێمی كوردستان 
پەیڕەوكران، ئینجا دەست بە دانانی نەخشەڕێگەیەكی 
چارەسەری دۆخی ناوچە كێشەلەسەرەكان بكرێ كە 
تێیدا هەوڵی رازیكردنی هێزە نێوخۆی و دەرەكییەكان 
بــدرێ، پێشــنیازیش دەكات لە كێشــەی بچووكەوە 
بەرەو كێشــە گــەورەكان بچن، نەك ئــەوەی رێگەی 
قەدبــڕ بەرەو كێشــە گــەورەكان بگرنەبەر. كێشــە 
بچووكەكانیــش بریتیــن لــە گەڕانەوەی ئــاوارەكان، 
چارەســەری توندتیژییەكان و پێكهێنانی دەســتەی 
ئەمنیی هاوبەش و یەكلاكردنەوەی مەسەلەی موڵك و 

ماڵە كێشەلەسەرەكان. 

توركمانەكان بەهێزی میلیشیا شیعەكان 
ئەو دەسەڵاتەیان بەدەستهێناوەتەوە كە 
مافی خۆیانە

بەرپرسێكی توركمان لە كەركووك: 

لە كەركووك 
عەگال دەخەینە ناو 
سندووقی دەنگدان، 
كەچی شەڵوار 
دەردەچێ
بەرپرسێكی عەرەب لە كەركووك

 كەركووك
پێویستی بە 
چارەسەرێكی 
سیاسی هەیە

بەرپرسێكی تورك

عەرەبی کەرکووک لە ترسی ساختەکاری حەزناکەن هەڵبژاردنی ئەنجوومەنی پارێزگاکان لە کەرکووک بکرێ

ئەو چەنــد كاژێرەی لەگەڵی بووم، تەنیا یەك 
جــار پێكەنی، ئەویــش دوای ئــەوەی پێمگوت: 
"هەنــا، تاوەكو تۆم دۆزییــەوە زۆر ماندوو بووم". 
ئــەو بە زەردەخەنەیەكەوە گوتی: "منیش تاوەكو 
دایكمم دۆزییەوە پیر بووم". بەڕاستی من بەرامبەر 
منداڵێكی پیر دانیشتووم. كەسێك كە دڵی بووە 
بــە عەمباری دەردەســەری و ژان و ناســۆر. هەر 
ئــەوەش وای لێكــردووە خۆزگە بخــوازێ بەوەی 
وەكو ڤیان دەخیلی پەرلەمانتاری پێشووی ئێزدی 
زمانپــاراو بووایە، بۆ ئەوەی جیهــان زۆرتر بزانێ 
دەربارەی ئەوەی كە بەسەر ئەو و سەتان ئافرەتی 

دیكەی ئێزدی هاتووە.
ئۆتۆمبیلەكــە كــە هەنــا و دەیــان ئافرەت و 
منداڵــی دیكەی تــێ ترنجێنــراوە، ملــی رێگای 
گرتووە بەرەو تەلعەفــەر، رێگاكە ئەوەندە درێژە 
نابڕێتــەوە، دوو چەكــداری داعشــی دەمامكــدار 
بەپێوە پاســەوانی دەكەن نەبادا كەسێك هەوڵی 
هەڵاتن بدات یان خۆی فڕێ بداتە خوارەوە. هەتاو 
ئەو رۆژە، خۆری خۆشەویســتی ئێزدییان نەبوو، 
ئــەو رووناكییە نییــە كە مەســحەفا رەش، تاڵە 
تاڵەی پرشنگەكانی دەلاوێنێتەوە، بەڵكو ئاگرێكی 
سووتێنەری بەسەریاندا دەباراند. هەڵبەز و دابەزی 
وەڕزكەری ئۆتۆمبیلەكە جار جار تەزووی خەیاڵی 
هەنای تەمەن 11 ســاڵ دەپچڕێنێ. خەیاڵی ئەو 
رۆژانەی بەهەمــان رێگادا لەگەڵ باوكی دەچوونە 

تەلەعفــەر، دەچوون بەنێــو دووكان و بازاڕەكاندا 
بگەڕێن و هەرچی دڵ دەیگرێ داوای بكات. یەكێك 
لە خوشــكەكانی دەبینێ بەرامبەری دانیشتووە و 
دەگری. پێدەچێت ئازارێكی زۆر بەگیری هێنابێت، 
چونكە چەنــد خولەكێك بەرلــەوەی هەڵیاندەنە 
نێــو ئۆتۆمبێلەكــەوە، بووە نێچیــری یەكێك لە 

چەكدارەكان.
"هێشــتا بەڕێنەخرابووین، هــەر لە گوندەكەی 
خۆمــان بوویــن، دوو چەكــداری داعــش هاتن و 
دوو خوشــكەكەمیان بردن و دەستدرێژییان كردە 

سەریان". 
ئەی لەناو ئۆتۆمبیلەكەدا؟.. بەدرێژایی رێگاكە 
چییان دەكرد؟ "نەمبینی لەناو ئۆتۆمبیلەكەدا هیچ 
بكەن، بەڵام كاتێك گەیشتینە ئەو هۆڵە گەورەیەی 
تەلەعفــەر، هیــچ نەمــا نەیبینم. كــە دەڵێم هەر 
بەمنداڵی پیر بووم، باســی ئەو رۆژانە دەكەم كە 
وەك بزمار دەچوون بە گیانمدا، باســی هاتوهاوار 
و پاڕانەوەی خوشــكەكەم كاتێك لەبەردەستیاندا 

كەوتبوو".

كچێكی 12 ساڵان لە ترسان مرد

ئۆتۆمبیلەكــە گەیشــتە جێــگای خــۆی. دوو 

چەكدارەكــە پێــش هەمووان خۆیــان هەڵدەدەنە 
خوارەوە و هاوار دەكەن "وەرنە خوارەوە". دەستی 
خوشــكەكەی توند گرتووە. چوونە نێو هۆڵێكی 
گەورە و فراوان. چەند ژوورێكی دیكە لەوێ هەن، 
بــەڵام یەكێــك لــە ژوورەكان بۆ ژنــەكان نییە و 
تایبەتــە بە چەكدارانی داعش. هێشــتا ماندوێتی 
رێگاكــە نەڕەویوەتــەوە، چەنــد چەكدارێك دێنە 

ژوورەوە و بە لەشولاری كچەكاندا دەڕوانن.
 "من و خوشكەكەم خۆمان لە پشتی ژنەكانەوە 
حەشــار دابوو، ئــەو رۆژە چەند كچێكی جوانیان 
برد، هەندێكیانیان بردن و نەیانگەڕاندنەوە بۆ نێو 
هۆڵەكە، هەندێكیش بۆ چەند كاژێرێك دەیانبردن، 

دواتر دەیانهێنانەوە". 
دواجار چاوی یەكێك لە چەكدارەكان لەســەر 
روخســاری ئەو گیرسانەوە و ئەوەش بێ ئەملاولا 

بەمانای ئەوە دەهات كە دەبێ بڕوات لەگەڵی. 
"یەكێــك لە كچەكان هاتە تەنیشــتمەوە و بە 
كزییــەوە پێیگوتــم، دەزانــی چەكدارێكی كوردم 

بینی؟".
هەنا: چۆن دەزانی كوردە؟

كچەكە: بــە كوردی بــە چەكدارێكی دیكەی 
گوت بۆچی ئەم كچە ناكڕیتەوە؟

وادەزانم ئێستایە و هەموو شتەكانم لەبەرچاو 
ماون، كاتێك هاتن و سێ كچیان بەیەكەوە بردە 
ژوورە تایبەتەكــە، بەڕوونی گوێمــان لێیان بوو 
كاتێك كچەكان دەگریان و دەیانگوت دەســتمان 
لێمــەدەن، بەڵام یەكێك لە كچــەكان كە هاوڕێم 
بوو، ئەو بە پاس هێنابوویان، دەیگوت هەر لەناو 
پاســەكەدا یەكێك لە كچەكان كــە تەمەنی 12 

ساڵ بوو، بەبینینی ئەوان لە ترسان مرد". 
هەنــا خەریكە ئارامــی لەدەســتدەدات "ئەو 
كەســەی منی هەڵبژارد و دەستیگرتم بۆ ئەوەی 
بمبات زۆر بەباشــی شــێوەیم لەیادە، هەمیشــە 
دەمگــوت رۆژێــك دێ پێشــمەرگە دەگەنەوە و 

تۆڵەی خۆم و خوشكەكانمی لێدەكەنەوە".
ئــەو جێگایــەی هەنــای لــێ فرۆشــرا، وەك 
بازاڕێك وابووە. ئەو كەسەی بردییە بازاڕەكەوە، 
پێویســتی بــە كاتــی زۆر نەبــووە، چونكە هەر 
زوو كەســێك بەنــاوی ئەبــوو ســاڵح پەیدابوو. 
دەستەكانی بەسترابوون و دەبوو بەدوایدا رێگاكە 
ببڕێ و هەر پرســیاركردنێكیش لەبارەی ئەوەی 
بۆ كوێی دەبات، بێوەڵام دەمایەوە "ئەبوو ساڵح 
خەڵكــی تەلەعفــەر بوو، پیاوێكی ســەر و ریش 
ســپی، ئەو ماوەیەی لەگەڵی بووم، بۆ هەر كوێ 
بچووایە لەگەڵ خۆی دەیبردم. شنگال، مووسڵ، 
رەققــە، تەلەعفــەر. زۆرجار دەمبینــی راهێنانی 
ســەربازی بە چەكدارانی داعش دەكرد، 10 ژنی 
دیكــەی هێنابوو، بەڵام ئەوكاتــە تەنیا دوو ژنی 

مابوون".

كوردبوونی خۆیان دەشاردەوە

و  دەكات  بەدبەختــەكان  كچــە  ســەیری 
دەبینێ چۆن وەك شــۆڕەبی كەناری چەمەكان، 
بەســەر بێدەســەڵاتی و نائومێدیی خۆیاندا شۆڕ 
بوونەتەوە، بەڵام خۆی بەدبەختتر و داتەپیوتر. 
لە گەرمای ئابدا و لەنێو هۆڵێكی قەرەباڵغدا كە 
هەناســەی خەڵكەكــەی نــاوی هاڵاوێكی گەرمی 
"ناچاریــان  هەڵدەلــەرزی:  كــردووە،  دروســت 
دەكردین ئەوە بكەین كە حەزیان لێبوو، كەسێك 
رەتیبكردایەتەوە بە قژ رایاندەكێشا و دەیانبرد. 

بەهــۆی نزیكیی ژوورەكەیــان گوێمان لە هەموو 
شــتێك بوو. هەر بە هاوارەكانیان تێدەگەیشتین 
چەنــد بــە دڕندەیــی دەســتدرێژییان دەكــردە 
ســەریان، خوشــكی یەكەمیــان بــردم و دواتر 
هاتنەوە خوشكەكەی ترمیان دایە پێش خۆیان".
هەنــا دەڵێــت چەكدارە داعشــە كــوردەكان 

كوردبوونی خۆیان دەشاردەوە.
 "كاتێك چەند كچێكیان لەو ژوورە هێنایەوە، 
لــە دەوری یەك كۆبووینــەوە و دەردە دڵمان بۆ 
یەكدی دەكرد، چەند چەكدارێكی داعش كە لێمان 
نزیك بوون، یەكێكیان گوتی: ئەوە چیتان گوت 
بــە عەرەبی بیڵێنەوە. ئیدی ئێمە تێگەیشــتین 
كــە ئەوان لە هەموو شــتەكانمان تێدەگەن و بۆ 

دڵنیابوونەوە پێمان دووبارە دەكەنەوە".
هەنا، ببووە پارووی چەوری كەسێك بەناوی 
خالیــد. پیاوێكــی كەتە و تێكســمڕاوی تووڕە. 
ئەم بە جەســتە لاوازەكەیــەوە كاتێك لەبەردەم 
خالیــددا دەوەســتا، وەك ئەوەبوو چاوەكانی لە 
هەیبەتی شــاخێك گیربووبن :"بیــرم دەكردەوە 
من بەو تەمەنە كەمە و ئەو جەســتە لاوازەمەوە 
چۆن بەرگەی بێویژدانی و تووڕەیی خالید بگرم؟ 

من 14 ساڵ و ئەویش نزیكەی 50 ساڵ دەبوو، 
ئەو هەمیشە درۆی منداڵانەی بۆ دەكردم، بیرمە 
گوتــی وەرە بــا بڕۆین بۆ مووســڵ، لەوێ دایك 
و بــاوك و براكانــت دەبینی". پێشــبینییەكانی 
لەبارەی خالیدەوە هەروا پێشبینییەكی منداڵانە 

نەبوو.
پانۆرامــای ژیانی هەنا، یــان ئەو ئەلبوومەی 
چارەنــووس پێیدابــوو تاوەكــو لــەو رۆژانــەی 
دیلێتیــدا پڕی بكات لــە وێنــەی ناخهەژێن، لە 

یەكەم شەوی بەیەكگەیشتنی لەگەڵ 
خالیــد، خوێناوی بوو. ئەو شــەوە 

خالید تەنیا بەدوای چێژدا دەگەڕێ و گوێ بەوە 
نادات چی روودەدات: "تووشی خوێنبەربوونێكی 
خراپــی كــردم، هەرچەندە تــكام لێدەكرد وەك 
ئەوەبــوو لەگەڵ ئاژەڵێك بدوێم، خوێنێكی زۆرم 
لێ ڕۆیشــت و مــاوەی دوو رۆژ لە نەخۆشــخانە 
كەوتــم، تەنانــەت جارێكیان دوای ئــەو هەموو 
پاڕانەوەیە دەیگوت بە شــێخەكەت بڵێ لە لالش 

با بێت رزگارت بكات".
ئــەو كە هەمیشــە ببووە ســێبەری خالید و 
دەبــوو لەگەڵی بڕوات بۆ هەموو ئەو جێگایانەی 
بۆنــی بارووتیــان لــێ دەهــات، تەنیــا یەكجار 
لەگەڵی چووەتــە بازاڕ :"لەبــەردەم دووكانێكی 
پۆشاكفرۆشیدا، هەر لەناو ئۆتۆمبیلەكەوە دەستی 
راكێشــا بۆ ئــەو جلوبەرگانەی نمایشــكرابوون، 
پێیگوتــم ئەو عەبایــەت بۆ دەكڕم، نەیهێشــت 
لەگەڵی بڕۆم، خۆی رۆیشت عەبایەك و جووتێك 

نەعلی بۆ كڕیم، ئەوە جلوبەرگی جەژنم بوو".

ژنەكانیان پلانی هەڵاتنیان 
بۆ دادەناین

"ئێمــە ژیانێكــی قێزەونانە دەژیایــن" هەنا، 
چاوەكانی دەدرەوشێنەوە. بیرم لەوە دەكردەوە 
پێش ئــەوەی داعــش پەلاماری شــنگال بدات، 
لــە جەژنی حاجیــان و رۆژی پێنجەمینی پەری 
ســواركردندا، دەبــێ چــۆن خــۆی بڕازێنێتەوە 
بۆ ئــەوەی هێندەی دیكــە پەلكەزێڕینەی لالش 
رازاوەتر بكات. بەڵام ئەو كرابووە كۆیلەیەك لەو 
كۆیلانەی بەهۆی ئێزدیاتییەوە بەسەری هێنرابوو. 
تەنانەت روویەكی خۆشی لەو كاتانەش نەبینیوە 
كــە چەكــدارەكان بــۆ چێژوەرگرتــن لەگەڵیان 
خەوتــوون "غــەزەب لــە روخســاریان دەباری، 
بەردەوام لە مەشق و راهێنانی سەربازیدا بوون و 
كــە دەهاتنەوە قوڕاوی و چڵكن بوون، بەردەوام 
بە گومان بوون، ئەوەندەیان لێدەداین جەستەمان 
شــین دەبــووەوە". هەندێك رادەوەســتێ و بیر 
دەكاتــەوە :"بەڵام هەندێك شــەو كە حەزیان لە 

رابواردن بوو، دەبووینە شاژنی ئەوان و بە ناوی 
خۆش بانگیان دەكردین".

ئــەو بەیانییــە ژانەســەر لــە خــەو بێــداری 
كــردەوە. لەگــەڵ خوشــكێكی و چەند كچێكی 
دیكــە برانە نێو باڵەخانەیەكی گــەورە و دەبوو 
خواســتی چەكداران لەژێر زەمینی باڵەخانەكەدا 

جێبەجێ بكــەن. فڕۆكەكان دێن و دەچن 
و ئاســمان و زەمینــی مووســڵ 

بەدەســت ناڵــە و نركەی ئەو 
بۆمبانــەوە پەرێشــانە كە لە 
بەردەدرێنەوە.  ئاســمانەوە 
یەكێك لە بۆمبەكان رۆژی 
رووناكی لــەو بینایە كردە 

شــەوەزەنگ و قیــژە و هــاوار و هاڕەی بەســەر 
یەكداكەوتنــی بلۆك و كەلوپەلــەكان، ئاوازێكی 
تۆقێنەریــان دروســتكرد. كــێ بە هانــای كێوە 
دەچــێ "یەك لە دوای یــەك لەژێر داروپەردووی 
رووخــاوەوە دەریانهێناین، خوشــكەكەم چیدی 
نەهاتــە دەرەوە، تەنیا مــن و كچێكی دیكە كە 
ئەویش تەمەنی 11 ســاڵ بوو، ئیدی پەیوەندی 

من بە دنیاوە پچڕا و هۆشم نەما".
هەنــا پێش ئــەو بۆردومانــە گەڕابووەوە لای 
ئەبوو ساڵح. كچێكی ئەبوو ساڵح تەرخانكرابوو 
بۆ ئەوەی هەمیشــە لەگەڵ هەنا بێت "چاودێری 
دەكــردم، ئەویــش لــەو بینایە دەربــازی بوو". 
لــە هەنا دەپرســم لــە بــارەی وردەكارییەكانی 
ئــەو رووداوە؟ بــەڵام ئەو دەڵێت لــە دوای ئەو 
بۆردومانەوە بەشــێك لە یادەوەری لەدەستداوە 
" دەنگەكــەی زۆر زۆر گەورە بوو، لەگەڵ خۆیدا 
ژوورەكانی پڕكرد لە دووكەڵ و ئاگر و تەپوتۆز، 

نازانی چۆن ئەو بینا گەورەیەی خاپوور كرد".
هاوژینــە داعشــەكەی ئەبوو ســاڵح، لەگەڵ 
ئەوەی كە هەنا دەڵێت زۆر رقی لەم بووە، بەڵام 
بیرۆكــەی ئەوەی خســتووەتە مێشــكییەوە كە 

دەتوانێ هەڵبێ و خۆی دەرباز بكات.
"ژنەكانیــان رقیــان لــە ئێمــە بــوو، بــەڵام 
هەڵبێیــن.  چــۆن  پێیاندەگوتیــن  و  دەهاتــن 
ئەگەر ژنی داعشــەكان دەســەڵاتیان هەبووایە، 
هەمــوو ژنــە ئێزدییەكان مانگێك لە بندەســتی 
داعش نەدەمانەوە. بەڵام من نەمدەوێرا قســەی 
دەیویســت  تێدەگــەم  وا  لێوەرگــرم، 

بمخاتە داوەكەوە و دواتر بكوژرێم". 
تەنانــەت كچەكــەی ئەبــوو ســاڵح هەمــان 
بیرۆكەی خســتە مێشكییەوە و رۆژێك پێیگوت 

كە دەتوانێ هاوكاریشی بكات.
هەنا: چۆن؟

كچی ئەبوو ســاڵح: دەبێ لە نەخۆشــخانەوە 
هەڵبێی.

هەنا: ئاخر چۆن هەڵبێم؟
كچی ئەبوو ساڵح: بەباوكم دەڵێم كە تۆ زۆر 
نەخۆشیت و پێویستە لەگەڵت بێمە نەخۆشخانە، 

دواتر لە نەخۆشخانەكەوە دەرباز بە.

"تكایە منیش ببە بۆ كوردستان"

ناوەڕاســتی مانگی تەمووزی 2017، هێرشە 
ئاســمانییەكان بۆ ســەر تەلەعفەر چڕبوونەوە. 
ئــەوە ســەرەتای نزیكبوونەوەی ‌ئۆپەراســیۆنی 
زەمینیی سوپای عێراق بوو بۆ كۆنترۆڵكردنەوەی 
ئــەو شــارۆچكە زۆرینە توركمانە كە بەدەســت 
داعشــەوە بوو. بەهۆی بەرگریی سەرسەختانەی 
داعــش یەك لە دوای یەك بینــا و باڵەخانەكان 
وێــران دەبوون و قوربانییــەكان زۆرتر دەبوون. 
ئــەو رۆژانــە، دووكەڵ شــارەكەی داپۆشــیبوو. 
هەنا، هەســتی دەكــرد كۆتایی ئــەو چەكدارانە 
بەچاوی خۆی دەبینێ، هەرچەندە هەموو دەرگا 
و پەنجەرەكانی بەشــێوەك لەســەر پێوەدرابوو 
كە هیچ هەواڵێكی پێنەدەگەیشت :"بەڵام حاڵی 
چەكدارەكان زۆر خراپ بوو". لە ناوەڕاستی مانگی 
ئابدا هێرش زەمینی دەستیپێكرد و رۆژ لە دوای 
رۆژ دەنگی تەقە نزیكتر دەبووەوە، بەراددەیەك 
ئیدی ئەو گوێی لە دەنگی زنجیری تانكەكانیش 
دەبوو "ســوپای عێــراق و هێزەكانی حەشــدی 
شەعبی گەیشتن و بەشێكی زۆر لە چەكدارەكان 
هەڵاتن. ئێمە و ژن و منداڵی داعشەكان كەوتینە 
دەست ســوپا، پاشان ئەوانیش دەستیانكرد بە 
جیاكردنەوەمــان بۆ ئەوەی ئێزدییــەكان لە ژن 
و كچــی داعشــەكان داببــڕن، لەوكاتــەی ئەوان 
خەریكــی جیاكردنەوەمــان بــوون، چەكدارانی 
داعــش ســێ جــار هەوڵیاندا دەســت بەســەر 

تەلەعفەردا بگرنەوە".
لــەو چەند خولەكە كەمــەدا، رێڕەوی ژیان و 
رووداوەكان گــۆڕان. ئیــدی ژن و كچــی داعش 
لــە هەنا و كچانــی دیكەی ئێــزدی دەپاڕانەوە. 
دەســتەكانی لە قاچی هەناوە ئاڵاندووە و تكای 
لێــدەكات لەگەڵ خــۆی بیبات بۆ كوردســتان. 
كوردستان، لەو دۆخەدا تاكە شوێنی سەرزەوییە 
هەســتی ئارامــی بۆ بگێڕێتەوە. ئــەوەی زۆر لە 
هەنا پاڕاوەتەوە كچی ئەبوو ساڵحە "تەلەفۆنێكم 
پەیــدا كــرد و پەیوەندیم بە براكەمــەوە كرد و 
پێمگــوت، ئــەو كچــە داوا دەكات بیهێنــم بــۆ 
كوردســتان. براكەم زۆر تووڕە بوو، گوتی دوای 
ئەو هەموو ئازارەی چەشتت بەدەستیان، ئێستا 
دەتــەوێ گیانی داعشــێك رزگار بكەی؟ نەخێر 

نەیهێنیتەوە.
 ئــەو نازانــێ كچەكــەی ئەبــوو ســاڵح و 
ئەوانی دیكە چییان بەســەرهات، بەڵام دڵنیایە 
ئەبووســاڵح هەر زیندووە و لە مووســڵە. ئێستا 
هەنا لەنێو كەمپێكە، كەسوكاری خۆی بینییەوە، 
بــەڵام ئێــش و ئــازاری ئەوانــەی نەیبینیــن، 
خۆشــییەكەی شــێواند. هەنــا، ماوەیەكی درێژ 
رادەوەســتێ و پرســیارێك وەڵام دەداتــەوە كە 
چەنــد كاژێرێك پێشــتر لێمكردبوو. دەپرســێ: 
تۆ بۆ چەند رۆژێكــی كەمیش دوور بكەویتەوە، 
بیــری منداڵەكانــت ناكەی؟ دەڵێــم بەڵێ زۆر. 
هەنا كچێكی بڕســكاوە، وەك خــۆی دەڵێ، نە 
دەبێتەوە بە هەنای رۆژە بەهارییەكانی شنگال و 
نە مۆتەكەی رابردووشی بۆ دوور دەخرێتەوە لە 
خۆی "ئێمە ئەو كۆیلانە بووین كە ســەرباری 
ئەوەی بەسەریان هێناین، هێشتا بەزەییمان 
هەبوو بەرامبەریان. ئێمە هەر بەمنداڵی ون 

بووین".

كەنیزەكەكانی خەلافەت..كەنیزەكەكانی خەلافەت 

كچە داعشێك دەپاڕایەوە 
بیهێنمە كوردستان 

چیرۆكی پێنجەم

ئەو پیاوەی منی 
كڕییەوە 10 
ژنی هێنابوو

هەر لە 
گوندەكەمان 

بووین كە 
دەستدرێژییان 
كردە سەر دوو 

خوشكەكەم

ژنی داعشەكان پلانیان بۆ دادەناین 
چۆن هەڵبێین

كچێكی 12 ساڵان بە بینینی 
چەكدارانی داعش لە ترسان مرد

وەبەرهێنان لە سلێمانی 30% زیادیكردووە
رووداو - سلێمانی

مەلا یاســین رەشــید، گوتەبێژی یەكێتی وەبەرهێنەرانی كوردستان رایگەیاند، ئەمساڵ لە سڵیمانی 8 مۆڵەتی وەبەرهێنان دراوەتە وەبەرهێنەران و 
لەبەرامبەریشدا 8 مۆڵەتی وەبەرهێنان هەڵوەشاوەتەوە "كەواتە وەبەرهێنان لە سلێمانی یەكسانە بە سفر". بەڵام بەڕێوەبەرایەتی وەبەرهێنانی سلێمانی 

تەواو پێچەوانەی یەكێتی وەبەرهێنان قســە دەكەن و دەڵێن ئەمســاڵ بەرێژەی 30%ی لەچاو ســاڵانی قەیران، وەبەرهێنان بەرەو گەشانەوە چووە. عەزیز 
ســەعید، بەڕێوەبەری گشــتی وەبەرهێنانی ســلێمانی رایگەیاند: "ئەو پرۆژانەی كە ئەمساڵ مۆڵەتیان پێدراوە ئەو پرۆژانەن كە لە ساڵی 2017 داواكارییان 

پێشكەش كردووە و كاری لەسەر كراوە، واتا ئەو پرۆژانەش كە ئێستا كاری لەسەر دەكەین لەوانەیە ئەنجامی هەبێت و مۆڵەت وەربگرێت".

ئابووری

رەوا عەبدوڵڵا
رووداو - هەولێر

بەڕێوەبەری بەرهەمهێنانی دانەوێڵە لە وەزارەتی 
كشــتوكاڵ دەڵێت بەهــۆی بەردەوامی بارینی باران 
و نەبوونــی كژ لــە بەردەم جووتیــاران بۆ چاندنی 
دانەوێڵەكانیــان، هێشــتا یەك ملیــۆن دۆنم زەوی 
مــاوە بچێنــدرێ، ئەگەر چاندن زیاتــر دوا بكەوێ، 
كاریگەری لەســەر كەمبوونەوەی بەرهەمی دانەوێڵە 

دەبێت.
و  كشــتوكاڵ  وەزارەتــی  ئامــاری  بەپێــی 
ســەرچاوەكانی ئاو، لە 9 ساڵی رابردوودا رووبەری 
چاندراوی گەنم لە كوردستان لە یەك ملیۆن و 937 
هەزار دۆنمەوە بۆ ســێ ملیــۆن و 552 هەزار دۆنم 
زیادبووە، بۆ وەرزی چاندنی ئەمســاڵیش پێشبینی 
دەكــرا جووتیاران لەكاتی خۆیدا ســێ ملیۆن دۆنم 
زەوی بــە گەنــم بچێنن، بەڵام بەهــۆی بەردەوامیی 
بارینــی بارانەوە بەشــێك لــە جووتیاران هێشــتا 

نەیانتوانیوە زەوییەكانیان بچێنن.
بەڕێوەبــەری  دیبەگەیــی،  ســابیر  ئــازاد 
بەرهەمهێنانی دانەوێڵە و پەســەندكردنی بنەتۆ لە 
وەزارەتی كشــتوكاڵ و سەرچاوەكانی ئاو، دەڵێت: 
"ئەمســاڵ زووتر لە ســاڵانی پێشــتر باران باری و 
زوو پەڵەی دا، بەڵام بەهۆی دواكەوتنی دابینكردنی 
بنەتــۆ لەكاتی خۆیدا و بەردەوامیی بارینی باران و 
نەبوونی كژ لە بەردەم جووتیاراندا، هێشتا زیاتر لە 

یەك ملیۆن دۆنم زەوی نەچێندراوە".
لە سەرتاســەری هەرێمی كوردستان، بەتایبەت 
لــەو ناوچانــەی زەویــی چاندنیــان زۆرە، هێشــتا 
رووبەرێكــی زۆر ماوە بكرێتــە دانەوێڵە، بەتایبەت 
ناوچەكانی دەشتی باتێل، سندی، دەشتی هەولێر، 
بەڕانەتی، قەراج، كەندێناوە، شــەمامك، دەشــتی 

شارەزوور و هەندێ ناوچەی دیكە.
 شــارەزایانی چاندنی دانەوێڵە دەڵێن باشــترین 
كات بــۆ چاندنــی گەنم لە هەرێمی كوردســتان لە 
15ی تشرینی دووەمە تاوەكو 15ی كانوونی یەكەم، 
ئەگــەر بــاران دوا بكەوێت یان كژ نەبێت بۆ چاندن 
دەتوانرێــت تاوەكــو 20ی كانوونی دووەمیش گەنم 

بچێندرێت.
ئازاد دیبەگەیی دەڵێت: "چەند لەكاتی دیاریكراو 
دووربكەوینــەوە، كاریگــەری لەســەركەمبوونەوەی 
بەرهەم زیاتــر دەبێت، چونكە دەبێتە هۆی ئەوەی 
پرۆســەی پیتاندنی گوڵەكان دوابكەوێت و بەشێك 
لە پیتاندنەكان ســەركەوتوو نەبن، بەو هۆیەشەوە 

رەوا عەبدوڵڵا
رووداو - هەولێر

ســاڵ لەدوای ســاڵ پیشەســازیی پەلــەوەر لە 
هەرێمــی كوردســتان بەرەوپێش دەچێــت. بەپێی 
داتــاكان ســاڵانە هەرێمی كوردســتان بایــی زیاتر 
لــە 216 ملیــۆن دۆلار گۆشــتی ســپی بــە عێراق 
دەفرۆشــێت، بەڵام هێشــتاش هاوردنی مریشك لە 

دەرەوە هەر بەردەوامە. 
بەپێی ئاماری بەڕێوەبەرایەتی گشــتی ســامانی 
رابــردوودا  ســاڵی   5 لــە  ڤێترنــەری،  و  ئــاژەڵ 
پیشەســازیی پەلەوەر گەشــەیەكی باشی كردووە، 
بەجۆرێــك ســاڵی 2013 لــە هەرێمی كوردســتان 
1.115 پــرۆژەی بەخێوكردنی پەلەوەر هەبوون كە 
وزەی بەرهەمهێنانیان لە یەك وەجبەدا 15.172.27 
جوجەڵە بووە، لەو ســاڵەدا 65 هەزار تۆن مریشك 
بەرهــەم هاتووە، بەڵام لە مانگی ئەیلولی ئەمســاڵ 
ژمارەیــان بــۆ 1.453 پــڕۆژە زیادبــووە و وزەی 
بەرهەمهێنانیــان لەیــەك وەجبــەدا گەیشــتووەتە 
20.504.805 جوجەڵــە، نزیكــەی 300 پــرۆژەش 
بەبێ مۆڵەت دامەزراون، بەم هۆیەشەوە بەرهەم بۆ 

129 هەزار و 864 تۆن زیادبووە.
رەمەزان محەممەد، بەڕێوەبەری ســامانی ئاژەڵ 
لــە وەزارەتــی كشــتوكاڵ و ســەرچاوەكانی ئــاو 
دەڵێــت "بەهۆی باری ئەمنیی هەرێمی كوردســتان 
و كەشــوهەوای لەبار بۆ بەخێوكردن، ساڵ لەدوای 
ســاڵ پیشەســازیی پەلەوەر لە هەرێمی كوردستان 

گەشەی كردووە".
بــە گوتەی رەمەزان، ســەرباری قەیرانی دارایی 
و گرفتــی ســاغنەبوونەوەی بەرهــەم لــە هەنــدێ 
كاتــدا، لە مــاوەی پێنــج ســاڵی رابــردوودا 338 
پڕۆژەی بەخێوكردنی پەلەوەر بەفەرمی لە هەرێمی 
كوردســتان دامــەزراون، هەروەهــا 300 پــرۆژەی 
دیكەش بەبێ مۆڵەت دامەزراون، ئەمەش وایكردووە 

گۆشتی سپی %50 زیاد بكات.

رەمــەزان دەڵێت "بەهــۆی كۆنیی هەندێ پرۆژە 
و هەنــدێ هۆكاری دیكە، ئێســتا نزیكەی %65ی 
پــرۆژەكان كار دەكــەن، ئامانجمــان ئەوەیــە لــە 
داهاتــوودا پرۆژەكانــی دیكــەش بكەونــەوە كار و 
هەرێمی كوردستان ببێتە ناوەندێك بۆ دابینكردنی 

گۆشتی سپی بۆ هەموو عێراق".
بەگوێــرەی ئاماری وەزارەتــی پلاندانانی عێراق 
كە پشــتی بە پســوولەی خۆراك و هەندێ رووپێو 
بەستووە، لە ئەیلولی ئەمساڵ ژمارەی دانیشتووانی 
عێــراق گەیشــتە 38 ملیۆن و 124 هــەزار و 182 
كەس. ئەگەر پێوەری وەزارەتی كشتوكاڵی هەرێمی 
كوردســتان بۆ پێویســتی ســاڵانەی تاكــی عێراق 
لەگۆشــتی مریشــك وەربگرین كە 23.9 كیلۆگرامە 
لەســاڵێكدا، ئەوا عێراق ســاڵانە پێویستی بە 911 
هــەزار تۆن گۆشــتی ســپی هەیە، بەهــۆی كەمی 
پرۆژەكانــی بەرهەمهێنانی مریشــكیش، بە ناچاری 

بڕێكی زۆر مریشك هاوردە دەكات.

بەپێی ئامــاری بەڕێوەبەرایەتی گشــتی پلان و 
بەدواداچوون لە وەزارەتی بازرگانی و پیشەســازی 
هەرێمی كوردســتان كە پشــتی بە داتــای وڵاتانی 
هەناردەكار بەستووە، لە سێ ساڵی رابردوودا عێراق 
و هەرێمــی كوردســتان یەك ملیــۆن و 280 هەزار 
و511 تۆن مریشــكیان بە بەهــای ملیارێك و 765 

ملیۆن و 793 هەزار دۆلار هاوردە كردووە.
لــە ئامارەكەدا دەردەكەوێت، ســاڵ بەســاڵیش 
خواســت لەســەر هاوردەكردنــی مریشــك زیــادی 
كــردووە، بەجۆرێك لە ســاڵی 2015دا 388 هەزار 
و 197 تۆن مریشــك بە بەهای 565 ملیۆن و 677 
دۆلار هاوردەكراوە. لە ســاڵی 2016 بڕەكە بۆ 419 
هەزار و 443 تۆن زیادی كردووە و بەهاكەشی 536 
ملیۆن و 390 هەزار دۆلار بووە، ســاڵی رابردووش 
بۆ 472 هەزار و 871 تۆن زیادبووە و بەهاكەشــی 

663 ملیۆن و 726 هەزار دۆلار بووە.
لــە داتاكەی وەزارەتی بازرگانی و پیشەســازیدا 

دەردەكەوێت، عێراق لە 19 وڵاتەوە مریشك هاوردە 
دەكات، بەڵام پشــكی شێر بەر توركیا و بەرازیل و 
ئەمەریــكا و ئوكراینا كەوتووە، لــەم بازرگانییەش 
بازرگانانی هەرێمی كوردستان سوودمەندی یەكەمن، 
چونكــە عێــراق بــۆ %46ی پێویســتییەكانی لە 
گۆشتی سپی پشت بە بەرهەمی توركی دەبەستێ، 
زۆربــەی مریشــكی توركیش لە رێگــەی بازرگانانی 

كوردستانەوە هاوردە كراوە. 
بۆ نموونە ساڵی رابردوو 220 هەزار و 795 تۆن 
مریشــك بە بەهای 323 ملیۆن و 300 هەزار دۆلار 
لە توركیا هــاوردە كراوە، بەڵام 119 هەزار و 494 
تۆن مریشــك بە بەهــای 190 ملیۆن و 131 هەزار 
دۆلار لە بەرازیــل هاوردەكراوە. هەروەها 74 هەزار 
و 10 تــۆن بەبەهای 63 میلۆن و 111 هەزار دۆلار 
لە ئەمەریكا و 28 هەزار و 967 تۆنیش لە ئوكراینا 

هاوردەكراوە.
شــێرزاد ســاڵح مســتەفا، بەڕێوەبەری فرۆشتن 

لە كوشــتارگەی هەولێر كە سەرپەرشتی فرۆشتنی 
مریشكی زیندوو لە هەرێمی كوردستان بۆ شارەكانی 
عێــراق دەكات، دەڵێــت :"بەرهەمــی پرۆژەكانــی 
بەخێوكردنی مریشك لە عێراق بەراورد بەو خواستە 
زۆرەی بۆ گۆشــتی مریشــك هەیە یەك ناگرێتەوە، 
بۆیە عێراق بۆ پڕكردنەوەی پێویســتییەكانی پشت 

بەهاوردە دەبەستێ". 
بەشــێك لــە بازرگانانــی هەرێمــی كوردســتان 
مریشكی بەستوو لە توركیا و وڵاتانی دیكە دەكڕن 
هەنــاردەی عێراقــی دەكەن. بەڵام شــێرزاد ســاڵح 
دەڵێت "ئێمە و ژمارەیەك بازرگانی دیكە مریشــكی 
زیندوو لە كێڵگەكانی هەرێمی كوردستان دەكڕینەوە 

و هەناردەی شارەكانی عێراقی دەكەین".
 شــێرزاد گوتــی: "بازرگانــان و كۆمپانیاكانــی 
هەرێمی كوردســتان ســاڵانە لانیكــەم 100 تاوەكو 
130 هەزار تۆن مریشــك لە كێڵگەكانی كوردستان 
دەكڕنەوە و بەشێوەی زیندوو هەناردەی شارەكانی 
عێراقــی دەكەیــن كە ئەگــەر بەتێكــڕا نرخی هەر 
كیلۆیەك بەدوو هەزار دابنێین، ساڵانە دەكاتە زیاتر 

لە 216 ملیۆن دۆلار".
شــێرزاد ســاڵح، نموونە بە كۆمپانیاكەی خۆی 
دەهێنێتــەوە و دەڵێت :"ئێمە گرێبەســتمان لەگەڵ 
زیاتــر لــە 450 كێڵگــەی پەلــەوەر لە شــارەكانی 
هەرێمــی كوردســتان هەیــە، بەپێی گرێبەســتەكە 
ئالیــك و پێویســتییەكانیان بــۆ دابیــن دەكەین و 
مریشــكەكانیان بەزینــدە قەپــان لێدەكڕینــەوە و 
هەناردەی شارەكانی عێراقی دەكەین، بەشێویەكی 
گشــتی ســاڵانە 10 تاوەكو 14 هەزار تۆن مریشك 

هەناردەی عێراق دەكەین". 
حەیــدەر فەرحان، ســەرۆكی ئەنجوومەنی باڵای 
پیشەســازیی پەلەوەر لە كوردستان، دەڵێت :"لەم 
چەند ســاڵەی رابــردوودا بەهۆی وەســتانی كار لە 
زۆربەی سێكتەرەكانی دیكە، خەڵكێكی زۆر روویان 
لــە دامەزراندنــی پــرۆژەی بەخێوكردنی مریشــك 
كــردووە، ئەمەش وایكــردووە ژمــارەی پرۆژەكانی 
بەخێوكردنی مریشــك بەشــێوەیەكی بەرچاو زیاد 

بكەن".
بە گوتەی حەیدەر فەرحان، ئێستا 2000 پرۆژەی 
بەخێوكردنی پەلەوەر لە هەرێمی كوردســتاندا هەن 
كە هەندێكیــان بێ مۆڵەتن، بــەڵام تەنیا %65ی 
پــرۆژەكان كار دەكــەن كــە بەرهەمی ســاڵانەیان 
دەگاتــە نزیكەی 190 هەزار تۆن، بەشــێكی كەمی 
لە هەرێمی كوردســتان ســاغ دەبێتــەوە و زۆربەی 

هەناردەی عێراق دەكرێت.

باران ناهێڵێت جووتیاران زەوییەكانیان بكێڵن

كوردستان ساڵانە بایی
216 ملیۆن دۆلار مریشك بە عێراق دەفرۆشێ

 )فۆتۆ: رووداو(ساڵانە سێ ملیۆن دۆنم زەوی لە كوردستان دەكرێتە دانەوێڵە

یەك ملیۆن دۆنم زەوی ماوە بچێندرێ

گوڵە گەنمەكان بچووكتر دەبن و كاریگەری لەســەر 
كواڵیتی گەنمەكە و بڕەكەی دەبێت".

كەشناســان دەڵێــن دیــاردەی نینــۆ و نینــا 
كاریگەریان لەسەر بڕی بارینی باران هەیە، دیاردەی 
نینــۆ دەبێتە هۆی زیادبوونی رێــژەی بارانبارین لە 
هەرێمی كوردســتان، كاتێك روودەدات كە پلەكانی 
گەرمــا لە زەریــای هێمــن بەرزببنەوە، لــە پایزی 
ئەمســاڵ دیــاردەی نینــۆ زاڵ بوو كە بــووە هۆی 

گۆڕانی كەشــوهەوا لە هەرێمی كوردستان و پاڵنەر 
بۆ گەیاندنی نزمە پاڵەپەستۆكان بەرەو رۆژهەڵاتی 

ناوەڕاست و بەوهۆیەوە بارانی زۆر ببارێ. 
فازل ئیبراهیم، بەڕێوەبەری گشــتی كەشناســی 
و بومەلەرزەزانــی لــە هەرێمی كوردســتان، دەڵێت 
:"بەهــۆی دەركەوتنــی دیــاردەی نینــۆ هــەر لــە 
ســەرەتای مانگی تشــرینی یەكەمەوە رامانگەیاند 
كە ئەمســاڵ زووتر باران دەبــارێ و رێژەی بارینی 

بارانیــش لە ســاڵانی پێشــتر زیاتر دەبێــت، بەڵام 
بەداخەوە جووتیارانی هەرێمی كوردستان سوود لە 
زانیارییەكانی كەشناسی وەرناگرن بۆ چاندن، بۆیە 

دواكەوتن لە چاندن و باران بواری نەدان".
ســەبارەت بە رێــژەی بارانی ئەمســاڵ بەراورد 
بە ســاڵی رابردوو، فازل ئیبراهیم گوتی: "ئەمساڵ 
رێژەیەكــی بەرچــاو بــاران لە هەمــوو پارێزگاكانی 
هەرێمــی كوردســتان باریــوە، بۆ نموونــە تاوەكو 

12/26 لــە پارێــزگای هەولێــر 348.8 ملــم باران 
باریوە، ســاڵی رابردوو لە هەمان كاتدا تەنیا 65.9 
ملم باران هەبووە، لە پارێزگای ســلێمانی ئەمساڵ 
470.9 ملــم باریــوە، پار ســاڵ 118.9 ملم بووە، 
لە پارێزگای دهۆك 431.8 ملم باریوە، ســاڵی پار 
59.9 ملم بووە، لە هەڵەبجە ئەمســاڵ 405.2 ملم 
باران باریوە، پار ســاڵ لە هەمان ماوەدا 81.4 ملم 

باران باریبوو.

ئەمســاڵ زۆرترین باران لەســەر ئاستی هەرێمی 
كوردســتان لە قەزای مێرگەســوور باریوە كە 864 
ملم بووە، كەمترینیشی لە خورماتوو بووە كە 161 

ملم باریوە.
بە گوتەی فازڵ ئیبراهیم، ئەمساڵ ئەو ناوچانەی 
بــە ناوچەی بارانی نامســۆگەر ناســراون لەوانەش 
قــەراج، كەندینــاوە، مەخمــوور، كــەلار، كفــری و 
مەیدان، گرفتــی چاندنیان نابێ، چونكە رێژەیەكی 
باش بارانیان لێ باریوە و لە تێكڕای ئاسایی خۆیان 

زیاترە كە لە نێوان 200 بۆ 250 مللیمەترە.
تەها مســتەفا، جووتیارێكی دەشتی بەڕانەتییە 
لــە هەولێــر، ســاڵانە نزیكــەی 650 دۆنــم زەوی 
لــە ســنووری هــەردوو ناحیــەی دارەشــەكران و 
شــەمامك بە گەنم دەچێنــێ. تەها دەڵێت: "بنەتۆ 
و تراكتۆرمــان ئامادەیــە بۆ چانــدن، بەڵام بەهۆی 
بەردەوامیی بارانــەوە، زیاتر لە 150 دۆنم زەویمان 

ماوە تائێستا نەمانتوانیوە بیچێنین".

كرم گەنمی بەڕانەتی نەهێشت

باران بەو بڕە زۆرە، لەلایەك سوودی هەبووە بۆ 
زوو گەشەكردنی گەنم، لەلایەكی دیكەش لە هەندێ 
ناوچــە بووەتە هــۆی دەركەوتنی كرمــی زەوی كە 

زیانی زۆری بە جووتیاران گەیاندووە.
تەهــا مســتەفا دەڵێت: "لــە زەوی جووتیارانی 
ناوچــەی بەڕانەتــی كــرم پەیدابــووە، گرفتەكەش 
لەوەدایە بەهۆی ئەوەی زەوییەكان تەڕن، جووتیاران 
ناتوانن بە تراكتۆر دەرمان بڕشێنن، بۆیە كرمەكە لە 
گەشــەی خێرادایە و لە هەندێك ناوچە زەوییەكەی 

رووتاندووەتەوە".
بــۆ چارەســەری ئەو گرفتــە، ئــازاد دیبەگەیی 
دەڵێــت: "ئەگــەر دەركەوتنی كرمەكــە لە قۆناغی 
ســەرەتایدا بێــت بــە رشــاندنی دەرمانــی قڕكەر 
تەشــەنەی  ئەگــەر  بــەڵام  دەكرێــت،  چارەســەر 
كردبێــت ئەوا دەبێت لەو شــوێنانەی كە كرمەكەی 
لێ دەركەوتــووە، دووبارە زەوییەكــە بكێڵدرێتەوە 
و گەنمەكــە بچێندرێتــەوە". گوتیشــی: "ســاڵانی 
رابردوو ئەم كرمە بەڕێژەیەكی زۆر كەم لە دەشــتی 
بەڕانەتی هەبوو، بەڵام ئەمساڵ بەهۆی زۆریی باران 
بارینــەوە و كەمیــی كۆچی باڵنــدە كێوییەكان بۆ 
هەرێمی كوردستان لە زۆربەی دەشتەكان بەتایبەت 
لــە دەشــتی بەڕانەتی و هەولێــر و هەریر و هەندێ 
ناوچەی دیكە لە سلێمانی و دهۆك ئەم كرمە سەری 

هەڵداوە".

جیاوازیی بارانبارینی ئەمساڵ لەگەڵ ساڵی رابردوو لەسەر ئاستی پارێزگاكان

پارێزگا

هەولێر

سلێمانی

دهۆك

كەركووك

هەڵەبجە

437.6

836.6

520.7

279.5
535.6405.281.4323.8

243.220.7222.5

431.856.9374.9

470.9118.9352

348.865.9282.9

جیاوازی ئەمساڵ و پار تا 26/12ساڵی رابردوو تا 26/12ئەمساڵ تاوەكو 26/12بەدرێژایی ساڵی رابردوو

 )فۆتۆ: رووداو(لە سێ ساڵی رابردوودا بایی یەك ملیار و 800 ملیۆن دۆلار مریشك هاوردەی هەرێمی كوردستان و عێراق كراوە

- 2000 پرۆژەی بەخێوكردنی 
مریشك هەن
- 300 پرۆژەیان بێ مۆڵەتن

- تەنیا 65%ی پرۆژەكانی 
پەلەوەر كار دەكەن

- بەرهەمی ساڵانەی 
پرۆژەكانی پەلەوەر دەگاتە 190 
هەزار تۆن گۆشت

- هەر تاكێكی كوردستان 
ساڵانە پێویستی بە 23.9 
كیلۆگرام گۆشتی سپییە

مریشك لە 
كوردستان بە داتا:

رووداو - هەولێر

ناوچــەی  گەورەتریــن  ســووریا  رۆژهەڵاتــی 
بەرهەمهێنەری نەوتی ســووریایە، هەر بۆیە ململانێ 
لەسەر كۆنترۆڵكردنی ئەو ناوچەیە تەنیا ململانێیەكی 
سیاســی نییە، بەڵكو رەهەندێكی ئابووریشی هەیە. 
بڕیاری كشــانەوەی هێزەكانی ئەمریــكا دەكرێ ئەو 

ململانێیە توندتر بكات.
هێزەكانی لایەنگری رژێمی سووریا بە پشتیوانیی 
هێزی ئاسمانیی رووسیا دەستیان بەسەر زۆربەی ئەو 
ناوچانەدا گرتووەتەوە كە پێشتر لە دەست هێزەكانی 
ئۆپۆزیسیۆنی عەرەبی ســوننەدا بوون. حاڵی حازر 
تەنیــا پارێــزگای ئدلیــب و ناوچەكانــی رۆژهەڵاتی 
رووبــاری فــورات لــە دەرەوەی دەســەڵاتی رژێمــی 
بەشــار ئەســەددا ماونەتەوە. بە كۆنترۆڵكردنەوەی 
ئدلیب، رژێمی ئەسەد بە كردەوە كۆتایی بە زیاتر لە 
حەوت ساڵ شەڕی چەكداری لەگەڵ هێزە سوننەكان 
دەهێنێ، بەڵام كۆنترۆڵكردنەوەی رۆژهەڵاتی فورات، 
بە تایبەتیش هەموو پارێزگای دێرەزوور، دەستكەوتی 

ئابووریی گەورە بۆ حكومەتی سووریا دەهێنێ.
پێش دەســتپێكردنی شــەڕی نێوخۆ، حكومەتی 
نەوتــی  بەرمیــل  هــەزار   380 رۆژانــە  ســووریا 
بەرهەمدەهێنــا، بەشــی زۆری ئــەو نەوتــەش لــە 
ناوچەكانی رۆژهەڵاتی فورات دەردەهێنرا كە ئێســتا 

لەژێــر كۆنترۆڵــی هێزەكانــی ســووریای دیموكرات 
)هەسەدە( و یەكینەكانی پاراستنی گەل )یەپەگە(
دان. هەســەدە و یەپەگــە لە چوار ســاڵی رابردوودا 
رۆڵی هێزی پیادەی هاوپەیمانانیان لە شــەڕی دژی 
داعشــدا بینیوە و رۆڵی گەورەیان لە تێكشــكاندنی 
داعش لە ناوچەكانی رۆژهەڵاتی فورات و بێبەشكردنی 

داعش لە سەرچاوە نەوتییەكانی سووریا بینیوە.
رۆژهەڵاتی سووریا زۆرجار بە "سووریای بێسوود" 
ناودەبــردرێ، ئەمــەش لــە بەرامبــەر "ســووریای 
سوودبەخش" كە بە ناوچە شاری و پیشەسازییەكانی 
رۆژئــاوای ســووریا دەگوتــرێ. بــەڵام وەك فابریس 
بلانش، لێكۆڵەر لە پەیمانگای واشنتن لە راپۆرتێكدا 
ئاماژەی بۆ دەكات، رۆژهەڵاتی ســووریا "بۆ ئەســەد 
بێسوود نییە، چونكە نەك هەر سەرچاوەی سەرەكیی 
لۆكە و دانەوێڵەی ســووریایە، بەڵكو سامانی غاز و 

نەوتی سووریاش لەو ناوچەیەیە".
حاڵی حازر، ئێران و رووسیا سەرچاوەی سەرەكیی 
دابینكردنی ســەرچاوەكانی خۆراكی ناوچەكانی ژێر 
دەســەڵاتی رژێمن. بە بۆچوونــی بلانش ناوچەكانی 
رۆژهەڵاتی سووریا بۆ رژێمی ئەسەد حاشاهەڵنەگرن 
ئەگەر حكومەت بەنیاز بێ جارێكی دیكە سەربەخۆیی 

ئابووری و سیاسیی خۆی بەدەست بهێنێتەوە.
رووباری فورات ســنووری نێــوان هێزەكانی رژێم 
و هێزەكانی هەســەدەیە. دوایین جــار كە پێكدادان 

لەو ناوچەیە روویدابێ لە شوباتی 2018 بوو، كاتێك 
هێزەكانــی لایەنگــری رژێم و ژمارەیەك میلیشــیای 
رووســی هەوڵی پێشڕەوی بەرەو رۆژهەڵاتی رووباری 
فوراتیان دا و ئەمریكییەكان بەرپەرچیان دانەوە كە 
تێیدا 300 ســەربازی ســووری و میلیشیای رووسی 
كوژران. لەو كاتەوە ناوچەكە تاڕادەیەكی زۆر ئارامە.

وجــودی هێزەكانــی ئەمریــكا لــە رۆژهەڵاتــی 
ســووریا زامنــكاری ئارامیــی ئەو ناوچەیــە بووە لە 
بەرامبەر هەڕەشــەكانی توركیا و رژێمی ســووریا و 
هاوپەیمانەكانی، بەڵام رۆژی 19ی كانوونی یەكەمی 
ئەمســاڵ، دۆناڵــد ترەمــپ، ســەرۆكی ئەمریكا، لە 
بڕیارێكــی لەناكاودا رایگەیاند كە هەموو هێزەكانیان 
لــە ســووریا دەكشــێننەوە، لەبــەر ئــەوەی داعش 

تێكشــكێنراوە. كشــانەوەی هێزەكانــی ئەمریكاش 
بە كردەوە دەســتی رژێمی ســووریا، توركیا، ئێران 
و رووســیا و تەنانــەت پاشــماوەكانی داعشــیش لە 

رۆژهەڵاتی سووریا بەهێز دەكات.
لــە چەند هەفتــەی رابــردوودا حكومەتی توركیا 
ژمــارەی هێز و كەرەســتە ســەربازییەكانی لەســەر 

سنووری سووریا زیاتر كردووە، لە كاتێكدا حكومەتی 
توركیا ماوەیەكە رایگەیاندووە كە بەنیازی هێرشكردنە 
ســەر مەنبــج و رۆژهەڵاتــی فوراتــە. كشــانەوەی 
هێــزە ئەمریكییەكان دەرفەت بــۆ هێزەكانی رژێمی 
سووریاش دەڕەخسێنێ، بە تایبەتیش ئەگەر توركیا 
لە باكوورەوە دەســت بە هێرش بۆ سەر شەڕڤانانی 

هەسەدە بكات.

ڤاناند مەلیكســێتیان، راوێژكاری سیاسەتی وزە، 
لــە وتارێكدا لە ماڵپەڕی )ئۆیــڵ پرایس( ئاماژە بۆ 
ئــەوە دەكات كە ئەگەر توركیا لە باكوورەوە هێرش 
بكاتە سەر هەسەدە و یەپەگە و هێزەكانی رژێمیش 
لە رۆژئاواوە هێرش بكەن، ئەوە یەپەگە هەڕەشەكانی 
باكوور وەكو مەترسیی مان و نەمان دەبینێ، بۆیەش 
بەرەكانی ســەر رووبــاری فورات چــۆڵ دەكەن یان 
هێزێكی كەمیان لێدەهێڵنــەوە، ئەمەش بە قازانجی 

ئەسەد دەبێ.
مەلیكســێتیان باوەڕی وایە كە هێزەكانی رۆژئاڤا 
بژارەكانی بەردەســتیان هەڵدەسەنگێنن و دەیانەوێ 
زیانــەكان بگەیەننە كەمترین ئاســت. لە كاتێكدا بە 
كشانەوەی هێزەكانی ئەمریكا ئیدی هیچ بەربەستێكی 
ئەوتۆ لەبەردەم هێرشــی توركیا بۆ ناو سنوورەكانی 
سووریا نامێنێ، هەرچەندە شەڕی هێزە كوردییەكان 
كە ئەزموونی نزیك پێنج ســاڵی شــەڕی سەختیان 

هەیە، بۆ توركیا گران دەكەوێ.
مانگــی ئابی ئەمســاڵ كێڵگەی نەوتــی تەنەك 
كەوتــەوە كار كە 150 بیــرە نەوتی تێدایە و توانای 
بەرهەمهێنانــی رۆژانــە 40 هــەزار بەرمیلــی هەیە. 
تەنەك لە پاش كێڵگەی ئەلعومەر دووەم گەورەترین 
كێڵگــەی نەوتی ســووریایە و هــەردوو كێڵگەكەش 
لــە پارێزگای دێــرەزوور لەژێــر كۆنتڕۆڵی هێزەكانی 
ســووریای دیموكراتــن. كێڵگەی تەنــەك لە مانگی 

تشرینی دووەمی 2017 لە دەستی چەكدارانی داعش 
دەرهێنــراوە و كێڵگــەی ئەلعومەریش لە تشــرینی 
یەكەمــی هەمان ســاڵەوە لــە ژێــر كۆنتڕۆڵی هێزە 
كوردییەكاندایە. كێڵگەكانی دیكەی ژێر دەســەڵاتی 
هێزەكانــی رۆژئاڤا بریتین لە وەرد، كێواری، جەفرا، 
جەرنوف، عەزرەك، كەهار، عەفرا، سویتات، جەلبان.

دوو رێگاكەی بەردەم یەپەگە

بــە بۆچوونــی مەلیكســێتیان رووســیا دەتوانێ 
رۆڵــی نێوبژیوان لە نێوان رژێم و پەیەدە-دا بگێڕێ. 
لەو حاڵەتەشــدا دوو بــژارە هەیە: یەكەمیان ئەوەیە 
هێزەكانی ســووریای دیموكرات بــەرەو كەنارەكانی 
دیــوی رۆژهەڵاتی رووباری فورات پێشــڕەوی بكەن، 
بــەڵام بــەرەو باكوور نەچــن، بۆ ئــەوەی هێزەكانی 
یەپەگــە بتوانن لە یــەك بەرەی شــەڕدا بەرەنگاری 

هێزەكانی توركیا ببنەوە.
بژارەی دووەمیش بریتییە لەوەی رووسیا گەرەنتی 
كشــانەوەی هێزەكانــی یەپەگــە لــە ســنوورەكانی 
باكووری ســووریا لەگەڵ توركیا بكات، لە شــوێنی 
ئەوانیــش هێزەكانی ســەر بە رژێــم جێگیر بكرێن، 
لەولاشــەوە ناوچەكانــی ژێر كۆنتڕۆڵی هەســەدە لە 
ناوچــە نەوتییەكانــی رۆژهەڵاتــی فورات رادەســتی 

سووریا بكرێن.

كشانەوەی ئەمریكا ململانێكانی نەوت 
لە سووریا توندتر دەكات

"ئاهەنگەكــە لــە كۆتایــی نزیــك بووەتــەوە" 
ئەمــە ئــەو دێــڕە خەمهێنەیە كــە شــارەزایان و 
بڕیاربەدەستانی ئابووریی جیهان ماوەیەكە لەسەر 
زاریانــە، ئەوەش وەك هێما بۆ ئەو بەهەشــتە 10 
ساڵییەی كە جیهانی تێدا بوو، هەروەها جیهێشتنی 
تۆنە پەمەییەكان و رووكردنە رەنگە خۆڵەمێشی و 
هەندێكجار رەشەكان، پێدەچێت ئەو گەشانەوەیەی 
كە ئابووری جیهانی تێیكەوت لە داوای قەیرانەكەی 
ساڵی 2009 وە، ئیدی كۆتایی هاتبێت. هەڵكشانە 
دراماتیكەكانــی نرخی نەوت و هەڵكشــانی بەهای 
پشكەكان، دواتر فشبوونەوەی ئەو بڵقە و دابەزینی 
نرخی نەوت بە دوایین سۆڵۆی كۆتایی ئاهەنگەكە 

دەزانرێت.
نرخی نەوت ماوەی دوو مانگە رەنگەكەی سوور 
هەڵگــەڕاوە، ئیــدی ئەو دۆخ و رەنگ و ئاســتەی 
نەبینیــوە كە لە 4ی ئۆكتۆبــەر بەخۆیەوە بینی، 
ئــەوێ رۆژێ نرخەكــەی 86 دۆلاری تێپەڕاندبوو، 
ئێســتاش كەمتر یان زیاتر لە 53 دۆلارە، زیاتر لە 

40%ی بەهاكەی لەدەستداوە.
 ئەو نرخەی ئێستای نەوت لە چارەكی سێیەمی 
ســاڵی 2017دا تۆماری كردووە، پێش ئەوەش لە 

مانگی كانوونی یەكەمی 2014.
زۆر گوترا كە كۆتایی ساڵی 2018 و سەرەتای 
2019 بۆ نەوت سەرەتای بەرمیلی 100 دۆلارییە، 
بــەڵام پرســیاری كۆنكریتی ئەوەیــە بۆچی وەك 
نەگەیشــتە 100 دۆلار، دادەبەزێــت بــۆ نزیك 50 

دۆلار؟
وەڵامی ئەم پرسیارە لە سێ خاڵدا كۆدەبێتەوە:
یەكــەم: ئاژانســی كارگێڕیــی وزەی ئەمریــكا 
رایگەیانــد كە بەرهەمهێنانی نــەوت لە ماوەی ئەم 

چەنــد مانگەی كۆتاییدا زیادی كــردووە، ئەمریكا 
كــە ئێســتا بەرهەمهێنەرێكــی گــەورەی نەوتــە، 
هەناردەكاری نەوتــە زیاتر لەوەی كە هاوردەكاری 
وزەی  پەیمانــگای  ریپۆرتەكانــی  بێــت.  نــەوت 
ئەمریــكا باس لەوە دەكــەن كە ئەمریكا رۆژانە بە 
تێكڕا 11.6 ملیــۆن بەرمیل نەوت بەرهەمدێنێت، 
بەمەش دەبێتە گەورەترین بەرهەمهێنەری نەوت لە 
جیهاندا، ئامــارەكان ئاماژە بۆ ئەوەش دەكەن كە 
نەوتی كۆگاكــراوی ئەمریكا تا دێت زیاتر دەبێت، 
لەبەرامبەردا دەرهێنانی نەوت رۆژانە كەمیكردووە، 
بەجۆرێــك رۆژانە كەمتر لە 500 هەزار بەرمیل لە 

نەوتە كۆگاكراوەكە دەردەهێنرێت.
دووەم: كەمكردنــەوەی بەرهەمهێنــان رەنگــی 
لێبــڕاوە ئۆپێــك و رووســیا لە ســەرەتای مانگی 
كانوونــی یەكەمــدا رایانگەیانــد كە یــەك ملیۆن 
و200 هــەزار بەرمیــل نــەوت كەمدەكەنــەوە لــە 
ئاستی بەرهەمهێنانیان، بەڵام ئەم كەمكردنەوەیە 
كاریگەری لەسەر بازاڕەكان نەبوو، چونكە پێشتر 
بــازاڕ خــۆی بــۆ مەترســییەكان ئامادەكردبــوو، 
هاوكات نرخ گەیشــتبووە ئەو ئاســتەی كە ئیدی 
تێر بــووە. ئــەوان لە مانگــی تشــرینی یەكەمدا 
بڕیاریــان دا كەمیبكەنــەوە، لەمانگــی كانوونــی 
دووەمــدا بڕیارەكە جێبەجێ دەكەن كە ســعودیە 
400 هەزار و رووســیاش 220 هەزار بەرمیل نەوت 
كەمدەكەنەوە، بەڵام ئەمریكا بە تەنیا یەك ملیۆن 
بەرمیل نەوتی زیاتر بەرهەمهێناوە، بۆیە ئەمریكا بە 
یەك پێداكێشــان توانی مێزەكە بەسەر سعودیە و 

رووسیادا قڵپ بكاتەوە.
ســێیەم: كەمبوونــەوەی خواســت زۆرینــەی 
پێشبینییەكان لەسەر گەشەی ئابووریی جیهان لە 
ســاڵی 2018 بەو ئاراستەیە بوو كە بەشێوەیەكی 
خــاو دەڕوات بەڕێــوە، هەر بۆیە پێشــبینییەكان 
بــۆ كەمبوونــەوەی خواســت لەســەر نەوتی خاو 
پشتئەستوورە بە پێشبینییەكان بۆ خاوبوونەوەی 

گەشەی ئابووریی جیهان.
لەبەر ئەوە چــاوەڕوان دەكرێت نرخی نەوت لە 
نێــوان 40-50 دۆلار جێگیر بێت، ئەوە لەكاتێكدا 

كــە ســعودیە بودجــەی 2019 ی خــۆی بە 295 
ملیــار دۆلار خەمڵاندووە كــە گەورەترین بودجەیە 
لە مێــژووی ئەو وڵاتــەدا، بەڵام بەپێــی داتاكانی 
كۆمپانیــای دارایی ئەلڕاجحی كاپیتاڵ، ســعودیە 
كاتێــك دەتوانێت ببێتە خاوەنی ئەو بودجەیە كە 
نرخــی نەوت لــە 84 دۆلاردا بێت، ئــەوەش وا لە 
شــرۆڤەكاران دەكات باس لەوە بكەن كە سعودیە 

شتێك دەكات تا نرخی نەوت بەرز ببێتەوە.
هەرچەندە كورتهێنانی بودجەی سعودیە هاوتای 
4.6%ی كۆی بەرهەمی ناوخۆیی ئەو وڵاتەیە، بەڵام 
لەبەرئەوەی سعودیە خاوەنی یەدەگێكی زەبەلاحە 
لــە دراوی بیانــی، بۆیــە رەنگە بــۆ پڕكردنەوەی 
كورتهێنانەكەی پشت بەو یەدەگە ببەستێت، ئەمە 

ئەگەر نرخی نەوت بەرز نەبووەوە.

لە ئەمریكاش نرخی نەوتەكەی كە ئێستا بۆ خوار 
45 دۆلار دابەزیوە، تۆقێنەرە، بۆیە نرخی گونجاو 
لــە نێوان 50-60 دۆلارە، هەر نرخێك لەوە كەمتر 
بێت هەڕەشــەیە بۆ سەر ئابووریی جیهان، چونكە 
نەوت یەكێكە لە گەرمیپێوەكانی ئابووریی جیهان، 
هەر شــڵەژانێك لەو كانزایەدا كە ساڵانە بەبەهای 
زیاتر لە یەك تریلیۆن و 200 ملیار دۆلار مامەڵەی 

پێــوە دەكرێت، ئەو كەڵەكــە بەردە تێكدەدات كە 
ئابووری لەســەر بونیادنراوە، هەر خودی ئەمریكا 
كە بەردەوام لە پێناو كەمكردنەوەی نرخی نەوتدا 
دەجەنگێت، بەڵام بەهــۆی دابەزینەكانەوە بەهای 
پشــكەكانی گەورە كۆمپانیاكانی وەك ئێكســۆن 

مۆبیل و شێفرۆن دابەزین.
برەودایــە،  لــە  ئارگیۆمێنێــت  لەولاشــەوە 
ریپۆرتەكانــی بانكی جیهانی باس لەوە دەكەن كە 
ساڵی 2019 جیهان رووبەڕووی قەیرانێكی دیكەی 
دارایی دەبێتەوە، واتە هاوشــێوەی ئەوەی كە 10 
ســاڵی لەمەوپێش روویدا، ئێســتاش سەرەتاكانی 
بەدیاركەوتوون، بەڵام سیستمی دارایی جیهان هیچ 

ئامادەییەكی نییە بۆ بەرەنگاربوونەوەی.
پێشــبینییەكان ئومێدبەخش نین، وەك باسی 
لێوەدەكرێــت قەیرانەكــە تەنیــا مووچەخــۆران و 
خانەنشینان و دامەزراوەكانی خانووبەرە ناگرێتەوە، 
بەڵكــو دامــەزراوە زەبەلاحەكانــی خانووبــەرەش 

دەگرێتەوە.
ســاڵی 2018 ساڵێكی قورس بوو بۆ ئابووریی 
جیهــان، ســەرباری ئــەوەی بازاڕی پشــكەكان و 
پێنوێنەكانیــان لە دۆخێكی باشــدا بــوون، بەڵام 
چاوەڕەوان دەكرێت دۆخەكە لە رەوتی باشــبوون 
بوەســتێت، هەریەكــە لە ســندوقی نێودەوڵەتیی 
دراو، دامــەزراوەی مۆدیز و ژمارەیەك لە دامەزراوە 
ئابوورییەكانی دیكە پێشــبینی دەكەن گەشــەی 
ئابووریــی جیهــان لــە 3.3%ی ســاڵی 2018ەوە 
دابەزێــت بــۆ 2.9% لــە ســاڵی 2019دا، ئەوەش 

پێیدەگوترێت متبوونی ئابووری.
متبوونــی ئابــووری بریتییــە لە پاشەكشــەی 
گەشــە لە ناوچەیەك یــان بازاڕێكی دیاریكراو یان 
بەرفراوانتــر لەســەر ئاســتی جیهان، ئــەوەش وا 
دەكات بەكار‌هێنــان كەمبێتــەوە، خســتنەڕووی 
كاڵاكان زیاتــر دەبێــت بــە بەراورد بە خواســت، 
ئەوەش بــە رۆڵی خۆی وەبەر‌هێنان كەمدەكاتەوە 
و نرخەكان دادەبەزینێ، لە كۆتاییشــدا كۆمپانیا و 
كارگەكان ناچار دەبن ژمارەیەك لە كارمەندەكانیان 

بنێرنە ماڵەوە و بێكاری بڵاوبێتەوە.

چاوەڕوان دەكرێت نرخی نەوت لە نێوان 40-50 دۆلار جێگیر بێت

هەفتەی كۆتایی
ریپۆرتەكانی بانكی جیهانی باس لەوە دەكەن كە ساڵی 2019 

جیهان بەرەوڕووی قەیرانێكی دیكەی دارایی دەبێتەوە

ئەگەر سووریا بیەوێ جارێكی دیكە سەربەخۆیی 
ئابووری و سیاسی بەدەستبهێنێتەوە پێویستی بە 
ناوچەكانی رۆژهەڵاتە

لێكۆڵەرێكی پەیمانگەی واشنتن

محەممەد شێخ فاتح

شەڕی نەوت لە رۆژهەڵاتی سووریا..

دینا هەڵدەپەڕێ
رووداو - هەولێر

خانمــە گۆرانیبێــژی كــورد، دینا، ئامادەكاری بــۆ بڵاوكردنەوەی دووەمیــن ئەلبوومی گۆرانــی دەكات، كە هونەرمەند هەڵكــەوت زاهیر میلۆدی 
گۆرانییەكانی بۆ دادەنێت و گۆرانییەكی هەڵپەڕكێش بڵاودەكاتەوە. دینا بە )رووداو(ی راگەیاند :"بڕیارە لە سەرەتای ساڵی 2019 دەست بە ئامادەكاری 

بۆ دووەمین ئەلبوومی گۆرانی خۆم بە سەرپەرشتی مامۆستا هەڵكەوت زاهیر بكەین كە كۆمەڵێك گۆرانی بەشێوازی جیاجیا تۆمار دەكەین". دینا دەشڵێت 
"جگە لە ئامادەكاری ئەلبووم، دوو گۆرانی بەشێوازی سینگڵ بڵاودەكەمەوە كە یەكێك لە گۆرانییەكان بەزمانی عەرەبییە و بۆ كارێكی مرۆڤایەتییە، گۆرانی 

دووەمیش گۆرانییەكی هەڵپەڕكێیە".

ریکلامهونەری

خەریكی تۆماركردنی گۆرانییەكی كوردیم
نەرمین شەوقی، خانمە هونەرمەندی كورد بۆ )رووداو(

رووداو: ئێســتا لــە كــوێ 
دەژی، لوبنان یان سووریا؟

نەرمین شــەوقی: من ئێستا 
لــە بەیروتــی پایتەختی لوبنان 
ســەردانی  زۆر  بــەڵام  دەژیــم، 
ســووریا دەكەم، جــاری وا هەیە 
هەفتــەی جارێــك دەڕۆم و چەند 
رۆژێــك دەمێنمەوە، بــەڵام ژیانی 

تەواوەتیم لە لوبنانە.
رووداو: ئێستا بارودۆخی هونەر 

داو(
روو

ۆ: 
فۆت

( 

ئێرلەندییەكان سەما
 بەناوبانگەكەیان لە هەولێر پێشكەش كرد

خەڵكی رۆژئاوای كوردســـتانە، بەڵام لە دیمەشـــق ژیـــاوە، دوای تێكچوونی بارودۆخی 

ئەو وڵاتـــە چووەتە لوبنان و لەوســـاوە لە بەیروتـــی پایتەخت دەژی، لە خانـــەی ئۆپێرای 

ســـووریا گۆرانی گوتـــووە. ئێســـتاش لە لوبنـــان خەریكـــی كاری هونەرییـــە. جگە لە 

گۆرانیگوتـــن پلانـــی هەیە وەك ئەكتـــەر لە زنجیرە درامایەكی هاوبەشـــی ســـووری - 

لوبنانیدا دەربكەوێت. نەرمین شـــەوقی لـــە ماوەی رابردوودا بۆ چەنـــد كارێكی هونەری 

لە شـــاری هەولێر بوو، لە رێوڕەســـمی هەڵبژاردنی شـــاجوانی كوردســـتانیش گۆرانی 

گـــوت. دواتریش شـــەوە ئاهەنگێكی هەبـــوو. نەرمین لـــە هەڤپەیڤینێكدا 

لەگـــەڵ )رووداو( باســـی كارە هونەرییەكانـــی دەكات و دەڵێت بەنیازە 

بكات. تۆمـــار  زمانی كوردی  بـــە  گۆرانییەك 

هەڤپەیڤین: دەرباز یونس
رووداو - هەولێر

لە زنجیرە درامایەكی 
تەلەڤزیۆنی دەردەكەوم

و هونەرمەندان لە سووریا چۆنە؟
نەرمین شەوقی: ئێســتا بارودۆخەكە لە 
جاران باشترە، بەجۆرێك كە لەو ناوچانەی 
مــن بۆیان دەچم ژیان هەیە، ئاهەنگ هەیە، 
خەڵكی سووریا حەزیان لە ژیانێكی خۆشە. 
شــایەنی ئەوەن بەخۆشــی بژین، هیوادارم 

هەموو كێشەكانی سووریا چارەسەر ببن.
رووداو: ســەردانی هەولێرت كرد و چەند 
رۆژێك مایتــەوە، بۆچــی هاتبوویت؟ ئەمە 

یەكەم جارت بوو؟
نەرمین شــەوقی: نا یەكەم جارم نەبوو، 
پێشــتریش هاتبــووم، بــەڵام ئەمــە یەكەم 
ســەردان بوو بــۆ كاری هونەری. ســەرەتا 
سەردانەكە بەمەبەستی سازكردنی ئاهەنگێك 
بــوو لــەو شــارە. هەر بــۆ ئــەوەش هاتم، 
ئاهەنگێكــی زۆر تایبەت و سەرنجڕاكێشــم 

كــرد، زۆر دڵم خۆش بوو كە بۆ خەڵكی 
هەولێر و ئەوانەی لەو شــارە دادەنیشــن 

گۆرانیم گوت.
هەڵبژاردنــی  ئاهەنگــی  لــە  رووداو: 
شاجوانی كوردســتانیش گۆرانیت گوت، 

ئەو بۆنەیەت پێ چۆن بوو؟
نەرمین شەوقی: بەڕاستی ئەزموونێكی 
زۆر جــوان و خۆش بوو كە لەســەر ئەو 

شانۆ گەورەیە گۆرانیم گوت.
رووداو: چ شــتێك لــە هەولێــر زۆر 

سەرنجی راكێشایت؟
نەرمین شەوقی: پێشتر ناو و ناوبانگی 
هەولێــر و كوردســتانم لــە هاوڕێكانــم 
بیستبوو، لوبنانییەكان و سوورییەكانیش 
هەمیشــە باســی جوانی و خۆشیی ئەو 
شــارەیان بــۆ دەكــردم، بەڵام كــە هاتم 
شــتەكەم بە چاوی خۆم بینی، بەڕاستی 
زۆر سەرنجی راكێشام، لە هەولێر كەبابم 
خوارد، بەڕاستی كەبابی هەولێر دەرەجە 
یەكــە، هەرگیــز تامە خۆشــەكەی لەبیر 

ناكەم.

رووداو: پێشــوازی خەڵكی هەولێر لە 
ئاهەنگەكەت چۆن بوو؟

نەرمین شــەوقی: پێشــوازییەكی زۆر 
باش بوو، خەڵكی هەولێر و ئەوانەشی لەو 
شــارە دەژین خەڵكێكی بەڕێزن، حەزیان 

لە هونەرە.
رووداو: بیــرت لــەوە نەكردووەتــەوە 

گۆرانی كوردیت هەبێت؟
نەرمیــن شــەوقی: زۆر حــەز دەكەم، 
بیریشــم لێكردووەتــەوە و كاریشــم بــۆ 
كــردووە، پێشــتر پەیوەندییەكی باشــم 
لەگــەڵ ئاوازدانــەران و شــاعیرانی كورد 
نەبوو، بەڵام ئێستا پەیوەندییەكەم باشە، 
كاریشم بۆ كردووە، لە ئایندەیەكی نزیكدا 
یەكەم بەرهەمی خــۆم بە زمانی كوردی 
تۆمار دەكەم، تێكستەكەشــم ئامادەیە، 
ئێســتا پرۆڤەی لەسەر دەكەم بۆ ئەوەی 
بتوانــم بــە فۆنەتیكێكی بــاش بیڵێم و 
كێشــەم نەبێت لەگەڵیدا. گۆرانییەكەش 

گۆرانییەكی ئاشقانە دەبێت.
رووداو: جگــە لــە ئاهەنگــی تایبەتی 

گۆرانــی، چ پرۆژەیەكی 
دیكەی هونەریت هەیە؟

نەرمیــن شــەوقی: من 
گۆرانیگوتنــی ئۆپێــرام بە 
ئەكادیمــی وەرگرتــووە، لە 
سووریاش هەر زیاتر لە ئۆپێرا 
گۆرانیــم دەگــوت. ئێســتاش 
ئاهەنــگ دەكــەم، دەمەوێــت 
بەرهەمی زیاتری هونەری خۆمم 
هەبێت، كاریشی لەسەر دەكەم.

حەزیــش  پێموابێــت  رووداو: 
دەكەی وەك ئەكتەر دەربكەویت؟

نەرمین شەوقی: بەڵێ، پڕۆژەش 
هەیــە، لە ئایندەیەكــی نزیكدا وەك 
ئەكتەر لە زنجیرە درامایەكی هاوبەشی 
ســووری - لوبنانی دەردەكەوم، هەموو 
شتێك تەواو بووە، تەنیا ماوە دەست بە 

وێنەگرتن بكەین.

هیوا سەڵاح
رووداو - هەولێر

لە مەراســیمی دابەشــكردنی خەڵاتەكانی دەزگای 

روانگــە لــە هەولێر، گرووپێك بە میوزیك و ســەمای 

نەریتی گەلەكەیــان ئامادەبووانی هۆڵەكەیان بێدەنگ 

و سەرســام كــرد. ئــەوە گرووپی ســەمای ئێرلەندی 

بــوو كە دوای نمایشــەكەیان ئامادەبووانی هۆڵەكە بە 

چەپڵەلێدانەوە بۆیان هەستانە سەرپێ.

ســەما و میوزیكی نەریتیــی ئێرلەندی مێژوویەكی 

درێژی هەیە، مێژوونووسان دەیگەڕێننەوە بۆ سەرەتای 

ســاڵی 1600 ، لەگەڵ ئەوەشــدا ئێســتا لە جیهاندا 

گرنگــی زۆری پێدەدرێت، لەبارەی ئەم ســەمایە، دوو 

سەماكاری ئێرلەندی بۆ )رووداو( دەدوێن.

گەڤن مەكۆڵی، خانمە ســەماكارێكی گرووپەكەیە، 

زۆر بە خێرایی لەمســەر بۆ ئەوسەری ستەیج دەچوو، 

تەپــەی پێیەكانــی لەگــەڵ میوزیــك، هاڕمۆنییەكی 

دوای  مەكۆلــی  دروســتكردبوو.  سەرنجڕاكێشــیان 

تەواوبوونــی ســەما سەرنجڕاكێشــەكەی قســەی بۆ 

)رووداو( كرد و گوتی :"من خەڵكی دبلنم. ماوەیەكی 

ردنم. لەگەڵ چەند هاوڕێیەكمان 
زۆرە سەرقاڵی سەماك

ئەم گرووپەمان دروســتكردووە كە تایبەتە بە سەمای 
نەریتیی ئێرلەندی".

ئــەو گرووپە بە تایبەتی لەلایەن دەزگای روانگەوە 

بانگێهێشــت كرابــوون بــۆ ئــەوەی لــە مەراســیمی 

دابەشكردنی خەڵاتەكانی روانگە بۆ ساڵی 2018 سەما 
بكەن.

ە كە گرووپەكەیان بۆ ئەو بۆنەیە 
گەڤن زۆر خۆشحاڵ

بانگهێشت كراوە، پێیوایە ئەو گەشتەی بۆ كوردستان 

دەبێتــە یادگارییەكی زۆر خــۆش، ئەو دەڵێت: "ئێمە 

بانگهێشتكراین بۆ ئەوەی لە رێوڕەسمی دابەشكردنی 

خەڵاتەكانی روانگە چەند تابلۆیەكی ســەما پێشكەش 

بكەین، چەند پارچە سەمایەكی نەریتیی ئێرلەندیمان 

بەهاوكاریــی ژەنیارانــی ئێرلەنــدی پێشــكەش كرد. 

هەڵبەتە ئەم سامایە ستایلێكی تایبەتە بە وڵاتەكەمان. 

شتێكی سەرنجڕاكێشە و خەڵك زۆر حەز لەم سەمایە 
دەكەن".

گرووپی سەمای ئێرلەندی بەر لەوەی بێنە هەرێمی 

ســتان هیچ زانیارییەكیان لەبارەی كوردستانەوە 
كورد

یدیاكانەوە زانیویانــە كە عێراق 
نەبــووە، تەنیا لــە م

ناوچەیەكی نائارامی مەترسیدارە، ئەمە تۆزێك دوودڵی 

 بۆیــان دەركەوتووە كە عێراق و 
كــردوون، بەڵام دواتر

هەرێمی كوردســتان دوو ناوچەی جیــاوازن و لەڕووی 
ئەمنییەوە بەراورد ناكرێن.

سوبحان گارگن كە ئەندامی تیپەكەیە بە )رووداو(

ی گوت: "پێشــتر هیچ شتێكم لەبارەی كوردستانەوە 

نەدەزانی، لە گووگڵ بەدوای ناوی كوردستاندا گەڕام. 

زانیم كە هەولێر شــارێكی زۆر ئارامە. بەڕاستی ئەوەم 

نەدەزانــی. بــەڵام بۆ من خۆش بوو كە هەندێ شــت 

لەبارەی كولتووری كورد و كوردستان فێربووم".

ی هــەر لــە منداڵییــەوە لــە 
ســەمای ئێرلەنــد

خوێندنــگاكان دەخوێندرێت، بۆ ئەوەی نەوەی نوێش 

ئاگاداری كولتوور و دابونەریتی خۆیان بن. 

گارگــن، لەبارەی فێربوونی ســەمای ئێرلەندییەوە 

دەڵێت: "لە ئێرلەندا ئەم ســەمایە هەر بە منداڵی لە 

قوتابخانەكان دەخوێنرێت. هەڵبەتە ئەمە بەزۆر نییە و 

ئارەزوومەندانەیە، بەڵام هەر كەسێك بیەوێت دەتوانێ 

فێری سەمای نەریتی و چەند سەمایەكی دیكە ببێت. 

من تەمەنم شەش ساڵ بوو كە دەستم بە سەما كرد، 

ئەوە زیاتر لە 29 ســاڵە ســەمای نەریتیی ئێرلەندی 
دەكەم".

ســەمای نەریتی وەكــو ناســنامەیەكی ئێرلەندی 

دەناســرێت كــە بە تاكە كەســی و دوو كەســی و بە 

شێوازی گرووپ، لەگەڵ میوزیكێكی تایبەت پێشكەش 

دەكرێــت. ســەمای رووبــار كــە ســەمای نەریتیــی 

 لەو شاكارانەیە كە دەنگدانەوەیەكی 
ئێرلەندییە، یەكێك

یەكجــار زۆری هەبــووە و زیاتر ســەمای ئێرلەندی بە 
جیهان ناساندووە.

ی ســوبحان گارگن، ئەو ســەمایەی ئەوان 
بە گوتە

پێشكەشــیان كــرد، فێربوونەكــەی هێنــدە ئاســان 

نییــە و پێویســتی بە هێز و وردبینیــی زۆرە. گارگن 

دەڵێــت: "دەتوانم بڵێــم فێربوونی ســەمای نەریتیی 

ئێرلەنــدی قــورس و ســەختە، بەڵام كاتێــك قۆناغە 

ســەرەتاییەكانت تێپەڕاند، ئاسانتر دەبێت، چەندە لە 

تەمەنی بچووكییەوە فێربیت باشترە، لەگەڵ ئەوەشدا 

لێهاتوویی كەسەكەش رۆڵ دەبینێ".

سەماكارێكی ئێرلەندی: 

سەماكەمان لە قوتابخانە 
دەخوێنرێ

ئەمساڵ لە هەولێر 21 ژن كوژراونژنان

رووداو - هەولێر
بەڕێوەبەری راگەیاندنی پۆلیسی هەولێر، لە پرێسكۆنفرانسێكدا، ئاماری گرینگترین رووداوەكانی ساڵی 2018ی بۆ رۆژنامەنووسان ئاشكرا كرد و رایگەیاند ئەمساڵ 

21 ئافرەت لە سنووری پارێزگای هەولێر كوژراون. رۆژی 2018/12/30 لە بەڕێوەبەرایەتیی پۆلیسی پارێزگای هەولێر، لە پرێسكۆنفرانسێكدا رائید هۆگر عەزیز، گوتەبێژ 
و بەڕێوەبەری راگەیاندنی پۆلیسی هەولێر گرینگترین رووداوەكانی ساڵی )٢٠١٨( بۆ دەزگاكانی راگەیاندن ئاشكراكرد و رایگەیاند لە ساڵی 2018دا لە هەولێر 21 ئافرەت 

لەسەر كێشەی كۆمەڵایەتی كوژراون. لەوانەش 20 كەیس پەڕاوی لێكۆڵینەوەیان رەوانەی دادگا كراوە، یەك كەیسیش پەڕاویان لە ژێر لێكۆڵینەوەدایە.

تریسكە شێرزاد
رووداو - هەولێر

 )س( بــە هاوژینەكــەی دەڵێت خۆتــان ئامادە 
بكــەن دەچینــە ماجدی لاند، بەڵام لە رێگا لەســەر 
شــەقامی 120 مەتری ئۆتۆمبێلەكەی رادەگرێ و بە 
بەرچاوی منداڵەكانییەوە دوو گوللە لە ژنەكەی دەدات 
و دەیكــوژێ. )س( حوكم دراوە، بەڵام كەســوكاری 

ژنەكە لە حوكمەكە رازی نین.
ئەم تاوانە بۆ رۆژی 2018/5/11 دەگەڕێتەوە كە 
ژنێكی تەمەن 28 ساڵان بەناوی تریفە سەردار، دایكی 
دوو منداڵ و دانیشــتووی گەڕەكی خانزادی نوێ لە 

هەولێر، تێیدا بووە قوربانی.
كەســوكاری ژنەكــە دەڵێــن بۆیــە میدیاكانیان 

لــە رووداوەكە ئــاگادار نەكــردەوە، چونكە پۆلیس 
دەســتبەجێ تۆمەتبارەكــەی دەســتگیركرد، بەڵام 
كاتێك تۆمەتبارەكە ســزا درا، هەموو شــۆك بوون، 
چونكە ئەو بەپێی ماددە 405 لە یاســای ســزادانی 
عێراقی كە "كوشتنی بە ئەنقەستە" دەستگیركراوە، 
بەڵام ئێستا بەپێی ماددە 411 سزا دراوە كە تایبەتە 

بە "كوشتن بە هەڵە".
هۆگر عەزیز، گوتەبێژی پۆلیسی هەولێر دەڵێت: 
"هــەر دوای رووداوەكــە پۆلیــس تۆمەتبارەكــەی 
دۆســیەی  مــاددە 406  بەپێــی  و  دەســتگیركرد 

لێكۆڵینەوەی بۆ كردەوە". 
گوتیشی: "ئەو پیاوە بە بەرچاوی منداڵەكانییەوە 

ژنەكەی خۆی كوشتووە".
محەممــەد ســەردار، بــرای تریفە بــە )رووداو(

ی گوت: "خوشــكەكەم ســەرەتا هیچ كێشــەیەكی 
لەگــەڵ مێردەكــەی نەبوو، ئەوان بە خۆشەویســتی 
هاوســەرگیرییان كــرد، بــەڵام دواتر كێشــە كەوتە 
نێوانیان، زاواكەمان زۆر ئازار و ئەشكەنجەی تریفەی 
دەدا، چەندینجار تریفە بە چاوی شین و مۆركراوەوە 

هاتەوە ماڵی باوكی".
محەممەد باسی ئەو رۆژەی كرد كە خوشكەكەی 
كوژرا و گوتی: "ســەعات 2:30 خولەكی پاشنیوەڕۆ 
بــوو. مێردەكەی پەیوەندی پێوەكردم و گوتی وەرە 
خوشــكت لە نەخۆشــخانەیە، گوللەیەكــی لە قاچی 
خۆی داوە. ئێمە شۆك بووین، لەگەڵ دایكم و باوكم 
چووین بۆ نەخۆشــخانە، كەچێ لەوێ گوتیان تریفە 

دوو گوللە بەر سەر و ملی كەوتووە و مردووە".
وەك محەممــەد باســی دەكات، )س( ئــەوكات 
لەلای پۆلیســەكانی نەخۆشــخانە گوتبووی ژنەكەی 
نەخۆشــیی دەروونی هەبووە، بۆیە خۆی كوشتووە. 
بەڵام محەممەد رەتیدەكاتەوە خوشكەكەی نەخۆشیی 
تەنانەت لە دادگا گوتبووی تریفە چەندینجاری دیكە دەروونی هەبووبێ و دەڵێت: "ئەو قسەیە راست نییە، 

هەوڵی خۆكوشتنی داوە، بەڵام راست ناكات، ئەو زۆر 
بە كەمی لە ماڵەوە بوو، بازرگان بوو، بە مانگ تریفە 

و منداڵەكانی بەجێدەهێشت".
ئێســتا هەشــت مانــگ بەســەر رووداوەكــەدا 
تێپەڕیوە، بەڵام كەســوكاری تریفــە تازە بابەتەكە 
دەوروژێنن. محەممەد دەڵێت: "سەرەتا لەبەر قسە 
و توانجی خەڵك و خزم، گوتمان مادام تاوانبارەكە 
دەســتگیركراوە یاســا مافــی ئێمــە وەردەگرێــت، 
پێویســت نــاكات دەزگاكانــی راگەیانــدن ئــاگادار 
بكەینــەوە، بەڵام دوای 8 مانگ چاوەڕوانی، دادوەر 
مادەكەی لە 406 ـــەوە گۆڕی بۆ 411، بڕیاری دا 
تەنیا بۆ ماوەی پێنج ســاڵ بەند بكرێ، لە كاتێكدا 
چەندین بەڵگە و راپۆرتی پزیشكی دەیسەلمێنن كە 

تریفە خۆی نەكوشتووە، بەڵكو كوژراوە".
فاخیــر ئیســماعیل كــە پارێزەری كەســوكاری 

تریفەیــە، دەڵێت: "بەڵگە و راپۆرتی دادپزیشــكی 
هاوژینەكــەی خــۆی  كــە )س.ح(  دەیســەلمێنن 
كوشتووە، دەبوو بەگوێرەی مادەی 406 سزا بدرێ، 
بەڵام لە دوایین دانیشتنی دادگا، دادوەر ماددەكەی 
گــۆڕی بۆ 411 و گوتی: بەڵگەكان بەس نین، هیچ 
شایەتێك نییە.. لە هیچ قانوونێكدا نەبووە پیاوێك 
بە بەرچاوی منداڵەكانیەوە ژنەكەی بكوژێ و تەنیا 

پێنج ساڵ بەند بكرێ". 
بەگوێــرەی راپۆرتــی پەیمانگەی دادپزیشــكیی 
هەولێــر كە كۆپییەكی دەســت )رووداو( كەوتووە، 
تریفە كوژراوە. لــە ناوەڕۆكی راپۆرتەكەدا هاتووە: 
"بۆمــان دەركــەوت تاوانلێكــراو )تریفــە ســەردار 
مەولــود(، لــە كاتــی ئاوڕدانەوەدا بووە بــۆ دواوە، 
تاوانبار لە مەودایەكی زۆر نزیكەوە بە دەمانچەیەكی 
عەیار 9 ملــم تەقەی لێكــردووە. ئەمەش بەڵگەیە 
لەسەر ئەوەی رووداوەكە تاوانی كوشتن بووە، نەك 

خۆكوشتن".
بــەڵام ســامی رۆژبەیانــی، پارێــزەری )س.ح( 
رەتیكــردەوە تریفــە كوژرابــێ و دەڵێــت خــۆی 
كوشــتووە. ســامی بە )رووداو(ی گوت: "ئەوان بە 
خۆشەویستی هاوسەرگیرییان كردووە، كەسوكاری 
)س( رازی نەبــوون تریفــە بخوازێت، بەڵام ئەو بە 
قســەی ئەوانی نەكردبوو، هەمــوو پەیوەندییەكانی 
لەگــەڵ ماڵــی باوكــی پچڕانــد لەپێنــاوی تریفە، 
دواتریش ئەو داوای لە تریفە كردبوو بچن بۆ پیاسە، 

بۆچی بەبەرچاوی منداڵەكانییەوە دەیكوژێ؟". 
گوتیشــی: ")س( دەڵێــت تریفــە نەخۆشــیی 
دەروونــی هەبــووە، ئەویــش بازرگانە و بــەردەوام 
چەكی پێبووە لە نێو ئۆتۆمبێل، تریفە بە چەكەكەی 
ئەو، خۆی كوشتووە، دادوەریش بەگوێرەی بەڵگە و 

ئیفادەكان بڕیاری داوە".
ئەگەر تریفە خۆی كوشتبێ، بۆچی هاوژینەكەی 
بــەو ماددەیــە ســزادراوە. پارێزەرەكــەی )س( لە 
وەڵامدا دەڵێت: "ئەو ماددەیەی كە ئەو پیاوەی پێ 
سزادراوە هیچ پەیوەندی بە كەیسەكەوە نییە، تەنیا 
لەبەر ئەو هۆكارە دادوەر بە مادەی 411 ســزای دا 
چونكە چەكەكەی لەنێو ئۆتۆمبێلەكە بووە. دادوەر 
ئەو بڕیارەی بۆیە داوە تاوەكو هاوســەنگی لەنێوان 
هــەردوولا رابگرێ، ئەگەرنا دەبــوو ئەو پیاوە ئازاد 
بكــرێ، منیش ئەو بڕیارەم پێ ســەیر بــوو، بۆیە 

داوای تەمیزمان كردووە".
بــەڵام هــەر پارێزەرەكــەی )س( نییــە كە بەو 
حوكمــە رازی نییــە، كەســوكاری تریفــەش لەڕێی 
پارێزەرەكەیانەوە داوایەكیان پێشــكەش كردووە بۆ 

پێداچوونەوەی حوكمەكە.
پارێزەرەكەی تریفە گوتی: "ئێمە واز لەو كەیسە 
ناهێنیــن و داوای دووبــارە دانیشــتنەوەی دادگا 

دەكەین تا تاوانبار بە سزای خۆی دەگات". 

ژنەكەی خۆی دەكوژێ و تەنیا بە پێنج ساڵ 
بەندكردن سزا دەدرێ

رووداوەكە 
تاوانی كوشتنە 

نەك خۆكوشتن
راپۆرتی پەیمانگەی دادپزیشكیی هەولێر

بەڵگە و راپۆرتی 
پزیشكی هەیە 
كە تریفە كوژراوە

پارێزەری كەسوكاری تریفە

ئەو سزایە زۆرە 
و مێردی تریفە 
دەبێ ئازاد بكرێ

پارێزەری مێردی تریفە

شكار ئەحمەد
رووداو – هەولێر

ئەمســاڵ زۆرتریــن هەڕەشــە لــە بەرپــرس و 
كارمەندانــی بەڕێوەبەرایەتــی بەرەنگاربوونــەوەی 
بەرپرســێكی  كــراوە.  ژنــان  دژی  توندوتیژیــی 
بەڕێوەبەرایەتییەكە دەڵێت هەڕەشەكان، هەڕەشەی 
ئابڕووبــردن و كوشــتنن، هەندێكیــان لەڕێگــەی 
تەقەكردن لە بارەگاكانیان و زۆربەشیان لەڕێگەی 
نامــەی مۆبایلــەوەن، بێجگــە لــەو هەڕەشــانەی 
راســتەوخۆ لەلایەن تاوانبارانی دەســتگیركراوەوە 

دەكرێن.
)ن.ه(، 32 ســاڵ، كارمەنــدی یەكێــك لــە 
بەرەنگاربوونــەوەی  بەڕێوەبەرایەتییەكانــی 
توندوتیژیی دژی ئافرەتان دەڵێت تا ئێســتا چوار 
جــار هەڕەشــەی ئابڕووبردنــی لێكــراوە. ئەو بە 
)رووداو(ی گوت: "من لێكۆڵینەوە لە دۆســیەكان 
دەكەم و دۆســیەكان دەدەمە دادوەر، نزیكەی 10 
مانگ لەمەوبەر لەڕێگەی مەســنجەرەوە نامەیەكی 
هەڕەشــەم بــۆ هــات، كەســەكە نەناســراو بوو، 
نووســیبووی ئەگەر واز لە یەكێك لە دۆســیەكانم 
نەهێنم و كێشەیان بۆ دروستبكەم ئابڕووم دەبات. 

دواتریش دەمكوژێ".
)ن( كــە خێزاندارە و دوو منداڵی هەیە، گوێی 
بــە هەڕەشــەكان نــەداوە و وەڵامــی نامەكەشــی 
نەداوەتەوە، بەڵام هەڕەشەكان بەردەوام بوون :"سێ 
جاری دیكە لەڕێگەی چەند ژمارەیەكەوە هەڕەشەم 
لێكرایــەوە. تەنانــەت لە یەكێك لەو هەڕەشــانەدا 

نووسراوە: ئێمە دەزانین كە هاوژینەكەت ئەو جۆرە 
ئۆتۆمبێلەی هەیە و ژمارەكەشی ئەوەندەیە، ماڵتان 
لەو گەڕەكەیە و ژمارەی خانووەكەشتان ئەوەندەیە. 
زانیم هەڕەشەكە جددیە، بۆیە بەڕێوەبەرایەتیم لێ 

ئاگادار كردەوە".
)ن( تاكە كارمەندی بەڕێوەبەرایەتییەكە نییە كە 
هەڕەشەی ئابڕووبردن و كوشتنی لێكرابێت، وەكو 
ئەو دەڵێت: "بەشێك لە هاوڕێ كچ و كوڕەكانیشم 
هەمــان هەڕەشــەیان لێكــراوە. بەدواچوونمان بۆ 
ژمــارە مۆبایلــەكان كردووە، بــەڵام خاوەنەكانیان 

نەناسراون و ژمارەكانیش داخراون".

تەقەیان لێدەكرێ

ئەمســاڵ سێ جار تەقە لە بارەگا و ئۆتۆمبێلی 
بەڕێوەبەرایەتی بەرەنگاربوونەوەی توندوتیژیی دژی 
ژنــان كراوە. ئــاری رەفیق، جێگــری بەڕێوەبەری 
ژنــان  دژی  توندوتیژیــی  بەرەنگاربوونــەوەی 
بــە )رووداو(ی گــوت: "ســاڵی 2018 زۆرتریــن 
هەڕەشــەمان لێكراوە، ســێ جار هێــرش كراوەتە 
ســەر بارەگا و كارمەندەكانــی بەڕێوەبەرایەتییەكە 
لە سێ شــوێنی جیاواز. نووسینگەی چەمچەماڵی 
بەڕێوەبەرایەتییەكــە درایــە بــەر گوللــە، مانگێك 
لەمەوبەریش نووسینگەی رۆژهەڵاتی سلێمانی بە ئاڕ 
بی جی و كڵاشینكۆف هێرشی كرایە سەر. هەروەها 
لەكاتی گواستنەوەی كچێك لە شەڵتەرەوە بۆ دادگا 
ئۆتۆمبێلەكەیان لەلایەن كەسانی نەناسراوەوە درایە 

بەر گوللە و بكەرەكانیش دەستگیر نەكراون".
بەگوتــەی ئاری رەفیق، بەشــێك لە بەڕێوەبەر 
و كارمەندانــی بەڕێوەبەرایەتــی بەرەنگاربوونەوەی 
توندوتیژیی دژی ژنان هەڕەشــەیان لەســەرە. ئەو 
دەڵێت: "لەســەر ئاســتی تاكیش ئەو كەســانەی 
بەرپرسیارێتیان لەنێو بەڕێوەبەرایەتییەكەدا هەیە، 
هەریەكەیــان چەنــد جارێــك و بە چەنــد جۆرێك 
رووبــەڕووی هەڕەشــە بوونەتــەوە. هەڕەشــەكان 
لەڕێگــەی نامەی مۆبایل و ماســنجەر و ڤایبەرەوە 
دەكرێن. هیــچ بەڕێوەبەرێك نییە زیاتر لە جارێك 

هەڕەشەی كوشتنی لێنەكرابێ".
لەبــارەی جۆری هەڕەشــەكانیش، ئاری رەفیق 
دەڵێــت: "هەڕەشــەكان ســێ جــۆرن. هەندێكیان 

بەبــێ مــەرج و داواكارین، تەنیا هەڕەشــە دەكەن 
و هــۆكاری هەڕەشــەكەش ناڵێن. ئەمەش زیاتر لە 
بەڕێوەبەرەكان دەكرێت. هەڕەشەی دووەم داواكاری 
بــووە، بۆ نموونە داوای رادەســتكردنەوەی كچێك 
دەكــەن كە ئێمە دەیپارێزین. هەروەها هەڕەشــەی 
رووبەڕوو و راستەوخۆ، بۆ نموونە لەسەر سكاڵایەك 
لەلایەن بەڕێوەبەرایەتییەكەمان پیاوێك درایە دادگا، 
دادوەرەكــە ســزای داوە و لە چاكســازی گەورانی 
هەولێرە، ئەو كەســە رووبەڕوو لەودیو شیشەكانی 
زیندانەوە هەڕەشــەی كوشتنی لە من و بەرپرسی 

یەكەمی بەڕێوەبەرایەتییەكە كرد".

هەڕەشە لە 100 كەس كراوە

ئــاری رەفیــق دەڵێت تاوەكو ئێســتا زیاتر لە 
100 كارمەنــدی بەڕێوەبەرایەتییەكــە رووبەڕووی 
هەڕەشــە بوونەتەوە "هەندێكجار هەڕەشەكەرەكان 
لە نامەكانیاندا ناونیشــان، ژمارەی خانوو، جۆر و 
ژمارەی ئۆتۆمبێلی كەسی هەڕەشەلێكراو دەنووسن، 
بــۆ ئــەوەی هەڕەشــەكەی بەجدی و راســتەقینە 
وەربگرێ. زۆربەی هەڕەشەكانیش لە بەڕێوەبەران 
و ئــەو كارمەندانــە دەكرێــن كــە لێكۆڵینــەوە لە 
كەیســەكان دەكەن. هەورەها ئەوانەش كە كاریان 
گواســتنەوەی كەیسەكانە لە شــەڵتەرەكانەوە بۆ 

دادگا یان لە نووسینگەكانەوە بۆ شەڵتەرەكان".
بەڕێوەبەرایەتی بەرەنگاربوونەوەی توندوتیژیی 
دژی ئافرەتــان كــە لــە 6 بەڕێوەبەرایەتــی و 28 
نووســینگە پێكدێــت، نزیكــەی 1500 كارمەندی 

هەیە كە لە سلكی سەربازی و مەدەنی كاردەكەن. 
ئاری رەفیق، باس لە ئاماری سكاڵا و هەڕەشەكان 
دەكات و دەڵێت: "لە 10 مانگی ئەمســاڵدا 1115 
كــەس لــەلای ئێمە ســكاڵایان تۆمار كــردووە كە 
لەڕێگــەی مۆبایلــەوە هەڕەشــەی ئابڕووبردنیــان 
بــە ژمارە مۆبایلی نەناســراو لێكــراوە، دڵنیام دە 
بەرامبــەری ئەوەش هەڕەشــەیان لێكــراوە، بەڵام 
بەشێكیان نەیانزانیوە لە كوێ سكاڵا تۆمار بكەن، 
یان نەیانتوانیوە یان نەیانویســتووە دۆسیەكەیان 

گەورە ببێت".
كارمەنــدی   100 لــە  "زیاتــر  گوتیشــی: 
هەڕەشــەی  ئێمــەش  بەڕێوەبەرایەتییەكــەی 

ئابڕووبردنیان لێكراوە، كە زۆرینەیان پیاون".
ئەوانەی هەڕەشــەیان لێدەكرێــت كەمترینیان 
ســكاڵا تۆمار دەكەن، ئەوان پێیانوایە سكاڵا هیچ 
ئەنجامێكی نییە، چونكە نازانن ســكاڵا لەسەر كێ 
تۆمــار بكەن، چونكە ژمارەكان نەناســراون، ئاری 
رەفیق دەڵێت: "بەشێكی زۆری ئەو هەڕەشانەی لە 
بەرپرسانی بەڕێوەبەرایەتییەكەی ئێمە كراوە، ئێمە 
بە نووســراوی فەرمی ناردوومانە بۆ كۆمپانیاكانی 
مۆبایل، تەنیا وەڵامیان ئەوەیە كە ئەو كەسە زیاتر 
لــە 1000 مۆبایلی بەنــاوە، واتە بە كۆ كڕیویەتی 
و بەشێوەیەكی هەڕەمەكی فرۆشتوویەتی و كەس 

نازانێت ئەو ژمارەیە ئێستا بەدەستی كێوەیە".
 ئــەو جــۆرە ســیمكارتانە كــە لە بــازاڕدا بە 
سیمكارتی بێ دایك و باوك یان "علوج" ناسراون، 
گرفتــی زۆریــان بــۆ كۆمپانیاكانــی مۆبایلیــش 
دروســتكردووە. ئــاری دەڵێــت: "تەنیــا لە یەك 

ســاڵدا 4000 كەس چوونەتــە كۆمپانیای كۆڕەك 
كە هەڕەشەی كوشتنیان لێكراوە، ئەمە بێجگە لە 
كۆمپانیاكانــی دیكە كە دڵنیام بەهەزاران كەســی 
دیكە هەڕەشــەیان لێكراوە و كێشــە و كارەساتی 

گەورەی كۆمەڵایەتی لێكەوتووەتەوە".
لەنێو بازاڕی مۆبایلفرۆشانی هەولێر بە هەزاران 
ســیمكارت بۆ فرۆشــتن دانراون كە بەبێ فۆرم بە 

چەند هەزار دینارێك دەفرۆشرێن.
ئەحمەد عەبدوڵڵا، سیمكارتفرۆشێكی بازاڕەكە 
بــە )رووداو(ی گــوت: "هــەر كەســێك دەتوانێت 
بەســەدان ســیمكارت لــە كۆمپانیــاكان بكڕێت و 
لێرەش بەبــێ پڕكردنەوەی فۆرم بە كڕیارەكان بە 
چەند هەزار دینارێك دەفرۆشرێت، تەنانەت بازاڕی 
سیمكارتی بێ فۆرم زۆر گەرمترە لەو سیمكارتانەی 
كە بە فۆرم دەفرۆشــرێن، هیچ چاودێرییەكیشــی 

لەسەر نییە".
بەپێی یاســای ژمــارە 6ـی ســاڵی 2008 كە 
تایبەتــە بــە قەدەغەكردنــی خــراپ بەكارهێنانی 
ئامێرەكانی پەیوەندیكردن لە هەرێمی كوردستان، 
كۆمپانیاكان پابەندكراون بەوەی هەر سیمكارتێك 
كــە دەیفرۆشــن زانیاریــی تــەواو لــە كڕیارەكەی 
وەربگــرن، ئەگــەر كۆمپانیاكە ســەرپێچی بكات، 
بەپێی هەمان یاسا بە 50 بۆ 100 ملیۆن دینار سزا 
دەدرێت، بەڵام ئاری رەفیق دەڵێت: "11 ساڵە داوا 
دەكەین كۆمپانیاكانی مۆبایل كارەكانیان رێكبخەن 
و بەبێ وەرگرتنی ناو و ناونیشانی كڕیار سیمكارت 
نەفرۆشــن، بەڵام وەڵاممان نادەنەوە، تا ئێستاش 

یەك كۆمپانیا سزا نەدراوە".

هەڕەشەی كوشتن و ئابڕووبردنیان لێ دەكرێ

بەرەنگاربوونەوەی توندوتیژی 
بەرەوڕووی توندوتیژی دەبێتەوە

هیچ 
بەڕێوەبەرێكمان 
نییە هەڕەشەی 
كوشتنی لێ 
نەكرابێ

جێگری بەڕێوەبەری بەرەنگاربوونەوەی 
توندوتیژیی دژی ژنان

تریفە سەردار  تریفە سەردار چەندین جار بە چاوی شین و مۆرکراوەوە چووەتەوە ماڵی باوکی

لە ساڵی 2018دا 44 پیاو لە هەولێر كوژراونکۆمەڵایەتی
رووداو - هەولێر

بەڕێوەبەری راگەیاندنی پۆلیسی پارێزگای هەولێر، ئاماری رووداوەكانی ساڵی 2018ی بۆ كەناڵەكانی راگەیاندن ئاشكرا كرد و رایگەیاند ئەمساڵ 44 پیاو لە سنووری پارێزگای 
هەولێر كوژراون.

رۆژی 2018/12/30 رائید هۆگر عەزیز، گوتەبێژ و بەڕێوەبەری راگەیاندنی پۆلیسی هەولێر گرینگترین رووداوەكانی ساڵی 2018ی بۆ دەزگاكانی راگەیاندن ئاشكراكرد و رایگەیاند 
لە ساڵی 2018دا لە هەولێر 44 پیاو كوژراون، 41 دۆسیە پەڕاوی لێكۆڵینەوەیان رەوانەی دادگا كراوە، سێ كەیسیش پەڕاویان لە ژێر لێكۆڵینەوەدایە. هەروەها ئاشكرای كرد لە ساڵی 

2018دا شەش پیاو خۆیان سووتاندووە.

دیمەن بورهان
رووداو - گەرمیان

محەممــەد بە پەلە دەگەڕایــەوە ماڵەوە بۆ 
ئــەوەی باران لەوە زیاتر تەڕی نەكات، كاتێك 
گەیشتەوە نزیك ماڵ، گوێی لە دەنگی براكەی 
بوو كــە هاواری دەكــرد: "شــەرتبێ جەرگت 
بسووتێنم". كاتێك دەچێتە ژوورەوە، دەبینێ 
هەڵمەتی برای بە چەكەوە هەڕەشــە لە دایكی 
دەكات و دەڵێــت "ئێســتا دەتكوژم، پێمبڵێ 

ئارام لە كوێیە تا ئەویش بكوژم".
ئەم هاوار هاوار و راكێش راكێشــی چەكە، 
لەوێ بە مەرگی محەممەد و برینداربوونی هێمن 
كۆتایــی هات، بــەڵام دوای چــوار رۆژ مەرگی 

هەڵمەتیشی بەدوادا هات. 
رووداوەكە رۆژی 2018/12/17 لە ماڵێكی 
گەڕەكی گــۆران لە قەزای كەلار روویدا، هێمن 
كــە كــوڕی دووەمی ئــەو خێزانەیــە، هەوڵی 
ئارامكردنەوەی براكــەی دابوو، بەڵام هەڵمەت 
دەســتڕێژی گوللــەی كــرد و بــەو هۆیــەوە 
محەممەدی برای كوشت، پاشان سێ گوللەشی 

بەخۆیــەوە نــا و دوای چــوار رۆژ ئەویــش لە 
خەستەخانە مرد.

محەممەد عەزیز، تەمەن 24 ســاڵ، دوایین 
منداڵــی خێزانەكەی بوو كــە حەوت برا و دوو 
خوشــكن. هەڵمەتیش تەمەنی 34 ساڵ بوو، 
بە قسەی براكانی كەسێكی "شەڕانگێز" بووە.

نەبــەز كــە بــرای محەممــەد و هەڵمەتە، 
دەڵێــت: "هەڵمەتــی برامــان لەگــەڵ كــەس 
نەدەگونجا، هەر جارێك بە یەكێكمانی دەگرت، 
لەسەر هیچ ئیشێك بەردەوام نەدەبوو، لەگەڵ 

زۆر كەس بەشەڕهاتبوو". 
نەبــەز باســی رۆژی رووداوەكــە دەكات و 
دەڵێــت: "هەڵمــەت داوای پــارەی لــە دایكم 
كردبــوو، پێیگوتبــوو ئەگەر پــارەم نەدەیتێ 
خۆت و ئارامی كوڕیشــت دەكوژم، هەرچەندە 
ئەمســاڵ 8500 دۆلاری دراوەتــێ بــۆ ئەوەی 
بچێتە ئەوروپا، بەڵام هەمووی خەرج كردووە. 
دواتر داوای 1500 دۆلاری دیكەی كردبوو گوایە 
چایخانــە دادەنێ، بەڵام داینەنــا و بە پارەكە 

چەكی كڕی".
نەبــەز لەلایــەن محەممــەدی برایــەوە لە 

رووداوەكــە ئــاگادار كراوەتــەوە و پێیگوتووە 
فریامــان بكــەوە هەڵمــەت خەریكــە دایكــم 
دەكــوژێ. نەبەز گوتی: "هێمــن كە برامانە و 
لەوێ بووە، ویستوویەتی نێوبژیوانییان بكات، 
بەڵام هەڵمەت تەقەی كردووە، ئەویشی بریندار 

كردووە".
ناهیــدە، دایكی هەڵمــەت و محەممەد، لە 
مــاوەی چــوار رۆژدا دووجار جەرگی ســووتا، 
جارێــك بــۆ كوڕێكــی كــە هێنــدەی گلێنەی 
چاوەكانــی خۆشیدەویســت، جارێكیــش بــۆ 
كوڕێكی كە زۆر بێزاری كردبوو، بەڵام دەیگوت 

"ئەویش جەرگمە، مەرگی ئازارم دەدات".
چوار رۆژ دوای كوشتنی محەممەد، هەڵمەت 
لە شەوی یەڵدادا لە نەخۆشخانەی فریاكەوتنی 
سلێمانی مرد. هەڵمەت بە تەنیا لە نەخۆشخانە 
بوو، هیچ كەســێك ئامــادە نەبوو ســەردانی 

بكات.
نەبــەز دەڵێــت: "دایكــم محەممــەدی زۆر 
خۆشدەویســت، بە تایبەتی دوای ئەوەی سێ 
ساڵ لەمەوبەر باوكمان مرد، محەممەد بەردەوام 
لەگەڵ دایكم بــوو، زۆر نازی هەڵدەگرت، هەر 

بۆیە ئامادە نەبوو لەسەرەمەرگیشــدا هەڵمەت 
ببینێ".

هەڵمەت ئەو رۆژە هەڕەشــەی كوشتنی لە 
ئارامی براشــی كردبوو، بەڵام ئارام ئەوكاتە لە 
دەوام بووە. ئارام دەڵێت: "من چوار ســاڵ لە 
هەڵمەت بچووكترم، دوو ســاڵ بەر لە ئێســتا 
لەسەر رەفتارە نەشیاوەكانی دەمەقاڵێمان بوو، 
بەڵام دواتر خۆم ئاشتم كردەوە، لە ئامۆژگاری 
زیاتر هیچ هەڵەیەكم بەرامبەری نەكردووە، پێم 
سەیرە ئەو رۆژە كە من لە دەوام بووم، هاتووە 

بۆ كوشتنی من".
عەلی جەمال قەدوری، گوتەبێژی پۆلیسی 
گەرمیان ســەبارەت بەو كەیسە بە )رووداو(ی 
گوت: "ئەم گەنجە كەســێكی ســەر بە كێشە 
بــووە، چەندینجــار كێشــەی بــۆ خێزانەكەی 
دروســتكردووە، ئــەو رۆژەش تەقەی كردووە، 
برایەكــی بەركەوتــووە و كــوژراوە، خۆیشــی 
سێ گوللەی بەركەوتووە، پۆلیس لێكۆڵینەوە 
دەكات بــۆ ئەوەی بزانێ خــۆی گوللەكانی لە 
خۆی داوە یان هێمنی برای، هەر بۆیە پۆلیس 

هێمنی دەستگیركردووە".

خێزانەكەی نەهێشت

برایەكی كوشت و یەكێكی بریندار 
كرد، خۆیشی كوژرا 

هەڵمەت هەڕەشەی لە دایكی كردبوو ئەگەر پارەی نەداتێ دەیكوژێ

تریسكە شێرزاد
رووداو - هەولێر

دۆســكی لەگەڵ هاوڕێكانی لــە كافتریایەك بوو، 
كەســێك لێی بــەژوور كەوت و دەســتڕێژی گوللەی 
لێكرد و كوشتی. تۆمەتبارەكە كە هەڵاتووە، دەڵێت 
ئەو نەیویســتووە دۆســكی بكوژێ، بــەڵام تووڕەی 

كردووە، بۆیە تەقەی لێكردووە.
شــەوی 2018/12/10 پیاوێكی تەمەن 42 ساڵ 
بەناوی دۆســكی محەممــەد، باوكی چوار منداڵ، لە 
نێو كافتریایەكدا لە شاری دهۆك لەلایەن كەسێكەوە 
بەناوی )ت.س( كوژرا. تۆمەتبار دوای رووداوەكە بۆ 

شوێنێكی نادیار هەڵات.
دۆســكی  تەرمــی  پۆلیــس  رووداوەكــە،  دوای 
گواســتەوە بــۆ پزیشــكی دادی دهــۆك. موقەدەم 
هێمن سلێمان، بەرپرسی راگەیاندنی پۆلیسی دهۆك 
بە)رووداو(ی راگەیاند: "دوای گەیشــتنی هێزەكانی 
پۆلیــس بــۆ شــوێنی رووداوەكــە، ناســنامەی ئەو 
كەســەمان بۆ ئاشــكرا بوو كە تاوانەكــەی كردووە، 
چاوەڕێین خۆی تەســلیمی پۆلیس بــكات، ئەگینا 

بەدوایدا دەگەڕێین و دەستگیری دەكەین".
كەســوكاری دۆســكی بڕیاریــان داوە پرســە بۆ 
كوڕەكەیــان دانەنێن تــا ئەو كاتــەی تۆمەتبارەكە 
دەســتگیر دەكرێ. ئازاد دۆســكی كە شــایەتحاڵە، 

كافتریاكــە  دەرەوەی  :"لــە  گــوت  بــە)رووداو(ی 
دانیشــتبووم، ئۆتۆمبێلێك رایگرت، دوو پیاوی تێدا 
بــوو، یەكێكیان كە چەكی پێبوو دابــەزی و چووە 
ناو كافتریاكە، لەناكاو دەنگی تەقە هات. كە چوومە 

ژوورەوە دۆسكی لەسەر زەوی كەوتبوو".
كوژرانی دۆسكی پەیوەندی بە تاوانێكی دیكەوە 
هەیــە كــە ســاڵ و نیوێــك لەمەوبــەر روویــداوە و 
كەسوكارەكەی دەڵێن هیچ پەیوەندی بە دۆسكییەوە 

نەبووە.
 رەعد محەممەد كە برای دۆســكییە، باسی ئەو 
تاوانەی كرد و گوتی: "برا گەورەكەم هاوڕێی )ع.س( 
بوو كە بــرای )ت.س( تەلەفۆنی بۆ براكەم كردبوو 
پێیگوتبــوو ئۆتۆمبێلــم پێ نییە هەتــا كۆمەڵگەی 
ئەڤرۆم ببە، لەوێ )ع( لەلایەن كرێكارێكی توركەوە 

كوژرا و كرێكارەكە هەڵات".
وەك رەعد باسی كرد، دوای رووداوەكە حوسێنی 
برای دەســتگیركراوە، بەڵام هیچ بەڵگەیەك نەبووە 
بیسەلمێنێ حوسێن دەستی لە تاوانەكەدا هەبووبێ، 

بۆیە پۆلیس ئازادی كردووە.
رەعد داوا لە هێزە ئەمنییەكان دەكات بەزووترین 
كات تۆمەتبــار بدۆزنــەوە و دەســتگیری بكــەن، 
چونكە ترسی لەوە هەیە كێشەكە ببێتە دوژمنداری 
كوڕەكانی دۆسكی تۆڵە لە كەسوكاری )ت( بكەنەوە 

و خوێنی زیاتر بڕژێ.

رەعد دەڵێت: "ئێمە دۆسكیمان لەدەستدا كە هیچ 
تاوانێكی نەبوو، بووە قوربانیی دەستی كەسێك كە 
ویستی تۆڵەی كوژرانی برای بكاتەوە لەكاتێكدا ئەو 
رووداوە هیچ پەیوەندی بە ئێمەوە نەبوو، نامانەوێت 
كەســێكی دیكەی بنەماڵەكەمان لە دەست بدەین و 

ئەو دوژمندارییە درێژە بكێشێ".
دۆســكی  منداڵەكانــی  و  هاوژیــن  هەرچەنــدە 
ویســتوویانە پرسە بۆ دۆســكی دابنێن، بەڵام رەعد 
دەڵێت ئەو نەیهێشــتووە پرســە بۆ براكەی دابنێن. 
رەعــد گوتــی :"من بەڵێنم داوە تاوەكــو تاوانبار لە 

زیندان نەبینم، پرسە بۆ براكەم دانەنێم".
هەڵاتــووە،  رووداوەكــە  دوای  كــە  )ش.س( 
دەڵێت 20 ســاڵە ئەو خێزانە دەناسێ و هاوڕێیەتی 
بەهێزیشــی لەگــەڵ رەعددا هەیە، بەڵام قســەكانی 
پێچەوانەی قســەی رەعدن لە بــارەی كوژرانی )ع(

ی برای.
)ش( كــە بــە تەلەفــۆن قســەی بــۆ )رووداو( 
كــرد، گوتی: "حوســێنی برای دۆســكی، براكەمی 
هەڵخەڵەتاندبــوو، پێیگوتبــوو ماڵێكــی تــورك لە 
كۆمەڵگــەی ئەڤرۆن، وەرە بچین دزییان لێ بكەین، 
تــۆ دەمانچەكە هەڵبگرە من لــە دەرگا دەدەم، كە 
دەرگایان كردەوە دەمانچەكە لەســەر سەری خاوەن 

ماڵەكە دابنێ، تا من دزییەكە دەكەم".
بەڵام براكەی بۆ بە قســەی حوســێنی كردبوو؟ 

)ش( دەڵێت: "حوسێن براكەمی سەرخۆش كردبوو، 
بردبــووی لــە پێش ماڵەكــە داینابوو، لــە دەرگای 
ماڵەكــەی دابوو و خۆی رۆیشــتبوو، كاتێك خاوەن 
ماڵەكــە براكەمی بە دەمانچەوە بینیبوو، یەكســەر 

گوللەیەكی لێدابوو".
)ش( دەڵێت ئەو زۆر هەوڵیداوە بێ تاوانیی براكەی 
بسەلمێنێ، بەڵام كەسوكارەكەی نەك پشتگیرییان 
نەكــردووە، بەڵكو لەســەر ئەمە سەرزەنشتیشــیان 
كردووە "زۆر لــە مامەكانم پاڕامەوە كە براكەم هیچ 
تاوانێكی نەكردووە، ئەو بووە قوربانی، بەڵام ئەوان 
گوێیان لێنەگرتم، بــە پێچەوانەوە گوتیان ئێمە تۆ 

ناناسین، براكەت شەرمەزاری كردووین".
)ش( پەیوەندی بە رەعدەوە دەكات بۆ ئەوەی لە 
دۆسیەكەی براكەی یارمەتی بدات و داوا لە حوسێنی 
برای بكات راســتیی رووداوەكە بۆ كەســوكارەكەی 
ئاشــكرا بكات. رەعدیش ژمارە تەلەفۆنی حوسێنی 
بــرای دەداتێ و قســەی لەگــەڵ دەكات، بەڵام هیچ 
ســوودی نابێ و دەڵێت پەیوەندی بە كوشتنی )ع(

ەوە نەبووە.
ســەبارەت بە كوشتنی دۆسكیش، )ش( دەڵێت 
:"من چووم بۆ كافتریاكە بۆ ئەوەی دۆسكی یارمەتیم 
بدات و قسە لەگەڵ حوسێنی برای بكات، بەڵام نەك 
یارمەتــی نەدام، بەڵكو زۆر تــووڕەی كردم، منیش 

تەقەم لێكرد". 

شكار ئەحمەد
رووداو – هەولێر

هێمن دەڵێت لە سویســرا بەهۆی زەبرێكەوە 
تووشی نەخۆشیی دەروونی بووە، كە گەڕاوەتەوە 
كوردستانیش كەسوكارەكەی لە خۆیان نەگرتووە، 
بۆیە ماوەی ســاڵ و نیوێكە لەسەر شەقامەكانی 

هەولێر دەسووڕێتەوە.
هێمن ســدیق، تەمەن 32 ساڵ، ساڵی 2005 
بەڕێگــەی قاچاخ دەچێتــە ئەوروپا و لە هەرێمی 
گڵارۆس لــە سویســرا نیشــتەجێ دەبێت، بەڵام 
دوای سێ ساڵ رووداوێك وای لێدەكات بگەڕێتەوە 
هەولێر. هێمن بە )رووداو(ی گوت: "نزیكەی سێ 
ســاڵ بوو لە سویسرا بووم، شــەوێك دەچوومە 
ماركێــت، چەنــد كەســێك رێگەیــان لێگرتــم و 
لێیانمدام و قاچێكیان شــكاندم و بە شــتێك لە 
پشتی ســەریان دام. چوار مانگ لە نەخۆشخانە 

مامەوە".
هێمن كە قاچێكی پلاتینی تێدایە، بڕیار دەدات 
بگەڕێتــەوە هەولێــر، ئەو دەڵێت: "لە سویســرا 
چوار نەشــتەرگەرییان بۆ كــردم. چوار مانگ لە 
نەخۆشــخانە بــووم، دواتر پێیانگوتــم دەتەوێت 
چــی بكــەی؟ منیــش كە ئــەوكات زۆر لەســەر 
خــۆم نەبووم، گوتم دەچمەوە كوردســتان، بۆیە 

هێنامیانەوە هەولێر".
هێمن كــە دەگەڕێتــەوە كوردســتان، حەوت 
ســاڵ لە كۆمپانیایەك كار دەكات، ساڵی 2014 
هاوســەرگیری لەگــەڵ كچێكی عــەرەب دەكات 
و كچێكیــان دەبــێ، بــەڵام ســاڵێك لەمەوبــەر 
كۆمپانیاكە دادەخرێ و هێمن كارەكەی لەدەست 

دەدات.
پاشان هەموو پشت لە هێمن دەكەن، تەنانەت 
هاوژینەكەشی، بە پاساوی ئەوەی هێمن تووشی 
نەخۆشــیی دەروونی بــووە، بەڵام ئــەو دەڵێت 

نەخۆش نییە و تەنیا پێویستی بە پشتگیرییە.
كارەكــەم  دەڵێــت: "ســاڵی 2017  هێمــن 
لەدەستدا، هاوژینەكەم كچەكەمی برد و گەڕایەوە 
ســامەڕا، بنەماڵەكەشــم رایاننەگرتــم و گوتیان 
تــۆ ناتوانی كاربكەی، ئێمەش ناتوانین بەخێوت 

بكەین، بۆیــە لــە 2017/3/19 وە كەوتوومەتە 
ســەر شــەقام و هەر لەسەر شــەقام شەو و رۆژ 

دەكەمەوە".
هێمــن دایك و باوك و چوار خوشــك و برای 
هەیە، ســدیق حەمەد باسی كوڕەكەی دەكات و 
دەڵێت: "هێمن قوتابی بوو، ســاڵی 2005 گوتی 

دەچمــە ئەوروپا، زەوییەكم هەبوو بۆم فرۆشــت 
و ناردمــە دەرەوە، ماوەیەك لە كارگەیەك كاری 
دەكرد و هیچ كێشــەیەكی نەبوو، بەڵام شەوێك 
نازییەكان هێرشیان كردبووە سەری و لە پشتی 
ســەریان دابوو، چەند مانگێك لە نەخۆشخانەی 

دەروونی مابووەوە".
باوكــی هێمــن ویســتوویەتی كوڕەكــەی لە 
سویسرا بمێنێتەوە و نەگەڕێتەوە كوردستان، ئەو 
دەڵێت: "زۆر هەوڵم لەگەڵ دا نەگەڕێتەوە، بەڵام 
بێسوود بوو، لە مانگی دووی 2009 چوار كەسی 
بیانــی هێنایانەوە فڕۆكەخانــەی هەولێر، وێنەی 
منیان گرت و هێمنیان رادەستی ئێمە كردەوە و 

خۆیان گەڕانەوە".
هێمــن چەند مانگێك بە هێمنی دەمێنێتەوە، 
بەڵام وەكو كەسوكارەكەی دەڵێن، دواتر دەبێتە 
مەترسی بۆ سەر خێزانەكەی و دەوروبەری، سدیق 
حەمەد دەڵێت: "دوو مانگی ســەرەتا حەبەكانی 
دەخوارد و زۆر باش بوو، بەڵام دواتر شێت بوو، 
بردمانە لای پزیشكی دەروونی، پزیشكەكە گوتی 

تووشــی نەخۆشیی شــیزۆفرینیا بووە. ژیانی لە 
هەموومان تاڵ كردبوو، هەڕەشە بوو لەسەر خۆی 

و ئێمەش، بۆیە نەماندەتوانی بەخێوی بكەین".
باوكی هێمن دان بەوەدا دەنێت كە هەڵەیەكی 

كردووە، ئــەو گوتی: "بەهۆی ئــەوەی كوڕەكەم 
نەخۆش بوو، پزیشكە دەروونییەكە پێیگوتم كە 
ژنی بۆ نەهێنین، چونكــە خراپتر دەبێت، بەڵام 
بەگوێم نەكرد و ژنم بۆ هێنا، قســەی پزیشكەكە 
راست دەرچوو، بارودۆخی كوڕەكەم خراپتر بوو".
هێمــن دەبرێتــەوە نەخۆشــخانەی دەروونی، 
بــەڵام لــەوێ هەڵــدێ. هێمن دەڵێــت "من هیچ 
كێشــەیەكی دەروونیــم نییە، تەنیــا بەهۆی ئەو 
زەبرەی بەر سەرم كەوتووە پێویستم بە چارەسەر 
و پشــووە، چەند هەفتەیــەك لەمەوبەر بردیانمە 
نەخۆشخانەی دەروونی، بەڵام ئەو شوێنە زیندان 
بــوو نەك نەخۆشــخانە، لــە ژوورێكــی بچووكدا 
بووم، وەكو زیندانێكی تاكەكەســی وابوو. شەش 
ساڵ بوو جگەرەم نەكێشابوو، بەڵام لەوێ فێری 
جگەرەكێشان بوومەوە، بۆیە بەرگەم نەگرت و لە 

دەلاقەی ژوورەكەوە هەڵاتم".
د.ڕەوشت ڕەشید، بەڕێوەبەری نەخۆشخانەی 
دەروونــی لە هەولێــر، لەبارەی نەخۆشــخانەكە 
بــە )رووداو(ی گــوت: "هەر كەســێك تەنانەت 
بەتەنیشت نەخۆشخانەكەشدا تێپەڕێت دەزانێت 
كــە شــوێنەكە شــیاو نییە بــۆ نەخۆشــەكان، 
نەخۆشخانەیەك تەنیا 12 قەرەوێڵەی بۆ نەخۆشی 
ژن و پیاو تێدا بێت، دەبێت چ سوودێكی هەبێت. 
هەر كەسێك شەوانە لەسەر شەقامەكان بكەوێت، 
یەكسەر پۆلیس دەیهێنێتە لای ئێمە، كە پێشیان 

دەڵێین جێگەمان نییە باوەڕ ناكەن".
د.ڕەوشــت گوتیشــی: "نەخۆشــخانەكە هیچ 
تایبەتمەندییەكــی نەخۆشــخانەی دەروونی تێدا 
نییــە، لە بەندیخانە دەچێت نەك نەخۆشــخانە، 

تەنانەت هی ئەوە نییە بكرێتە بەندیخانەش".

دۆسكی بووە قوربانیی تاوانێك كە دەستی تێدا نەبوو

لە سویسرا گەڕاوەتەوە و لە هەولێر كەوتووەتە سەر جادە 
دۆسكی لە شاری دهۆك لە كافتریایەكدا كوژر ا

هێمن لە نەخۆشخانەی دەروونی نەحەوایەوە و هەڵات

نەخۆش نیم، تەنیا 

پێویستم بە پشووە

هێمن

باوكی هێمن

كوڕەكەم مەترسی 
لەسەر ژیانمان 
دروستكردووە بۆیە 
بەخێوی ناكەین

محەممەد لە لایەن هەڵمەتی برایەوە کوژرا

به‌لامــه‌وه‌ ســه‌یره‌ ســه‌ڵاح ره‌شــید كتێبــی 
)دیــداری ته‌مه‌ن()1(ی بڵاوكرده‌وه‌! به‌لاشــمه‌وه‌ 
ســه‌یره‌ هێرۆخــان یــان بافڵ و قوباد لــه‌ دادگا 
داوایان له‌ســه‌ر )به‌ناو( ئامــاده‌كاری ئه‌م كتێبه‌ 
تۆمار نه‌كردووه‌! ئه‌م كتێبه‌ پێش نه‌خۆشكه‌وتنی 
مــام جــه‌لال بڵاوبكرایه‌تــه‌وه‌ كارێكی ئاســایی 
بــوو. ئه‌وكاته‌ كێشــه‌كه‌ له‌نێوان مــام جه‌لال و 
بڵاوكه‌ره‌وه‌ی كتێبه‌كه‌دا قه‌تیس ده‌كرا. ئه‌وكاته‌ 
ده‌گوتــرا: مام جه‌لال بۆ خۆی گڵۆپی ســه‌وزی 
بــۆ هه‌ڵكردووه‌ و هه‌رچی نووســراوه‌ مام جه‌لال 
به‌رپرسیارێتی قســه‌كانی خۆی ده‌ستۆ ده‌گرێ، 
یان مام جه‌لال لەڕێگه‌ی سكرتێری رۆژنامه‌وانیی 

خۆیه‌وه‌، روونكردنه‌وه‌یه‌كی پێشكه‌ش ده‌كرد.
به‌گوێره‌ی پێشه‌كیی كتێبه‌كه‌ بێت، ئه‌م دیداره‌ 
ساڵی 1990 ناوی خوای لێهێنراوه ‌و پێش كۆچی 
دوایی مام جه‌لال به‌ دوو سێ مانگ بڵاوكراوه‌ته‌وه‌. 
ســه‌ڵاح ره‌شید ماوه‌ی )27( ساڵ چاوه‌ڕوان بووه‌، 
ئینجا بڕیاری بڵاوكردنه‌وه‌ی داوه‌. ئه‌و له‌ به‌رایی 
كتێبه‌كــه‌دا په‌نجه‌ له‌ســه‌ر ئــه‌وه‌ داده‌گرێت کە 
دیداره‌كــه‌ )15( ســاڵی خایانــدووه‌. گریمــان ئه‌م 
قسه‌یه‌ سه‌د له‌سه‌د راسته‌، وێڕای ته‌لبه‌نده‌كانی 
گومان و نیشــانه‌ی پرســیار، ئاماده‌كار: ماوه‌ی 
)7( ســاڵی به‌ده‌ســته‌وه‌ بووه‌، دیداره‌كه‌ پێش 

نه‌خۆشكه‌وتنی مام جه‌لال بڵاوبكاته‌وه‌!
به‌ڕێزیان له‌پێشــه‌كی كتێبه‌كه‌دا تێبینییه‌كی 
سێ دێڕ و نیوی نووسیوه‌ كه‌ گوایه:‌ مام جه‌لال 
پڕۆژه‌ی كتێبی )دیداری ته‌مه‌ن(ی نه‌دیوه‌. به‌بێ 
ئــه‌وه‌ی روونكردنه‌وه‌یه‌ك بدات: بۆ نموونه‌: ئه‌م 
كتێبــه‌ بڵاونه‌كرایه‌وه‌ چونكــه‌: كتێبه‌كه‌ دیزاین 
نه‌كرابوو! كه‌موكورتی تێدابوو، یان ماوه‌ی حه‌وت 
ساڵ زۆر كورته‌ بۆ داڕشتنه‌وه‌ی كتێبێكی گه‌وره‌!
))زۆر دۆســت و هــاوڕێ، پێیان وابوو كاتی 
بڵاوكردنــه‌وه‌ی ئــه‌م دیــداره‌ نه‌هاتــووه‌، به‌ڵام 
من ئــه‌م دیــداره‌ له‌كاتێكــدا بڵاوده‌كه‌مه‌وه‌، كه‌ 
به‌داخــه‌وه‌ مام جه‌لال نه‌خۆشــه‌ و پێشــتریش 
ده‌رفه‌تــی ئــه‌وه‌ نه‌ڕه‌خســاوه‌ دیداره‌كــه‌ ببینێ 
و ســه‌رنجی نوێــی له‌ســه‌ر بڵێ، یــان ته‌نانه‌ت 

روخسه‌تی بڵاوكردنه‌وه‌شی لێوه‌ربگرم،...((
ده‌بوو‌ ئه‌و زۆر له‌وه‌ بوێرتر بووایه‌ ئه‌م دێڕانه‌ 
بنووســێت! ئه‌و لای چه‌ندین كه‌س راستیه‌كانی 
دركانــدووه‌ كــه‌ ئــه‌و قســانه‌ی لای ئــه‌م و ئه‌و 
كردوونی، ڕێك پێچه‌وانه‌ی ئه‌م سێ دێڕ و نیوه‌ی 

سه‌ره‌وه‌ن.
مــن یه‌كێكــم له‌وانه‌ی به‌ڕێزیــان ده‌ردی دڵی 
خۆی له‌لا هه‌ڵڕشــتووه ‌و باسی هه‌ڵوێستی مام 
جه‌لالی كــردووه‌ لــه‌ مه‌ســه‌له‌ی بڵاوكردنه‌وه‌ی 
)دیــداری ته‌مــه‌ن(. له‌گــه‌ڵ ئه‌وپــه‌ڕی ڕێزم بۆ 
ســه‌ڵاح ره‌شــید، ناچارم راســتیه‌كان بنووسم و 
شــایه‌تم بۆ قســه‌كانی خۆم هه‌یه‌ و مه‌به‌ســتم 
ته‌نیــا ده‌رخســتنی راســتییه‌كان و هه‌قبێــژی 
و راســتكردنه‌وه‌ی هه‌ڵه‌كانــه‌ كــه‌ نه‌ده‌بوو ئه‌و 
ئه‌مانه‌ته‌‌ به‌م شێوه‌یه‌ بشێوێنێت و هیچ هه‌ستیش 

به‌ قه‌واره‌ و پانایی كاره‌كه‌ نه‌كات.
ـــ لــه‌ ماڵی  ـــ ســاڵی 2014 ـ ئێواره‌یه‌كــی ـ
عه‌بدولڕه‌زاق فه‌یلی بۆ ئێواره‌خوانێك بانگهێشت 
كرابوویــن. نــاوی ئــه‌م به‌ڕێزانه‌م بیرمــاوه‌ )م. 
محسین عه‌لی ئه‌كبه‌ر، فوئادی مه‌جید میسری، 
محه‌ممه‌د ســابیر، ســه‌ركۆ عوســمان، ســه‌ڵاح 
ره‌شید( ئه‌و ئێواره‌یه‌ باسی سه‌ری هارومار كرا. 
ســه‌ڵاح ره‌شید به‌ درێژی باسی بیره‌وه‌رییه‌كانی 

خۆی له‌گه‌ڵ مام جه‌لالدا كرد:
ئــه‌و گوتــی: ))ســاڵی 1990 مــام جه‌لال 
ماوه‌یه‌ك له‌ شــوقه‌كه‌ی مــن له ‌به‌رلین بوو. من 
ته‌سجیلێكم دانابوو، گفتوگۆكانم تۆمار ده‌كرد..((

من گوتم: ))گفتوگۆكان زۆرن؟((
 گوتی: ))بیست و نۆ سه‌عاته‌!((

گوتم: ))ئه‌ی بۆ بڵاویان ناكه‌یته‌وه‌؟((
سه‌ڵاح گوتی: ))هه‌موو گفتوگۆكان نزیكه‌ی 
)700( لاپــه‌ڕه‌ ده‌بێــت. من كورتــم كرده‌وه‌ بۆ 
)400( لاپــه‌ڕه‌ و بۆ مام جه‌لالــم برد. ئه‌و هه‌ر 
ده‌نگی نه‌بوو. پاش چوار مانگ سه‌ردانێكم كرد. 
گوتــم: مام جــه‌لال كتێبه‌كــه‌ت خوێندۆته‌وه ‌و 

تێبینیه‌كانت چین؟
مام جه‌لال به‌ تووڕه‌ییه‌وه‌ تا ده‌ســتی بگرێت 
كتێبه‌كه‌ی بۆ فڕێدام و گوتی: ئه‌مه‌ هیچی قسه‌ی 

من نین! من كه‌ی قسه‌ی وام كردووه‌؟
منیــش گوتم: مــام جه‌لال من كاســێته‌كانم 

به‌ده‌نگی تۆ لایه‌ و هه‌موو قسه‌ی تۆن!
مام جــه‌لال هه‌ڵچوو، به‌تووڕه‌ییــه‌وه‌ وەڵامی 
دامــه‌وه‌: مــن قســه‌ی وام نه‌كــردووه ‌و ئه‌مانه‌ 
قســه‌ی من نین! بڵاوی بكه‌یته‌وه‌ به‌یانت له‌سه‌ر 
ده‌رده‌كــه‌م و له ‌رۆژنامــه‌كان روونكردنه‌وه‌یه‌كت 
له‌ســه‌ر ده‌نووســم: كــه‌ هه‌رچی لــه‌ كتێبه‌كه‌دا 

نووسراوه‌، په‌یوه‌ندی به‌منه‌وه‌ نییه‌!((
من له‌ برایان فوئاد مه‌جید میسری و موحسین 

عه‌لــی ئه‌كبه‌رم پرســی: ئایــا ئــه‌و ئێواره‌یه‌ و 
قسه‌كانی سه‌ڵاح ره‌شیدیان بیرده‌كه‌وێته‌وه‌؟

 هه‌ردووكیان گوتیان: ئێمه‌ به‌جوانی لەبیرمانه‌ 
و شایه‌تی ده‌ده‌ین کە سه‌ڵاح له‌و ئێواره‌یه‌دا چی 

گوتووه‌!
ئه‌مه‌ هۆكاری راســته‌قینه‌ی بڵاونه‌كردنه‌وه‌ی 
كتێبه‌كه‌یــه‌ پێــش )2012(. خۆی لای چه‌ندین 
كه‌ســی گۆڕان و یه‌كێتی ئــه‌م روونكردنه‌وه‌یه‌ی 
داوه‌. سێ دێڕو نیوی پێشه‌كی )دیداری ته‌مه‌ن( 
هــه‌ر زۆر له‌ ڕاســتیه‌وه‌ دوورن. مرۆڤ بۆ خۆی 
جوان نییه‌ ره‌ش بكاته‌‌ سپی و سپی بكاته‌ ره‌ش!
سه‌ڵاح ماوه‌یه‌كی زۆر له‌ ئەوروپا ژیاوه ‌و ده‌بێ 
ئه‌و راســتیه‌ بزانێت: كه‌سێك گفتوگۆی له‌گه‌ڵدا 
كرا و پاش ســێ چــوار رۆژ پێش بڵاوكردنه‌وه‌ی 
ده‌قه‌كه‌ی بینی، ده‌توانێت بڵێت: داڕشــتنه‌كه‌م 
بــه‌دڵ نییه‌! من ئه‌م قســه‌یه‌م نه‌كردووه‌! تكایه‌ 
بــاوی مه‌كه‌نه‌وه‌، چونكه‌ لەڕووی سیاســییه‌وه‌ 
یان له‌ڕووی كۆمه‌ڵایه‌تییــه‌وه‌ زیان ده‌گه‌یه‌نێت! 
ئیــدی ئه‌وە قســه‌ی ئه‌و كه‌ســه‌ نییــه‌ و نابێت 
بڵاوبكرێته‌وه‌. رۆژنامه‌كه‌ یان گۆڤاره‌كه‌ ناچێت به‌ 
)تۆپزی( و )چاوقایمی( گفتوگۆكه‌ بڵاوبكاته‌وه‌.

پرۆفیسۆرێك چه‌ند نامه‌یه‌كی بۆ نووسه‌رێكی 
عه‌ره‌بی ســووری ناســیاوی ناردبوو، ئه‌ویش له‌ 
كتێبێكدا هه‌ر هه‌مووی به‌جوانی بڵاوكردبووه‌وه‌. 
پرۆفیسۆره‌ عه‌ره‌به‌ ــ ئه‌ڵمانه‌ خۆ به‌ ئه‌مه‌ریكی 
زانه‌كه‌ پێیگوتم: "زۆرم پێناخۆش بوو نامه‌كانی 
منــی بڵاوكردبــووه‌وه‌، به‌بێ ئــه‌وه‌ی من رێگه‌ی 
پێبده‌م، یان داوای ره‌زامه‌ندی بكات. له‌ ئه‌ڵمانیا 
ئه‌م جۆره‌ ره‌فتاره‌ سزای قورسی دارایی له‌سه‌ره‌ 

و هه‌ركه‌س بۆ خۆی نییه‌.. تاد"
مه‌عقول نییه‌ كه‌سێك سه‌رووی بیست ساڵ له‌ 
ئەوروپا ژیابێت و ماوه‌ی چه‌ند ســاڵێك وه‌زیری 
مافی مــرۆڤ ــ حكومه‌تی هه‌رێمی كوردســتان 
ـ بووبێــت، ئه‌وه‌ نه‌زانێت  ــ ئیداره‌ی ســلێمانی ـ
کــە نامه‌ی خه‌ڵك، یان گفتوگۆ به‌بێ ره‌زامه‌ندی 
كه‌سه‌كه‌ بڵاوبكرێته‌وه‌. با ئه‌و كه‌سه‌ی گفتوگۆی 
له‌گه‌ڵــدا كرابێــت، پاره‌شــی وه‌رگرتبێت، ده‌بێ 
به‌ نووســین و ئیمــزا خۆی ره‌زامه‌ندی له‌ســه‌ر 
بڵاوكردنه‌وه‌ی ده‌قه‌كه‌ بــدات! ئه‌گەرنا ئه‌و كاره‌ 
وه‌كو كه‌تن و پێشــێلكردنی مافی مرۆڤ ســه‌یر 

ده‌كرێت.
ده‌بــوو‌ ئامــاده‌كار، بــه‌ راشــكاوانه‌ دان به‌و 
راستیه‌دا بنێت كه‌ مام جه‌لال كتێبه‌كه‌ی په‌سه‌ند 
نه‌كــردووه ‌و كه‌ســێك به‌بێ ئــه‌وه‌ی كتێبه‌كه‌ی 
خوێندبێته‌وه‌، رێگه‌ی پێداوه‌! هه‌ر كه‌سێك گڵۆپی 
سه‌وزی بۆ بڵاوكردنه‌وه‌ی كتێبه‌كه‌ هه‌ڵكردبێت، 
ده‌بــێ ســوپاس بكرێــت و ئه‌گــه‌ر ئه‌و كه‌ســه‌ 
سپۆنسه‌ری بێت و ره‌زامه‌ندی بنه‌ماڵه‌یان راستتر 
بنووسم: ئه‌ندامانی خێزانه‌كه‌ی وه‌ده‌ستهێنابێت، 
ده‌بێ به‌گه‌رمی ده‌ست له‌سه‌ر ده‌ستیان دابنرێت 

و به‌دڵ و به‌گیان ناویان بهێنرێت.

یه‌كێتــی  ره‌زامه‌ندیــی  ئایــا   
وه‌رگرتووه‌؟

ته‌مــه‌ن(،  )دیــداری  بڵاوبوونــه‌وه‌ی  پــاش 
ئه‌ندامێكی مەکتەبی سیاسی یەکێتی پێیگوتم: 
"چۆن كه‌سێك ده‌توانێت كتێبێكی وا بڵاوبكاته‌وه‌ 
کــە ره‌زامه‌نــدی بنه‌ماڵه‌ی مام جه‌لالی له‌ســه‌ر 
نه‌بێــت؟". ده‌نگۆیه‌كــی زۆریــش بڵاوكرایــه‌وه‌ 
گوایــه‌: )فڵان بــاڵ دژی فڵان بــاڵ كتێبه‌كه‌ی 
بڵاوكردووەتــەوە‌ و ئاماده‌كار پاداشــت كراوه‌... 

تاد(
من هه‌رچی ده‌نگۆ و نیشانه‌ی پرسیار له‌سه‌ر 
كتێبه‌كــه‌ دانرابــوون، دام بــه‌ده‌م بــاوه‌! خــۆم 
هه‌وڵمدا سه‌ره‌داوێك بدۆزمه‌وه‌ كه‌ په‌یوه‌ندی به‌ 
قســه‌ و قســه‌ڵۆكه‌وه‌ نه‌بێت. په‌یوه‌ندیم به‌ مه‌لا 
به‌ختیاره‌وه‌ كرد، ئه‌و به‌ڕاشــكاوانه‌ گوتی: "مام 
جــه‌لال كتێبه‌كه‌ی پێــش بڵاوكردنــه‌وه‌ بینیوه‌ 
ــــ ڕه‌شنووســی كتێبه‌كه‌ ــ راســت و ره‌وان به‌ 
ســه‌ڵاح ره‌شــیدی گوتــووه‌، لــه‌ بڵاوكردنه‌وه‌ی 
رازی نیم و به‌هێرۆخان و كوڕه‌كانیشــی گوتووه‌، 
نابــێ رێگه‌ی بڵاوكردنه‌وه‌ی ئــه‌م كتێبه‌ بده‌ن.. 
نــه‌ )م.س( و نــه‌ )ســه‌ركردایه‌تی( ئاگایان له‌ 
بڵاوكردنه‌وه‌ی كتێبه‌كه‌ نه‌بووه ‌و كه‌س پشتیوانی 

لێ نه‌كردووه‌.."
به‌ تێلیفۆن په‌یوه‌ندیم له‌گه‌ڵ ستران عه‌بدوڵڵادا 
كرد و ســه‌باره‌ت به‌ )دیداری ته‌مه‌ن( سێ چوار 

پرسیارم لێكرد، ئه‌و گوتی:
"ســاڵی 2002 ســه‌ڵاح ره‌شــید ره‌شنووسی 
كتێبه‌كــه‌ی بۆ هێنــام و منیــش پێداچوومه‌وه‌، 
هه‌ڵه‌ و كه‌موكورتیه‌كــی هێجگار زۆری تێدابوو. 
من پێمگوت: ئه‌م كتێبه‌ كێشه‌ و سه‌رئیشه‌یه‌كی 

زۆرمان بۆ ده‌نێته‌وه‌.."
 مــن ئه‌م پرسیاره‌شــم لێكرد: "ئایا ســه‌ڵاح 
ره‌شنووســه‌كه‌ی راده‌ستی مام جه‌لال كردووه ‌و 

ئه‌و ده‌قه‌كه‌ی خوێندووەته‌وه‌؟"
ســتران گوتی: "به‌ڵێ! مام جه‌لال ده‌قه‌كه‌ی 
خوێندووەته‌وه ‌و ره‌زامه‌ندی له‌سه‌ر بڵاوكردنه‌وه‌ی 
ده‌رنه‌بڕیــوه‌، پێیگوتووه‌: نابێ ئــه‌م گفتوگۆیه‌ 

بڵاوبكرێته‌وه‌، ئه‌گینا له‌سه‌رت ده‌نووسم.."
دوا پرســیارم ئه‌وه‌ بوو: "له‌ كه‌سوكاری مام 
جــه‌لال كێ پشــتیوانی لێكردووه ‌و قســه‌ی مام 

جه‌لالی شكاندووه‌؟"
ستران گوتی: "ســه‌لاح ره‌شید چووه بۆ لای 
هێرۆخان ‌و داوای لێكردووه‌، كتێبه‌كه‌ی بۆ چاپ 

بــكات. ئه‌ویــش داوای له‌ مــن و كاك محه‌ممه‌د 
ســابیر كرد چاوێك به‌ كتێبه‌كه‌دا بگێڕین. ئێمه‌ 
كۆمه‌ڵێــك هه‌ڵه‌ و په‌ڵه‌مان ده‌ستنیشــان كرد. 
ســه‌ڵاح به‌شــێك لــه‌ هه‌ڵه‌كانی چاككــرده‌وه‌ و 
ئاماده‌ نه‌بوو ده‌ســتكاری هه‌ندێك بڕگه‌ و رسته‌ 
بكات! ئیــدی هێرۆخان ئامــاده‌ نه‌بوو كتێبه‌كه‌ 

چاپ بكات و ره‌زامه‌ندیشی له‌سه‌ر بڵاوكردنه‌وه‌ی 
ده‌رنه‌بڕی.."

مام جه‌لال ئه‌م جۆره‌ هه‌ڵه‌یه‌ ناكات

ئاماده‌كاری كتێبه‌كه‌ هه‌ڵه‌ی ئه‌وتۆی كردووه‌ 
کە مایــەی سه‌رســوڕمانه‌! یه‌كێك مــام جه‌لال 
به‌باشی نه‌ناسێت و هه‌ر له‌دووره‌وه‌ سه‌ڵاح ره‌شید 
بناســێت، ره‌نگــه‌ ته‌مومــژی گومــان به‌رچاوی 

بگرێت:
1. هه‌موو مرۆڤێكی ئاسایی ناوی خۆی و باوك 
و باپیری به‌باشــی ده‌زانێت. من ژماره‌یه‌كی زۆر 
له ‌تاڵه‌بانییه‌كان ده‌ناسم. زۆربه‌یان )شه‌جه‌ره‌(
ی بنه‌ماڵه‌كه‌یان به‌وردی له‌به‌ره‌ و یه‌كتر ده‌ناسن 
و ئاســتی خزمایه‌تی له‌گه‌ڵ یه‌كتریــدا ده‌زانن و 

له‌كوێ و كوێوه‌ به‌ یه‌كتر ده‌گه‌نه‌وه‌.
ئایــا مه‌عقوله‌ مــن ناوی حه‌وت پشــتی مام 
جــه‌لال بزانم، كه‌چــی ئه‌و نــاوی باپیری خۆی 

نه‌زانێت؟
به‌ قســه‌ی به‌ڕێزیان بێــت، ده‌بێ مام جه‌لال 

گوتبێتی:
)ناوم، جه‌لال كوڕی شێخ حوسامه‌دینی كوڕی 

شێخ نووری كوڕی شێخ غه‌فووری تاڵه‌بانیم(
راستییه‌كه‌ی: )شێخ حسامه‌دین كوڕی شێخ 

نوره‌ڵڵا، كوڕی شێخ نووری- یه‌..(
مــن بڕواناكه‌م مام جه‌لال نه‌یزانیبێت نوره‌ڵڵا 
باپیریه‌تی و ئه‌ویش كوڕی شــێخ نووری شــێخ 

غه‌فووره‌..
2. كه‌سێك عه‌ره‌بی نه‌زانێت كاره‌سات نییه‌، 
ده‌توانێــت داوای یارمه‌تــی له ‌هاوڕێیه‌كی بكات، 
عه‌یبــه‌ ئه‌وه‌یه‌ عه‌ره‌بی نه‌زانێت و ســواری ملی 
رسته‌یه‌كی عه‌ره‌بی بێت و بیپسێنێت: گوایه‌ مام 
جه‌لال ئه‌م رســته‌یه‌ی به‌عه‌ره‌بی بــۆ ئاماده‌كار 

گێڕاوه‌ته‌وه‌:
3. )موحســین ئیبراهیم گوێی لێبوو گوتی: 
))جلال ێسمعنی ێنتم مسیركم ێبادە،..( ل 331
به‌لامــه‌وه‌ ســه‌یره‌ كه‌ســێك پۆلی شه‌شــی 
ســه‌ره‌تایی ته‌واو كردبێت و )مصیر( و )مسیر( 

له‌یه‌ك جیا نه‌كاته‌وه‌!
لاپه‌ڕه‌ )370( ئایه‌تێكی قورئانی به‌م شێوه‌یه‌ 

داناوه‌:
)اذا جاءكم فاسق بنبأ فتبینوا أن تسیبوا قوما 

)بجهالە( فتسبحوا علی ما فعلتم نادمین(
پۆلی شه‌شــی ســه‌ره‌تایی جــاران ده‌یانزانی 

جیاوازی نێوان ئه‌م وشانه‌ی خواره‌وه‌ چه‌نده‌:
)تصیبوا( و )تسیبوا(

)تصبحوا( و )تسبحوا(
مــام جــه‌لال هه‌ر چــاوی به‌م دوو رســته‌یه‌ 
كه‌وتبێت، دڵنیابووه‌ ئاماده‌كار 90%ی كاره‌كه‌ی 
به‌ لنگــه‌و قووچ كردووه‌! هه‌ر بۆیه‌ گفتوگۆكه‌ی 
به‌ قسه‌ی خۆی دانه‌ناوه‌‌ و مرۆڤ به‌هه‌ڵه‌ قسه‌ی 
كه‌ســێك بگوازێته‌وه‌، ئه‌و كه‌سه‌ مافی خۆیه‌تی 

بڵێت: )من قسه‌ی وام نه‌كردووه‌!(

رووداوی‌ بۆ بڵاوكردنه‌وه‌ نه‌گونجاو

مام جه‌لال كه‌ســایه‌تییه‌ك بوو، ده‌یزانی كام 
بابه‌ت بۆ بڵاوكردنه‌وه‌ گونجاوه‌ یان نه‌گونجاوه‌. 
مرۆڤێك ســه‌ركرده‌ بێــت و ماوه‌یــه‌ك له‌بواری 
رۆژنامه‌وانــی كاری كردبێــت و قانوونــی بێت، 

بێگومــان ده‌بــێ بزانێــت كام بابــه‌ت لــه‌ڕووی 
قانوونییه‌وه‌ رێگه‌ پێدراوه‌ یان رێگه‌ پێنه‌دراوه‌؟

هه‌رچــی مــام جه‌لال له‌نــاو ماڵ یــان له‌ناو 
هاوڕێكانیدا گوتبێتی مــه‌رج نییه‌ هه‌ر هه‌مووی 
شــایانی بڵاوكردنه‌وه‌ بێت. مــن ره‌نگه‌ )300( 
نامه‌ی مام جه‌لال لابێت، به‌ڵام ده‌كرێت ســبه‌ی 
هــه‌ر هه‌مووی بڵاوبكه‌مــه‌وه‌، به‌بێ ئه‌وه‌ی گوێ 
بــه‌وه‌ بــده‌م، ئه‌م نامانه‌ ســوود، یــان زیان به‌ 
به‌رژه‌وه‌ندی گه‌لی كوردستان ده‌گه‌یه‌نن؟! ره‌نگه‌ 
لای ئه‌ندامانــی ئێســتا‌ و پێشــووی )م. س( و 
سه‌ركردایه‌تی و ئه‌رشیفی پارتی و گۆڕان و ... 
ســه‌دان دۆكیۆمێنت هه‌بێــت و بڵاوكردنه‌وه‌یان 
زیانی بۆ كه‌س نه‌بێت. بۆ ئه‌و لایه‌نانه‌ به‌ڵگه‌نامه‌ 

و دۆكیۆمێنته‌كانی به‌رده‌ستیان بڵاوناكه‌نه‌وه‌؟
ســه‌ركرده‌ سیاسی و نووســه‌ره‌ گه‌وره‌كانی 
جیهــان پــاش ماڵئاوایــی، حزبه‌كه‌یــان یــان 
بنه‌ماڵه‌كه‌یان لیژنه‌یه‌كی پسپۆر دروست ده‌كه‌ن 
و ئــه‌و لیژنه‌یــه‌ سه‌رپه‌رشــتی بڵاوكردنــه‌وه‌ی 
بیــره‌وه‌ری، نامه‌، وێنــه‌كان ده‌كات. بنه‌ماڵه‌ی 
)زیگمۆند فرۆید ــ 1856ــ 1939( ســه‌ره‌تای 
په‌نجاكانی سه‌ده‌ی پێشوو، له‌كۆی )20.000( 
نامه‌ و نووســراو ته‌نیا به‌شــێكیان له‌ نامه‌كانی 
بڵاوكرده‌وه‌. ساڵی 1950 لیژنه‌یه‌ك به‌ به‌شداری 
ماری بۆناپارت )2( و ئه‌ننا فرۆید)3( و ئێرنست 
كرز دروســتكرا، دوای سێ ساڵ شه‌نوكه‌وكردن 
و گوڵبژێری نامه‌كانی فرۆید بۆ ڤیلهەلم فلیس، 
له‌كــۆی )287( نامــە ته‌نیــا )153( نامه‌یــان 
بڵاوكرده‌وه‌، به‌هه‌ندێ سرینه‌وه‌و بڕگه‌ قرتاندن و 
مشتوماڵكردنه‌وه‌. به‌شێكی زۆری نامه‌كان له‌سه‌ر 
وه‌ســیه‌تی فرۆید خۆی له‌ ساڵی 2215 رێگه‌ی 

بڵاوكردنه‌وه‌یان ده‌درێت.
زۆر كه‌س هه‌یه‌، ده‌قێكی نووسی، رێگه‌ نادات 
یان پێی خۆش نییه كه‌سێكی تر ده‌قه‌كه‌ ببینێت 
و ده‌ســتكاری بــكات. مام جه‌لال له‌و كه‌ســانه‌ 
نه‌بوو، نووسین و داڕشتنی خۆی ئه‌وه‌نده‌ له‌به‌ر 
دڵــی خۆی په‌ســه‌ند بێت و ســه‌رنج و تێبینی 
كه‌ســانی نزیكی خۆی به‌هه‌ند وه‌رنه‌گرێت. ئه‌و 
هــه‌ر زۆر پێــی باش بوو كه‌ســانی تر كه‌ نزیك 
و شــاره‌زا و جێگه‌ی بڕوای بوون، ده‌ســتكاری 

نووسینه‌كانی بكه‌ن.
من ماوه‌یه‌ك لێپرسراوی مه‌كته‌بی راگه‌یاندنی 
)ی.ن.ك( بــووم، رۆژانه‌ له‌گه‌ڵ مام جه‌لالدا له‌ 
په‌یوه‌ندی و بیروڕا گۆرینــه‌وه‌دا بووین. زۆرجار 
به‌یانێك یان نووســینێكی بــۆ ده‌ناردین، ئه‌گه‌ر 
بڕیــاری مه‌كته‌بی سیاســیش بووایه‌ كه‌ هه‌ندێ 
جــار لــه ‌كۆبوونه‌وه‌كانــدا نه‌بــووم، ســه‌ردانی 
مــام جه‌لالــم ده‌كرد و ســه‌رنج و تێبینی خۆمم 
له‌سه‌ر بڕیاره‌كه‌ ده‌خسته‌ڕوو، ئه‌ویش ده‌یگوت: 
)به‌ڕاســتی هه‌ر زۆر باشت كردووه‌، به‌یانه‌كه‌ت 
بڵاونه‌كردووەتــه‌وه‌..( ســالار عه‌زیــز، عومــه‌ر 
عه‌بدوڵڵا، مامۆســتا موحســین عه‌لــی ئه‌كبه‌ر 
گه‌واهــی ئــه‌وه‌ ده‌ده‌ن و ئــاگاداری یه‌كێك له‌و 
بڕیارانــه‌ن كه‌ له‌ كۆبونــه‌وه‌ی )م. س( درابوو، 
ده‌بــوو‌ له ‌رادیــۆ بخوێنرێته‌وه‌و بــه‌ تایپكراوی 
و  نه‌خوێندرایــه‌وه‌  به‌یانه‌كــه‌  بڵاوبكرێتــه‌وه‌. 
پــاش گفتوگــۆ بڕیارێكی جیــاواز دراو پلانێكی 
به‌ســوودمان جێبه‌جــێ كــرد! كــه‌ مــن پاش 
نزیكه‌ی چل ساڵیش رێگه‌ به‌خۆم ناده‌م له‌سه‌ر 

رووداوه‌كه‌ بنووسم.
مام جه‌لال تیرۆركردنی )نووری حه‌مه‌ عه‌لی 
و عه‌بدولی سۆران و..( له ‌)هاوینی 1981( هه‌ر 
زۆر كاری تێكــرد و به‌توندی ئیدانه‌ی كاره‌كه‌ی 
كــرد. به‌یانێكــی نووســی و بــۆ ئێمــه‌ی نارد 
)هه‌ڤاڵ كوێســتانی و ئومێدی سه‌عید گه‌وهه‌ر 
ئاگاداری رووداوه‌كه‌ن(. من به‌یانه‌كه‌م سه‌رله‌نوێ 
داڕشته‌وه ‌و هه‌ردوو ده‌قه‌كه‌م ره‌وانه‌ی مام جه‌لال 
كرد. ئه‌و وێڕای ده‌ستخۆشی، داڕشتنه‌كه‌ی منی 
به‌ باشــتر دانــا و پێی باش بوو داڕشــتنه‌كه‌ی 
من بڵاوبكرێته‌وه‌، نه‌ك هه‌ر له‌سه‌ر داڕشتنه‌كه‌ی 

خۆی سووربێت..
زۆرجــار، ده‌قێكــی ده‌نووســی و له‌ســه‌ری 

ده‌نووسی: 
)مامۆســتا جه‌عفــه‌ر گیــان! بــه‌ كوردیــه‌ 
جوانه‌كه‌ی خۆت، ســه‌رله‌نوێ دایڕێــژه‌ره‌وه‌..( 
هه‌ڤاڵ كوێســتانی كۆپله‌یه‌ك یان رســته‌یه‌كی 
له‌ نووســینه‌كه‌ی مــام جه‌لال بــه‌دڵ نه‌بووایه‌، 
به‌شــێوه‌یه‌كی ئه‌ده‌بــی زۆر جوان رســته‌كانی 

ده‌گۆڕی.

بیرمــه‌ تا ســاڵی 1979 مام جــه‌لال له‌بری 
)گفیلی(ی عه‌ره‌بی ده‌ینووســی )زه‌رووبابه‌ت( 
)بــۆرژوازی  ده‌ینووســی  نموونــه‌  بــۆ  هــه‌ر 
زه‌رووبابــه‌ت(. هه‌ڤــاڵ كوێســتانی له‌هه‌ر كوێ 
وشه‌ی )زه‌رووبابه‌ت(ی به‌رچاو بكه‌وتایه‌، وشه‌ی 
)مشه‌خۆر(ی له‌جێگه‌ی داده‌نا و له‌و رۆژه‌وه‌ تا 
ئه‌مڕۆ، له‌ئه‌ده‌بی سیاســی كوردیدا )مشه‌خۆر( 

جێگه‌ی خۆی کردەوە‌.
 كه‌ســی گفتوگۆ له‌گه‌ڵ كراو، ئه‌گه‌ر تێبینی 
له‌ســه‌ر هــه‌ر كۆپله‌یــه‌ك هه‌بــوو، یــان ده‌بێ 
بڵاونه‌كرێتــه‌وه یــان‌ بڕگه‌كه‌ بــه‌ په‌راوێزێكه‌وه‌ 
بڵاوبكرێته‌وه‌: هۆی بڵاوكردنه‌وه‌ و ســووده‌كه‌ی 
روون بكرێتــه‌وه‌ بــۆ ئــه‌وه‌ی خوێنه‌ر تووشــی 
سه‌رســوڕمان نه‌بێت. ئه‌ركی ئاماده‌كار ئه‌وه‌یه‌ 
په‌راوێــز و هه‌نــدێ تێبینی بنووســێت بۆ ئه‌م 
بڕگه‌یەی به‌بێ ده‌ستکاری دانراوه‌: )ئینجا ئه‌و 
رووداوه‌ت بۆ ده‌گێڕمه‌وه‌، ره‌نگه‌ بۆ نه‌شــركردن 
گونجــاو نه‌بێت..( ل 313، روونه‌ تێبینییه‌كه‌ی 
مــام جــه‌لال هه‌ر بۆ ئــه‌وه‌ بووه‌ دانیشــتنه‌كه‌ 
گــه‌رم بــكات، نــه‌ك ده‌قه‌كه‌ به‌بێ مشــتوماڵ 

بڵاوبكرێته‌وه‌.

دوا وشه‌

ئه‌م كتێبه‌ بۆ مه‌به‌ستێكی سیاسی نووسراوه‌، 
نــه‌ك بــۆ مه‌به‌ســتێكی زانســتی و ئه‌كادیمی 
و خزمه‌تــی مێــژووی گه‌لــی كورد. دیــاره‌ ئه‌و 
به‌هاندانی چه‌ند كه‌ســێك له‌ برا گه‌وره‌كانی له 
‌ته‌ڤگــه‌ری گۆڕان ئــه‌م كاره‌ی بڵاوكردووەته‌وه‌. 
دیاره‌ چه‌ند به‌شێكی گفتوگۆكه‌ كه‌ به‌ زه‌ره‌ری 
به‌شــێك لــه ‌ســه‌رانی ته‌ڤگه‌ری گــۆڕان بووه‌، 
ســڕاوه‌ته‌وه‌. به‌هۆی ئــه‌م نووســینه‌وه‌ ده‌یان 
ســه‌ركرده‌ و كادری پیشــكه‌وتووی )ی.ن.ك( 
هه‌ست به‌دڵشكان و كه‌رامه‌ت رووشاندن ده‌كه‌ن. 
مه‌كته‌بی سیاســی )پ.د.ك( هه‌ر زۆر نیگه‌ران 
بوون. شــاڵاوی عه‌لی عه‌ســكه‌ری به‌نووســین 
هاته‌ ده‌نگ. هه‌ق نه‌بوو به‌رامبه‌ر شه‌هید عه‌لی 
عه‌سكه‌ری و هه‌ڤاڵه‌كانی ئه‌و ڕستانه‌ بنووسرێت.
ژماره‌یه‌كی كه‌م له‌ گۆڕانخوازه‌كان پێیانوایه‌ 
ئه‌گه‌ر به‌زمانی مام جه‌لاله‌وه‌ ستایشــی هه‌ندێ 
ســمبۆلی ئــه‌وان كــرا، ئیدی ناوی ئه‌و كه‌ســه‌ 
به‌دره‌و‌شــاوەیی له‌ســه‌ر لاپه‌ڕه‌كانــی مێــژوو 
ده‌نووســرێت. ئه‌مــه‌ به‌ هه‌ڵه‌ تێگه‌یشــتنه‌ له‌ 
مێژوو! كه‌ســانێك وڵاتیان ئاوه‌دان كردبێته‌وه‌، 
داكۆكییان له‌ مافی هه‌ژار و لێقه‌وماوان كردبێت و 
فیداكارییان بۆ گه‌له‌كه‌یان كردبێت و سیسته‌می 
سیاســی و كۆمه‌ڵایه‌تییان، لــه‌ دواكه‌وتنه‌وه‌ به‌ 
دیموكراســی گۆڕیبێ و یاسایان سه‌روه‌ر كردبێ 
و دادپه‌روه‌ریــی كۆمه‌ڵایه‌تییــان چه‌ســپاندبێ، 
ئه‌وانه‌ به‌رامبــه‌ر دادگای مێژوو كه‌ســایه‌تییان 

ده‌دره‌وشێته‌وه‌.
سیاســی  ســه‌ركرده‌یه‌كی  به‌ستایشــی 
لاپه‌ڕه‌كانی مێژوو گۆڕانی به‌سه‌ردا نایه‌ت، به رق 
و شكاندنی به‌رامبه‌ر به‌ زه‌بری هێز و ده‌سه‌ڵات، 
راسته‌یه‌كان سه‌باره‌ت به‌ كه‌سایه‌تی و لایه‌نه‌كان 
ناگۆڕێت. نه‌ كه‌ســانی بووده‌ڵه‌ ده‌بنه‌ قاره‌مان، 
نه‌ قاره‌مانــه‌كان ده‌بنه‌ بووده‌ڵه‌. ســه‌ركرده‌ی 
سیاسی به‌گوێره‌ی به‌رژه‌وه‌ندی حزبه‌كه‌ی ره‌ش 
ده‌كاته‌ ســپی و ســپی ده‌كاتــه‌ ره‌ش! هه‌مان 
سیاسی چه‌ند مانگێك پاش قسه‌كانی پێشووی 
دوور نییه‌ به‌ پێچه‌وانه‌ی قســه‌كانی چوار مانگ 
پێشــتری نه‌دوێت. چونكه‌ به‌رژه‌وه‌ندی خۆی و 
حزبه‌كه‌ی له‌وه‌دایه‌، به‌گوێره‌ی گۆڕانكاری رۆژ، 

شیكاری بكات و ریزبه‌ندی بگۆڕێت.
ئامــاده‌كاری )دیداری ته‌مــه‌ن( هه‌لومه‌رجی 
مانــه‌وه‌ی مــام جه‌لالــی له‌ به‌رلین قۆســته‌وه‌. 
ئه‌وكاتــه‌ مــام جه‌لال به‌دۆخێكی سیاســی زۆر 
ســه‌خت و تاڵدا تێپه‌ڕیوه‌. مام جه‌لالی ســاڵی 
1990 هه‌مان مام جه‌لالی ساڵی 2005 نییه‌. 

مام جه‌لال بیره‌وه‌ری نه‌نووســیوه‌. به‌شێك 
لــه ‌یاده‌وه‌رییه‌كانی له‌ روانگه‌ی ســاڵی 1990 
بــۆ ئامــاده‌كار گێڕاوه‌تــه‌وه‌. ئه‌ویش ســوودی 
لێوه‌رگرتــووه‌ بــۆ زڕاندنی ناوی مــام جه‌لال و 
لێدانی یه‌كێتــی و قوڵكردنه‌وه‌ی ناكۆكی نێوان 
باڵه‌كان. ئه‌مه‌ش بۆ مه‌به‌ستێكی سیاسی روون 
كراوه‌ و هیچ مه‌رج و رێبازی ئه‌كادیمی و زانستی 
ره‌چاو نه‌كراوه ‌و سه‌ره‌ڕای هه‌ره‌وه‌زی هه‌ڵه‌بڕی، 

سه‌دان هه‌ڵه‌ له ‌كتێبه‌كه‌دا به‌رچاو ده‌كه‌ون!

بایه‌خی مێژوویی خۆی له‌ده‌ستدا

به‌لامه‌وه‌ سه‌یره‌ کە هێرۆخان یان بافڵ 
و قوباد له‌ دادگا داوایان له‌سه‌ر )به‌ناو( 
ئاماده‌كاری ئه‌م كتێبه‌ تۆمار نه‌كردووه

مه‌عقول نییه‌ كه‌سێك سه‌رووی بیست 
ساڵ له‌ ئەوروپا ژیابێت و ماوه‌ی چه‌ند 
ساڵێك وه‌زیری مافی مرۆڤ بووبێت،‌ 
نه‌زانێت کە نامه‌ی خه‌ڵك، یان گفتوگۆ 
به‌بێ ره‌زامه‌ندی كه‌سه‌كه‌ بڵاوناكرێته‌وه‌

مامۆستا جه‌عفه‌ر

سه‌رنج و سه‌رچاوه‌:

1. سه‌ڵاح ره‌شید: دیداری ته‌مه‌ن، چاپی یه‌كه‌م، ب1 و ب2، چاپخانه‌ی كارۆ، سلێمانی 2017
2. ماری بۆناپارت ــ Marie Bonapoarte (1882ــ 1962(

كچی نه‌وه‌یه‌كی لویســیانی برای ناپۆلیۆن بۆناپارته‌: له‌ ته‌مه‌نی )23( ســاڵیدا به‌ یه‌كێك له‌ 
میره‌كانی یۆنان شــوو ده‌كات. تووشی نه‌خۆشــییه‌كی ده‌روونی ده‌بێت و ساڵی 1925 سه‌ردانی 
زیگمۆند فرۆید ده‌كات و دۆستایه‌تیه‌كی قووڵ له‌نێوان هه‌ردووكیاندا دروست ده‌بێت. ماری ده‌بێته‌ 
یه‌كێك له‌ قوتابییه‌كانی فرۆید. ژماره‌یه‌ك كتێبی له‌سه‌ر شیكاری ده‌روونی بڵاوكردووەته‌وه‌. به‌شێك 

له‌ كتێبه‌كانی فرۆید بۆ فه‌ره‌نسی وه‌رده‌گێڕێت.
ـــ Anna Freud (1895ــــ 1982( دوا مناڵی فرۆیــده‌و ماوه‌یه‌ك ده‌بێته‌  3. ئه‌ننــا فرۆیــد ـ
سكرتێری باوكی. ده‌بێته‌ پسپۆر له‌بواری شیكاری ده‌روونی زارۆكان. چه‌ندین كتێبی به‌ ئه‌ڵه‌مانی 

ده‌رباره‌ی ده‌ر‌وونناسیی منداڵان بڵاوكردووەته‌وه‌.
 :Kollbrunner. Jürg .4

.Der Kranke Freud. Klett – Cotta. Stuttgart. 2001 S. 57

رووداو - دهۆك

پشكنینی منداڵانی تازە لەدایكبوو، پرسێكی 
گرنگ و هەستیارە، لەكۆتایی ئەم بابەتەدا دەبێت 
بۆتان روون ببێتەوە بۆچی پێویستە پشكنینی 
پزیشــكی و تاقیگەیــی بۆ جگەرگۆشــەكانتان 

بكەن.
عامر عەبدوڵڵا، پسپۆڕی تاقیگەی كلینیكییە 
لە دهۆك، پشــكنینی منداڵی ساوا بە پێویست 
دەزانێــت و دەڵێــت "پشــكنینی منداڵی ســاوا 
بابەتێــك نییــە بڵێین بیكەین باشــە، نەیكەین 
قەینــاكا، نەخێــر هیچ بیانوویەك بــۆ نەكردنی 
نییە". د.عامر سەرپەرشتی تاقیگەیەكی گەورەی 
دهــۆك دەكات، ئــەو یەكەم كەســە كە تەواوی 
پێداویســتییەكانی ئەو پشكنینەی دابینكردووە 
و داوا دەكات بكرێتــە پرۆژەیەكــی گــەورەی 

نیشتیمانی.
چوومە نەخۆشــخانەی هێڤی یــا زارۆكان ل 
دهۆكێ، بەشی منداڵە ناكامەكان بە سیستمێكی 
نوێ رێكخــراوە، كارمەندە تەندروســتییەكان و 
پزیشكان چاویان لە تەندروستبوونی منداڵەكانی 

ئەوێیە و كاری بۆ دەكەن.
خەنسا پەرستاری زانكۆیە، لە دایك و باوكی 
منداڵەكان نزیكتر بوو لێیانەوە، زۆر سەرقاڵ بوو 
بــە منداڵەكانەوە، ئەو پێیوابــوو كە منداڵەكان 
ئەمانەتن لایان و پێویســتە بە جوانترین شێوە 

خزمەتیان بكەن.
پشــكنینی منداڵی ســاوا گرنگە بــۆ ئەوەی 
ئەگەر نەخۆشییەكی زكماكیان هەبێت، بەخێرایی 

دەستنیشان بكرێت و چارەسەر بكرێت.
د.نزار بەكر، پسپۆڕی نەخۆشییەكانی منداڵان 
و بەڕێوەبەری نەخۆشــخانەی هێڤــی، نیگەران 
بوو لەوەی رۆژانە ســەدان منداڵ لەدایك دەبن، 

بەڵام كەمیان پشكنینی دوای لەدایكبوونیان بۆ 
دەكرێت، پســپۆڕەكەی منداڵان پشتگوێخستنی 
پشكنین دوای لەدایكبوون بە مەترسی بۆ سەر 

داهاتووی منداڵەكە دەزانێت.
كەس نازانێت، رەنگە هۆكاری تووشــبوونی 
هەندێك كــەس بە نەخۆشــییە دەروونییەكان، 
یــان هەندێك لە نەخۆشــییە جەســتەییەكان، 
نەخۆشییەكی زكماكی بێت كە دەكرا بە پشكنین 
و شــیكارییەكانی دوای لەدایكبوون بە ئاســانی 

دەستنیشان بكرێت.

چوومە نەخۆشخانەی لەدایكبوون لە دهۆك، 
چەندین منداڵی دیكــەش لەوێ بوون كە رۆژانە 
چارەســەر وەردەگــرن، كارمەندەكانــی ئــەوێ 
راهێنراون لەســەر ئــەوەی گونجاوترین مامەڵە 
لەگەڵ منداڵی ســاوا بكەن، ئامێــرەكان نوێ و 
پێشــكەوتوون، رۆژانــە نزیكــەی 30 منداڵ لە 

پاشهاتەكانی زوو لەدایكبوون دەپارێزرێن.
پەرژین عەبدوڵڵا، پەرستارێكی بەشی منداڵە 
ناكامەكانە لە نەخۆشخانەی لەدایكبوونی دهۆك، 
دەڵێت: "ئێمــە وەك دایكی منداڵەكانین لێرە". 

پەرژیــن خۆی بە پەرژینــی منداڵەكان دەزانێت 
و دەڵێــت رێگــە نــادەن منداڵــەكان تووشــی 
نەخۆشییەك ببن كە ژیانیان بخاتە مەترسییەوە.
پزیشكێكی پسپۆڕی منداڵانی تازەلەدایكبوو، 
سەرپەرشتی كارەكانی بەشی منداڵە ناكامەكانی 
لــە نەخۆشــخانەكە دەكــرد. د.ئاوات شــوكری 
پسپۆڕی نەخۆشییەكانی منداڵانی ساوا، دەزانێت 
پشــكنینی منداڵ چەند گرنگــە، داوا دەكات بۆ 

هەموو منداڵان بكرێ.
ســاوا  منداڵــی  رەنگــە  دەڵێــت  د.ئــاوات 

تووشبووی نەخۆشییەك بێت، بەڵام سەرەتا لێی 
دەرنەكەوێت. ئەو پێی باشــە پشكنینی منداڵی 
ســاوا بكرێتە ناچــاری "چونكە منــداڵان مافی 
خۆیانە دوای لەدایكبوون ئەم پشــكنینەیان بۆ 

بكرێ".
چەنــد خێزانێــك لــە تاقیگەكــەی د.عامــر 
بــوون، هاتبــوون لــە تەندروســتبوونی منداڵە 
تازەلەدایكبووەكانیان دڵنیاببنەوە، منداڵەكانیان 
لەســەر  نەخۆشــییەكیان  هیــچ  نیشــانەی 
دەرنەكەوتبــوو، بــەڵام ئەوان پشــكنینەكە بە 

پێویست دەزانن.
خانمێك منداڵێكی لە باوەش بوو، چوومە لای 
و لە هۆكاری هاتنیم پرسی، دەركەوت برازاكەی 
هێناوە پشكنینی تازەلەدایكبووانی بۆ بكات بێ 

ئەوەی منداڵەكە هیچ كێشەیەكی هەبێت.
د. عامر كە خۆی سەرپەرشــتی پرۆسەكەی 
دەكــرد، گوتی: " بــۆ منداڵانــی تازەلەدایكبوو 

پشكنین بۆ حەوت جۆر نەخۆشی دەكەین". 
ئەو دەڵێت: "بــە وەرگرتنی دڵۆپە خوێنێك 

لەپێی منداڵەكە، ژیانی رزگار دەكەین". 
 بەپێویستیشی دەزانێت دایكان و باوكان لە 

بایەخی ئەو پشكنینانە ئاگادار بكرێنەوە.
پشكنینی منداڵی تازەلەدایكبوو پرۆسەیەكی 
چەنــد هەنگاویی ورد و زانســتییە، زنجیرەیەك 

ئامێر بەدوای یەكدا كارەكە دەكەن.
بەشــی  ســەعدی، سەرپەرشــتیاری  رەنــا 
بۆماوەیــی لــە تاقیگەكە، دەڵێت: "پشــكنینە 
پزیشــكییەكانی منداڵــی ســاوا، كلینیكــی و 
شــیكاریی تاقیگەییــن، لــە رێگەیانــەوە چەند 

نەخۆشییەكی زكماكی دەستنیشان دەكرێن".
بــەدەم بینینی ئەوانــەی بــۆ وەرگرتنەوەی 
ئەنجامی پشــكنینەكانی منداڵەكانیان دەهاتنە 
ئــەوێ، بیرم لــەوە دەكردەوە كە ئاســان نییە 
بە پشــكنین بۆت دەربكەوێت، ئەوەی لە گیانت 

زیاترت خۆشدەوێت، تووشبووی نەخۆشییەكی 
زكماكی بێت، بەڵام جەرگبڕە ئەگەر پشكنینەكە 
جگەرگۆشــەكەت  داهاتــووی  و  نەكەیــت 
بڕووخێنی بەهۆی پاشــهاتەكانی نەخۆشییەكی 

دەستنیشاننەكراوی چارەسەرنەكراو.
د.عامر عەبدوڵڵا پشتگوێخســتنی پشــكنین 
بــۆ منداڵــی تازەلەدایكبــوو، بــە هەڵەیەكــی 
كوشــندە دەزانێت، چونكە "دەستنیشانكردنی 
خێرای نەخۆشــییەكانی منداڵی تازەلەدایكبوو، 
چارەسەر ئاســانتر دەكات"، ئەو هاوڕایە لەگەڵ 
د.نزار بەكری پسپۆڕی نەخۆشییەكانی منداڵان 
كــە دەڵێت: "هەندێك نەخۆشــی هــەن ئەگەر 
دەستنیشــان نەكرێن، منداڵەكە دەمرێت"، بۆیە 
تــكای لێكردم كاری جددی لەســەر ئەو بابەتە 

بكەم.
بەڕێوەبەری گشــتیی تەندروســتی دهۆك لە 
ئۆفیسەكەی خۆی سەرقاڵی كار بوو، لەڕاستیدا لە 
كاتی قەیراندا تەندروستیی دهۆك نەك نەوەستا، 
بەڵكــو لــە نۆژەنكردنەوەی نەخۆشــخانەكان و 
بنیاتنانی نەخۆشخانە و سەنتەری نوێ بەردەوام 
بــوو، بەڵام من دەمەویســت بزانم بــۆ منداڵانی 

تازەلەدایكبوو چییان هەیە.
 د.نــزار عیســمەت، بەڕێوەبــەری گشــتی 
تەندروســتیی دهۆك پێیگوتم، لە شەش مانگی 
داهاتــوودا پشــكنینی منداڵانــی تازەلەدایكبوو 
دەكەینــە فەرمــی لە دهۆك، بەڵێنیشــی دا كە 

پرۆگرامەكە بگشتێنن بەسەر كوردستاندا.
خوێنەری بەڕێز

ئەگــەر منداڵت هەیــە، چاوەڕێی دەركەوتنی 
نیشانەكانی نەخۆشــی مەكە لەسەری، چونكە 
ئەوكاتە كار لە كار دەترازێت، خێرابە پشكنینی 
بــۆ بكە، تاوەكو لە داهاتوودا بە بەرچاوی تۆوە 
بەدەســت نەخۆشــییەكەوە نەناڵێنێ كە دەكرا 

رێگری لێبكرێت.

رووداو - هەولێر

دڵ ماندوونەناســترین ماســولكەی جەستەیە 
و بۆ كەســێك كە سەد ســاڵ دەژی، سێ ملیار 
جــار لێــدەدات. تاوەكــو بە یەكجــاری لە لێدان 
دەكەوێ پشــوودان و نووستن نازانێ و بەردەوام 
لە خەمی ئەوەدایە خۆراك و ئۆكسجین بگەیەنێتە 
هەموو ئەندامانی جەســتە، ئەمە رووی گەشــی 
چیرۆكەكەیــە، رووە تاریكەكــەش ئەوەیــە كــە 
هەر دڵ یەكەمین هۆكاری مردنە لەســەر ئاستی 

جیهان.
كاتێــك لەبارەی ئەوە دەخوێنیتەوە كە چۆن 
دڵت بپارێزی، زۆر ئاسان دەیبینی: وەرزش بكە، 
تەندروستانە بخۆ، گوشاری دەروونی كەم بكەوە، 
ئاگات لە كێشــت بێ و جگەرە مەكێشــە. بەڵام 
وەرگێڕانی ئەو تێكســتانە بۆ هەنگاوی كردەیی، 
بــەو جۆرەش ئاســان نییــە و بڕیــاری گەورە و 

گۆڕینی شێوازی ژیانی دەوێ.
لەگەڵ ئەوەش رەنگە ئەم رێنماییانە بەسوود 
بن بۆ بەدیهێنانی ئامانجە گەورەكە كە پاراستنی 

دڵە.
1 - كاتی وەرزش دیاری بكە:

كەسێكی پێگەیشتووی ئاسایی پێویستی بە 
رۆژانــە نیــو كاژێر وەرزش هەیە لــە پێنج رۆژی 
هەفتەدا. دەكرێ ئەو وەرزشە بكەیتە هۆكارێكی 
خۆشبەســەربردن، بۆ نموونــە تۆپی پێ لەگەڵ 
گورجوگۆڵانــەی  پیاســەیەكی  منداڵەكانــت، 
نێــو پارك، باســكەیەك لەگەڵ هاوڕێیــان، یان 
بازاڕكردنێكــی پڕ جووڵــە و هەر چالاكییەك كە 

دڵخوازە و تەنیا لە كۆڵكردنەوە نییە.
2 - با خوانەكەت رەنگاوڕەنگ بێ. 

ســەوزە و میــوەی رەنگاوڕەنــگ، دانەوێڵە و 
پاقلەمەنیی جۆراوجۆر، ماسیی چەور و گۆشتی 

كــەم چەوری. بەگشــتی دیارییەكانی سروشــت 
وەربگرە و لە ژەهرە سپییەكان بەدوور بە.
3 - لەبیرت بێت تۆ هەر جەستە نیت:

دەروون و هزر پێویســتیان بە ئاوڕدانەوەیە. 
ئەگەر لەگەڵیان بەخشــندە بی ژیانت پڕ دەكەن 
لە خەندە و ئارامی، خۆ ئەگەر بێبەشیان بكەی، 
ژیانــت دەكەنە دۆزەخ. ئەوەی ئــەوان لە تۆیان 
دەوێ هیچــی ئەوتــۆی تێناچێ و بــە زۆربەمان 
دەكــرێ، بەســەركردنەوەی هاوڕێ و دۆســتان، 

نووستن و پشوودان، یۆگا و سرووتی رۆحی.
4 - بەژنت جوان و جوانتر بكە:

قەڵەوی دوژمنی بێ چەند و چۆنی جوانییە، 
متمانــە بەخۆكردنت كەم دەكاتەوە، واتە كاتێك 
كێشت رێكدەخەی و دڵت دەپارێزی، هەمان كات 

جوانی و متمانەبەخۆبوونت پتەو دەكەی.
5 - بــە رێگــەی دڵخــوازی خــۆت واز لــە 

جگەرەكێشان بهێنە:
بڕیاری واز هێنانت لە جگەرە وەك گەورەترین 
بڕیاری ژیانت ببینە و بۆ سەركەوتنیشی هەموو 
رێگاكان بەكاربهێنە، لە دەرمانەوە تاوەكو راوێژی 

دەروونی.
6 - پێوەرە تەندروستییەكانیش گرنگن:

كاتێك پێوانی گوشاری خوێن، شەكری خوێن 
و چەوریی خوێنت پشــتگوێ دەخەی، وا نەزانی 
ئەوان تۆیان پشــتگوێ خســتووە، نەخێر ئەوان 
هەرگیز كەمتەرخەمی نانوێنن و ئەگەر تەندروست 
رایاننەگری، هەموو هەنگاوەكانی دیكەت دەخەنە 
مەترســییەوە، خۆ ئەگەر پشتگوێیان نەخەی و 
گرنگییــان پێبدەی، دەبنە هاوكار و پشــتیوانی 
هەموو هەنــگاوە بوێرەكانی پێشــووت لەبارەی 

دڵەوە.

رووداو - هەولێر

گۆڤاری ســكەندناڤی بۆ تەندروســتیی گشتی 
ئەنجامــی توێژینەوەیەكــی بڵاوكــردەوە لەبارەی 
كاریگەرییە جەســتەییەكانی جیابوونــەوەی ژن و 

مێرد یان ئەڤینداران لە یەكدی.
توێژینەوەكە لە زانكۆی جایڤاسكایڵای فینلەندا 
كــراوە، بــۆ ماوەی چــوار ســاڵ چاودێریی وردی 
چالاكییەكانی ئەو كەسانەی كردووە كە لەیەكدی 
جیابوونەتــەوە، ئەنجامەكە ئــەوە دەردەخات كە 
چالاكییەكانیان تا ئاســتێكی بەرچــاو لە هەردوو 
رەگەزەكــەدا دوای جیابوونــەوە لەیەكــدی رووی 
لــە كەمبوونــەوە كــردووە، بەتایبەتــی چالاكییە 

جەستەییەكان.

كاســپەر ســالین، توێژەر لە فاكەڵتی وەرزش 
و زانســتە تەندروستییەكانی زانكۆ فینلەندییەكە 
دەڵێت جیــاوازی لەنێوان هەردوو رەگەزەكە هەیە 
لەڕووی كەمبوونەوەی چالاكییە جەستەییەكانەوە، 
ئەو دەڵێت خانمان زیاتر دەكەونە ژێر كاریگەرییە 
دەروونییەكانــی جیابوونــەوە، ئەمــەش وادەكات 
چالاكییەكانیــان بەڕێژەیەكــی زیاتر بــەراورد بە 
پیــاوان كــەم ببنــەوە "وا دیــارە پیــاوان كەمتر 
دەكەونە ژێر ئەو كاریگەرییە". سالین لە پێشەكی 
پوختەی ئەنجامی توێژینەوەكە وای نووســیوە و 
دوو نیشــانەی سەرسوڕمانی لە دوای ئەو رستەیە 

داناوە.
رێكخراوی تەندروستیی جیهانی دەڵێت 60%ی 
خەڵكی جیهان جووڵەی پێویستیان نییە، جووڵەی 

بەردەوامــی رۆژانــە زۆر پێویســتە بــۆ بنیاتنانی 
جەســتەیەكی دروســت و دەروونێكی سەقامگیر، 
لەڕاســتیدا جموجۆڵی بەردەوام كێشــی جەستە 
رێكدەخــات و توانای جەســتە بــۆ بەكارهێنانی 

دروستی هۆرمۆنی ئینسۆلین باشتر دەكات.
تەندروستیی جیهانی دەڵێت جووڵەی بەردەوام 
تەندروســتیی دڵ دەپارێزێــت، چونكە گوشــاری 
خوێن و رێژەی شەكر لە خوێندا رێكدەخات، لوولە 

خوێنەكانیش بە دروستی دەهێڵێتەوە.
سەنتەری كۆنترۆڵ و پێشگیری لە نەخۆشییەكان 
لە ئەمریكا "CDC" داوا دەكات كەســێك هەفتانە 
بە لانیكەم 150 خولەك وەرزش بكات، وەرزشــی 
تایبەتی بەهێزكردنی ماسولكەكانیش هەفتانە چوار 

جار بە پێویست دەزانێت.

بە دڵۆپێك خوێن جگەرگۆشەكەت رزگار بكە

شەش هەنگاو بۆ پلانی 
ساڵی نوێ

رووداو - هەولێر

زانكــۆ، ســەنتەر و نێوەنــدە تەندروســتی و 
پزیشــكییە جیهانییــەكان كەوتوونەتــە خــۆ بۆ 
بڵاوكردنــەوەی گرنگترین ئەو خاڵانەی كە دەبێت 
هــەر تاكێــك لە هەمــوو جیهاندا بۆ ســاڵی نوێ 
جێبەجێیان بكات لەڕووی تەندروستییەوە، دێسكی 
تەندروســتی )رووداو( گرنگترین شــەش خاڵ بە 
كورتی دادەڕێژێتەوە، ئەم شــەش خاڵە جێبەجێ 

بكە و ساڵی نوێ جیاواز لە ساڵی رابردوو بژی.

یەكەم: خۆراكی تەندروستانە زیاتر 
بخۆ

د.لوران سڵایتن، پسپۆڕی خۆراكە و دانیشتووی 
نیویۆركــە، داوا لە ئەمریكییەكان دەكات خۆراكی 
تەندروســتانە بكەنە بەشــێك لە ژیانی رۆژانەیان 
لــە ســاڵی داهاتــوودا، بــەڕای ســایتن خۆراكی 
تەندروستانە راگرتنی هاوسەنگییە لەنێوان پێكهاتە 
پێویســتەكانیدا. "زیادكردنــی زەڵاتــە و خۆراكە 
ریشاڵییەكان، كەمكردنەوەی خۆراكە خێراكان" لە 
دیارترین داواكارییەكانی سڵایتنە بۆ ئەوەی بخرێتە 

نێو پلانی ساڵی نوێ.
د.لوران كە خۆی پسپۆڕی خۆراكە، داوا دەكات 
لە ساڵی نوێدا هەموو كەسێك پزیشكێكی پسپۆڕی 
خۆراك بۆ خۆی دیاری بكات و بەردەوام سەردانی 

بكات، تاوەكو خۆراكی بۆ رێكبخات.

دووەم: 15 خولەك زیاتر بنوو

لــە  رۆشــینی راژ، پرۆفیســۆری یاریــدەدەر 
نەخۆشــییەكانی هەنــاو و خاوەنــی كۆمپانیــای 
"تــوڵا" بۆ جوانكاریی پێســت، دەڵێــت خەوتنی 
هەشــت كاژێر لە ماوەی 24 كاژێردا بەس نییە بۆ 

ئەوەی بڵێین خەوتنێكی تەندروستانەت 
هەیە، راســتییەكەی زوو خەوتن و 

رێكخەوتــن بــە قــەد هەشــت 

كاژێرەكە گرنگن.
راژ دەڵێــت هەموو شــەوێك 15 خولەك زووتر 
بڕۆ سەر جێگای خەوتنەكەت، ئەمە وات لێدەكات 
بگەیتــە كاتێكی دیاریكــراوی دروســت، ئەوكاتە 
دەزانــی تامــی خــەوی دروســت چییــە و تــا چ 
راددەیەك كاریگەری بەسەر جەستە و دەروونتەوە 

دەبێت.

سێیەم: رۆژانە مێشكت پاكبكەوە

پســپۆڕێكی دەروونناسی لە زانكۆی باشووری 
كالیفۆرنیــا دەڵێــت ئەوانەی رۆژانە گوشــارێكی 
دەروونی زۆریان لەســەرە، ناتوانن ژیانێكی خۆش 
بەســەر ببــەن ئەگــەر مێشــك و دەروونیان پاك 

نەكەنەوە.
شێری بڵەیر ئەنجامی توێژینەوەیەك بە بەڵگە 
بۆ گوتەكانی دەهێنێتەوە و دەڵێت هەموو كەسێك 
رۆژانە پێویستی بە 30 خولەك هەیە لەگەڵ خۆی 
بێــت، دەروون و مێشــكی پاك بكاتەوە، ئەمە بە 
یۆگا دەكات یان هەر سرووستێكی ئایینی، گرنگ 

ئەوەیە بیكات و رۆح و دەروونی تێر بكات.

چوارەم: كێشت رێك بخە

شــانۆن فەیبڵ، سەرپەرشــتیاری ســەنتەری 
"ئەنــی تایم فیتنێس" لە واشــنتن دەڵێت تاوەكو 
كێشت رێك نەخەی ناتوانی بڵێی تەندروستم، بۆیە 

داوا دەكات پلانی ساڵی داهاتوو لەشڕێكی بێت.
شــانۆن دەڵێت كەی توانیــت وەرزش بكەیتە 
بەشێك لە ژیانی رۆژانەت و خۆراكیشت رێكبخەی، 
بزانــە دەتوانی لــەوە دڵنیابی كــە بۆڕییەكانی 

خوێنــت خاوێنــن، ئەگەرنــا دڵ و 

كۆئەندامی دەمارت لە مەترسییەكی گەورەدان.

پێنجەم: واز لە جگەرەكێشان بهێنە

دەتەوێــت هەموو هەفتەیــەك 20 - 50 دۆلار 
بــە دیــاری وەربگریــت؟ ڵیانــا وێــن، پســپۆڕی 
فریاكەوتــن لە زانكۆی جۆرج واشــنتن دەڵێت واز 
لە جگەرەكیشــان بهێنە و ئــەو پارەیە بە دیاری 

لەخۆت وەربگرە.
پسپۆڕەكەی فریاكەوتن دەڵێت ئەو سوودانەی 
بــە وازهێنان لە جگەرەكێشــان چنگیان دەخەی 
خەیاڵیــن و بە پارە ناخەمڵێنرێــن، دەنا ئەو بڕە 

پارەیە تەنیا نرخی جگەرەكانتە لە هەفتەیەكدا.
ڵیانا وێڵ دەڵێت ئەو بڕە پارەیەی لە مانگێكدا 
بــە نەكڕینــی جگەرە پاشــەكەوتی دەكــەی، لە 
كۆتایی مانگەكەدا بیدە بە جلی نوێ و پۆشتەتر 
دەربكــەوە، دڵنیــاش بــە لوولــە خوێنەكانــت و 

ناوپۆشی سییەكانیشت پۆشتەترن.

شەشــەم: بەخششــەكانت تۆمار 
بكە

رۆژانــە، بەیانیان دوای هەڵســان لە خەو یان 
شــەوانە بەر لە خەوتن، ئەو شــتە بنووســە كە 
ئەمرۆ دڵخۆش بووی بە روودان یان دەستكەوتنی، 
هەڵیگــرە و بیپارێــزە، لــە كۆتایــی مانگــدا 30 
بەخششــی تۆماركراوت هەن كە هی تۆن و دڵت 
پێیانخۆشە، بەو هەموو بەخششەوە بڕۆرە مانگی 
داهاتوو، ئەمە پێشــنیازی "ناردینی لویسە"، كە 
راهێنەری توانا مرۆییەكانە لە ساندیێگۆی 
ئەمریــكا، ناردینــی دەڵێت "بەمە 
بەختەوەرتــر دەبیــت، خــەو و 

خۆراكیشت باشتر دەبن".

چۆن دڵت دەپارێزی؟

كاریگەرییە جەستەییەكانی 
جیابوونەوەی ژن و مێرد

رووداو - هەولێر

جیهــان پێدەنێتــە قۆناغێكەوە كــە تێیدا 
هەژموونــی بێ ئەملا و ئــەولای ئەمریكا رووی 
لــە كزی نــاوە، رێكخــراوە نێودەوڵەتییەكانی 
وەكــو نەتەوە یەكگرتووەكان و دادگای تاوانی 
نێودەوڵەتی ئیفلیج بوونە یان پشــگوێخراون، 
گۆڕەپانــی سیاســیی جیهان بووەتە شــوێنی 
ســەرۆكە تاكڕەوەكان كــە بڕوایەكی ئەوتۆیان 
بــە دامەزراوە باوەكانی وڵاتەكانیان نییە. جیا 
لــە هەموو ئەمانە ژمارەیەك شــەڕ و ململانێی 
سەختیش هەن كە هەڕەشە لە نەزمی جیهانی 
دەكەن. گۆڤاری )فۆرین پۆڵســی(ی ئەمریكی 
10 شەڕ و ململانێی سەرەكی لە ساڵی 2019 

دا دەخاتەڕوو.

یەمەن:

لە چەند هەفتەی رابردوودا دانوستاندنەكانی 
ئاگربەست بە چاودێری نەتەوە یەكگرتووەكان 
لە نێوان حووســییەكان و بەرەی ســعوودیەدا 
دەستی پێكردووە. رۆبێرت مۆڵی، ئامادەكاری 
راپۆرتەكە و سەرۆكی گروپی قەیران، پێیوایە 
ئەگــەر ئەو دەرفەتە نەقۆزرێتەوە، دۆخەكە لە 
2019 ئاڵۆزتریــش دەبــێ، بــە تایبەتیش كە 
شــەڕەكە 16 ملیــۆن كەس لە دانیشــتووانی 

یەمەنی گەیاندووەتە لێواری "قڕتێكەوتن".
لە تشــرینی یەكەمی 2018، ئەمریكییەكان 
رایانگەیانــد چیــدی ئامادەنیــن ســووتەمەنی 
هاوپەیمانێتیــی  فڕۆكەكانــی  نــاو  بكەنــە 
عەرەبییــەوە، مانگێك دواتر حكومەتی یەمەن 
و حووسییەكان رێككەوتنێكیان لە ستۆكهۆڵم 
واژۆكرد كە ئاگربەستێك لە دەوروبەری شاری 
حودەیدەش لە خۆدەگرێ. حودەیدە بە "دەمی 
یەمــەن" ناســراوە و %70یــی بازرگانــی و 
هاریكارییە مرۆییەكان بەو شــارە بەندەرییەدا 

دەگەنە ناو یەمەن.

راپۆرتەكــە ئاماژە بۆ ئــەوە دەكات هەموو 
لایەنەكانی شــەڕەكە پێیانوایە هێشتا كاتیان 
بەدەســتەوە مــاوە، بۆیــەش تەنیا گوشــاری 
ئەروروپا، عومان و ئێران لەســەر حوسییەكان 
و گوشاری ئەمریكا لەسەر سعودیە و ئیمارات 
لەسەر حكومەتی یەمەن و گوشاری كۆنگرێس 
لەسەر ئیدارەی ئەمریكی دەتوانێ گۆڕانێك لەو 

تێڕوانینە دروستبكات.

ئەفغانستان:

پڕۆژەی دیاریكردنی رووداوەكان و شــوێنی 
شەڕ و پێكدانەكانەكان )ACLED( لە راپۆرتی 
ئەمســاڵیدا ئامــاژە بۆ ئەوە دەكات لە ســاڵی 
2018 دا، شــەڕی ئەفغانســتان خوێناوتریــن 
شــەڕی جیهــان بــووە، بــە جۆرێــك كــۆی 
كوژراوانی شــەڕ لــەو وڵاتــە هێندەیكوژراوانی 
شــەڕ لە هەردوو وڵاتی یەمەن و سووریا بووە. 
بە درێژایــی 2018 زیاتر لە 41 هەزار چەكدار 

و مەدەنی لە شەڕی ئەفغانستاندا كوژراون. 
بەگوێرەی )فۆرین پۆڵســی( لە 17 ســاڵی 
رابردوودا، شــەڕی نێــوان حكومەت و تاڵیبان 
هیچكات هێندەی ئەمساڵ خوێناوی نەبووە، لە 
كاتێكدا تاڵیبان كۆنتڕۆڵی نیوەی ئەفغانستانی 
بەدەستە و شار و شارۆچكەكانی ئەفغانستان 

بوونەتە ئامانجی هێرشەكانی.
لــە مانگــی ئەیلوولەوە، زالمــای خەلیلزاد، 
دیپلۆماتی كۆنــەكاری ئەمریكی بە رەچەڵەك 
ئەفغانــی، وەكو نێــردەی تایبەتی ســەرۆكی 
ئاشــتی  دانوســتاندنەكانی  بــۆ  ئەمریــكا 
دیاریكراوە. پێدەچێ تاڵیبان دانوستاندنەكانی 
بــە جیدی وەرگرتبــێ، هەرچەنــد تاڵیبان بۆ 
بەرفــراوان  دانوســتاندنێكی  دەســتپێكردنی 
مەرجــی داناوە كە خشــتەی كاتی دەرچوونی 
هەموو هێزە نێودەوڵەتییەكان لە ئەفغانستان 
دابنــرێ. رۆژی 20ی كانوونی یەكەمی 2018، 
دۆناڵــد ترەمپ، ســەرۆكی ئەمریــكا، بڕیاری 

كشاندنەوەی نیوەی هێزەكانی ئەمریكا )7000 
سەرباز( لە ئەفغانستانی راگەیاند.

رۆبێرت مۆڵی پێیوایــە، بڕیارەكەی ترەمپ 
لەلایەكەوە دەتوانێ ئەو پەیامە بە تاڵیبان بدات 
كە ئەمریكا لەسەر دەرچوونی هەموو هێزەكانی 
لە ئەفغانستان جیدییە، بەڵام لەلایەكی دیكەوە 
دەتوانێ دەستی خەلیلزاد لە گفتوگۆكان لاواز 
بــكات. بۆیــەش بڕیارە بەپەلەكەی ســەرۆكی 
ئەمریــكا، دەتوانــی دۆخێكی تەمومــژاوی لە 

چەند مانگی داهاتوودا دروست بكات.

ململانێی چین و ئەمریكا

هێشــتا  ئەمریــكا  و  چیــن  ململانێــی 
نەگەیشــتووەتە ئەو ئاســتەی بۆنی شەڕێكی 
خوێناوی لێ بێت، بەو حاڵەشەوە گوتارەكانی 
هــەردوولا شــەڕنگێزانەیە. راپۆرتەكــە ئاماژە 
پەیوەندییەكانــی  ئەگــەر  دەكات  ئــەوە  بــۆ 
ئەمریكا بەو شــێوازەی ئێســتا لــە تێكچوون 
بــەردەوام بن، ئەوە ئاكامی جیۆپۆلیتیكی زۆر 
گەورەتر لە هەموو ئەو شــەڕ و ململانێیانەیان 
لێدەكەوێتــەوە كە دەكرێ لە ســاڵی 2019دا 
رووبــدەن. بەگوێــرەی راپۆرتەكــە تێكچوونی 
زیاتــری پەیوەندییەكانــی بەیجین و واشــنتن 
دەتوانێ ئاسایشی باشووری رۆژهەڵاتی ئاسیا، 
قەیرانی كۆریاكان و تەنانەت دانوستاندنەكانی 

ئەفغانستانیش ئاڵۆز بكات.

ململانێــی ســعودیە، ئەمریكا و 
ئیسرائیل لەگەڵ ئێران:

ئامــادەكاری راپۆرتەكە پێیوایە لە ســاڵی 
ئەمریــكا،  پێكدادانــی  ئەگــەری  2019شــدا 
ســعودیە و ئیســرائیل لەگەڵ ئێران هەیە، لە 
كاتێكدا ئەو سێ وڵاتە بۆچوونێكی هاوبەشیان 
سەبارەت بە هەڕەشەكانی تاران هەیە و كۆكن 
لەســەر ئــەوەی تموحــە ناوچەییەكانی ئێران 

جڵەوبكرێ. دەرچوونی ئەمریكا لە رێككەوتنە 
ئەتۆمییەكە و گەڕانەوەی سزا ئەتۆمییەكان لەو 

چوارچێوەیەدان. 
هەوڵەكانــی ســعودیە، بــە ســەركردایەتی 
محەممەد بن ســەلمان )شــازادەی جێنشین(، 

لەدژی فراوانخوازی ئێران لە یەمەن، ســووریا، 
عێــراق و لوبنــان ئاماژەیەكن بۆ ئــەوەی ریاز 
دەیەوێ بەرپەرچی ئێران بداتەوە. ئیســرائیل 
فۆكەســی خستووتە سەر ســووریا و دەیەوێ 
گروپەكانــی ســەر بە تاران لە ســووریا بكاتە 

ئامانــج، بــە تایبەتیــش بنكــە و بارەگاكانی 
حیزبوڵڵای لوبنانی لە سووریا.

راپۆرتــی گۆڤــارە ئەمریكییەكــە ئــەوەش 
دەخاتەڕوو ئەوەی تاوەكو ئێســتا كاردانەوەی 
ئەمریــكای  هەنگاوەكانــی  بەرامبــەر  ئێــران 

شەڕ و ململانێ لە ساڵی 2019 دا

كۆنتڕۆڵكردووە مانەوەی ئەوروپییەكان، رووسیا 
و چینە لە رێككەوتنە ئەتۆمییەكەدا، لە كاتێكدا 
هەموو لایەنەكان چاویان لەوەیە ترەمپ لە یەك 
خول زیاتر سەرۆكی ئەمریكا نەبێ، بەڵام لەگەڵ 
گەورەبوونی ئاسەواری سزا ئەتۆمییەكانی ئەمریكا 

بەگوێــرەی پلانــی كشــانەوەی ئەمریكا لە 
ســووریا، بڕیار بوو هێزەكانی توركیا شــوێنی 
هێزەكانی ئەمریكا بگرنەوە، بەڵام تاوەكو ئێستا 
دیــار نییــە كام هێز شــوێنی بنكەیەكی هێزی 
ئەمریكا دەگرنەوە كە دەكەوێتە ناوچەی تەنف 
لە باشــووری ســووریا و لە عێــراق و ئوردنەوە 

نزیكە.
بنكەیــە  ئــەو  ســەرەكی  ئامانجــی   
و  داعــش  پاشــماوەكانی  بەرەنگاربوونــەوەی 
بەرپەرچدانەوەی هەوڵەكانی ئێران بۆ دزەكردنە 

ناو خاكی سووریا بوو.
200 ســەربازی ئەمریكی لــەو ناوچەیەن و 
مەشــق بە چەكدارانی ئۆپۆزیســیۆنی ســووریا 
دەكەن، بەرپرسێكی ئەمریكی بە )وۆڵ ستریت 
جورنــاڵ(ی ئەمریكی گوت كە ئەو ســەربازانە 
دوایین بەشی هێزەكانی ئەمریكا دەبن لە سووریا 
بكشــێنەوە، بێ ئەوەی ئاماژە بۆ ئەوە بكات چ 

هێزێك شوێنیان دەگرێتەوە.
ئیدارەی دۆناڵد ترەمپ، ســەرۆكی ئەمریكا، 
لە سەرەتای دەستبەكاربوونییەوە ستراتیژێكی 
توندی بەرامبەر ئێران گرتووەتەبەر، دەرچوون لە 
رێككەوتنە ئەتۆمییەكە و بەهێزكردنی پەیوەندی 
لەگەڵ دژبەرانی ئێران لە ناوچەكەدا، بەتایبەتیش 
ســعودیە و ئیســرائیل لەو چوارچێوەیەدا دێن. 
لەگەڵ دەرچوونی بڕیارەكەی ترەمپ، ژمارەیەكی 
زۆر لــە كۆنگرێســمانە پایەبەرزەكانی ئەمریكا 
هۆشدارییان دا كە ئەو بڕیارە دەستی ئێران لە 
ناوچەكــەدا بەهێزتر دەكات، بەڵام بەرپرســانی 
واشــنتن دەڵێــن ئــەوان لەســەر سیاســەتی 

بەرەنگاربوونەوەی ئێران بەردەوام دەبن. 
بەرپرســێكی كۆشــكی ســپی لەوبارەیەوە 
رایگەیانــد: "ئێمــە بــەردەوام دەبیــن و هەموو 
ئامرازەكانــی بەردەســتمان بەكاردەهێنیــن بۆ 
ئەوەی گوشــار لەســەر ئێران دروســت بكەین، 
لەوانەش سزای ئابووری و گوشاری دیپلۆماتیك 
بۆ ئەوەی هێزەكانی سەر بە ئێران ناچار بكەین 

لە سووریا بكشێنەوە".
ئەمریــكا  فەرمییــەكان،  ئامــارە  بەپێــی 
نزیكەی 2200 ســتافی ســەربازی لە ســووریا 
هەبوو، پێشتریش شــارەزایان گومانیان هەبوو 
لــەوەی ئەو ژمــارە كەمە بتوانێ ســتراتیژێكی 
فرەلایەنی وەكو ســتراتیژەكەی كۆشــكی سپی 

بۆ بەرەنگاربوونەوەی ئێران لەسەر ئەرزی واقیع 
جێبەجێ بكات، بۆیەش كشانەوەی ئەو هێزانە 
هەر هیچ نەبێ مەترسییەكی گەورە لەسەر گیانی 

ئەو ستافە سەربازییە لادەدات.
رۆبێرت فۆرد، باڵیۆزی پێشووی ئەمریكا لە 
ســووریا، یەكێك لەو كەسانە بووە كە لە مێژە 
داوای كشانەوەی هێزەكانی ئەمریكا لە سووریا 
دەكات، هەرچەند لە سەرەتای قەیرانی سووریا 
لە 2011 لایەنگرێكی سەرســەختی بەشــداریی 
كارای ئەمریــكا بوو لەو قەیرانەدا. بە بۆچوونی 
فــۆرد ئەگــەر هێزەكانــی ئەمریكا لە ســووریا 

بمێننەوە، لە درێژخایەندا دەبنە ئامانجی هێرشی 
هێزەكانــی حكومەتی ســووریا، ئێرانییەكان و 

چەكدارانی داعش.
حكومەتی بەشــار ئەسەد، ســەرۆككۆماری 
ســووریا و هاوپەیمانەكانی ماوەیەكی زۆرە داوا 
دەكــەن هێزەكانی ئەمریكا لــە ناوچەی تەنف 
بكشــێنەوە كە زۆنێكی ئارامی بــە درێژایی 56 
كیلۆمەتر لەو ناوچەیە دروســتكردبوو. ســاڵی 
رابردوو، هێزەكانی ئەمریكا دوو درۆنی ئێرانییان 
لە تەنف خستەخوارەوە و بەرپەرچی هێزەكانی 
نزیك لە رژێمیشیان دایەوە كە بەنیازبوون بێنە 

ناوچەكەوە.
ئێســتا هێزەكانــی توركیــا تەنانــەت بــۆ 
پڕكردنــەوەی بۆشــایی هێزەكانــی ئەمریكا لە 
باكووری رۆژهەڵاتی سووریاش كێشەیان هەیە، 
هەر ئەمەش زۆربەی شــارەزایانی گەیاندووەتە 
ئــەو بڕوایەی ئــەو ناوچەیە بە دەرچوونی هێزە 
ئەمریكییەكان بە بەتاڵی دەمێنێتەوە، هەندێك 
لە بەرپرســانی پێنتاگۆنیــش پێیانوایە ئەگەر 
هێزەكانــی توركیــا لــەو ناوچەیــەش جێگیــر 
بكرێن، ئەستەمە ئامادەبن بە جدی بەرەنگاری 

هەوڵەكانی ئێران لەو سنوورە ببنەوە.

شــارەزایان پێیانوایە دەرچوونی ئەمریكا لە 
سووریا كۆتایی بە ستراتیژی بەرەنگاربوونەوەی 
ئێــران لــە ســووریا دەهێنێ. چارڵز لیســتەر، 
شــارەزا لە پەیمانگای رۆژهەڵاتی نێوەڕاست لە 
واشنتن، پێیوایە سیاسەتی رووبەڕووبوونەوەی 
ئێران كە بەشێك لە سیاسەتی گشتی ئەمریكا 
لە ســووریای پێكدەهێنا، لەسەر ئەو گریمانەیە 
دامەزرابــوو كــە "بــە بوونــی هێزمان لەســەر 
و  لــۆكاڵ  هێزێكــی  پشــتیوانیكردنی  زەوی، 
كۆنتڕۆڵكردنی 30 %ی خاكی سووریا و 70 %ی 
ســەرچاوە نەوتییەكانی دەتوانین رۆڵمان هەبێ 
لە دیاریكردنی چارەســەری سیاســیی قەیرانی 
ســووریا. بەڵام ئەو ئامرازانەی نفووزمان لەوێ 

نەمێنێ، ئەو شتە مومكین نییە".
لە زۆنی ئارامی تەنف كەمپی روبكانیش هەیە 
كــە نزیــك 50 هەزار ئاوارەی شــەڕی نێوخۆی 
سووریا لەخۆدەگرێ و دیار نییە ئەگەر هێزەكانی 
ئەمریكا ئەو ناوچەیە چۆڵ بكەن، چارەنووسی 

ئەو ئاوارانە چی بەسەردێ. 
هیــچ لایەنێك هێندەی ئیســرائیل نیگەرانی 
كشــانەوەی هێزەكانی ئەمریكا لە تەنف نییە. 
حاڵــی حــازر ئیســرائیل هەوڵــی لاوازكردنــی 
وجــوودی ســەربازیی ئێــران و حیزبوڵــا لــە 
ناوچەكانی نزیــك بەرزاییەكانی جۆلان دەدات، 
لە ماوەی دوو ســاڵی رابردووشدا 200 هێرشی 
ئاسمانی لەدژی بنكە سەربازی و ئەمنییەكانی 
ئێران و حیزبوڵڵا لەناو خاكی ســووریا كردووە. 
)جورناڵ(یــان  بــە  ئەمریكــی  بەرپرســانی 
راگەیاندووە ئیســرائیل هەوڵێكــی زۆری دابوو 
ئەمریــكا لە بڕیاری كشــانەوەی هێزەكانیان لە 
سووریا پاشگەز ببنەوە، ئێستاش كە بڕیارەكە 
دراوە، ئیسرائیل دەیەوێ كاریگەرییەكەی لەسەر 

ئاسایشی ئیسرائیل كەمبكاتەوە.
نتانیاهــو،  بنیامیــن  رابــردوو  هەفتــەی 
ســەرۆكوەزیرانی ئیسرائیل، لە كۆبوونەوەیەكی 
كابینــەی حكومەتی ئیســرائیلدا هۆشــداری دا 
"ئێمە بــەردەوام دەبین لە هەوڵەكانمان لەدژی 
هەوڵەكانــی ئێــران بــۆ دروســتكردنی بنكەی 
ســەربازیی لە ســووریا، ئەگەر پێویست بكات، 
ئۆپەراسیۆنەكانی خۆمان بۆ ناو خاكی سووریاش 
فــراوان دەكەینــەوە". بــەو پێیــەش بڕیــاری 
كشانەوەی ئەمریكا لە ســووریا و بەتایبەتیش 
تەنف ئەگەری شەڕ و پێكدادانی نێوان ئیسرائیل 

و ئێران لە هەموو كاتێك بەهێزتر دەكات.

تاوەكو چەند هەفتە لەمەوبەر رەجەب تەیب 
ئەردۆغان، ســەرۆككۆماری توركیا هەڕەشەی 
هێرشكردنە ســەر رۆژهەڵاتی فوراتی دەكرد، 
لەولاش داوای وەســتاندنی پشــتگیرییەكانی 
ئەمریكای بــۆ هێزەكانی رۆژئاڤــا دەكرد. لە 
یەكەمــدا، ســەرۆكی  رۆژی 19ی كانوونــی 
ئەمریكا بڕیاری كشانەوەی هێزەكانی وڵاتەكەی 
لە سووریا دەركرد، ئەو بڕیارە زیاتر لەوە بوو 

كە توركیا چاوەڕێی دەكرد. 
هاتنــی هێزەكانــی ســووریا بــۆ مەنبــج 
دەریدەخــات قۆناغێكــی نــوێ لــە ســووریا 
بەڕێوەیــە. رۆژی 14ی ئــەم مانگــە، دۆناڵد 
ترەمپ لە پەیوەندییەكــی تەلەفۆنیدا لەگەڵ 
ئەردۆغــان داوای لــە توركیــا كــرد ئەركــی 
تێكشكاندنی پاشماوەكانی داعش لە رۆژهەڵاتی 
سووریا بگرێتە ئەســتۆ، هاوكاتیش داوای لە 
جۆن بۆڵتن، راوێژكاری ئاسایشی نیشتمانیی 
كۆشكی سپی كرد كار بۆ كشانەوەی هێزەكانی 

ئەمریكا لە سووریا بكات.
بەرپرسێكی حكومەتی توركیا لەمبارەیەوە 
بە ئاژانسی )رۆیتەرز(ی راگەیاند: "بڕیارەكەی 
وشــەی  بــوو،  چاوەڕواننەكــراو  ترەمــپ 
سەرسوڕهێنەر بەس نییە بۆ ئەوەی دۆخەكەی 

پێ وەسف بكەم".
كشانەوەی هێزەكانی ئەمریكا لە باكووری 
كۆمەڵێــك  دەرگای  ســووریا  رۆژهەڵاتــی 
تەحــەدای گەورەشــی لەبــەردەم توركیــادا 
كردەوە كە تەنیا خۆی لە رووبەڕووبوونەوەی 
هێزەكانی رۆژئاوای كوردســتاندا نابینێتەوە، 
بەڵكو مەترسی دروســتبوونی شەڕ لە نێوان 
هێزەكانی توركیا و هێزەكانی لایەنگری رژێمی 
سووریاش دەهێنێتە ئاراوە كە لەلایەن رووسیا 

و ئێرانەوە پشتگیری دەكرێن.
كێشەیەكی دیكە كە رووبەڕووی هێزەكانی 
توركیــا دەبێتــەوە، ئەو پانتاییــە جوگرافیە 
گەورەیەیــە كە دەبێ هێزەكانی توركیا بیبڕن 
بــۆ ئەوەی بە مۆڵگەكانی داعش لە پارێزگای 
دێــرەزوور بگــەن. لــەو رێگە درێژەشــدا كە 
نزیكــەی 250 كیلۆمەتــرە، دەبــوو لەگــەڵ 
هێزەكانی ســووریای دیموكرات )هەســەدە( 
دەســتەویەخە بــن كە لە نزیك چوار ســاڵی 
رابردوودا شانبەشــانی ئەمریكییەكان شەڕی 

چەكدارانی داعشیان كردووە.
ســۆنەر جاگاپتــای، ســەرۆكی پرۆگرامی 
توركیا لە پەیمانگای واشنتن، لە دیمانەیەكی 
ئاژانســە بەریتانییەكەدا دەڵێ: "توركیا زیاتر 

لەوەی دەســتكەوت كــە داوای دەكرد، داوای 
دەكرد ئەمریكا پشــت لە یەپەگە بكات، نەك 

ئەوەی لە سووریا بكشێتەوە".
فەرماندەكانــی  رابــردوو  هەینیــی  رۆژی 
یەكینەكانی پاراستنی گەل )یەپەگە( داوایان 
لە هێزەكانی رژێم كرد مەلەفی ئەمنیی شاری 
مەنبجیان لێوەربگرن كە ئابی 2016 لە دەست 
چەكدارانــی داعش دەریانهێنا. لە ســەرەتای 
2018ەوە، حكومەتــی توركیــا هەڕەشــەی 
كۆنترۆڵكردنــی مەنبــج دەكات كــە لەلایــەن 
هێزەكانی ئەمریكا و ئەنجوومەنی ســەربازیی 

مەنبجەوە ئیدارە دەكرێ.
لە چەند رۆژی رابردوودا جەولە سیاسییەكانی 
بەرپرسانی ئەنقەرە لەگەڵ بەرپرسانی واشنتن 
و مۆسكۆ دەستیانپێكردووە و چاوەڕێ دەكرێ 
لە ســاڵی داهاتووشــدا بەردەوام بــن. رۆژی 
سێشەممەی رابردوو، ئەردۆغان رایگەیاند كە 
لە داهاتوویەكی نزیكدا لەگەڵ ڤلادیمیر پوتین، 
ســەرۆكی رووســیا، كۆدەبێتەوە بــۆ ئەوەی 
ئاكامەكانی كشــانەوەی ئەمریكا لە ســووریا 

تاوتوێ بكەن. 
ئۆزتورك یڵماز، پەرلەمانتاری سەربەخۆی 
توركیا و كۆنسوڵی پێشووی توركیا لە مووسڵ 
كــە لەلایەن داعشــەوە دەستبەســەركرا، بە 
رۆژنامەی )وۆڵ ســتریت جورناڵ(ی ئەمریكی 
راگەیانــدووە "ئەگەر ئەمریكا بە تەواوەتی لە 
ســووریا بكشــێتەوە و داوا لــە توركیا بكات 
هەمــوو ئەو ناوچانە بگرێتە ئەســتۆی خۆی، 
ئــەوە داوایەكــی زۆر گەورەیــە لــە توركیــا. 
تەنانەت ئەمریــكاش نەیتوانی بە تەنیا ئەمە 
بــكات. بۆ ئــەوەی توركیا ئەمــەی پێبكرێ 

پێویستی بە پشتگیری هێزە لۆكاڵییەكانە".
توركیا لە حەوت ساڵی رابردوودا پشتگیری 
لە ژمارەیەك گروپی ئۆپۆزیسیۆنی چەكداریی 
ســوننەی ســووریا كــردووە. لــە قۆناغــی 
یەكەمی شەڕی نێوخۆی سووریادا ئامانج لەو 
پشــتگیرییە رووخاندنی رژێمی ئەســەد بوو، 
بەڵام لەگەڵ هەڵســانەوەی ئەسەد، ئامانجی 
توركیــاش لە بەكارهێنانی ئەو هێزانە گۆڕانی 

بەسەردا هات.
 لــە دوو ســاڵی رابــردوودا توركیــا ئــەو 
گروپانەی وەكو هێزی پیادە بۆ كۆنتڕۆڵكردنی 
ســووریا  باكــووری  ناوچــەی  كۆمەڵێــك 
بەكارهێناوە، لەوانەش جرابلۆس و ئەلباب كە 
لە ئاكامدا هێڵــی پەیوەندی نێوان عەفرین و 
كۆبانێیان پچڕاند. دوایین هێرشــی هاوبەشی 
هێزەكانی توركیا و چەكدارە سوننەكانیش بۆ 
سەر شاری عەفرین بوو، كە لە مانگی ئاداری 

ئەمساڵدا دەستیان بەسەردا گرت.
بــەڵام ئامانجــی توركیا لــە بەكارهێنانی 
ئــەو هێزانە تەنیا لێدان لە پــڕۆژەی ئیدارەی 
خۆسەریی رۆژئاڤای كوردستان نەبووە، بەڵكو 
توركیــا دەیویســت لە رێگەی ئــەو هێزانە و 
گرتنــی ناوچەكانەوە پێگەی سیاســی خۆی 
لە هەوڵەكانی چارەسەری دۆخی سووریاشدا 
بەهێز بكات، هاوكاتیش شوێنپێی سعودیە و 
ئیمارات لە ناوچە ســوننەكانی ســووریا لاواز 

بكات. 
كشــانەوەی هێزەكانی ئەمریكا هەموو ئەو 
ئامانجانە تووشــی چارەنووسێكی تەمومژاوی 
دەكات، هــەر بۆیە بەرپرســێكی هەواڵگریی 
توركیا بــە )رۆیتەرز( دەڵــێ :"گومانی تێدا 
نییە كێشــەكان قورس دەبن، پێویستە سەر 
لەنوێ پلان بۆ هەموو شــتەكان دابنێینەوە". 
كە بەشێكی سەرەكیی پەیوەندیی بە ململانێی 
جیۆپۆلیتیكی توركیا و زلهێزەكانی كەنداوەوە 

هەیە.
تاوەكو ئێســتا خشتەی ماوەی كشانەوەی 
هێــزە ئەمریكییەكان لە ســووریا دیار نییە، 
هەندێك بەرپرســی ئەمریكی ئاماژە بۆ ئەوە 
دەكەن كە پلانەكە لە ماوەی 100 بۆ 120 رۆژ 
جێبەجێ دەكرێ، بەڵام هەندێك لە بەرپرسانی 
ســەربازیی پێنتاگۆن جەخت لەوە دەكەنەوە 
كشــانەوەی هێزەكانی ئەمریكا چەندین مانگ 

كاتی دەوێ.
یەكێك لــەو ئامانجانەی توركیــا چاوەڕێ 
دەكات ئەمریكا لە ماوەی كشانەوەی هێزەكانی 
لە ســووریادا جێبەجێی بكات وەرگرتنەوەی 
چەكــە قورســەكانە لــە هێــزە كوردییەكانی 
رۆژئاڤا. بەڵام فەرماندەكانی سوپای ئەمریكا 
دەڵێن شەڕی داعش بەردەوامە، بۆیە ناتوانن 
داوای ئەو چەكانە لە هاوبەشە لۆكاڵییەكانیان 

بكەنەوە.
كشــانەوەی ئەمریكا لە ســووریا ئاماژەیە 
لــە سیاســەتی  گــەورەش  گۆڕانێكــی  بــە 
واشــنتن بەرامبەر رۆژهەڵاتی نێوەڕاســت كە 
گــۆڕان لــە پلانــی زۆربــەی هاوپەیمانەكانی 
لــە ناوچەكــەدا دروســت دەكات. جاگاپتای 
پێیوایــە ئەولەوییەتی ئێســتای توركیا تەنیا 
دەبــێ ئەوە بێ هێزە كوردییەكانی رۆژئاڤا لە 
ســنوورەكانی باشــووری خۆی دووربخاتەوە. 
بەرپرسێكی حكومەتی توركیاش بە گومانەوە 
لــە ئاكامەكانی بڕیاری دەرچوونی ئەمریكا لە 
ســووریا دەڕوانــێ و دەڵێ "ئایا كشــانەوەی 
ئەمریكا ســەركەوتنێكی گەورەیە بۆ توركیا؟ 

بڕوا ناكەم وابێ".

رووداو - هەولێر

دوو ناوەندی ئەمریكی لە پڕۆژەیەكی هاوبەشــدا 
باسی هەڕەشە و ئەگەرەكانی كۆمەڵكوژی لە ساڵی 
داهاتوودا دەكەن. ئەوان توركیا، ســووریا و عێراق 
لەڕیزی ئەو وڵاتانە دادەنێن كە هەڕەشــەی روودانی 
كۆمەڵكوژی تێیاندا هەڕەشــەیەكی بەهێزە. ئامانج 
لەم پڕۆژەیە ئاگاداركردنەوەی بڕیاردەرانی سیاسییە 
لەسەر ئاستی جیهان، تاوەكو هەنگاوی پێویست بۆ 

رێگری لە كۆمەڵكوژی بنێن.
 Early( پێشــوەخت  هۆشــداریی  پــڕۆژەی 
لەلایــەن  هاوبەشــی  بــە   )Warning Project
ناوەندێكی لێكۆڵینەوەی مۆزەخانەی یادكردنەوەی 
هۆڵۆكۆســت لــە ئەمریــكا و ناوەنــدی دیكــی بۆ 
تێگەیشــتنی نێودەوڵەتــی لە كۆلێژی دارماوســی 
ئەمریكــی بەڕێوەدەچــێ. ئــەم پڕۆژەیــە ســاڵانە 
بــۆ ئەگــەری روودانــی  پێشــبینییەكانی خــۆی 
كۆمەڵكوژی لە جیهانــدا دەخاتەڕوو، بەپێی دۆخی 

ئەمنی و سیاسی وڵاتەكەش پلەبەندییان دەكات. 
لــە راپۆرتــی 2018 بــۆ 2019ی پڕۆژەكــەدا 
كۆمەڵێك پێوەر بۆ پلەبەندی 162 وڵات بەكارهاتووە، 
روودانی كۆمەڵكوژی لە مێژووی وڵاتەكەدا، قەبارەی 
دانیشــتووان، ئازادیی جموجۆڵ و هاتوچۆی پیاوان 
لە وڵاتدا، هەوڵی كودێتا لە پێنج ســاڵی رابردوودا 
و جۆری رژێمی دەســەڵاتدار لــە وڵاتەكەدا. بەپێی 
پێوەرەكانــی راپۆرتەكە، كۆمەڵكوژی بەو جۆرە لە 
هەڵمەتی كوشــتاری سیســتەماتیك دەگوترێ كە 
تێیدا زیاتر لە 1000 كەس بە دەســت ســەربازانی 
دەوڵەت، یان میلیشیاكان یان هەر چەشنە هێزێكی 

سەربازی و چەكداریی دیكە بكوژرێن.
جیل ســاڤیت، بەڕێوەبەری ناوەندی ســیمۆن ـ 
ســكیۆت بۆ رێگری لە جینۆســاید لە مۆزەخانەی 
یادكردنەوەی هۆڵۆكۆســت لــە ئەمریكا، بە رادیۆی 
نیشتمانیی ئەمریكای راگەیاند: "جینۆساید شتێك 
نییە هەر لە خۆیەوە رووبدات، بەڵكو كۆمەڵێك شت 
هەن كە پێــش روودانی ئەم جۆرە تاوانە دەتوانین 

تێبینییان بكەین".
توركیــا لە ســەرووی ئەو چــوار وڵاتەوە دێ كە 
دانیشتوویەكی بەرچاوی كوردیان هەیە. بەگوێرەی 
پێشــبینییەكانی پڕۆژەی هۆشــداریی پێشوەخت، 
توركیــا لە پلەی هەشــتەمی ئەو وڵاتانــەدا دێ كە 
زۆرتریــن ئەگــەری روودانی جینۆســایدیان تێدایە. 
توركیا لە سێ راپۆرتەكەی پێشتری ئەو پڕۆژەیەدا 
بــەردەوام لە 15 وڵاتی یەكەمی لیســتەكەدا بووە، 
ئاكامەكانــی  و  كودێتــای 2016  هەوڵــی  بــەڵام 
ئــەو هەوڵــە پلەی توركیــای لــە ریزبەندەكە بەرز 

كردووەتەوە.
لە بەشێك لە راپۆرتەكەدا هاتووە: "فاكتەرەكانی 

توركیا لەبەردەم دەرفەت 
و مەترسیی نوێدا

توركیا زیاتر لەوەی دەستكەوت كە داوای دەكرد، 
ئەو داوای دەكرد ئەمریكا پشت لە یەپەگە بكات، 

نەك ئەوەی لە سووریا بكشێتەوە

بۆ بەرەنگاربوونەوەی ئێران بوو

چارەنووسی بنكەی تەنف لە سووریا 
پاش كشانەوەی ئەمریكا

هیچ لایەك هێندەی ئیسرائیل نیگەرانی كشانەوەی هێزەكانی ئەمریكا لە تەنف نییە

لێكۆڵینەوەیەك:

لە عێراق و سووریا و توركیا كۆمەڵكوژی 
هەڕەشەیـەكی بەردەوامە

دیكەی مەترسی لە توركیا بریتین لە نەبوونی ئازادیی 
جموجۆڵ و هاتوچۆی )پیاوان(، رژێمی ئانۆكراتیك 
)كــە تێكەڵەیەكــە لە دیموكراســی و دیكتاتۆری(، 
ژمارەی بەرزی دانیشــتووان، رابردووی كۆمەڵكوژی 
لــەو وڵاتەدا و شــەڕی نێوان هێــزە حكومییەكان و 
گروپە چەكدارە كوردەكان". بەپێی راپۆرتەكە رێژەی 
ە.  مەترسیی روودانی كۆمەڵكوژی لە توركیا 11.2% ـ
لۆرێنس وۆچــەر، لێكۆڵەر لە ناوەندی ســیمۆن 
ـ ســكیۆت، دەڵێت جۆری رژێمی سیاســی یەكێك 
لەو فاكتەرە ســەرەكییانەیە كــە رۆڵی هەیە لەوەی 
ئەگــەری كۆمەڵكوژی لە وڵاتێكدا بــەرز بێتەوە. بە 
بۆچوونــی وۆچەر "زۆر لێكۆڵینــەوە هەن كە ئاماژە 
بــۆ ئــەوە دەكەن رژێمــە نیوە دیموكراســی و نیوە 
دیكتاتــۆرەكان ناســەقامگیرترن لــەو رژێمانەی كە 
دیموكراســی یان دیكتاتۆریی تەواون"، هەر بۆیەش 

ئەگەری كۆمەڵكوژی تێیاندا زیاترە. 
ســووریا كە بەدەست شــەڕێكی نێوخۆی حەوت 
ساڵەوە دەناڵێنێ، لە پلەی پانزدەیەمی ریزبەندەكەدا 
دێ. لــە حــەوت ســاڵی رابــردوودا زیاتر لــە 500 
هــەزار كــەس كــوژراون، بەشــی زۆری كوژراوانیش 
بەهــۆی بۆمبــاران، چەكــی كیمیایــی و تۆپبارانی 
هێزەكانی رژێمەوە كوژراون. ئامادەكارانی راپۆرتەكە 
روونــی دەكەنــەوە ئامانجــی ئەوان ئــەوە نییە ئەو 
وڵاتانە دەستنیشــان بكەن كــە تێیاندا كۆمەڵكوژی 
بەردەوامە، بەڵكو دەیانەوێ ئەو وڵاتانە دیاری بكەن 
كــە ئەگەری روودانی كۆمەڵكــوژی یان كۆمەڵكوژی 
دیكە لەدژی خەڵكانێكی دیكە هەیە، بۆیەش سووریا 

لە ریزبەندەكەدا لە خوارەوەی توركیا دێ.

رێژەی مەترســیی روودانی كۆمەڵكوژییەكی نوێ 
ــە. بەگوێرەی راپۆرتەكە سووریا  لە سووریا 7.7 % ـ
لــەو وڵاتانەیــە كە تێیانــدا جموجــۆڵ و هاتوچۆی 
ئازادانەی ئافرەتان و پیاوان سنووردارە، كۆمەڵكوژی 
خەڵكــی مەدەنی بەردەوامە، ئەزموونی كۆمەڵكوژی 
لە مێژووی ئەو وڵاتەدا هەیە، كوشتاری سیاسی لەو 
وڵاتەدا باوە، هەرچەندە لە پێنج ساڵی رابردوودا هیچ 

هەوڵێكی كودێتا لەدژی رژێم لەئارادا نەبووە.
لــە نێــوان 162 وڵات كــە ئەگــەری روودانــی 
جینۆساید و كۆمەڵكوژییان تێدایە، عێراق لە پلەی 
هەژدەیــەم دێ و ئەگــەری روودانــی كۆمەڵكوژیش 
تێیدا 6.9 %یە. تەنیا یەك ســاڵ بەســەر رووخانی 
خەلافەتەكەی داعش لە عێراقدا تێدەپەڕێ، لە شەڕی 
ئەو رێكخراوەشــدا هەزاران كەس كوژراون و ملیۆنان 

كەس ئاوارە بوون.
بەپێی راپۆرتەكە، عێراق لەو وڵاتانەیە كە ئازادیی 
جموجــۆڵ و هاتوچــۆ تێیدا زۆر ســنووردارە، پێگە 
جوگرافییەكەی زۆر هەســتیارە، ژمارەی كوژراوانی 
شەڕ تێیدا زۆر بەرزە و یەكێكە لەو چوار وڵاتەش كە 
هەتا ئێستا "كۆمەڵكوژی دەوڵەتی )لە دژی سوننە 
-گومانلێكراوەكانــی داعــش( و نادەوڵەتــی )واتــە 
كۆمەڵكوژییەكانی داعش و رێكخراوە جیهادییەكانی 
دیكــە( تێیــدا روودەدات". هەرچەنــدە عێــراق لەو 
وڵاتانەیە كە لە پێنج ساڵی رابردوودا هیچ هەوڵێكی 

كودێتای تێدا نەبووە. 
گرێگ ســتانتۆن، ســەرۆكی گرووپی جینۆساید 
وۆچ، دەڵێت میتۆدی كۆكردنەوەی داتاكانی پڕۆژەی 
هۆشداریی پێشوەخت كێشەی تێدایە، چونكە پشت 

بە داتاكانی حكومەتەكان دەبەســتێ كە لە زۆربەی 
حاڵەتەكاندا ساڵی یەك جار و درەنگ بڵاودەكرێنەوە، 
بۆیەش پڕۆژەكە درەنگ بەوە دەزانێ كە مەترســیی 

روودانی جینۆساید هەیە.
كۆمــاری دیموكراتیكــی كۆنگــۆ لە ســەرەوەی 
ریزبەندەكەوە دێ و ئەگەری روودانی كۆمەڵكوژی یان 
جینۆساید لەو وڵاتەدا بەرزە. كۆماری دیموكراتیكی 
كۆنگۆ لەسەر ئەنجامەكانی هەڵبژاردنی سەرۆكایەتی، 
بەدەست شەڕی گرووپە چەكدارەكان لەدژی یەكدی 
و لــەدژی هێزە حكومییەكان دەناڵێنێ. لەو وڵاتەدا 
هاتوچــۆی خەڵك ســنووردارە، مێژوویەكی درێژ لە 
كۆمەڵكــوژی هەیــە و لە پێنج ســاڵی رابردووشــدا 

هەوڵی رووخاندنی رژێمی سیاسی هەبووە.
لــە پلەكانــی دواتری ریزبەندەكە هــەر یەك لەو 
10 وڵاتە بەڕیز دێن: كۆنگۆ، ئەفغانســتان، میســر، 
باشــووری ســوودان، پاكســتان، یەمەن، ئەنگۆلا، 
توركیــا، ســوودان و ســۆماڵ. 10 وڵاتــی كۆتایــی 
ریزبەندەكــەش بریتین لە مۆریتیۆس، كۆســتاریكا، 
ئۆرۆگوای، ســوید، ئیســتۆنیا، فینلانــد، ئێرلەندا، 

نەرویج، سلۆڤینیا و دانیمارك.
هــەردوو گروپــی جینۆســاید وۆچ و ناوەنــدی 
مۆزەخانەی هۆڵۆكۆست راپۆرتی ساڵانەیان رادەستی 
دامــەزراوە پەیوەندیدارەكانــی ئەمریــكا دەكــەن. 
ســتانتۆن كە لە كاتــی جینۆســایدەكەی رواندا لە 
وەزارەتی دەرەوەی ئەمریكا كاری دەكرد، دەڵێ :"بیل 
كلینتن درۆی كرد كاتێك لە دوای جینۆســایدەكەی 
رواندا گوتی ئێمە نەماندەزانی )جینۆساید خەریكە 
رووبدات، ئەو دەیزانی جینۆسایدێك لە ئانوساتدایە".

كۆنگۆ لەسەرووی هەموو وڵاتانی جیهانەوەیە لەڕووی ئەگەری كۆمەڵكوژی

لەسەر ئێران، كاردانەوەی موحافزكارەكانیش 
بەرامبەر ئەمریــكا و رێككەوتنە ئەتۆمییەكە 
توندتر دەبێ، بۆ نموونە دەشێ هانی میلیشیا 
شــیعەكانی عێراق بدات ئەمریكییەكان بكەنە 

ئامانج.
ململانێی ســعودیە و ئێران لــە یەمەنەوە 
تاوەكــو لوبنــان درێــژەی هەیە، مەترســی 
ئــەوەش هەیــە هــەر كام لــەو شــەڕە بــە 
وەكالەتانە ســەختتر ببــن، هەرچەند یەمەن 
مەترســیدارترین گۆڕەپانــی ململانێــی ریاز 
و تارانــە. حووســییەكان بەدرێژایی 2018، 
ســعودیەیان  شــارەكانی  جــار  چەندیــن 
مووشــەكباران كــردووە، بــێ ئــەوەی هیــچ 
كوژراوێكیــان لێبكەوێتــەوە. بەرپرســەكەی 
گروپی قەیــران پێیوایە ئەگەر هێرشــەكانی 
حووسییەكان بۆ ناو خاكی سعودیە كوژراوی 
لێبكەوێتــەوە، ئەوە دەكرێ شــەڕەكە بچێتە 

قۆناغێكی زۆر مەترسیدارەوە.
رابــردوودا  ســاڵی  دوو  مــاوەی  لــە 
و  بنكــە  چەندینجــار  ئیســرائیلییەكان 
بارەگاكانــی ئێــران و حیزبوڵــا لەناو خاكی 
سووریایان بۆردومان كردووە، تاوەكو ئێستا 
ئێــران كاردانەوەیەكــی وەهــای نەبــووە كە 
بكرێ شــەڕێكی هەمەلایەنەی نێوان ئەو دوو 
وڵاتەی لێبكەوێتەوە. بەڵام بەپێی راپۆرتەكە 
دانبەخۆداگرتنــی ئێرانیش ســنووری هەیە و 
هەر حیســابات یان هێرشێكی هەڵە دەتوانێ 

مەترسی گەورە دروستبكات.

سووریا:

كانــووی  مانگــی  ناوەڕاســتی  تاوەكــو 
یەكەمــی 2018 پێدەچــوو دۆخــی ســووریا 
لەســەر ئەو رەوتە بەردەوام بێ كە لە ســێ 
ســاڵی رابردوودا گرتوویەتەبەر، واتە ئەسەد 
بەســەر ئۆپۆزیسیۆنی ســوننەی وڵاتەكەیدا 
ســەربكەوێ، شــەڕی داعش لە داهاتوویەكی 

نزیكدا كۆتایی پێبێ و باڵانســی هێزی نێوان 
ئەكتەرە بیانییەكانیش وەكو خۆی بمێنێتەوە، 
بەڵام بڕیاری كشانەوەی هێزەكانی ئەمریكا لە 
سووریا هاوكێشەكەی گۆڕی، ئێستا ئەگەری 
ســەرهەڵدانی شــەڕ لە نێوان توركیا و هێزە 
كوردییەكان هاتووەتــە ئاراوە. جگە لەوەش 
داعش دەتوانێ ئەو پشــێوییە بقۆزێتەوە كە 
بەهۆی كشانەوەی هێزەكانی ئەمریكا دروست 

دەبێ.
راپۆرتەكــە پێیوایــە بــۆ كۆنتڕۆڵكردنــی 
لێكەوتەكانــی بڕیارەكەی ترەمپ، پێویســتە 
رووســیا و ئەمریكا بە جیا یان بە هاوبەشی 
توركیــا رازی بكــەن هێــرش نەكاتــە ســەر 
یەپەگە، لە لایەكی دیكەشــەوە یەپەگە رازی 
بكەن رواڵەتی سەربازیی خۆی كاڵتر بكاتەوە 
و رێگــەش بــۆ رێككەوتنی نێوان دیمەشــق 
و یەپەگــە خۆشــبكەن كە تێیدا دەســەڵاتی 
ئەســەد بگەڕێتــەوە ناوچەكانــی باكــووری 
رۆژهەڵاتی ســووریا و جۆرێك لە دەســەڵاتی 

خۆبەڕێوەبردنیش بدرێتە كورد.
راپۆرتەكــەی  كــە  دیكــە  ناوچەكانــی 
)فۆرین پۆڵســی( پێشــبینی دەكات ئەگەر 
سەرهەڵدانی شــەڕ و پێكدادان تێیاندا هەبێ 
بریتین لــە: نایجیریا كە لە شــوباتی 2019 
هەڵبژاردنی ســەرۆكایەتی و پەرلەمانی تێدا 
بەڕێوەدەچێ. باشووری سوودان كە لە پێنج 
ســاڵی رابــردوودا 400 هــەزار كەســی تێدا 
كوژراوە و شەڕی نێوخۆش تێیدا بەردەوامە. 
كامیــرۆن كــە پێكدادانی نێــوان حكومەت و 
ناوچە ئینگلیززمانەكانی وڵاتەكە بەردەوامە و 
دەكــرێ ببێتە شــەڕێكی نێوخۆی خوێناوی، 
ئۆكراینا كە بەدەست شەڕ و ململانێی نێوان 
حكومــەت و جوداخــوازەكان بــە هــاوكاری 
رووســیا دەناڵێنــێ و ڤەنزوێــا كە تووشــی 
قەیرانی ئابووریی ســەخت، خۆپیشــاندان و 
ناڕەزایەتــی سەرتاســەری و قەیرانی مرۆیی 

بووەتەوە.

ئەم وتارانە گوزارشت لە رای نووسەرەكانیان دەكەن و بەهیچ شێوەیەك دەربڕی بۆچوونی تۆڕی میدیایی رووداو نین.

كوردســتان،  پەرلەمانــی  هەڵبژاردنــی 
ســەرباری كۆمەڵێــك تێبینــی و تانــەی 
چاودێــران و ناڕەزایەتــی بەشــێك لــە هێــزە 
سیاســییەكان لــە شــێوازی بەڕێوەچوونــی 
بــە  بــەراورد  بــەڵام  ئەنجامەكانــی،  و 
هەرێمــی  رابــردووی  هەڵبژاردنەكانــی 
كوردســتان و هەڵبژاردنــی ئەنجوومەنــی 
پرۆســەیەكی  عێــراق،  نوێنەرانــی 
ســەركەوتوو بــوو. بۆیــە كۆمیســیۆنی باڵای 
دادوەرییــەكان  دامــەزراوە  و  هەڵبــژاردن 
لــە ماوەیەكــی زۆر كورتــدا ئەنجامەكانیــان 
ســەلماند. لــە دوای ئــەوەش هیــچ گرفتێكی 
یاســایی یــان پێشــهاتێكی سیاســی ئەوتــۆ 
رێگــر  بووبێتــە  كــە  نەبــووە  دروســت 
لەبــەردەم دەرئەنجامەكانــی هەڵبــژاردن بــۆ 
پێكهێنانــی كابینەیەكــی نوێــی حكومــەت. 
ــەر  ــەڕی و لەس ــگ تێپ ــێ مان ــەڵام وا س ب
ئــەرزی واقیــع هیــچ هەنگاوێكــی كرداریــی 
یاســایی نەنــراوە بــۆ پێكهێنانــی حكومەت، 
ئەمــەش ئاماژەیــە بــۆ كێشــەیەكی گــەورە 

ــتان. ــە كوردس ل
بەڕێوەچوونــی  دوای  رابــردوودا  لــە 
پرۆســەی هەڵبــژاردن، ســەرۆكی هەرێــم 
رادەســپارد  بــراوەی  لیســتی  كاندیــدی 
ماوەیەكــی  و  كابینــە  پێكهێنانــی  بــۆ 
یاســایی دیاریكــراو هەبــوو بــۆ ئــەوەی 

كەســی راســپێردراو لــەو ماوەیــەدا كابینــە 
وزارییەكــەی بەرێتــە بــەردەم پەرلەمــان 
بــۆ وەرگرتنــی متمانــە، بــەڵام ئێســتا بــە 
حوكمــی ئــەوەی ســەرۆكی هەرێممان نییە، 
ــەرۆكایەتی  ــەزراوەی س ــەڵاتەكانی دام دەس
ــەت و  ــەر حكوم ــكراون بەس ــم دابەش هەرێ
دامــەزراوە تەشــریعی و دادوەرییەكانــدا، 
كــە  جۆرەیــە  بــەو  رێكارەكــە  ئێســتا 
ــەرۆكایەتی  ــتەی س ــی دەس دوای پێكهێنان
پەرلەمــان، پەرلەمــان كاندیــدی لیســی 
یەكــەم پەســەند دەكات و ئەنجوومەنــی 
پێكهێنانــی  بــۆ  رایدەســپێرێت  دادوەری 
هەنــگاوی  هێشــتا  ئێمــە  حكومــەت. 
یەكەممــان نەنــاوە كە پێكهێنانی دەســتەی 
تــا  كەواتــە  پەرلەمانــە.  ســەرۆكایەتی 
ــت،  ــاری نەكرێ ــان دی ســەرۆكایەتی پەرلەم
ــۆ  ــەڕووی یاســاییەوە ناتوانرێــت كــەس ب ل

پێكهێنانــی كابینــەش رابســپێردرێت. 
بەپێــی ئەنجامــی هەڵبــژاردن، پارتــی 
لیســتی  كــە  كوردســتان  دیموكراتــی 
بــراوەی یەكەمــە، ســەرۆكی حكومەتــی 
نیشــتمانی  یەكێتیــی  و  بەردەكەوێــت 
ــزی دووەم، چــاوی  كوردســتانیش وەك هێ
لــە پۆســتی ســەرۆكی پەرلەمانــە. تــا 
ــدار  ــی بەش ــوو لایەنەكان ــەك هەم ئەندازەی
لــە پرۆســەی هەڵبــژاردن ئەوەیان پەســەند 

كــردووە، بــەڵام كــە هەنــگاوە كردارییــەكان 
ــە  ــەوەی ك ــۆ ئ ــاژەن ب دەســتپێناكەن، ئام
هەڵبــژاردن،  ئســتیحقاقەی  لــەم  جگــە 
لــە  بەجۆرێــك  پێویســتی  كوردســتان 
وەك  هەیــە  سیاســی  رێككەوتنــی 
چەترێكــی فراوانتــر بــۆ رێككەوتــن لەســەر 
حكومــەت. بــەڵام لــە واقیعــدا هەلومەرجــی 
ــوان  ــە نێ ــاوە ل ــە نەڕەخس ــەو رێككەوتن ئ
پارتــی و یەكێتــی و ژینگــەی سیاســی 
یارمەتیدەر نییە بۆ رەخســاندنی كەشــێكی 
ــەو رێككەوتنــە خــۆش  وا كــە زەمینــەی ئ
بــكات. تــا ئــەم دوو هێــزەش رێكنەكــەون، 
ناتوانرێــت حكومەتێكــی نــوێ لــە هەرێمــی 
ــەردوولاش درك  ــەزرێ. ه ــتان دابم كوردس
بــە پێویســتیی رێككەوتــن دەكــەن، بــەڵام 
لەلایــەك بێمتمانەیــی نێوانیــان كۆســپێكی 
گەورەیــە و لەلایەكــی تریشــەوە جیاوازیــی 
تێڕوانینیــان بــۆ جــۆری رێككەوتنەكە بووە 
بــە لەمپــەر. 16ی ئۆكتۆبەر و لێكەوتەكانی 
ئــەو رووداوە وای لــە پارتــی كــرد متمانــەی 
لەگــەڵ  رێككەوتــن  و  دۆســتایەتی  بــە 
ــی  ــە هەڵبژاردن ــەڵام ل ــێ، ب ــی نەمێن یەكێت
ــی  ــی نوێنەران ــۆ ئەنجوومەن ــس ب 12ی مای
ــاڕازی  عێــراق و دروســتبوونی بەرەیەكــی ن
لەنێــوان چــوار هێــزی سیاســی هەرێــم 
واقیعێكــی  پارتــی،  و  یەكێتــی  بــە  دژ 
ــك  ــی لێ ــی و یەكێت ــە پارت ــتكرد ك دروس
نزیــك كــردەوە. خەریــك بــوو جارێكــی 
تــر متمانــە بەیەكتــر بكەنــەوە و بــەرەو 
بــڕۆن،  سیاســی  تــری  رێككەوتنێكــی 
لیژنــەی هاوبەشــیان پێكهێنــا بــۆ دۆزینەوە 
ــەری  ــەی چارەس ــانكردنی رێگ و دەستنیش
كێشــە و ناكۆكییەكانیان لەسەر كەركووك. 
بــەڵام پۆســتی ســەرۆك كۆمــاری عێــراق و 
ئــەو ململانــێ و ناكۆكیانــەی لەســەر ئــەو 
ــە  ــرد ب ــی ك ــوون، خوێ پۆســتە دروســت ب
برینــی 16ی ئۆكتۆبەردا و بێمتمانەییەكەی 
ــۆ ئێســتا یەكێــك  ــر قووڵكــردەوە و ب زیات
لــە كۆســپە گەورەكانــی بــەردەم ئــەم دوو 

ــان.  ــۆ رێككەوتنەوەی ــە ب هێزەی
ئــەو  و  هەڵبــژاردن  ئەنجامــی 
كوردســتان  كــە  فەرزكــراوەی  واقیعــە 

لــە  یەكێتــی  و  پارتــی  هاوبەشــی  بــێ 
ئێســتا  بەڕێوەناچێــت،  حوكمڕانــی 
دۆخێكــی دروســتكردووە كــە ئــەم دوو 
ناكۆكییــان  و  كێشــە  ســەرباری  هێــزە 
تــازە  رێككەوتنێكــی  بــە  پێویســتیان 
ئــەو  گەیشــتوونەتە  هــەردوولا  هەیــە. 
ــرە  ــەوەی هێشــتا رێگ ــەڵام ئ ــە، ب قەناعەت
ــەكانی  ــی كێش ــان تێكەڵكردن ــە بەردەمی ل
ــە  ــتنەوەیانە ب ــووك و بەس ــدا و كەرك بەغ
پرســی پێكهێنانــی حكومــەت لــە هەرێمــی 
كوردســتان. هەرچەنــدە ئــەم ســێ پرســە 
)هەرێــم و كەركــووك و بەغــدا( وابەســتەی 
ــەكەی  ــان كێش ــەڵام هەریەكەی ــرن، ب یەكت

جیــاوازە لــەوی تریــان و پێویســتی بــە 
رێوشــوێنی جیاوازیشــە بــۆ چارەســەر. 
چــارەی  پێكــەوە  بتوانــن  ئەگــەر  خــۆ 
هەرســێكیان بكــەن، بــۆ پارتــی و یەكێتــی 
و بــۆ كوردســتانیش گرنگــە. بــەڵام ئەگــەر 
ببێتــە  چارەكردنیــان  پێكــەوە  مەرجــی 
هەریەكێكــی  چــارەی  لەبــەردەم  گرفــت 
تریــان، ئــەوا باشــترە بەشــێنەیی و بەجیــا 
ــەوە. ــان بدۆزرێت ــەر یەكی ــۆ ه چارەســەر ب
كــە  هەیــە  ئــەوەی  مەیلــی  پارتــی 
رێككەوتنێــك لەگــەڵ یەكێتــی ببەســتێ 
كابینــەی  داهاتــووی  بــۆ چــوار ســاڵی 
حكومــەت و تایبــەت بێــت بــە كێشــەكانی 
ــەوێ  هەرێمــی كوردســتان. یەكێتیــش دەی
ــی  ــە حكومەت ــا ل ــت جی ــك بێ رێككەوتنێ

هەرێــم، كێشــەی كەركــووك و بەغــداش 
هێــزە  دوو  ئــەم  دەكرێــت  بگرێتــەوە. 
خواســتەكانیان  لــە  شــتێك  هــەردوولا 
بێــت  بڕیــار  ئەگــەر  خــوارەوە.  بێنــە 
یەكێتــی لــە نێوان پێویســتیی چارەســەری 
لەســەر  پارتــی  لەگــەڵ  ناكۆكییەكانــی 
ــت،  ــان هەڵبژێرێ ــدا یەكی ــووك و بەغ كەرك
ــێ دەســتبەرداری مەرجەكــەی  بێشــك دەب
بەغدا بێت، پێگەی ســەركۆمار گرنگییەكی 
ئەوتــۆی نییــە تــا یەكێتــی بیكاتــە گرفــت 
بــۆ كوردســتان، پارتــی لەگــەڵ ســەركۆمار 
ناكــۆك بــێ یــان پشتیوانیشــی بــكات، هیچ 
لــەوە ناگۆڕێت كە پۆســتێكی تەشــریفاتیە. 

هەقــە یەكێتی دەســتبەرداری ئەو مەرجەی 
بێــت و پارتیــش رازی بێــت مەســەلەی 
پارێــزگاری كەركــووك لەگــەڵ هەرێمــی 
چونكــە  بــكات.  چارەســەر  كوردســتان 
كەركــووك بایەخــی بــۆ هەرێــم ســەتانجار 
یەكێتــی  ئێســتا  گرنگتــرە.  بەغــدا  لــە 
بــۆ بەشــداری لــە حكومەتــی هەرێمــی 
ــە  ــكی ئێم ــێ پش ــت ناب ــتان دەڵێ كوردس
بــە ژمــارەی كورســی بێــت، نازانــم پارتــی 
ــزگاری  ــەوەی كێشــەی پارێ ــە ب ــۆ ناڕازیی ب
پێكهێنانــی  ببەســتێتە  كەركووكیــش 
حكومەتــی هەرێمــەوە، لەكاتێكــدا ئەگەر لە 
هەرێــم ئــەوە بــۆ یەكێتــی پەســەند بــێ كــە 
نابــێ كورســی پەرلەمــان بكرێتــە پێــوەر، 
ــی  ــۆ پارت ــە ب ــە كەركووكیــش ئەم ــەوە ل ئ

وایــە، كەواتــە دەكرێــت بــۆ هەردووكــی 
بیــر لــە ســازان بكەنــەوە كــە هــەردوولا لــە 
ــن. ــەش ب ــە كەركووكیــش هاوب ــم و ل هەرێ
چونكــە لــە واقیعیشــدا ناكــرێ ئــەم دوو 
ــتان  ــی كوردس ــە هەرێم ــەوێ ل ــزە بیان هێ
كەركــووك  لــە  بــەڵام  بــن،  شــەریك 
ناكۆكییــان بــەو جــۆرە بێــت كــە نەتوانرێت 
ــت.  ــەو شــارە دابنرێ پارێزگارێكــی كــورد ل
هەرچەنــدە دانانــی پارێزگارێكــی كــورد 
بــێ هەڵگرتنــی ســیمای داگیــركاری لــە 
شــارەكە شــتێكی ئەوتــۆ ناگۆڕێــت، بــەڵام 
پێكەوەبــن  یەكێتــی  و  پارتــی  ئەگــەر 
كەركــووك  دۆخــەی  ئــەو  بیانــەوێ  و 
بگــۆڕن، ئاســانتر دەتوانــن وەك لــەوەی 
هەرلایەكیــان بەجیــا بیــەوێ. ئەوە ســاڵێك 
و دوو مانگــە یەكێتــی بەتەنیــا دەیــەوێ 
پۆســتی پارێــزگار بــۆ خــۆی وەرگرێتــەوە، 
ــەوە كــە هەمــوو رێگەچارەیەكــی  ــەو هۆی ب
تــر رەتدەكاتــەوە بــۆ دانانــی پارێزگارێكــی 
كــورد، بەتەنیــا هــەوڵ دەدات و ســوورە 
لەســەر ئــەوەی پارێزگارەكــە یەكێتــی بێت، 
نــە توانیویەتــی ئەو خواســتە بــەدی بهێنێ 
و نــە ئامــادەی ئــەوەش بــووە كوردێكــی تر 
لــە دەرەوەی یەكێتــی قبــوڵ بــكات، بۆیــە 
ــووك  ــی كەرك ــی شــۆڤێنی حوكم عەرەبێك
ــە  دەكات. هەروەهــا لەبەرئــەوەی پارتــی ب
ئــەو دۆخــە ســەپێندراوەی  تەنهــا دژی 
دەیــەوێ  بەتەنهــا  و  كەركووكــە  ســەر 
رێگەچارەیــەك بدۆزێتــەوە، ئــەوە ســاڵێك 
و دوو مانگــە بارەگاكانــی بــە داگیركــراوی 
ماونەتــەوە و كادرێكیشــی ناتوانێ بچێتەوە 
خۆیــان  بەجیــا  هــەردوولا  كەركــووك. 
تاقیكردووەتەوە و ســەرنەكەوتوون، ئەوەی 
ماوەتــەوە بیگرنەوەبــەر پێكەوەییانــە، كــە 
بــە توانــای هەردوولایــان  بەدڵنیاییــەوە 
ــۆڕن و هەرێمیــش  واقیعــی كەركــووك دەگ

ــت. ــر دەبێ بەهێزت

دوای زیاتــر له‌ نیوســه‌ده‌ لــه‌ دامه‌زراندنی 
و  ''دیموكــرات''  ئه‌حزابــی  ئه‌نواعــی 
ــرات'' و ''سۆشیالیســتی  ''سۆشــیال دیموك
دێمۆكــرات'' و تــاد، حیزبه‌كانی كوردســتان 
ماوه‌یه‌كــه‌ هــه‌روا یــه‌ك یــه‌ك، بــه‌ بــراوه‌ و 
دۆڕاوه‌وه‌، خه‌ریكــن ده‌مامكــه‌كان لاده‌خــه‌ن 
ــه‌‌  ــه‌ن ك ــه‌وه‌ ده‌ك ــی ئ ــكاوی باس و به‌ڕاش
دێمۆكراســییه‌وه‌  له‌ڕێــی  ئێمــه‌  وڵاتــی 
به‌ڕێوه‌ناچــێ! كــۆدی ئــه‌م ده‌ربڕینه‌شــیان 
واقیعــی  لــه‌  بــاس  ''واقعبینی''یــه‌. 
كوردســتان ده‌كــه‌ن، وه‌ك چوارچێوه‌یه‌كــی 
ناچــارن  ئــه‌وان  كــه‌  سیاســی  گه‌مــه‌ی 
بڵێــی  تــۆ  )وه‌ك  بگــرن  له‌به‌رچــاوی 
ئــه‌م چوارچێــوه‌ سیاســییه‌ شــتێك بــێ 
جیــاواز لــه‌ كــۆی ئیــراده‌ی هاوبه‌شــی ئــه‌م 
حیزبانــه‌!(. هه‌ڵبــه‌ت زه‌حمه‌تــه‌ ناوێكــی 
ــدار  ــه‌ ده‌ره‌وه‌ی ده‌ســته‌واژه‌كانی پێوه‌ندی ل
ــن،  ــه‌ بنێی ــه‌م دیارده‌ی ــی، ل ــه‌ دێمۆكراس ب
ــی  ــه‌ر ده‌مامك ــه‌ ئه‌گ ــه‌و حیزبان ــه‌ ئ چونك
دێمۆكراســیش لاده‌خــه‌ن، بــه‌ڵام هــه‌روا 
و  به‌ده‌ســته‌وه‌یه‌  ده‌مامكه‌كه‌یــان 
نایانــه‌وێ به‌تــه‌واوی ده‌ســتبه‌رداری بــن. 
ــه ‌دار و  ــتاش ل ــی هێش ــه‌ی دێمۆكراس وش
دیــوار ده‌بــارێ: لــه‌ )نــاوی گه‌وره‌ و شــاری 
ــمه‌كانیانه‌وه‌  ــه‌كان و دروش ــران(ی حیزب وێ
پڕتێچــووی  به‌ڕێوه‌بردنــی  تــا  بگــره‌، 
یه‌كــه‌كان  لــه‌دوای  یــه‌ك  هه‌ڵبژاردنــه‌ 
ســه‌ر  بــۆ  خه‌ڵــك  په‌لكێشــكردنی  و 
دواجاریــش  و؛  ده‌نگــدان  ســندووقه‌كانی 
كــه‌  په‌ڕله‌مانێــك  به‌كارخســتنه‌وه‌ی 

ــی  ــه‌ ژیان ــی ل ــوون و نه‌بوون ــه‌لماندنی ب س
ڕاده‌  به‌یــه‌ك  كوردســتاندا  سیاســیی 

ئه‌ســته‌مه‌! 
كوردســتان لــه‌ قۆناغێكــی )پۆســت- 
ــی  ــه‌ له‌گه‌ڵ ــه‌وه‌ی ئێم دێمۆكراســی(دایه‌. ئ
ناكامــڵ  دێمۆكراســییه‌كی  به‌ره‌وڕوویــن 
له‌گــه‌ڵ  ئێمــه‌  نییــه‌.  پێنه‌گه‌یشــتوو  و 
به‌ره‌وڕوویــن  دێمۆكراســییه‌ك  فه‌ریكــه‌ 
بــه‌ره‌و  نه‌گه‌یشــتوویی  بــه‌  هــه‌ر  كــه‌ 
كرمۆڵبــوون بــردراوه‌‌. ئه‌گــه‌ر ئێمــه‌ بــه‌ 
ڕابــردوودا بچینــه‌وه،‌‌ ڕه‌نگــه‌ ســه‌ره‌تای ئه‌م 
ســه‌روه‌ختی  بــۆ  بگه‌ڕێتــه‌وه‌  دیارده‌یــه‌ 
په‌ڕله‌مانییه‌كــەی  هه‌ڵبژاردنــه‌  یه‌كه‌میــن 
هه‌رێمــی كوردســتان لــه‌ ســاڵی 1992. 
لــه‌و هه‌ڵبژاردنــه‌دا خه‌ڵكــی كوردســتان 
مێژووییــه‌وه‌  ســه‌ودایه‌كی  و  ســۆز  بــه‌ 
ــرد، كه‌چــی  ــدا ك ــه‌ ده‌نگدان ــدارییان ل به‌ش
بــێ  ئه‌وســا،  به‌هێزه‌كــه‌ی  پارتــه‌  دوو 
خه‌ڵــك،  ئیــراده‌ی  و  ده‌نــگ  گوێدانــه‌ 
لێكدانــه‌وه‌ی  و  دڵ  بــه‌  ده‌ســه‌ڵاتیان 
كــرد.  دووبــه‌ش  له‌نێوانیانــدا  خۆیــان، 
ئــه‌وده‌م كه‌ســی وا بیــری بــۆ پاشــهاته‌ 
مه‌ترســیداره‌كانی ئــه‌و پشتگوێخســتنه‌ی 
واتــه‌   – خه‌ڵــك  ئیــراده‌ی  و  ده‌نــگ 
نه‌ده‌چــوو،   – دێمۆكراســی  جه‌وهــه‌ری 
بــه‌ڵام لــه‌ كۆنــه‌وه‌ گوتــراوه‌؛ مــاڵ كــه‌ 
ــرا،  ــواری دان ــه‌وه‌ به‌خ ــتی یه‌كه‌م ــه‌ خش ل
تاســه‌ر هــه‌ر بــه‌ خــواری هه‌ڵده‌كشــێ‌. 
ــه‌ شــه‌ڕی  ــه‌ ل ــه‌و دیارده‌ی ــه‌وره‌ی ئ داری گ
ناوخــۆدا بــوو كــه‌ بــه‌ر ڕۆحــی كوردســتان 

كوردســتان  دێمۆكراســییه‌كه‌ی  كــه‌وت. 
چه‌كــی  كــێ  چه‌كدارســالاری.  بــووه‌ 
كــێ  هه‌بــوو.  ده‌سه‌ڵاتیشــی  هه‌بووایــه‌ 
ــر  ــی زۆرت ــا‌، ده‌سه‌ڵاتیش ــر ب ــی زۆرت چه‌ك

ــوو.  ب
لــه‌و نــاوه‌دا دیارده‌یــه‌ك بــووه‌ هــۆی 
له‌ســه‌ر  پــه‌رده‌لادان  به‌دره‌نگكه‌وتنــی 
قۆناغی پۆســت- دێمۆكراســیی كوردستان، 
هێــزی  ده‌ركه‌وتنــی  دیارده‌یــه‌ش  ئــه‌و 
هێــزی  له‌به‌رئــه‌وه‌ی  بــوو.  ئۆپۆزســیۆن 
ــه‌  ــوو بچێت ــدا ب ــه ‌به‌رنامه‌ی ــیۆن ل ئۆپۆزس
شــه‌ڕێكی ناچه‌كدارییــه‌وه‌ له‌گــه‌ڵ هێــزه‌ 
كوردســتان،  باڵاده‌ســته‌كانی  چه‌كــداره‌ 
رۆڵێكــی  دێمۆكراســی  دواجــار  بۆیــه‌ 
ــدای ئۆپۆزســیۆندا  ــه‌ ئه‌جن ســتراتیژیكی ل
هێــزه‌  له‌كاتێكــدا  كــرده‌وه‌:  په‌یــدا 
باڵاده‌ســته‌كان تــه‌واوی توانــای خۆیــان 
پاوانكردنــی  واتــه‌  به‌حیزبیكــردن،  بــۆ 
ژیانــی  بــواری  بــه‌  بــوار  حیزبییانــه‌ی 
كۆمه‌ڵگــه‌ی كوردســتان ته‌رخــان كردبــوو، 
به‌زه‌بــری  دابــوو  بڕیــاری  ئۆپۆزســیۆن 
هاوســه‌نگیی  گــه‌ل''،  ''ده‌نگــی  چه‌كــی 
سیاســی بشــێوێنێ و، تواناییــه‌ چه‌كــداری 
باڵاده‌ســته‌كان  هێــزه‌  ئابوورییه‌كانــی  و 
ــه‌ری  ــار س ــه‌ت دواج ــكات. هه‌ڵب ــف ب ڕكێ
ئۆپۆزســیۆنیش له‌بــه‌رد درا و ده‌ركــه‌وت 
كــه‌ دێمۆكراســی لــه‌ گه‌مــه‌ی سیاســیی 
ڕێســایه‌كی  لــه‌  په‌یــڕه‌وی  كوردســتاندا 
ده‌كات،  به‌بڕشــت  نه‌نووســراوی 
ئه‌ویــش ئــه‌وه‌ی كــه‌؛ دێمۆكراســی لــه‌ 
ڕێوشــوێنێك  لــه‌  بریتییــه‌  كوردســتاندا 
بــۆ زاخاودانــه‌وه‌ی مه‌شــروعیه‌تی هێــزه 
هاوكێشــه‌  به‌گوێــره‌ی  ‌حاكمــه‌كان، 
ئــه‌و  تێكدانــی  نــه‌ك  هه‌نووكه‌ییــه‌كان، 
ــه‌ڵات.  ــتی ده‌س ــانه‌ و ده‌ستاوده‌س هاوكێش
ــه‌ر  ــتان ئه‌گ ــته‌كانی كوردس ــزه‌ باڵاده‌س هێ
ــاوه‌ی  ــت له‌م ــه‌ك ش ــه‌ ی ــان تاك توانیبێتی
به‌جوانــی  ڕابــردوودا  ســه‌ده‌ی  چاره‌كــه‌ 
كــه‌  بــووه‌  ڕاســتییه‌  ئــه‌و  بســه‌لمێنن، 
هه‌وڵــدان بــۆ ده‌ستاوده‌ســتی ده‌ســه‌ڵات 
له‌ڕێــی ده‌نگــی جه‌مــاوه‌ره‌وه‌ شــوێن كڵاوی 

كه‌وتنــه‌.  بابــردوو 
بــوو  ''دێمۆكراســی''  شــێوه‌یه‌  بــه‌م 
نــه‌  سه‌یروســه‌مه‌ره‌ی  مه‌خلووقــه‌  بــه‌و 
كــه‌س خــۆی لــێ بێبــه‌ری ده‌كا و نــه‌ 
نــه‌ك  ده‌كا؛  بــۆ  كه‌ســیش حیســابێكی 
هێــزه‌  به‌ڵكــو  دۆڕاوه‌كان،  هێــزه‌  هــه‌ر 
ــه‌كان  ــێ لایه‌ن ــه‌ ده‌ب ــش پێیانوای براوه‌كانی
نرخیــان  واقعییــان''  ''ســه‌نگی  به‌پێــی 
پــێ بــدرێ! وای لــێ هاتــووه‌ ته‌نانــه‌ت 
هێزێكــی ئۆپۆزســیۆنی وه‌ك ''گۆڕان''یــش، 
ســه‌ركرده‌  لــه‌  یه‌كێــك  زاری  له‌ســه‌ر 

دیاره‌كانییــه‌وه‌ بڵــێ ''مــەرج نییــە ژمــارەی 
لــە  گوزارشــت  دەنگــەکان  و  کورســی 
ــکات''.  ــییەکان ب ــە سیاس ــایی لایەن قورس
''یه‌كێتــی  وه‌ك  هێزێكــی  لــه‌  واز  ئیتــر 
پێــش  هــه‌ر  كــه‌  بێنــه‌  نیشــتمانی'' 
گوتبــووی  وته‌بێژێكــی  هه‌ڵبژاردنــه‌كان، 
ــن... ــی هه‌ڵبژاردنی ــه‌ڵ مه‌بده‌ئ ــه‌ له‌گ ''ئێم
ــه‌ ده‌ كورسیشــه‌وه‌ هــه‌ر  ــه‌ڵام یه‌كێتــی ب ب
یه‌كێتییــه‌!''. واتــه‌، به‌لامانــه‌وه‌ گرینگــه‌ 
كــه‌ خه‌ڵــك ده‌نگمــان پــێ بــدا، بــه‌ڵام 
ئه‌گــه‌ر ده‌نگیشــمان پــێ نــه‌درێ، ئێمــه‌ 
ده‌ستاوده‌ســتكردنی  لۆژیكــی  بــۆ  مــل 
ــی  ــدا حیزب ــین. له‌مه‌ش ــه‌ڵات ڕاناكێش ده‌س
بــه‌  پشــتیان  یه‌كێتــی  و  پارتــی  وه‌ك 
و  چــه‌ك  یه‌كــه‌م  گه‌رمــه‌:  شــت  ســێ 
ســامانه‌  قۆرخكردنــی  دووه‌م،  چه‌كــدار، 
نیشــتمانییه‌كان، ســێیه‌م یاده‌وه‌رییه‌كــی 
مێژوویــی پێكهاتــوو لــه‌ خه‌باتــی شــاخ 
ســه‌رچاوه‌ی  وه‌ك  تــاد.  و  شــه‌هید  و 

ئه‌گــه‌ر  هه‌تاهه‌تایــی!  حاكمیه‌تێكــی 
بپرســیت:  كوردســتان  حیزبانــه‌ی  لــه‌م 
وه‌ك  حیزبێكــی  چۆنــه‌  ئــه‌ی  باشــه‌ 
ــه‌  ــوێد ك ــی س ــیال دێمۆكرات ــی سۆس پارت
ئه‌ندازیــاری جوانتریــن سیســتمی چاكژینــی 
و  ســكاندیناڤیا  ی   )‌welfare state(
خــاوه‌ن مێژینــه‌ی سه‌دســاڵه‌ی حیزبــی 
ــژاردن،  ــی هه‌ڵب ــه‌ك دۆڕاندن ــه‌ ی ــه‌، ب حاكم
ده‌ســه‌ڵات  هه‌نگێــزه‌ی  لــه‌  ده‌ســتی 
ــه‌ ڕه‌نگــه‌  ــه‌ی ئێم ــه‌م حیزبان ــه‌وه‌، ئ ده‌بێت
هیــچ وه‌ڵامێكیــان نه‌بــێ جگــه‌ لــه‌وه‌ی 
ــره‌  ــن، ئێ ــن بی ــێ واقعبی ــه‌ ده‌ب ــه‌ ''ئێم ك

كوردســتانه‌!''. 
هه‌ڵبه‌ت با واقعبین بین و یه‌ك ڕاســتیی 
تــاڵ بیــری هه‌مــوو لایه‌نــه‌ سیاســییه‌كانی 
ــه‌ی  ــه‌ر پێوان ــه‌وه‌: ئه‌گ ــتان بهێنین كوردس
‌هه‌ڵبژاردنه‌كانــدا  لــه  ســه‌ركه‌وتن 
لــه‌  بێــت،  كوردســتان  گه‌لــی  ده‌نگــی 

تێكــڕای  كوردســتاندا  هه‌ڵبژاردنــی  دوا 
هێــزه‌كان، بــه‌ پارتــی دێمۆكراتیشــه‌وه‌، 
تامســاری شكســتێكی قورســی مێژووییــان 
كــرد، جــا گریمــان ســه‌رخۆیانی نه‌هێنــن! 
په‌رله‌مانیــی  هه‌ڵبژاردنــی  یه‌كــه‌م  لــه‌ 
كوردســتانه‌وه‌ تــا ئێســتا، جارلــه ‌دوای 
ــه‌م  ــژه‌ی به‌شــداریی ده‌نگــده‌ران ك جــار ڕێ
و كه‌متــر ده‌بێتــه‌وه‌. هه‌ڵبــه‌ت ئــه‌وه‌ی لــه‌ 
ــی  ــرا، ژماره‌یه‌ك ــار ك ــاڵی 2018 دا تۆم س
به‌شــداری  ڕێــژه‌ی  بــوو:  پێوانه‌یــی 
ده‌نگدانیــان  مافــی  ئه‌وانــه‌ی  44.52%ی 
هه‌مــوو  ســه‌ره‌ڕای  ئه‌ویــش  هه‌بــووه‌، 
ســاخته‌كاری و لێزیادكردنێكــی ده‌نگــه‌كان! 
بــه‌  ئامــاژه‌  ته‌نیــا  بێگومــان  ئه‌مــه‌ش 
به‌ڵكــو  نییــه‌،  دێمۆكراســی  قه‌یرانــی 
ــی مه‌شــروعیه‌تی  ــی قه‌یران هێمایه‌كــی زه‌ق
سیاســیی  گۆڕه‌پانــی  نــاو  حیزبه‌‌كانــی 
كــه‌  ڕاســته‌  ئــه‌وه‌  هه‌ڵبــه‌ت  ئێمه‌یــه‌. 
ڕۆژاواییه‌كانیــش  دێمۆكراســییه‌  زۆربــه‌ی 

واتــه‌  دێمۆكراســی،  ئه‌زمــه‌ی  له‌گــه‌ڵ 
نزمیــی ڕێــژه‌ی ده‌نگــده‌ران بــه‌ره‌وڕوون، 
ــه‌  ــه‌ ل ــه‌م قه‌یران ــه‌ڵام ناشــێ سروشــتی ئ ب
كوردســتان و وڵاتانــی ڕۆژاوایــی به‌تــه‌واوی 
ــاس  ــه‌وێ ب ــن. ل ــری بكه‌ی ــه‌ڵ به‌یه‌كت تێك
حه‌كایه‌تــه‌  ئه‌زمــه‌ی  و  لــه ‌تاكگه‌رایــی 
گــه‌وره‌كان و ناكارایــی پارته‌ كلاســیكه‌كانه‌ 
بــۆ وەڵامدانــه‌وه‌ بــه‌ پرســه‌ ئاڵۆزه‌كانــی 
مرۆڤــی ئاتۆمیزه‌بــووی رۆژاوایــی، ئــه‌وه‌ 
لــه‌ كاتێكــدا لای ئێمــه‌ نــه‌ باســێك لــه‌ 
تاكگه‌راییــه‌ و نــه بــاس لــه‌ ڕه‌وینــه‌وه‌ی 
به‌پێچه‌وانــه‌وه‌  گــه‌وره‌كان،  حه‌كایه‌تــه‌ 
هێشــتا كۆمه‌ڵگه‌ گیــرۆده‌ی ســه‌ره‌تاییترین 
پرســه‌ به‌كۆمه‌ڵه‌كانیه‌تــی. لــه ‌دۆخێكــی 
ــاده‌ترین و  ــه‌ س ــی ئێم ــۆدا، پارته‌كان ئه‌وت
''شۆڕشــگێڕانه‌ترین'' ڕێگایــان بــۆ تێپه‌ڕیــن 
لــه‌ قه‌یرانــی دێمۆكراســی دۆزیوه‌تــه‌وه‌: 
دێمۆكراســیدا،  خــودی  به‌ســه‌ر  بــازدان 

دواوه‌!  بــه‌ره‌و  قه‌ڵه‌مبازێــك  ئه‌ویــش 
پۆســت-  دیــارده‌ی  هه‌ڵبــه‌ت 
ئه‌مــڕۆدا  كوردســتانی  لــه‌  دێمۆكراســی 
پێچه‌وانــه‌دا  هێڵــی  دوو  لــه‌  ده‌بــێ 
له‌گــه‌ڵ  له‌لایه‌كــه‌وه‌  بخوێنرێتــه‌وه‌: 
ســه‌ره‌وه‌  ڕووله‌پاشــه‌ی  واقیعــه‌  ئــه‌و 
سیاســه‌تی  تێیــدا،  كــه‌  به‌ره‌وڕوویــن 
ــه‌ی چ  ــی، چ كه‌مین ــوردی و ئه‌كته‌ره‌كان ك
ــگ و  ــۆ ده‌ن ــابێك ب ــچ حیس ــه‌ی، هی زۆرین
ــاوی  ــه‌ ژێرن ــه‌ن و، ل ــك ناك ــراده‌ی خه‌ڵ ئی
به‌رهه‌مهێنانــه‌وه‌ی  خه‌ریكــی  واقعبینیــدا 
كاره‌كته‌ره‌كانــی‌ چاخی پێش- دێمۆكراســی 
خه‌ریكــی  حاڵه‌تــدا،  باشــترین  لــه‌  و، 
مۆدێرنیزه‌كردنــه‌وه‌ی نه‌ریتــی پێكهاتنــی 
تریشــه‌وه‌  له‌لایه‌كــی  عه‌شــایەرین‌. 
له‌گــه‌ڵ ئــه‌و ڕاســتییه‌ به‌ره‌وڕوویــن كــه‌ 
ــی  ــه‌'' هاوچه‌رخه‌كان ''مســكین'' و ''ڕه‌عیه‌ت
ڕێــژه‌ی  ی   %‌55.48 واتــه‌  كــورده‌واری، 
بایكۆتكارانــی هه‌ڵبژاردنــه‌كان، كــه‌ ده‌كاتــه‌ 
ــان، ده‌ســتیان  ــوه‌ی هاووڵاتی ــه‌ نی ــر ل زیات
ناوه‌رۆكــه‌  بــێ  دێمۆكراســییه‌  لــه‌و 
شووشــتووه‌. بــاس لــه‌ دیــارده‌ی پۆســت- 
دێمۆكراســی لــه‌ كوردســتاندا بــێ بــاس 
لــه‌م زۆرینــه‌ حیســاب بــۆ نه‌كــراوه – 
سۆشــیالمیدیادا!  چاخــی  لــه‌  ئه‌ویــش 
ــه‌م  ــێ. ئ ــی ده‌ب ــڕ كه‌مایه‌س ــێكی پ - باس
چاره‌نووســی  لــه‌  زۆرینه‌یــه‌ ‌ده‌ســتی 
لــه‌  ده‌ســتی  دانه‌شــتووه‌؛  خــۆی 
سیاســه‌تكردنیش هه‌ڵنه‌گرتــووه‌. بایكۆتــی 
به‌رینــی هه‌ڵبژاردنــه‌كان لــه‌م ڕوانگه‌یــه‌وه‌، 
وشــیارانه‌ی  ژێرپرسیارخســتنێكی 
كــه‌  حیزبانه‌یــه‌  ئــه‌و  مه‌شــروعیه‌تی 
ده‌نگــی خه‌ڵكیــان ده‌وێ، به‌بــێ ئــه‌وه‌ی 
حیســاب بــۆ ئیــراده‌ی خه‌ڵــك بكــه‌ن. 
لێــره‌وه‌ سیاســه‌ت پــێ ده‌نێتــه‌ قۆناغێكــی 
نوێــوه‌. لــه‌ قۆناغــی پۆســت- دێمۆكراســیدا 
ئێمــه‌ پێویســتیمان بــه‌ ڕێكخســتنه‌وه‌یه‌كی 
هه‌یــه‌،  كۆمه‌ڵایه‌تییــه‌كان  هێــزه‌  نوێــی 
بــه‌ ده‌رفه‌تســازیی نــوێ بــۆ به‌شــداریی 
سیاســی، ئه‌ویــش لــه‌ ده‌ره‌وه‌ی بازنــه‌ی 
داخــراوی ئــه‌و سیســتمه‌ ناكارایه‌ی ئێســتا. 
ئــه‌م وتــاره‌ بینكورتــه‌ جێی كردنــه‌وه‌ی ئه‌م 
باســه‌ نییــه‌، لێــره‌دا به‌ســه‌رداخراوی ته‌نیــا 
ئه‌وه‌نــده‌ ده‌ڵێــم كــه‌‌ كوردســتان پێویســتی 
ــه‌ش  ــه‌، ئه‌م ــه‌ سیاســه‌تێكی ئه‌ڵته‌رناتیڤ ب
شــتێك نییــه‌ ئه‌ندازیارانــی ئه‌و سیســتمه‌ی 
ئێســتا و، ئۆپۆزســیۆنێك كــه‌ لــه‌ هه‌نــاوی 
ئــه‌و سیســتمه‌وه‌ هاتووەتــه‌ده‌ر، بتوانــن 

ده‌ركــه‌ون..  به‌خــاوه‌ن  لێــی 

ئەگەرەكانی رێككەوتن و 
تەگەرەكانی بەردەمی

كوردستانی چاخی
پۆست- دێموكراسی

"ئەگەر بڕیار بێت یەكێتی لە نێوان 
پێویستیی چارەسەری ناكۆكییەكانی 

لەگەڵ پارتی لەسەر كەركووك و 
بەغدا یەكیان هەڵبژێرێت، بێشك دەبێ 
دەستبەرداری مەرجەكەی بەغدا بێت"

"ئه‌گه‌ر پێوانه‌ی سه‌ركه‌وتن له 
‌هه‌ڵبژاردندا ده‌نگی خەڵک بێت، ئەوە 

له‌ دوا هه‌ڵبژاردنی كوردستاندا تێكڕای 
هێزه‌كان، به‌ پارتیشه‌وه‌، تامساری 

شكستێكی قورسی مێژووییان كرد"

ئەم وتارانە گوزارشت لە رای نووسەرەكانیان دەكەن و بەهیچ شێوەیەك دەربڕی بۆچوونی تۆڕی میدیایی رووداو نین.

شرۆڤە و بۆچوون

زۆربــەی هەرە زۆری کاتەکان کە لەگەڵ 
هــاوکارە کوردەکانمــدا گفتوگــۆ دەکــەم، 
تێبینی ئەوە دەکەم کە دیاســپۆرای کورد 
و بــە تایبەتی لۆبیی کــورد چەندە لاوازە. 
فۆکەســی رێکخراو و کلۆبە کوردییەکان لە 
رادەبەدەر لەســەر ناوچەکانی خۆیانە، بۆ 
نموونــە ئانادۆڵی رۆژهەڵات، فیدراســیۆنی 
باکــووری ســووریا و حکومەتــی هەرێمی 
کوردســتان. ئــەو رێکخراوانە سیاســەتی 
نێوخۆی ئەڵمانیایان پشــتگوێ خستووە، 
کەچــی چاوەڕێــی ئــەوەش دەکــەن وەکو 
ئەندامێکــی کۆمەڵــگای ئەڵمــان بەجــدی 

گوێیان بۆ بگیرێ. 
کاتێــک بابەتــی سیاســەتی ئەڵمانیــا 
دەخرێتــە بەرباس، لۆبیســتە کــوردەکان 
خۆیــان بــە پرســی هەنــاردەی چەکــی 
ئــەم  هەڵدەواســن.  ئەڵمانیــاوە 
جەختکردنەوەیە هیچ بایەخێکی سیاســی 
نییــە. ئەگــەر بڕیار بێ ئەڵمانیا ســبەینێ 
ناردنی چەک رابگــرێ، ئەوە وڵاتانی دیکە 

هەن دەتوانن ئەو بۆشــاییە پڕ بکەنەوە کە 
بەهــۆی پاشەکشــێی ئەڵمانیاوە دروســت 

دەبێ. 
لۆبیــی کورد خــۆی وەکــو قوربانییەک 
روانگەیــان  ئەمــە  کاتێکیــش  دەبینــێ، 
بــێ، چیــدی ناتوانــێ وەکو هاوبەشــێکی 
خاوەن پێگەی یەکســان لــە گفتوگۆکاندا 
بەشــدار بــێ. دەربڕینــی وەک “جیهــان 
رووی لــێ وەرگێڕاویــن” هیــچ نییــە جگە 
لــە جەختکردنــەوە لەســەر ئــەوەی ئێمە 
قوربانین. ئەو میتۆدانەش کە بۆ راکێشانی 
ســەرنج بــۆ لای کۆمەڵــگای کوردســتان 

بەکاردەهێنرێن تەواو بێکەڵکن. 
وادیــارە لای لۆبیــی کورد ئــەوە گرنگ 
نەبــێ پشــتگیری لــە چ دۆزێــک دەکەن، 
چونکە ئەوان بۆ بەرەنگاربوونەوەی هەموو 
قەیرانێک پشت بە هەمان میتۆد دەبەستن 
کە خۆی لەم سێ شــێوازەدا دەبینێتەوە: 
خۆپیشاندان، مان لە خواردن، کۆکردنەوەی 

واژۆ. 

لۆبیی کورد بۆچی لە ئەڵمانیا 
هێندە لاوازە

ئەم ســێ رێگەچــارە سیاســییە تەواو 
لــە ئەڵمانیــا هیــچ  بێکەڵکــن، چونکــە 
کێشــەیەکی سیاســیی  یــان  هەنگاوێــک 
نییــە کە بــە خۆپیشــاندان، مانگرتن یان 
کۆکردنەوەی واژۆ گۆڕانی بەسەردا هاتبێ. 
لە ســاڵانی هەشــتاکانی ســەدەی رابردوو 
گەورەترین خۆپیشاندان لە دژی رێککەوتنی 
جــووت رێچکەیی ئەڵمانیا ســازدرا، بەڵام 
لــە کۆتاییدا ئەو رێککەوتنە هەر جێبەجێ 
کرا، هەرچەندە خۆپیشاندانەکانی کۆماری 
ئەڵمانیای دیموکــرات )یانیش ئەڵمانیای 
رۆژهــەڵات( لە ســاڵی 1989 نموونەیەکی 
تایبەتــن و خاڵێکــی وەرچەرخان بوون لە 

مێژووی ئەڵمانیادا. 
نییــە،  نــوێ  ئەمــە شــتێکی  راســتە 
بــەڵام کــورد هەمیشــە تەرکیزی لەســەر 
خەڵــک  چەنــد  نموونــە  بــۆ  ژمارەیــە: 
بــوون؟ کام  بەشــداری خۆپیشــاندانەکە 
ئــاڵا بەرزکرابووەوە؟ بەڵام هیچکام لەمانە 
نامانگەیەنــن بە هیچ. سیاســەت شــتێک 
نییە لەســەر شــەقامەکان بکــرێ، بەڵکو 
سیاســەت لە ژوورە داخراوەکاندا دەکرێ، 
بۆیــەش کۆمەڵێک گفتوگۆ و مشــتومڕ لە 
سیاســەتی  و  )کۆمەڵــگا  باککگراونــدی 
ئەڵمانیــادا( بــەس نییــە، بەڵکــو دەبــێ 
پەیوەندی لەگەڵ سیاسەتکارەکانی دیکەدا 
دروســت بکەن و تەنانەت دەبێ ئامادە بن 

دەستی یارمەتی ئەوان رەتنەکەنەوە. 
ســاڵی 2015 دەرفەتێکــی زێڕیــن بوو 
بــۆ ئــەوەی ئەمەی تێــدا بکــرێ، کاتێک 
گەورەترین شەپۆلی کۆچبەران لە مێژوودا 
روویان لەم وڵاتە کرد. ئەو کات لۆبیســتە 
رێکخــراوەکان  و  کلوبــەکان  کــوردەکان، 
بــۆ  پەیوەنــدی  زۆر خاڵــی  دەیانتوانــی 
بکــەن،  دروســت  کــوردەکان  کۆچبــەرە 

یانیش دەیانتوانی جۆرە چوارچێوەیەک بۆ 
یارمەتیدانــی دەمودەســتی کۆچبەرە تازە 
گەیشــتووەکان دروســت بکەن، بۆ نموونە 
دەیانتوانــی لە بــواری وەک راوێژکاری بۆ 
کۆچبەرە تازە گەیشتووەکان و دابینکردنی 
وەرگێــڕ هاریــکار بن، وەک چــۆن خاوەن 
بزنســە کوردەکانیش دەکــرا هەلی کاریان 
پێبدەن. کارســازە کــوردەکان دەیانتوانی 
کۆڕبەنــد یان کۆمەڵەیەک دروســت بکەن 
و لەگــەڵ نوێنەرانــی بازرگانــی هەمــوو 
پارتەکانــی ئەڵمانیــا پەیوەندی دروســت 

بکەن. 
و  رێکخــراوە  لــە  زۆر  بــەڵام 
نوێنەرایەتییەکانــی کــورد لــە ئەڵمانیــا 
گیریــان بەوە داوە وەک خۆیان مامەڵەیان 
لەگــەڵ بکــرێ و پارتــە کوردییەکانیــش 
پڕوپاگەنــدە بەمــەوە دەکــەن. لای ئەوان 
کۆمەڵە وێنەیەک لەگەڵ سیاسەتکارەکانی 
لــە  گرنگتــرە  زۆر  ئەڵمانیــا  حکومەتــی 

لۆبیکردنێکی راست و دروست. 
پێویستە گۆڕانکارییەک لە بیرکردنەوەی 
ئــەو ناوەندانەدا رووبــدات، بۆ ئەوەی ئەم 
کلــوب و رێکخــراوە و لۆبیســتانە بتوانــن 
تێکەڵاوییەکــی باشــتر لەگــەڵ کۆمەڵگای 
ئەڵمانیــا و پەیوەندییەکــی نزیکتر لەگەڵ 
سیاســەتی نێوخــۆی ئەڵمانیــا دروســت 

بکەن. 
خــەڵات  پێدانــی  نموونەیــەک،  وەک 
بە ســێ باشــترین خوێنــدکاری ئەڵمانی ـ 
کــورد لە کۆتایی ســاڵی خوێندندا دەکرێ 
دەستپێکێکی باش بێ، یانیش رێکخستنی 
سیمیناری جۆراوجۆر و کۆرسی ئاخاوتن، 
ســازدانی ئێوارە کۆڕی ئاڵوگۆڕی زانیاریی 
سیاســی، هاندانی گەنجان بۆ ئەوەی پەرە 
بــە تواناکانــی خۆیــان بــدەن و هاندانی 

رێبوار كەریم وەلی
 rebwar@rudaw.net

 hemen@rudaw.net

هێمن عەبدوڵڵا

لاهوور، ئەسپی تەڕوادە!

لەناو  كە  جێگۆڕكێیەی  ئەو  دوای 
حكومەت  سەرۆكی  پۆستەكانی  بۆ  پارتیدا 
كرا،  كوردستان  هەرێمی  سەرۆكایەتیی  و 
رەسمی  بە  ئەگەرچی  لایەن  هەندێك 
پێشوازییان لێكرد، بەڵام لە ژێرەوە خەریكی 
لێدانەوەی قەوانە كۆنەكانن. ئەو جێگۆڕكێیە 

وا وێنا دەكرێت كە گوایە نێچیرڤان بارزانی 
لەلایەن سەرۆك بارزانی مامی )كە بە حوكمی 
باوكیشی(  دەبێتە  خەزووریەتی  ئەوەی 
ئامۆزای  بارزانیی  مەسروور  لەلایەن  و 
برای(،  دەبێتە  خەزووریەوە  بەهۆی  )كە 
كودەتایەكی سپی بەسەردا كراوە! تەنانەت 

رەنگبێ كەس بەقەدەر لاهوور و ماڵباتی 
تاڵەبانی لەو جێگۆڕكێیەی ناو پارتی نیگەران 
سەرباری  چونكە  نیگەرانە  لاهوور  نەبن. 
مەسروور  پشتیوانانی  بەرەی  لە  كە  ئەوەی 
بارزانییە، نەك هیچ پۆستێكی بەرناكەوێت، 

بگرە لەوەش دەبێ كە هەیەتی. دوو باڵەكەی 
بەرهەم  رەسوڵ،  )كۆسرەت  یەكێتی  ناو 
لایەكەی  لە  و  لایەك  لە  لاهوور  و  ساڵح 
روانگای  خاوەنی  تاڵەبانی(،  ماڵباتی  دیكە 
ناو  جێگۆڕكێیەی  ئەو  بەرامبەر  خۆیانن 

وەزارەتە  لە  ئەمجارەش  گۆڕان 
دارایی  وەزارەتی  داوای  )سیادییەكان!( 
دەكات.  خزمەتگوزاری  وەزارەتی  سێ  و 

هاوكات داوای یەكێك لە جێگرانی سەرۆكی 
حكومەت یان سەرۆكی هەرێمیش دەكات. 
لە ئێستاوەڕا كاندیدای گۆڕان بۆ وەزارەتی 

بێدەنگكردنی گۆڕان

خەمی پارتیتان نەبێ
کەرکووک ناگەڕێتەوە؟ 

وەڵامێکــی کورتــت دەوێ؟ بــەو شــێوەیەی یەکێتــی مامەڵــە لەگەڵ 
دۆسێکەدا دەکات، کەرکووک رۆژ بە رۆژ دوورتر دەکەوێتەوە لە گەڕانەوە. 
بۆیە قسەکەی کاکە حەمە کە بۆ پشتیوانی لە رێبوار تاڵەبانی کردبووی 
و گوتبــووی بــە هێزەوە دەیبەینەوە کەرکووک، هەر وەک قســەی خۆش 

وەربگرە و هیوای لەسەر هەڵمەچنە. 
ســاڵێک دەبێــت دۆخی کەرکووک بۆ کــورد و تەنانــەت پێکهاتەکانی 
دیکەشی لە خراپەوە بەرەو خراپتر دەڕوات. دەکرا ئەمە رێگریی لێبکرێت، 
بەمەرجێک یەکێتی ئەو مامەڵە هەڵەیەی بە دۆسیەی دانانی پارێزگارێکی 
نوێوە نەکردبایە. لە دوایین کۆبوونەوەی شاندی باڵایاندا، پارتی جارێکی 
دیکــە بە یەکێتیی گوتووەتەوە دەبێ پەلە بکرێت لە دانانی پارێزگارێکی 
بێلایــەن بۆ کەرکووک کە نوێنەری هەموو کورد بێت، بەڵام یەکێتی وەک 
جارانی پێشــوو ئەو بیرۆکەیەی پێ باش نەبووە و دەیەوێت هەر حیزبی 
بێــت. کێشــەکەش ئەوەیە لەنێو یەکێتیشــدا هەر ئاراســتەیەک دەیەوێ 
پارێزگارێکــی یەکێتیی بەدڵی ئەوان بێت کە بەرژەوەندییە نەوتییەکانیان 
بپارێــزێ. وەک بــاس دەکەن، وای لێهاتووە بەرهەم ســاڵحیش هەوڵ بۆ 

دانانی پارێزگارێکی نزیک لەخۆی دەدات.
هەمــوو لایەنە کوردییەکانی کەرکــووک بە دانانی پارێزگارێکی بێلایەن 
رازیــن، تەنیــا یەکێتی نەبێــت. ئەمەش هەنــگاوی دەســتپێکردن دەبێ 
بــۆ ئاســاییکردنەوەی دۆخــی کەرکووک و وەدیهاتنی قســە خۆشــەکەی 
کاکــە حەمــە و مەتڵەبی پارتی کە بریتییە لە گەڕانەوەی ســەربەرزانەی 
پێشــمەرگە بــۆ کەرکووک. ئەمــەش واتە گێڕانــەوەی حوکمی مەدەنی و 
کۆتاییهاتنی حوکمی عەسکەری، کە بەداخەوە بەهۆی خیانەتی شازدەی 
ئۆکتۆبەرەوە ساڵێک زیاترە سێبەرێکی تاریکی بەسەر شارەکەدا کێشاوە. 
ئەو دەســتی دەستیکردنە بە دۆسیەی پارێزگاری کەرکووک کاریگەری 
لەسەر ژیانی بەرپرسانی یەکێتی و حیزبەکانی دیکەش نەکردووە، چونکە 
زۆرینەیــان ماڵەکانیان لە ســلێمانی و هەولێــرە، بەڵام خەڵکی کەرکووک 
رۆژانــە باجەکەی دەدەن. چونکە ئەوەی بەعس بە ســاڵان و بە پلان بۆ 
تەعریبکردنی کەرکووک دەیکرد، ئێســتا راکانی پارێزگاری ســەپێنراو بە 
ســورعەتی بــەرق درێژەی پێــدەدات و ئەنجامەکەی ئەوەیــە کە خەریکە 
گوندێکــی کوردی نامێنێتەوە. هەمــوو رۆژێک لە گەڕەکێکی کەرکووکەوە 
هــاوار لــە ماڵێکی کورد هەڵدەســتێ کە هێزە عێراقییــەکان بە بیانووی 
پشــکنین بۆ چەک بەسەریانداداون و سووکایەتییان پێدەکەن. کەرکووک 
هێنــدە گەندەڵ بووە، پارێزگارێکی ســەپێندراو حوکمی دەکات کە خۆی 

دادگا بەدوایەوەیە و تۆمەتی گەندەڵیی لەسەرە. 
راســتییەکەی لــەو دۆخە نوێیــەی لە کەرکووک دروســتبووە، جگە لە 
شیعەکان )بە عەرەب و تورکمانەوە( و بەشێکی کەمی عەرەبی سوننەش، 
کەســی دیکــە رازی و دڵخــۆش نییە. بەتایبەتیش تورکمانی ســوننە کە 
ســاڵانی درێــژ ئازایەتییان لەوەدا دەبینییــەوە دژایەتیی پارێزگاری کورد 
و دەســەڵاتی کورد لە کەرکووک بکەن، پاش شــازدەی ئۆکتۆبەریش بە 
ئاڵاکانیانەوە رژانە سەرشــەقام و شــادبوون، ئێســتا دەســت لە هەرامە 
درێژتــر لە یارییەکە دەرچوون و دڵخۆشــییان ئەوەیە باڵیۆزی تورکیا لە 

بەغداوە بچێ سەرێکیان لێبدات و دوو قسەی خۆشیان بۆ بکات.
کاتــی خــۆی عەبدولرەحمــان مســتەفا پارێــزگاری کەرکــووک بــوو. 
هەرچەندە لەســەر یەکێتی حیساب بوو، بەڵام وەک پارێزگارێکی بێلایەن 
ناســرابوو، کۆدەنگییەکــی کوردی و عێراقی و هاوپەیمانانیشــی لەســەر 
بوو. ئەو تێبینیی ئەوەی لەسەر بوو کە بۆ سەلماندنی دەستپاکیی خۆی 
ساڵانە بەشێکی بودجەی کەرکووکی دەناردەوە بەغدا و بە دڵێکی پاکەوە 
لەجیاتــی ئــەوەی پــرۆژەی دیکەی لەنێــو کەرکووک پێبکات، شــانازیی 
بەوەوە دەکرد بە بەغدا بڵێت: حەیاتم، کەرکووکی دەســتبڵاو نین! بەڵام 
هــەرواش بۆ ئــەو قۆناخەی کەرکووکی تێدابــوو بژارەیەکی باش بوو. بۆ 
ئەم قۆناخەش و لەپێناوی هێشتنەوەی ئەوەی لەدەست نەچووە، گرنگە 
یەکێتــی لە کەلی شــەیتان بێتە خوارەوە و وێنــە گەورەکە ببینێت نەک 
چەنــد تەنکەرێکــی نەوت. بەتایبەتیش گرنگە لەو دۆســێیەدا کۆســرەت 
رەســووڵ، کە پار ژمارەیەک پێشمەرگەی لەسەر کەرکووک شەهیدبوون، 
قســەیەکی یەکلاکــەرەوە بــکات و نەهێڵێ تەماعی هەندێک ســەرکردەی 
حیزبەکەی بەنرختر بکرێت لە خوێنی پێشــمەرگە شەهیدەکانی و دانانی 

پارێزگارێکی بێلایەن.

سەلاحەدین کۆبان*

دەیانەوێ رەگی ئەو گۆڕانكارییانەی ئێستا 
بە سەردەمی دروستبوونی قیادەی موەقەت 
و قۆناغی دوای نسكۆشەوە ببەستنەوە لە 

سەركردایەتیكردنی پارتیدا!
نە  و  كودەتایە  نە  روویداوە  ئەوەی 
ئەوەشە كە پارتییەكان پێی نیگەران بن. 
گومان لەوەدا نییە كە مەسروور بارزانی و 
نێچیرڤان بارزانی خاوەنی روانگای جیاوازی 
باڵی  دوو  كاركردنن،  میتۆدی  و  سیاسی 
بەهێزی ناو پارتین، بەڵام هەردووكیان لەژێر 
دەكەن.  كار  بارزانیدا  رابەرایەتیی سەرۆك 
ئەگەر سەرۆك بارزانی فەرق و جیاوازییەكی 
لە نێوان ئەو دوو كوڕەی خۆیدا كردبایە، 
جێگری  بارزانی  نێچیرڤان  ئەمڕۆ  دەبوو 
ئەوە  ئەگەر  نەبووایە!  پارتی  سەرۆكی 
نێچیرڤان  ئەمڕۆ  نەدەبوو  بووایە،  كودەتا 
لە  بارزانی  سەرۆك  جێگەی  بارزانی 
سەرۆكایەتی هەرێمی كوردستاندا بگرێتەوە! 
ئەوانەی ئەو سیناریۆیانە دروست دەكەن، 
و  روویداوە  ئەوەی  كە  بێئاگان  لەوە  زۆر 
و  گفتوگۆ  بە  هەمووی  هەر  روودەدات، 

و  موئامەرە  بە  نەك  بووە،  لێكتێگەیشتن 
كە  نییە  روونتر  لەوە  چونكە  پیلانگێڕی. 
خۆی  دیكەی  كوڕی  دوو  بارزانی  سەرۆك 
نەتەوەیی و  بزووتنەوەی  بۆ سەركردایەتی 
نیشتمانی و، حوكمڕانیی كوردستان دێنێتە 
بارزانیی  كە  كارەی  ئەو  هەمان  پێشەوە، 

باوك كردی.
پێوەرە  دەرەوەی  لە  پارتی  بۆ 
شتێك  هیچ  نیشتمانییەكان  و  نەتەوەیی 
دوو  ئەمڕۆ  نییە،  موستەحیلی  ئەمری 
راگەیاندووە،  پۆست  دوو  بۆ  بەربژێری 
كە  ئاراستەیەی  بەو  نەتوانێ  ئەگەر  خۆ 
كارا  هەرێم  سەرۆكایەتیی  دەیەوێ،  خۆی 
بكاتەوە و حكومەت پێكبێنێت و، نەتوانێت 
ئامانجەكەی  هەردوو  بۆ  رەها  زۆرینەیەكی 
دەستەبەر بكات، ئەوا توانای ئەوەی هەیە 
سەدوهەشتا پلە بابداتەوە. پارتی دەتوانێ، 
جارێ وەكو پێشوو سەرۆكایەتیی هەرێمی 
و  بەجێبێڵێت  خۆی  وەكو  كوردستان 
بەربژێریشی بگۆڕێت، ئەو كاتەیە كە هەموو 

ریسەكان دەكاتەوە بە خوری.

خۆشحاڵن  رەسوڵ  كۆسرەت  باڵی  پارتی. 
كە كەسێك دەبێتە سەرۆكوەزیران رقی لە 
ناكات،  موجامەلەیان  و  تاڵەبانییە  ماڵباتی 
هەوڵ دەدەن وەك تاكە مەرجەعی بڕیاری 
بەشدار  دانوستاندنەكاندا  لە  یەكێتی  ناو 
تاڵەبانی  ماڵی  ئەوەشدا،  بەرامبەر  لە  بن. 
بۆ راگرتنی بەڵانس و كرێدیتی خۆیان لای 
ماڵباتی بارزانی، مەلا بەختیاریان هێنایەوە 
ناو جەبهەبەندیی سیاسی تا بتوانێ پارێزەری 
بێت،  تاڵەبانی  ماڵباتی  بەرژەوەندییەكانی 

چونكە لاهوور پشتی تێكردن.
سەلماندی  رابردوودا  لە  بەختیار  مەلا 
بەرەنگاری  ناتوانێ  ئەو  بەقەدەر  كە كەس 
هەژموونی ناوەندی بڕیاری یەكێتی ببێتەوە 

)بە تایبەت لە پاراستنی بەرژەوەندییەكانی 
زیاتر  لەو  كەسیش  و  تاڵەبانی(  ماڵباتی 
كاتێك  تەنانەت  نییە،  نزیك  پارتی  لە 
دەكەن،  )كەتنێك(  تاڵەبانی  منداڵەكانی 
بۆ  شەفاعەتیان  بارزانی  ماڵی  لای  ئەو 

دەكات.
بەختیار  مەلا  هاتنەوەی  بە  پارتی 
بووە  پارتی  داواكاریی  )تەنانەت  دڵخۆشە 
دەتوانێ  پێیوایە  و  تاڵەبانی(  ماڵباتی  لە 
لەو رێگەیەوە سنوورێك بۆ داواكارییەكانی 
دابنێت.  رەسوڵ(  كۆسرەت  )باڵی  یەكێتی 
سووتاوە،  وەرەقەی  بەینەدا  لەو  ئەوەی 
لاهوورە كە بەو پێكهاتەیەی حوكمڕانی لە 

هەردوو دین دەبێ.

دارایی مەعلومە و رەنگبێ پارتیش لاریی 
هەر  گۆڕان  رەنگبێ  بەڵام  نەبێت.  لەسەر 
لەو  و  وەربگرێت  خەدەمی  وەزارەتی  دوو 
دووەش گرنگە گۆڕان داوای ئەو وەزارەتە 
رێكخستنی  بە  پەیوەستە  كە  بكات 
ئەگەرچی  بەغدا.  لەگەڵ  هەرێم  كاروباری 
بە  پێویستی  تازەیە  وەزارەتە  ئەو 
وەرگرتنی  بەڵام  هەیە،  یاسا  دەرچواندنی 
هەرێمی  نێوان  كێشەكانی  كەیسی 
تا  كەركووكەوە  لە  بەغدا،  و  كوردستان 
نەوت و بودجە، پێویستی بەوە هەیە كە 
لە  ببردرێن  بەڕێوە  كەسانێكەوە  لەلایەن 

دەرەوەی پارتی و یەكێتی بن.

كێشەكانی  و  دارایی  كەیسە،  دوو  ئەو 
بەردەوام  بە  بەغدا،  و  هەرێم  نێوان 
بوونە  گۆڕان  سیاسیی  كاری  دەستمایەی 
ئەگەر  رابردوودا  كابینەی  لە  هەرێم.  لە 
دەرفەتێكی بچووك هەبووبێ بۆ هێنانەدی 
گۆڕان  ئەمجارەیان  گۆڕان،  دروشمەكانی 
دەتوانێ زیاتر لە جاران ئەسپی خۆی تاو 
بدات. شكستی گۆڕان لە چارەسەركردنی 
بەتاڵبوونەوەی  مانای  كەیسانە  ئەو 
و،  گشتی  بە  بزووتنەوەكەیە  سیحری 
سەركەوتنیشی لەو بوارانەدا دەتوانێ ببێ 
و  بزووتنەوەكە  بەردەوامیی  داینەمۆی  بە 

هەستانەوەی.

خوێنــدکاران بــۆ ئــەوەی بەشــدارییەکی 
کارایان لە پارتە سیاســییەکانی ئەڵمانیادا 

هەبێ. 
پێویستە لە رێگەی پڕۆژەی هاوبەشەوە 
کوردەکانــی  تێکەڵاوبوونــی  هانــی 
ئەڵمانیــا بــدرێ، لــە هەمانکاتــدا دەبــێ 
زیاتریــش  سیاســی  بەرپرســیارێتییەکی 
بگرینە ئەســتۆ و تەرکیزمان لەســەر ئەوە 
بــێ لەگەڵیــان رێککەوتــن بکەیــن. جیــا 
لەمە، لــە روانگەیەکی درێژخایەنیشــەوە، 
شــتێکی بە ســوود دەبێ ئەگەر پشتگیری 
لــە کاندیداکانــی هەڵبژاردنــی هەرێمــی و 
فیدراڵی بکەین. ئێمە پێویســتمان بەوەیە 
ژمارەیەکــی زیاتــری نوێنــەری کوردمــان 
هەبــێ و ئامانجــی دوورمەوداشــمان دەبێ 
پێکهێنانــی گروپی پەرلەمانیی کوردەکانی 

ئەڵمانیا بێ. 
ئەوە خاڵێکــی گرنگە کە لۆبیی کوردی 
واز لەوە بێنێ هەموو جارێک باسی وڵاتانی 
دیکە بکات. ئەمە شتێکی ناپڕۆفیشناڵە و 
لەڕووی سیاسیشەوە بەرهەمی نەخوازراوی 

دەبێ. ئەوان پێویســتە تەرکیزیان لەسەر 
کارەکانی خۆیان بێ. 

لۆبیی کــورد دەبێ فێری ئــەوە بێ کە 
ئەوان پێویســتە پابەندی یاســای ئەڵمانیا 
بن. پڕوپاگەنــدەی بێمانا لەدژی دەوڵەتی 
ئەڵمانیا تەنیا کات بەفیڕۆدانە. لۆبیی کورد 
دەبــێ بزانێ کــێ نوێنــەری کۆمەڵگاکەی 
ئەوانــە و واز لەوە بێنێ لە روانگەی رەش 
یان ســپییەوە باســی سیاســەتی دەرەوە 
بکات. تەنیــا بەم رێگەیە دەتوانن بناغەی 
لۆبییەکــی کوردیــی بەهێــز لــە ئەڵمانیــا 

دابنێن.

*ســەلاحەدین کۆبــان، ئەندامی پارتی 
یەکێتیــی دیموکراتیکی مەســیحییەکانە.. 
یەکــەم کــورد بــوو کــە لــە هەڵبژاردنــە 
فیدراڵییەکانــی ئەڵمانیا لــە 2017 کاندید 
ـ  ئەڵمانــی  گروپێکــی  ئەندامــی  و  بــێ 
ئیسرائیلی و کۆمارییەکانی دەرەوەی وڵاتە 
لــە ئەڵمانیا. بواری ســەرەکیی کارکردنی 

سیاسەتی دەرەوەیە. 

4

رووداو- هەولێر

چایخانەكان لە هەرێمی كوردستان تەنیا شوێنی 
خواردنەوەی چای نین، بەڵكو هەواڵ و پێشهاتەكان 
و بیروبۆچوونیان تێدا دەگۆڕدرێتەوە. هەندێكجاریش 
دابەشــبوونە سیاســی، ئابــووری و پیشــەییەكان 
لەو چایخانانــەدا دەردەكەون. چایخانــەكان لەدوای 
مزگەوت، گەورەترین شوێنی گشتیی خەڵكن و بوون 
بە بەشێك لە كولتووری كورد. پەیمانگای رۆژهەڵاتی 
نێوەڕاســت لــە راپۆرتێكیدا وای نیشــان دەدات كە 
پەرەســەندنی شارە گەورەكان و پەیدابوونی شوێنی 
گشــتیی نــوێ، خەریكــە دەبنە هەڕەشــە لەســەر 
مانــەوەی چایخانــەكان بەم شــێوە تەقلیدییەی تا 

ئێستا باو بووە.
چایخانــە یەكێك لەو شــوێنانەیە كە بە درێژایی 
مێــژووی نوێ ســیمای هاوبەشــی ناوچە شــاری و 
گوندییەكانی كوردســتان بووە، یەكێك لەو شــوێنە 
گشتییانەشــە كــە تێیدا یادەوەری خەڵــك لەبارەی 
چەوســانەوە، شــۆڕش و ســەركەوتنەكان زینــدوو 

رادەگرێ. 
لۆلان مســتەفا، بەڕێوەبەری مۆزەخانەی رســتن 
و چنینــی هەولێر، بە ناوەندە ئەمریكییەكە دەڵێت: 
"هەمــوو گەڕەكێكی هەولێر چایخانەی خۆی هەبوو، 
بــۆ نموونە لە گەڕەكــی جــووەكان چایخانەكان بە 
درێژایی ساڵ چاییان هەبوو، تەنانەت لە رەمەزانیش. 
قەســابەكان چایخانەیــان هەبــوو، كەوفرۆشــەكان 
چایخانەی خۆیان هەبوو. لە ســاڵانی حەفتاكانیشدا 
چایخانەیــەك بــۆ چەپــەكان و چایخانەیــەك بــۆ 

ناسیۆنالیستەكان هەبوو".
چایخانــەی مەچكــۆ بەناوبانگتریــن چایخانــەی 
هەولێــرە كــە تەمەنــی نزیــك هەشــتا ســاڵە و لە 
ســاڵانی ســەرەتای دامەزراندنیدا شوێنی حەیرانبێژ 
و گۆرانیبێژەكانی هەولێر بــوو. دیوارەكانی 
چایخانەكەش بە وێنەی ئەو سیاســەتوان 
و رۆشنبیرە كوردانە رازێنراوەتەوە كە 

سەردانی چایخانەكەیان كردووە. 
حەمــە، گەنجێكی كــوردە، پێی 

باشــترە ســەردانی چایخانەی مەچكۆ بكات لەوەی 
بچێتە كافێ نوێیەكانی شــار :"چونكە دانیشتن لێرە 
سەردەمی زێڕینی كەلەپووری كوردیم بیردەخاتەوە".

بــەڵام شــەوكەوت ئەمیــن، دەرهێنــەری فیلمی 
بیرەوەرییەكانی ســەر بــەرد، بۆچوونێكــی دیكەی 
هەیــە و پێیوایــە كارگێڕیی مەچكــۆ چایخانەكەیان 
لــە رێچكەی خۆی لاداوە و لەبــری ئەوەی بایەخ بە 
لایەنە كولتــووری و نەریتییەكەی چایخانەكە بدەن، 
پــەرە بە دیوە بازرگانییەكەی دەدەن. شــەوكەت بە 
ئامــادەكاری راپۆرتەكــە دەڵــێ :"جــاران دەمتوانی 
لە مەچكۆ ســیناریۆ بنووســم، بەڵام ئێستا ناتوانم. 
مەچكــۆی ئێســتا رواڵەتێكــە و بــەس". كــە زیاتر 

ئامانجی راكێشانی گەشتیارە نەك هونەرمەندان.
چایخانەی شەعب هاوتای چایخانەی مەچكۆیە لە 
سلێمانی كە تێیدا تەقەی دۆمینە، زرینگەی كەوچك 
و پیاڵەی چایی و دەنگی مشــتومڕی توندی خەڵك، 
سیمای ســەرەكیی چایخانەكەیە. چایخانەی شەعب 
لە ســاڵی 1950 دامــەزراوە. بەكر شــەریف، كوڕی 
دامەزرێنەری چایخانەكە دەڵێت: "لێرە رۆژانە چاوت 
بە خەڵكی شــار دەكەوێ، لەوانەش سیاســییەكان، 
رۆشــنبیرەكان، هونەرمەنــدان، كرێكاران، كەســانی 

ئایینی و خەڵكی ئاسایی".
بە گوتەی بەكر، لە ســەردەمی رژێمی بەعســدا، 
ئیستیخبارات دەیانزانی چایخانەی شەعب :"شوێنی 
كۆبوونەوە سیاسییە نهێنییەكانە، لە دوای 1975یش، 
یەكێتی نیشتمانی چایخانەی شەعبی بە بارەگایەكی 

نافەرمی خۆی دەزانی". 
عومەری بــرای بەكریش هیچكات ئەو رۆژەی بیر 

ناچێ كە "مولازم موحســین و پیاوەكانی هاتنە 
ناو چایخانەكەوە و بــەدەم هاواركردنەوە 

كۆمەڵێك كەســیان لە چایخانەكە 
رەوانــەی  و  دەرەوە  بــردە 

ســوورەكەیان  ئەمنــە 
كردن".
لــە 

ســەردەمی شەڕی ئێران و عێراق، چایخانەی شەعب 
بازنــەی پەیوەندیــی نێــوان پێشــمەرگە و خەڵكی 
ســلێمانی بووە. عومەر دەڵێت "شــەوان پێشمەرگە 
دەهاتنە ناو شــار و مەلزەمەكانیان لێرە دادەنا". لە 
قۆناغی كۆتایی شەڕەكەشدا شوێنی خۆشاردنەوەی 
"فیرار"ەكان بووە. بەكر نهۆمی دووەمی چایخانەكەی 

بۆ ئەوان تەرخان كردبوو. 
بەڵام حەشــاردانی فیــرارەكان بۆ بەكر و براكەی 
كارێكی ئاســان نەبــووە، وەك بەكر باســی دەكات 
جارێكیان بەعســییەكان هاتبوونە نــاو چایخانەكە، 
داوایــان كردبــوو بچنە نهۆمی ســەرەوە، بەڵام بەكر 
هەوڵی دابوو ســاردیان بكاتەوە: "پێمگوتن سەرەوە 
پــڕە لە زبــڵ و كەلوپەل. ئەوەندەم قســە بۆ كردن 

هەتا رۆیشتن". 
لــەو كاتــەدا حەمــە عومەر عوســمانی شــاعیر 
ناسراو بە "ژەنەراڵی پاییز" لە نهۆمی سەرەوە خۆی 
شــاردبووەوە. ژەنەراڵی پاییز بە یەكێك لە شاعیرە 

كاریگەرەكانی ئەدەبیاتی نوێی كوردی دادەنرێ.
عومــەر ئاماژە بۆ ئــەوە دەكات كــە مام جەلال 
تاڵەبانی، لە ســاڵی 2004 پــارەی نۆژەنكردنەوەی 
چایخانەكەی داوە، شێركۆ بێكەسی شاعیریش هەتا 

ئــەو كاتەی لە 2013 كۆچــی دوایی كرد، لە 
ســووچێكی چایخانەكــە خەریكــی 

نووسین دەبوو.
ی  ە ێــر گو بە

راپۆرتەكە، 

گشــتییە  شــوێنە  زۆربــەی  وەكــو  چایخانــەكان 
نەریتییەكانی دیكەی كوردســتان شــوێنی ئافرەتان 
نین بەو رێژەیەی پیاوان روویان تێدەكەن، هەرچەند 
لە چەند ســاڵی رابــردوودا گۆڕانكاریــی بچووك لەو 
بــوارە روویــداوە، لە كاتێكــدا پێكهاتە سیاســی و 
كولتوورییەكانی كۆمەڵگای كوردســتان پێشوازی لە 
بەشــدارییەكی بەرفراوانتری ئافرەتان لە كۆمەڵگادا 

دەكەن.
بــەڵام ئــەو گۆڕانكارییــە خێرایــەی لــە ژیانــی 
كوردســتاندا روودەدات گۆڕانــكاری گــەورەش لــە 
پێكهاتــەی كولتــووری كۆمەڵــگادا دروســتدەكەن، 
شەوكەت ئەمین پێیوایە "مۆدێرنیزم خەریكە هەموو 
شــوێنە مێژووییەكان تێكدەدات، تەنانەت مەچكۆش 
لەبــەردەم ئەو تەوژمەدا پارێــزراو نییە". لە كاتێكدا 
زۆربــەی خەڵكانی نــەوەی نوێی كوردســتان كافێ 
بریقــەدارەكان و گازینۆكانــی نێرگەلەكێشــانیان لە 

چایخانەكان پێ خۆشترە.

رووداو - هەولێر

بــە  كــە  فــارس  مــام 
بردنــەوەی ســكاڵایەك لــە 
وەزارەتــی بازرگانیــی عێــراق و 
كۆمپانیای دانەوێڵــەی عێراق بوو بە 
پاڵەوانی سۆشیاڵمیدیا، دەڵێت ئەگەر 
حكومەتی عێراق شایستە داراییەكانی 
جووتیارانی كوردستان نەدات، ئەوە 
لە نەتــەوە یەكگرتووەكان ســكاڵا 

تۆمار دەكات.
فارس حوسێن كە جووتیارێكی كوردە و 19 ملیۆن 
دینــاری لــەلای وەزارەتی بارزگانیــی عێراقە، نۆ مانگ 
لەمەوبــەر بــە هــاوكاری و پاڵپشــتیی دوو پارێزەری 
خۆبەخش، ســكاڵای لەسەر وەزارەتی بازرگانیی عێراق 
و كۆمپانیــای دانەوێڵەی عێراق تۆمار كــرد، دوای 15 
دانیشــتن، دادگای رەســافە لە بەغدا لــە بەرژەوەندیی 
مــام فارس بڕیاری دا و وەزارەتی بازرگانی پابەند كرد 
كە شایســتە داراییەكانی مام فارس و ســێ جووتیاری 

دیكەی كورد بدات.

 ئەگــەر وەزارەتــی بازرگانــی و حكومەتــی عێراق 
پــارەی جووتیارانی هەرێمی كوردســتان نــەدەن، مام 
فــارس و پارێزەرەكانــی رێگای دیكــە دەگرنەبەر، مام 
فارس دەڵێت: "ئــەوكات وەكالەتی هەموو جووتیارانی 
هەرێمی كوردســتان وەردەگرین و بەخۆبەخشی كاریان 
بــۆ دەكەیــن، لــە دادگای فیدڕاڵی، رێكخــراوی فاوی 
نێودەوڵەتی و نەتەوە یەكگرتووەكانیش ســكاڵا لەسەر 
حكومەتی عێــراق و وەزارەتــی بازرگانی و كۆمپانیای 

گەنمی عێراق تۆمار دەكەین".
كەناڵەكانی یەكێتی بڵاویان كردەوە كە لەسەر داوای 

بەرهەم ســاڵح، ســەرۆك كۆمــاری عێــراق، وەزارەتی 
بازرگانیی عێراق بڕیاری داوە پارەی گەنمی جووتیارانی 
كوردســتان بــدات، بەڵام مــام فارس دەڵێــت: "چوار 
ســاڵە چاوەڕێی دەســەڵاتدارانین مافــی جووتیاران لە 
حكومەتی عێــراق وەربگرنەوە، بەڵام نەیانتوانی. ئێمە 
ناوی جووتیاری هەرێمی كوردســتانمان بەرزكردەوە و 
حكومەتــی عێراقمان ناچار كرد پابەند بێت بە پێدانی 

مافەكانیان، نەك بەرهەم ساڵح".

رووداو - هەولێر

پزیشــكێكی كورد لە ســوێد، توانــی فێڵێكی 
گەورەی گۆشتفرۆشــەكانی سوێد ئاشكرا بكات و 
بەو هۆیەشەوە ناسناوی باشترین پزیشكی 

ڤێترنەری لە سوێد پێدرا.
كەریــم  شــوان  دكتــۆر   
و  ڤێترنەرییــە  پزیشــكی  كــە 
نیشتەجێی شــاری ستۆكهۆڵمی 
ســوێدە، بــە )رووداو(ی راگەیاند 
:"كۆتایــی هەمــوو ســاڵێك خــاوەن 
پیشــەكانی سوید كە باشــترین كاریان لەو 
ســاڵەدا كردووە و شوێندەســتیان دیار بووە، 
خەڵات دەكرێن و بۆ ئەمســاڵیش مــن ناوم چووە 
نێــو ئەو لیســتەوە، بەوپەڕی شــانازییەوە توانیم 
ناسناوی باشترین پزیشكی ڤێترنەری وەربگرم بۆ 

ساڵی 2018".

دكتــۆر شــوان بــاس لــەو كارە دەكات كە بەو 
هۆیــەوە ناســناوەكەی وەرگرتــووە و دەڵێت: "لە 
ســاڵی 2016 وە لێكۆڵینــەوەم لە دوو كۆمپانیای 
گەورەی گۆشــت كرد، بــۆم دەركەوت فێڵێكی زۆر 
گەورە لە گۆشــتدا دەكەن و گۆشــت لە هۆڵەنداوە 
دەهێنــن بۆ ســوید، لە هۆڵەنــداش كۆمپانیایەكی 
دیكە لــە وڵاتەكانی دیكەی ئەوروپــاوە دەیهێنێ، 
پاشــان ئەوان لە ســوید بە گۆشتی دەرەجە یەك 
دەیفرۆشــنەوە. بەپێی یاســاش ئەو كارە ســزای 
لەســەرە، بەڵام ســزاكەی هێندە تونــد نەبوو كە 
رێگری لە كۆمپانیاكان بكات. دوای لێكۆڵینەوەكەی 
من، وەزیری كشتوكاڵ هاتە دەنگ، حكومەت پرۆژە 
یاسایەكی نارد بۆ پەرلەمان و دەنگی لەسەر درا".

شــوان كەریــم، دەرچووی كۆلێژی پزیشــكیی 
ڤێترنەری زانكۆی سلێمانییە، ساڵی 2003 چووەتە 
سوێد و لە ساڵی 2007 ـەوە وەك پزیشكی دەوڵەت 

لە بەشی ئاسایشی خۆراك لە سوید كاردەكات.

رووداو – هەولێر 

لــە كۆنگرەیەكــی رۆژنامەڤانیدا كــە رۆژی 
2019/12/29 سازی كرد، بەڕێوەبەری پۆلیسی 
شــاری باریلی كــە دەكەوێتە بەشــی باكووری 

دەرهێنەرێكی كورد:
چیدی مەچكۆ ئیلهامی 

نووسینی سیناریۆم 
پێ نابەخشێ

مام فارس كۆڵ نادات

كوردێك فێڵبازەكانی سوێد 
ئاشكرا دەكات

مشكەكانی هیندستان 
مەشروبخۆرن

هەرێمی ئابهیناندان لە هیندســتان، ونبوونی هەزار 
لیتر مەیی دەستبەسەرداگیراوی لە عەمبارەكانیاندا 
راگەیانــد و گوتی كە مشــكەكان ئەو بــڕە مەیە بە 

قاچاخ دروستكراوەیان خواردووەتەوە. 

لە ئۆپەراســیۆنێكدا، هێزەكانی پۆلیســی شاری 
باریلی لە ماوەی هەفتەیەكدا دەستیان 
بەسەر هەزار لیتر مەیدا گرت كە بە 
قاچاخ لە چەند كارگەیەكی بچووكدا 
ســەرجەمیان  دروســتكرابوون. 
لــە عەمبــاردا و لەنێــو جلیكانی 
كۆكردبــووەوە،  پلاســتیكیدا 
بەڵام لە مــاوەی تەنیا دوو رۆژدا 

بەتەواوەتی دیارنەمان. 
بەتەنزەوە  پۆلیس  بەڕێوەبەری 
گوتی: "عەمبارەكان هیچ ئاویان تێدا 
نەبووە، مشــكەكانیش تینوویان بووە و بەو هۆیەوە 

هەموو مەیەكەیان خواردووەتەوە". 
گوتیشی :"بەدڵنیاییەوە هەڵمەتێكی فراوان 
لــە دژی گرووپی چەتەی مشــكەكان دەكەین، 

سەردەستەكانیان دەســتگیر دەكەین 
و رەوانــەی دادگایــان دەكەین بۆ 

ئــەوەی لە داهاتــوودا رووداوی 
هاوشێوە روونەدات". 

دیــاردەی دروســتكردنی 
مــەی بە قاچاخ لە هەرێمی 
ئابهیناندان بەشــێوەیەكی 
بەرچاو زیــادی كردووە. 
بــەو هۆیــەوە چەندیــن 
حاڵەتــی ژەهراویبــوون 
روویداوە و دوو كەسیش 

مــردوون. لــەو هەرێمــە 
مشــك زۆرن و لــە هەموو 

شوێنێكدا دەبینرێن.


